
JER  

YIRMEYAH  

Tơlơi Pơhiăp Hlâo  

Pô-pơala Yirmeyah hơdip amăng rơnŭk hơnăl-tuč amăng rơnŭk-rơtuh tal tơjuh laih 
anŭn črăn rơnŭk-rơtuh blung-hlâo tal năm H.K. Tơdang amăng bruă-mơnuă ñu anŭn, 
ñu pơkơđiăng ƀing ană-plei Ơi Adai kơ tơlơi răm-rai či truh pơ lŏn-čar ƀing Israel yơh 
yuakơ ƀing ană-plei ngă soh laih anŭn kơkuh-pơpŭ kơ yang-rơba ̱ng. Ñu hơdip kiăng 
kơ ƀuh tơlơi laĭ-lui-hlâo anŭn truh sit yơh tơdang pơtao-prŏng lŏn-čar ƀing Babilon, 
jing pơtao Nebukhadnezar, blah-juă hĭ plei-prŏng Yerusalaim; ñu pơrai hĭ plei anŭn 
wơ̆t-hăng Sang Yang mơ̆n, laih anŭn ñu mă-pơđuaĭ hĭ pơtao lŏn-čar Yudah ba nao pơ 
lŏn-čar Babilon wơ̆t-hăng lu ƀing ană-plei ƀing Israel mơ̆n. Yirmeyah ăt laĭ-lui-hlâo kơ 
tơlơi ƀing ană-plei Israel či wơ̆t glaĭ mơ̆ng lŏn-čar tuai laih anŭn tơlơi rŭ̱-pơdơ̆ng glaĭ 
lŏn-čar ƀing Israel mơ̆n.  

Sŏp-hră Yirmeyah hơmâo pơkăh-pơpha tui hăng khul črăn anai: 1) Tơlơi iâu-mơthưr 
Yirmeyah. 2) Khul boh-hiăp Ơi Adai pơtă kơ lŏn-čar ƀing Yudah wơ̆t-hăng ƀing khua-
moa gơñu tơdang amăng rơnŭk pơtao Yôsiyahu, Yehôyakim, Yehôyakhin laih anŭn 
Zidkiyah git-gai wai-lăng yơh. 3) Hră mơ̆ng khul tơlơi djă hơdơr Baruk, jing khua čih-
hră kơ Yirmeyah yơh, hơmâo lu tơlơi laĭ-lui-hlâo laih anŭn tơlơi truh yom-pơphan 
mơ̆ng tơlơi hơdip Yirmeyah. 4) Hơdôm boh-hiăp phara mơ̆ng Khua Yang pơrơđah kơ 
ƀing lŏn-čar tuai. 5) Sa drê ̆k-kơđô hră-ruai, jing hră čih pioh tơlơi plei-prŏng 
Yerusalaim răm-rai wơ̆t-hăng tơlơi arăng mă-pơđuaĭ hĭ ƀing ană-plei nao pơ lŏn-čar 
Babilon mơ̆n.  

Yirmeyah jing sa čô thâo khăp biă-mă kơ ƀing ană-plei ñu laih anŭn ăt jing sa čô 
pơrơmut biă-mă kơ tơlơi khŏm pơhiăp pơhaih tơlơi Ơi Adai phat-kơđi ƀơi ƀing ană-
plei ñu. Amăng lu boh-hiăp ñu pơhiăp hăng pran-jua hơnơ̆k-pơpư̆ kơtang kơ hơdôm 
tơlơi tơnap ñu tŭ yuakơ Ơi Adai hơmâo iâu laih ñu jing sa čô pô-pơala. Boh-hiăp Khua 
Yang jing kar hăng apui yơh amăng pran-jua ñu, tui anŭn ñu ƀu dưi pơkơ̆ng hĭ kơ ñu 
pô ôh, samơ̆ ñu khŏm pơhaih tơbiă yơh.  
Đơđa hơmâo khul boh-hiăp yom-pơphan biă-mă prŏng glông hloh kơ tơlơi tơnap-tap 

Yirmeyah pô tŭ, anŭn jing truh pơ hrơi tơdang či hơmâo tơlơi pơgop phrâo, jing tơlơi 
pơgop ƀing ană-plei Ơi Adai či djă-pioh ƀu kiăng kơ nai pơtô ôh pơhơdơr glaĭ kơ ƀing 
gơñu, yuakơ Ơi Adai či čih tơlơi pơgop anŭn amăng jua-pơmĭn gơñu yơh (31:31-34).  

Jar Atŭt Kơsem  

Tơlơi iâu-mơthưr Yirmeyah (1:1-19)  
Khul tơlơi laĭ-lui-hlâo amăng rơnŭk pơtao Yôsiyahu, Yehôyakim, Yehôyakhin 
laih anŭn Zidkiyah git-gai yơh (2:1–25:38)  
Hơdôm tơlơi truh amăng tơlơi hơdip Yirmeyah (26:1–45:5)  
Khul tơlơi laĭ-lui-hlâo pơkơdơ̆ng glaĭ hăng ƀing lŏn-čar pơkŏn (46:1–51:64)  
Tơlơi plei-prŏng Yerusalaim răm-rai (52:1-34)  

1  
1Anai jing khul tơlơi pơhiăp hăng bruă-mơnuă pô-pơala Yirmeyah ană đah-rơkơi 

Hilkiyah. Yirmeyah jing sa čô amăng ƀing pô-pơala ƀơi plei Anathôt amăng guai-lŏn 
kơnung-djuai Benyamin. 2Yahweh pơhiăp hăng ñu čơdơ̆ng mơ̆ng thŭn tal pluh-klâo 
rơnŭk-pơtao Yôsiyahu, ană đah-rơkơi Amôn, jing pô ngă pơtao lŏn-čar Yudah.a 
3Yahweh ăt tŏ-tui pơhiăp hăng ñu amăng rơnŭk Yehôyakim, ană đah-rơkơi Yôsiyahu, 
jing pô ngă pơtao lŏn-čar Yudah, hlŏng truh kơ blan tal rơma thŭn tal pluh-sa amăng 
rơnŭk pơtao Zidkiyah, ăt jing ană đah-rơkơi pơtao Yôsiyahu. Blan anŭn jing blan arăng 
ba nao ƀing ană-plei Yerusalaim jing hlŭn-mơnă amăng lŏn-čar tuai yơh.b  

Tơlơi Khua Yang Iâu Pô-Pơala Yirmeyah  
4Yirmeyah pơhiăp tui anai:  

Yahweh pơhiăp hăng kâo tui anai,  
5“Hlâo kơ Kâo pơjing ih amăng kian amĭ ih, Kâo ruăh laih ih,  

hlâo kơ ñu tơkeng rai ih, Kâo ruăh-mă laih ih pioh-hơjăn.  
Kâo pơjing laih ih jing pô-pơala kơ khul lŏn-čar.”  

6Samơ̆ kâo laĭ-glaĭ kơ Yahweh tui anai, “Ơ Khua Yang Yahweh ăh, kâo ƀu rơgơi 
pơhiăp ôh yuakơ kâo kơnơ̆ng jing kar hăng sa čô čơđai đôč.”  

7Samơ̆ Yahweh laĭ kơ kâo tui anai, “Anăm laĭ ôh, ‘Kâo kơnơ̆ng jing kar hăng sa čô 
čơđai đôč.’ Tơdang Kâo pơkiaŏ ih nao pơ anih pă, ih khŏm nao laih anŭn ih khŏm 
pơhiăp tui-hăng tơlơi Kâo pơđar kơ ih yơh. 8Anăm huĭ kơ hlơi pô ôh, yuakơ Kâo dŏ 
hrŏm hăng ih laih anŭn či pơgang brơi kơ ih yơh.” Anŭn yơh jing tơlơi Yahweh 
pơhiăp laih.  

9Giŏng anŭn, Yahweh yơr tơbiă tơngan Ñu hăng tĕk ƀơi tơƀông kâo laih anŭn pơhiăp 
hăng kâo tui anai, “Ră anai, Kâo hơmâo pioh laih khul boh-hiăp Kâo amăng amăng-bah 
ih. 10Anai-nê, hrơi anai Kâo brơi laih kơ ih hơmâo tơlơi dưi gah ngŏ kơ khul lŏn-čar. 

                                                 
a1:2: 2 ing Pơtao 22:3-23:27; 2 Hră-Ruai 34:8-35:19.  
b1:3: 2 ing Pơtao 23:36-24:7; 2 Hră-Ruai 36:5-8; 2 ing Pơtao 24:18-25:21; 2 Hră-Ruai 36:11-21.  

Ih či buč đĭ hăng pơglưh trŭn laih anŭn ih pơrai hĭ hăng glŏm hĭ đơđa lŏn-čar, samơ̆ ih 
či pơdơ̆ng đĭ hăng pla đơđa lŏn-čar pơkŏn yơh.”  

Yirneyah uh Dua Tơlơi Pơƀuh  
11Giŏng anŭn, Yahweh tơña kơ kâo tui anai, “Ơ Yirmeyah, hơget tơlơi ih ƀuh lĕ?”  
Kâo laĭ-glaĭ tui anai, “Kâo ƀuh sa ƀĕ than kơyâo khôih-dô.”c  
12Yahweh laĭ-glaĭ kơ kâo tui anai, “Ih hơmâo ƀuh djơ̆ laih, yuakơ Kâo hlak lăng 

pơñen kơ boh-hiăp Kâo pơkrep truh hĭ.”d  
13Yahweh tơña kơ kâo dơ̆ng tui anai, “Hơget tơlơi ih ƀuh lĕ?”  
Kâo laĭ-glaĭ tui anai, “Kâo ƀuh sa boh gŏ lŏn hơmâo ia blôk, pơđuai rai mơ̆ng gah 

dư̱r.”  
14Yahweh laĭ kơ kâo tui anai, “Mơ̆ng gah dư̱r tơlơi truh sat či truh ƀơi abih-bang ƀing 

hlơi pô hơdip amăng anih-lŏn anai kar hăng arăng tuh tơbiă ia blôk mơ̆ng gŏ ia yơh. 
15Kâo jĕ či pơƀut glaĭ abih-bang djuai-mơnuih mơ̆ng hơdôm dêh-čar gah dư̱r yơh.” 
Anŭn yơh jing tơlơi Yahweh pơhiăp pơhaih laih.  

Yahweh pơhiăp dơ̆ng tui anai, “ing pơtao gơñu či rai hăng pơdơ̆ng đĭ grê-
pơtao gơñu  

jing ƀơi anih jơlan mŭt amăng-jang plei-phŭn Yerusalaim yơh.  
ing gơñu či rai pơkơdơ̆ng glaĭ hăng abih-bang pơnăng jum-dar plei anŭn  

laih anŭn pơkơdơ̆ng glaĭ hăng abih-bang plei-pla amăng anih-lŏn Yudah 
yơh.  

16Kâo či pơhaih tơbiă tơlơi phat-kơđi Kâo ƀơi ƀing ană-plei Kâo  
yuakơ tơlơi soh-sat ƀing gơñu jing tơlơi ƀing gơñu hơngah lui hĭ Kâo  
laih anŭn tơlơi ƀing gơñu čuh gơnam ƀâo-mơngưi kơ ƀing yang-rơba ̱ng.  

Sit ƀing gơñu kơkuh-pơpŭ kơ hơdôm rup-trah mơ̆ng tơngan gơñu pô pơkra rai 
yơh.  

17“Prap-pre bĕ ih pô! Dŏ-dơ̆ng bĕ hăng nao laĭ kơ ƀing gơñu hơdôm tơlơi Kâo či 
pơđar kơ ih. Anăm huĭ-bra ̱l kơ ƀing gơñu ôh. Tơdah ih huĭ, Kâo či pơhuĭ pơmlâo hĭ ih 
ƀơi anăp gơñu yơh. 18Hrơi anai Kâo hơmâo prap-pre laih ih jing kar hăng sa boh plei 
kơđông-kơjăp, kar hăng sa boh tơmĕh pơsơi laih anŭn kar hăng sa boh pơnăng ko ̱ng 
kiăng kơ ih dưi dŏ-dơ̆ng pơkơdơ̆ng glaĭ hăng abih lŏn-čar anai. Anŭn jing kiăng kơ ih 
pơkơdơ̆ng glaĭ hăng ƀing pơtao Yudah, ƀing khua-moa lŏn-čar Yudah, ƀing khua ngă 
yang laih anŭn ƀing ană-plei lŏn-čar anŭn mơ̆n. 19ing gơñu či pơkơdơ̆ng glaĭ hăng ih 

                                                 
c1:11: Tơlơi Hêbrơ jing kơyâo luz.  
d1:12: Dơnai hơmư̆ amăng tơlơi Hêbrơ kar hăng dơnai boh-hiăp kơ kơyâo khôih-dô.  



 4

samơ̆ ƀu či dưi-hĭ kơ ih ôh, yuakơ Kâo dŏ hrŏm hăng ih laih anŭn pơgang hĭ ih yơh.” 
Anŭn yơh jing tơlơi Yahweh pơhiăp pơhaih laih.  

2  

Yahweh ?lơ̆ng Brơi Kơ ing Israel Kar Hăng ?lơ̆ng Brơi Neh-Hơđŭ Ñu  
1Yahweh pơđar kơ kâo 2nao pơhaih kơ rĭm čô amăng plei Yerusalaim tui anai.  
Anai yơh jing tơlơi Yahweh pơhiăp:  

“Ơ Israel, Kâo hơdơr kơ tơlơi ih jao ih pô kơ Kâo tơdang ih dŏ hlak-ai,  
tơdang ih jing neh-hơđŭ Kâo, ih khăp laih kơ Kâo  
laih anŭn đuaĭ tui Kâo găn tơdron-ha ̱r,  
jing sa anih-lŏn arăng ƀu dưi jŭ-pla ôh.  

3Amăng rơnŭk anŭn, Ơ Israel, ih jing pô Kâo ruăh pioh hơjăn,  
jing kar hăng khul boh-črohe blung-hlâo kơ Kâo yơh.  

Hlơi pô lun-ƀơ̆ng ih jing soh hĭ yơh.  
Tui anŭn, Kâo brơi tơlơi truh sat pơrai hĭ abih-bang ƀing gơñu.”  
Anŭn yơh jing tơlơi Yahweh pơhiăp pơhaih laih.  

Tơlơi Soh ing Ơi-Adon Israel  
4“Hơmư̆ bĕ boh-hiăp Kâo, Ơ kơnung-djuai Yakôb ăh,  

Ơ abih-bang sang-anŏ kơnung-djuai Israel hơi.  
5Anai yơh jing tơlơi Yahweh pơhiăp:  

“ing ơi-adon gih ƀu hơduah-ƀuh tơlơi soh hơget ôh amăng Kâo,  
tơl ƀing gơñu đuaĭ jrôk ataih hĭ biă-mă laih mơ̆ng Kâo.  

ing gơñu đuaĭ tui khul rup-trah đôč-đač  
laih anŭn gơñu pô ăt jing hĭ đôč-đač mơ̆n.  

6Wơ̆t-tơdah Kâo jing Pô ba ƀing gơñu tơbiă đuaĭ hĭ mơ̆ng lŏn-čar Êjip  
laih anŭn dui-ba ƀing gơñu găn khul tơdron-tač tơba-lă̱,  
găn sa anih-lŏn tơdron-ha ̱r hăng amăng-luh,  
jing anih-lŏn thu-krô laih anŭn kơnăm-mơmŏt,  
jing anih-lŏn ƀu hơmâo hlơi pô găn hyu laih anŭn ƀu hơmâo hlơi pô hơdip 

ôh,  
ƀing gơñu ƀu thâo răng pơñen kơ Kâo ôh.  

7Kâo hơmâo ba laih ƀing gih pơ anih-lŏn kơmơ̆k  

                                                 
e2:3: Anai ăt jing “boh-troh” mơ̆n.  

kiăng kơ ƀơ̆ng boh-čroh hăng gơnam-tăm lu pơ anih anŭn.  
Samơ̆ ih rai laih anŭn pơgrĭ hĭ anih-lŏn Kâo  

laih anŭn ngă brơi kơ lŏn kŏng-ngăn Kâo hơƀak-drakf hĭ yơh.  
8Wơ̆t-tơdah ƀing khua ngă yang, ƀing gơñu ăt ƀu thâo răng pơñen kơ Kâo ôh.  
ing hlơi pô pơtô tơlơi juăt ƀu thâo-krăn kơ Kâo ôh.  
ing wai triu Kâo, jing ƀing wai Israel, tơgŭ-pơkơdơ̆ng glaĭ hăng Kâo.  
ing pô-pơala laĭ-lui-hlâo amăng anăn Baal,  

jing ƀing đuaĭ tui khul rup-trah đôč-đač yơh.”  

Tơlơi Yahweh phong-kơđi Kơ ing Israel  
9“Hơnŭn yơh, Kâo ba rai tơlơi phong-kơđi pơkơdơ̆ng glaĭ hăng ih dơ̆ng.”  

Anŭn yơh jing tơlơi Yahweh pơhiăp pơhaih laih.  
“Laih anŭn Kâo ăt či ba rai tơlơi phong-kơđi pơkơdơ̆ng glaĭ hăng ƀing tơčô gih 

mơ̆n.  
10Găn bĕ gah adih kơ plao-ia amăng ia rơsĭ gah yŭ̱ hăng lăng bĕ,  

laih anŭn pơkiaŏ mơnuih nao pơ tring ƀing Kêdar pơ gah ngŏ̱ bĕ laih anŭn 
ep-lăng pơñen ƀiă,  

kiăng kơ kơsem lăng tơdah pơ anih anŭn hơmâo tơlơi hrup hăng anai mơ̆n 
thâo:  

11Hơmâo mơ̆ lŏn-čar pă pơplih hĭ ƀing yang ñu  
wơ̆t-tơdah ƀing yang anŭn kơnơ̆ng jing ƀing yang-rơba ̱ng đôč?  

Samơ̆ ană-plei Kâo hơmâo pơplih hĭ laih Kâo, jing Pô Ang-Yang gơñu,  
kơ khul rup-trah đôč-đač.  

12Dŏ krip-yip bĕ kơ tơlơi anŭn, Ơ ƀing dŏ pơ adai adih ăh,  
dŏ-kơtuă hăng tơlơi huĭ-bra ̱l bĕ.”  

Anŭn jing tơlơi Yahweh pơhiăp pơhaih laih.  
13“ing ană-plei Kâo hơmâo ngă laih dua tơlơi soh anai:  
ing gơñu hơngah lui hĭ laih Kâo,  

jing Pô kar hăng phŭn ia tơlơi hơdip yơh,  
laih anŭn ƀing gơñu klơi mă khul amăng-ia gơñu pô,  
jing khul amăng-ia glưh pơčah ƀu thâo djă pioh ia ôh.  

14Israel ƀu djơ̆ jing hlŭn ôh.  
ing gơñu ƀu djơ̆ jing ƀing ană-tơčô ƀing anŭn ôh.  
Tui anŭn, yua-hơget ƀing rŏh-ayăt kiaŏ mă ñu jing hĭ kŏng-ngăn gơñu pô lĕ?  

                                                 
f2:7: Anai ăt jing “hơƀak-jrak” mơ̆n.  

15ing gơñu hơmâo pơgrao laih ƀơi Israel hrup hăng rơmung-dŭl.  
Gơñu hơmâo grŏh laih ƀơi ñu.  
Gơñu hơmâo pơrai hĭ laih anih-lŏn ñu,  

laih anŭn čuh hĭ khul plei-pla ñu hăng jing hĭ rơngol yơh.  
16Hloh dơ̆ng, ƀing Êjip mơ̆ng plei-pơnăng Memphis gah thu ̱ngg hăng plei-pơnăng 

Tahpanhês gah dư̱r  
či kuăh hĭ akŏ ih kiăng kơ pơmlâo hĭ ih.  

17Ih hơmâo ba rai tơlơi truh anŭn ƀơi ih pô  
yua-mơ̆ng tơlơi ih hơngah lui hĭ laih Kâo, jing Yahweh Ơi Adai ih,  
wơ̆t-tơdah Kâo hlak dui-ba ih kơtuai jơlan.  

18Tui anŭn, yua-hơget ih kiăng nao pơ lŏn-čar Êjip  
kiăng kơ mơñum ia mơ̆ng krong Sihôr lĕ?  

ôdah yua-hơget ih kiăng nao pơ lŏn-čar Assiria  
kiăng kơ mơñum ia mơ̆ngh Krong Huphrat lĕ?  

19Tơlơi sat-ƀai ih yơh či pơkơhma ̱l hĭ ih.  
Tơlơi ih hơngah lui hĭ Kâo yơh či klă̱-kơđi kơ ih.  
Tui anŭn, pơmĭn-ƀlơ̆ng bĕ laih anŭn thâo-kơnăl bĕ  

tơlơi sat-ƀai hăng ruă-phĭ̱ biă-mă či truh kơ ih  
yuakơ ih hơngah lui hĭ Kâo, Yahweh Ơi Adai ih  
laih anŭn ƀu huĭ-pơpŭ kơ Kâo ôh.”  

Anŭn yơh jing tơlơi Khua Yang Yahweh pơhiăp pơhaih laih.  

ing Israel Hơngah u Kiăng Kơkuh-Pơpŭ Kơ Yahweh  
20“Đưm hlâo adih ih pơjŏh hĭ laih oč ih  

laih anŭn kơtŭng tơĭ hĭ hrĕ čuăk ih.  
ơi mông anŭn ih laĭ hăng Kâo tui anai, ‘Kâo ƀu či tui-gưt kơ Ih ôh!’  
Sit yơh, ƀơi rĭm bŏl-čư̆i glông  

laih anŭn gah yŭ kơ rĭm kơyâo pum-pam  
ih pơrĭh-pơrăm ih pô kiăng kơ kơkuh-pơpŭ kơ yang kơmơ̆k yơh.  

21Kâo hơmâo pla laih ih kar hăng phŭn hrĕ kơƀâo hiam hloh  
jing mơ̆ng pơjĕh hiam hloh yơh.  

Samơ̆ hiư̆m-pă ih wir pơkơdơ̆ng glaĭ hăng Kâo  

                                                 
g2:16: Amăng tơlơi Hêbrơ kơ anăn anŭn jing Nôp.  
h2:18: Mơñum ia mơ̆ng kiăng-laĭ rơkâo tơlơi djru mơ̆ng lŏn-čar anŭn.  
i2:20: Anai ăt jing “bul čư̆” mơ̆n.  

jing hĭ brŭ-răm hăng đôč-đač kar hăng phŭn hrĕ glai lĕ?  
22Wơ̆t-tơdah ih rao ih pô hăng tơpŭng-blŭk  

laih anŭn yua lu čơƀu biă-mă,  
samơ̆ Kâo dưi ƀuh tơlơi grĭ-grañ tơlơi soh ih.”  

Anŭn jing tơlơi Khua Yang Yahweh pơhiăp pơhaih laih.  
23“Hiư̆m-pă ih dưi laĭ ih pô ƀu grĭ-grañ ôh,  

laih anŭn ih ƀu hơmâo đuaĭ tui yang-rơba ̱ng Baal ôh lĕ?  
Lăng bĕ hiư̆m tơlơi-bruă ih ngă laih amăng dơnung anŭn.  
Pơmĭn-ƀlơ̆ng bĕ kơ tơlơi sat ih hơmâo ngă laih.  
Ih đuaĭ hơmăr pơ anai pơ adih  

kar hăng sa drơi aseh-samô ania kiăng kơ pơhlôm yơh.  
24Ih ăt jing kar hăng sa drơi aseh-glai ania mơ̆n juăt nao pơ tơdron-ha ̱r,  

pơmơ̆ng angĭn tơdang ñu mơhao kơ tơno.  
Amăng mông ñu mơhao anŭn ƀu hơmâo hlơi pô dưi pơgăn hĭ ñu ôh.  
Laih anŭn ƀu hơmâo aseh-glai tơno pă ôh kiăng kơ ñu khŏm pơrŭng hĭ ñu pô,  

yuakơ ƀơi mông pơhlôm gơñu či hơduah ñu yơh.  
25Ơ Israel, anăm đuaĭ tui yang-rơba ̱ng ôh tơl tơkai ih rơgah-rơgañ hĭ  

ƀôdah đŏk ih jing hĭ thu.  
Samơ̆ ih laĭ tui anai, ‘Tơlơi anŭn ƀu tŭ-yua ôh!  
Kâo khăp kơ ƀing yang-rơba ̱ng tuai,  

tui anŭn kâo khŏm đuaĭ tui gơñu yơh.’”  

Israel Năng Tŭ Tơlơi Pơkơhma̱l  
26“Kar hăng sa čô klĕ-dŏp tŭ mlâo-mlañ yơh tơdang arăng hơmâo mă ñu,  

tui anŭn abih-bang ƀing gih, Ơ ƀing Israel, či tŭ mlâo-mlañ yơh,  
anŭn jing ƀing gih, ƀing pơtao gih laih anŭn ƀing khua-moa gih yơh,  
wơ̆t-hăng ƀing khua ngă yang gih laih anŭn ƀing pô-pơala gih mơ̆n.  

27ing gih laĭ kơ rup-trah pơkra hăng kơyâo tui anai, ‘Ih jing ama kâo,’  
laih anŭn kơ rup-trah pơkra hăng pơtâo tui anai, ‘Ih yơh jing amĭ kâo.’  

ing gih hơmâo wir hĭ rŏng gih kơ Kâo, jing Yahweh,  
ƀu djơ̆ ƀô̆-mơta gih ôh lăng pơ Kâo.  

Samơ̆ tơdang ƀing gih dŏ amăng rŭng-răng, ƀing gih kwưh-rơkâo tui anai,  
‘Ơ Yahweh ăh, rai pơklaih hĭ ƀing gơmơi bĕ!’  

28Tui anŭn, pơpă ƀing yang-rơba ̱ng gih pơkra laih kơ gih pô lĕ?  
Tơdang ƀing gih dŏ amăng tơlơi rŭng-răng,  

kwưh-rơkâo bĕ kơ ƀing gơñu rai pơklaih hĭ ƀing gih tơdah ƀing gơñu dưi 
ngă.  

Sit ƀing gih hơmâo lu ƀing yang biă-mă  
jing kar hăng ih hơmâo lu khul plei-pla yơh, Ơ ƀing Yudah hơi.  

29“ing gih phong-kơđi pơkơdơ̆ng glaĭ hăng Kâo lĕ yuakơ Kâo ƀu pơklaih hĭ ƀing 
gih ôh!  

Samơ̆ abih-bang ƀing gih tơgŭ-pơkơdơ̆ng glaĭ laih hăng Kâo.”  
Anŭn yơh jing tơlơi Yahweh pơhiăp pơhaih laih.  

30“Kâo pơkơhma ̱l hĭ ƀing gih jing ƀing ană-plei Israel,  
samơ̆ ƀu hơmâo tŭ-yua ôh.  

ing gih hơngah ƀu hơmư̆ tui tơlơi Kâo pơtơpă hĭ ƀing gih ôh.  
Đao gih hơmâo lun-ƀơ̆ng hĭ ƀing pô-pơala Kâo pơkiaŏ nao pơ ƀing gih,  

jing kar hăng rơmung-dŭl kheñ-đet yơh.”  
31Yahweh pơhiăp dơ̆ng tui anai, “Ră anai, Ơ ƀing Israel ăh, pơmĭn-ƀlơ̆ng bĕ kơ boh-

hiăp Kâo tui anai:  
Djơ̆ mơ̆ Kâo jing kar hăng tơdron-ha ̱r kơ Israel  
ƀôdah jing kar hăng sa anih-lŏn kơnăm-mơmŏt huĭ-bra ̱l hă?  

Tui anŭn, yua-hơget ƀing gih laĭ  
ƀing gih rơngai kiăng kơ ngă bruă tui hăng gih pô kiăng,  
ƀing gih ƀu či wir glaĭ pơ Kâo dơ̆ng tah?  

32Sa čô dra djă-kong laih ƀu dưi wơr-bĭt hĭ ôh gơnam pơhrôp ñu,  
sa čô neh-hơđŭ ƀu dưi wơr-bĭt hĭ gơnam pơhrôp ao pơdŏ ñu ôh.  

Samơ̆ ƀing gih, jing ƀing ană-plei Kâo, hơmâo kơñăm laih kiăng kơ wơr-bĭt hĭ 
Kâo,  

jing amăng lu hrơi ƀu thâo yap ôh.  
33ing gih thâo pơhưč biă-mă ƀing arăng khăp kơ ƀing gih!  

Wơ̆t-tơdah đah-kơmơi rĭh-răm ăt dưi hrăm mơ̆ng ƀing gih mơ̆n.  
34ing gih kơtư̆-juă ƀing mơnuih ƀun-rin ƀu soh,  

jing ƀing mơnuih ƀing gih ƀu hơmâo mă ôh tơdang ƀing gơñu hlak mŭt klĕ.j  
Sit ƀơi khul ao gih yơh arăng hơduah-ƀuh drah gơñu.  
Kơđai glaĭ kơ abih-bang tơlơi anŭn  

35ƀing gih laĭ tui anai, ‘ing gơmơi jing ƀing ƀu soh ôh.  
Sit Yahweh ƀu hil kơ ƀing gơmơi dơ̆ng tah.’  

                                                 
j2:34: Tơlơi Tơbiă 22:2.  

Samơ̆ Kâo či klă̱-kơđi ƀơi ƀing gih yơh  
yuakơ ƀing gih laĭ tui anai, ‘ing gơmơi ƀu hơmâo ngă soh ôh.’  

36Ơ lŏn-čar Israel, yua-hơget ih đuaĭ hyu nanao,  
pơplih hĭ ƀing gŏp-djru ih lĕ?  

Ih či tŭ tơlơi tah-hơtai mơ̆ng lŏn-čar Êjip  
kar hăng ih tŭ tơlơi tah-hơtai laih mơ̆ng lŏn-čar Assiria yơh.  

37Ih či đuaĭ hĭ mơ̆ng lŏn-čar Êjip anŭn  
hăng tơngan ih yơr ƀơi akŏ ih amăng tơlơi mlâo-mlañ yơh,  
yuakơ Kâo, jing Yahweh, hơmâo hơngah hĭ laih ƀing hlơi pô ih đaŏ-kơnang.  

Sit ih ƀu či tŭ tơlơi djru yua-mơ̆ng ƀing gơñu ôh.”  

3  

ing Israel u Dŏ Tŏng-Ten  
1Yahweh laĭ dơ̆ng tui anai, “Tơdah sa čô rơkơi lui hĭ bơnai ñu  

laih anŭn bơnai anŭn nao dŏ kơ đah-rơkơi pơkŏn,  
tui anŭn rơkơi ñu hlâo ƀu dưi wơ̆t glaĭ pơ ñu ôh!  

Tơdah ngă tui anŭn, sit anih-lŏn anŭn či jing hĭ grĭ-grañ hlo̱m-ƀo̱m yơh!  
Samơ̆ ih, Ơ Israel, hơmâo hơdip laih kar hăng sa čô rĭh-răm hơmâo lu pô khăp.  
Hiư̆m-pă, ră anai ih pơmĭn ih či wơ̆t glaĭ pơ Kâo hă?”k  
Anŭn yơh jing tơlơi Yahweh pơhiăp pơhaih laih.  

2“Angak đĭ bĕ pơ khul kơčŏng bŏl-čư̆ adih laih anŭn lăng bĕ.  
Hơmâo mơ̆ anih pă ƀing gih ƀu ngă kar hăng mơnuih rĭh-răm ôh?  
ơi kơtuai jơlan yơh ƀing gih dŏ-tơguăn,  

kar hăng ƀing rĭh-răm dŏ-tơguăn ƀing đah-rơkơi,  
dŏ be̱r kar hăng mơnuih Arab amăng tơdron-ha ̱r dŏ krăp kiăng kơ klĕ mơ̆ng 
ƀing sĭ-mơnia yơh.  

Sit ƀing gih hơmâo pơgrĭ hĭ laih anih-lŏn anŭn  
hăng tơlơi rĭh-răm gih jing tơlơi ƀing gih ƀu dŏ tŏng-ten ôh.  

3Hơnŭn yơh, Yahweh ƀu brơi rai ia-hơjan amăng bơyan hlĭm,  
laih anŭn hơjan bơyan bơnga kŏn lê ̆ trŭn lơi.  
Samơ̆ ƀô̆-mơta gih jing kar hăng ƀô̆-mơta mơnuih rĭh-răm  
ƀu thâo mlâo ôh.  

4Wơ̆t-tơdah tui anŭn, ƀing gih phrâo iâu laih kơ Kâo tui anai:  

                                                 
k3:1: Tơlơi Juăt 24:1-4.  

‘Ih jing Ama kâo, Ih khăp kơ kâo čơdơ̆ng mơ̆ng kâo dŏ čơđai.  
5Ơ Yahweh hơi, sit Ih ƀu či dŏ hil nanao ôh.  

Sit tơlơi hil-nač Ih ƀu či dŏ hlŏng-lar ôh.  
Anŭn yơh jing tơlơi ƀing gih pơhiăp, Ơ ƀing Israel hơi,  

samơ̆ ƀing gih hlak tŏ-tui ngă abih-bang tơlơi sat-ƀai ƀing gih dưi.”  

ing Israel Laih Anŭn ing Yudah Khŏm Kơhma̱l  
6Amăng rơnŭk pơtao Yôsiyahu, Yahweh pơhiăp hăng kâo, jing pô-pơala Ñu, tui anai, 

“Ih ƀuh mơ̆ tơlơi Israel wir đuaĭ hĭ mơ̆ng Kâo kar hăng sa čô bơnai ƀu dŏ tŏng-ten ôh? 
Israel hơmâo đĭ nao laih ƀơi rĭm bŏl-čư̆ glông laih anŭn ngă laih tơlơi rĭh-răm rĭm gah 
yŭ kơyâo pum-pam pơ anŭn.l 7Kâo, Yahweh, pơmĭn tui anai, tơdơi kơ ñu ngă laih abih-
bang tơlơi anŭn, ñu či wơ̆t glaĭ pơ Kâo samơ̆ ñu ƀu wơ̆t glaĭ ôh. Amai adơi Israel, 
Yudah anŭn ăt jing pô pơƀlŏr ƀuh abih-bang tơlơi Israel ngă anŭn yơh. 8Yuakơ abih-
bang tơlơi rĭh-răm Israel anŭn, Kâo čih brơi laih kơ ñu sa pŏk hră pơlui laih anŭn 
pơkiaŏ đuaĭ hĭ laih ñu, jing pô wir đuaĭ hĭ laih mơ̆ng Kâo. Samơ̆ Kâo ƀuh amai adơi ñu, 
Yudah anŭn, jing pô pơƀlŏr ƀu huĭ-hiưt ôh. Ñu ăt tơbiă nao pơrĭh-pơrăm ñu pô mơ̆n. 
9Yuakơ Israel ƀu ƀlơ̆ng-bơngơ̆t kơ tơlơi hơdip-hơdơ̆ng ƀu tơpă ñu pô ôh, ñu pơgrĭ hĭ 
anih-lŏn ñu hăng tơlơi ñu ngă rĭh-răm hăng rup-trah pơtâo laih anŭn kơyâo yơh. 
10Kơđai glaĭ kơ abih-bang tơlơi Israel ngă anŭn, amai adơi ñu Yudah jing pô pơƀlŏr 
anŭn, ƀu wơ̆t glaĭ pơ Kâo hăng abih-bang pran-jua ôh, samơ̆ ñu kơnơ̆ng ngă mă đôč.” 
Anŭn yơh jing tơlơi Yahweh pơhiăp pơhaih laih.  

11Giŏng anŭn, Yahweh laĭ kơ kâo dơ̆ng tui anai, “Tui anŭn, Israel jing pô wir đuaĭ hĭ 
mơ̆ng Kâo jing sat-ƀai plai ƀiă hloh kơ amai adơi ñu Yudah, jing pô pơƀlŏr. 12Nao bĕ, 
pơhaih bĕ boh-hiăp anai hăng ƀing arăng ba nao pơ gah dư̱r tui anai:  

‘Wơ̆t glaĭ bĕ pơ Kâo, Ơ Israel jing pô wir đuaĭ hĭ mơ̆ng Kâo ăh.’  
Anŭn yơh jing tơlơi Yahweh pơhiăp pơhaih laih,  
‘Kâo ƀu či lăng ƀơi ih hăng tơlơi hil-nač dơ̆ng tah,  

yuakơ Kâo jing Pô khăp-pap.’  
Anŭn yơh jing tơlơi Yahweh pơhiăp pơhaih laih,  

‘Kâo ƀu či hil-nač hlŏng-lar ôh.  
13Kơnơ̆ng thâo pơhaih bĕ tơlơi soh ih pô,  

jing tơlơi ih hơmâo tơgŭ-pơkơdơ̆ng glaĭ laih hăng Yahweh Ơi Adai ih.  
Ih hơmâo pơklăh pơpha tơlơi khăp ih kơ ƀing yang-rơba ̱ng tuai  

gah yŭ rĭm kơyâo pum-pam,  
                                                 
l3:6: 2 ing Pơtao 22:1-23:30; 2 Hră-Ruai 34:1-35:27.  

laih anŭn ƀu gưt-tui Kâo ôh.’”  
Anŭn yơh jing tơlơi Yahweh pơhiăp pơhaih laih.  

14Yahweh pơhaih dơ̆ng tui anai, “Wơ̆t glaĭ bĕ pơ Kâo, Ơ ƀing ană-plei ƀu tŏng-ten 
hơi, kơnơ̆ng Kâo đôč yơh jing khua gih. Kâo či ruăh-mă ih, anŭn jing sa čô mơ̆ng sa 
boh plei hăng dua čô mơ̆ng sa djuai laih anŭn ba ƀing gih wơ̆t glaĭ pơ Čư̆ Ziôn. 15Giŏng 
anŭn, Kâo či ruăh brơi kơ ƀing gih ƀing khua ba-akŏ tui hăng Kâo kiăng jing kar hăng 
ƀing wai triu hiam-klă. ing gơñu či dui-ba ƀing gih hăng tơlơi rơgơi laih anŭn tơlơi 
thâo-hluh yơh.”  

16Yahweh pơhaih dơ̆ng tui anai, “Amăng rơnŭk anŭn, tơdang mrô mơnuih gih ƀrư̆ lu 
tui biă-mă amăng anih-lŏn anŭn, ană-tơčô gih ƀu či pomĭn-ƀlơ̆ng dơ̆ng tah kơ hip tơlơi 
pơgop Yahweh. Hip anŭn ƀu či mŭt amăng tơlơi pơmĭn gơñu ƀôdah djă hơdơr ôh. Hip 
anŭn ƀing gơñu ƀu či kơŭ-kơuăn ôh laih anŭn kŏn či pơjing rai sa boh hip pơkŏn dơ̆ng 
lơi. 17Amăng rơnŭk anŭn, ƀing arăng či iâu plei Yerusalaim jing Grê-Pơtao Yahweh, 
laih anŭn abih-bang ƀing lŏn-čar či pơƀut glaĭ amăng plei-prŏng anŭn kiăng kơ pơpŭ-
pơyom kơ anăn Yahweh. Laih kơ anŭn dơ̆ng, ƀing gơñu ƀu či đuaĭ tui hơdôm tơlơi 
jua-pơmĭn sat-ƀai khăng-akŏ gơñu dơ̆ng tah. 18Amăng rơnŭk anŭn, ƀing lŏn-čar Yudah 
či pơgop hăng ƀing lŏn-čar Israel, laih anŭn ƀing gơñu hrŏm-hơbĭt či wơ̆t glaĭ mơ̆ng 
khul lŏn-čar gah dư̱r pơ anih-lŏn Kâo brơi laih kơ ƀing ơi-adon gơñu jing lŏn kŏng-
ngăn gơñu.  

Tơlơi ing Israel Kơkuh-Pơpŭ Kơ Rup-Trah  
19“Kâo pô, jing Yahweh, laĭ hăng lŏn-čar Israel tui anai,  

‘Kâo kiăng biă-mă pơpŭ-pơyom ƀing gih hloh kơ abih-bang djuai ană mơnuih  
laih anŭn pha-brơi kơ ƀing gih sa boh anih-lŏn hiam-mơak,  
jing anih-lŏn kŏng-ngăn hiam hloh kơ abih-bang lŏn-čar amăng lŏn-tơnah 

anai.’  
Kâo ăt pơmĭn ƀing gih či iâu kơ Kâo jing ‘Ama’  

laih anŭn ƀu wir đuaĭ hĭ ôh mơ̆ng Kâo.  
20Samơ̆ kar hăng sa čô đah-kơmơi wir đuaĭ hĭ mơ̆ng rơkơi ñu yơh,  

ăt tui anŭn mơ̆n ƀing gih wir đuaĭ hĭ mơ̆ng Kâo, Ơ ƀing lŏn-čar Israel hơi.”  
Anŭn jing tơlơi Yahweh pơhiăp pơhaih laih.  

21Sa dơnai yơh arăng hơmư̆ ƀơi khul kơčŏng bŏl-čư̆ hông-hang!  
Dơnai anŭn jing tơlơi ƀing Israel čŏk-hia hăng kwưh-rơkâo hăng Kâo,  

yuakơ ƀing gơñu hơmâo wơr-bĭt hĭ laih Yahweh Ơi Adai gơñu  
laih anŭn hơmâo wir đuaĭ hĭ jrôk jơlan laih.  

22‘Wơ̆t glaĭ bĕ, Ơ ƀing ană-plei wir đuaĭ hĭ mơ̆ng Kâo hơi.  
Kâo či pơsuaih hĭ ƀing gih mơ̆ng tơlơi lui-wir yơh.”  
ing ană-plei Israel laĭ-glaĭ tui anai, “Sit yơh, ƀing gơmơi či wơ̆t glaĭ pơ Ih 

yơh,  
yuakơ Ih jing Yahweh Ơi Adai gơmơi.  

23Sit yơh tơlơi ƀing gơmơi kơkuh-pơpŭ kơ yang-rơba ̱ng ƀơi khul bŏl-čư̆  
laih anŭn dơnai kraih-krin gơmơi ƀơi khul čư̆-čan  
jing tơlơi đôč-đač yơh.  

Sit kơnơ̆ng amăng Yahweh Ơi Adai gơmơi  
jing tơlơi pơklaih Israel.  

24Tơlơi kơkuh-pơpŭ kơ yang Baal, jing yang pơmlâo arăng, hơmâo lŭn-ƀơ̆ng hĭ laih  
hlô-mơnơ̆ng ƀing ơi-adon gơmơi,  
yuakơ tơpul triu bơbe laih anŭn tơpul rơmô gơñu,  
wơ̆t-hăng ƀing ană đah-rơkơi đah-kơmơi gơñu  
jing gơnam ngă yang kơ yang Baal anŭn yơh.  

25Brơi bĕ tơlơi mlâo-mlañ gơmơi jing hĭ sưng gơmơi,  
laih anŭn brơi bĕ tơlơi pơmlâo jing hĭ khăn sŏm kơ ƀing gơmơi.  

ing gơmơi hơmâo ngă soh pơkơdơ̆ng glaĭ laih hăng Ih, Ơ Yahweh ăh,  
abih-dua ƀing gơmơi hăng ƀing ơi-adon gơmơi.  

Čơdơ̆ng mơ̆ng rơnŭk lŏn-čar gơmơi jing kar hăng hlak-ai hlŏng truh pơ hrơi 
anai  

ƀu hơmâo mông pă ôh ƀing gơmơi tui-gưt kơ Ih, Ơ Yahweh Ơi Adai gơmơi 
ăh.”  

4  

Tơlơi Yahweh Iâu-Mơthưr Kiăng Kơ Kơhma̱l  
1Yahweh pơhaih tui anai, “Tơdah ƀing gih kiăng wơ̆t glaĭ sit, Ơ ƀing Israel hơi,  

wơ̆t glaĭ pơ Kâo bĕ.  
Tơdah ƀing gih mă-pơđuaĭ hĭ khul rup-trah hơƀak-drak mơ̆ng anăp Kâo  

laih anŭn ƀu đuaĭ jrôk jơlan dơ̆ng tah,  
2tui anŭn ƀing gih dưi ƀuăn-rơ̆ng tui anai, ‘Kâo ƀuăn-rơ̆ng amăng anăn Yahweh 

yuakơ Ñu jing Pô hơdip  
laih anŭn tơdah ƀing gih ngă sit tui hăng tơlơi ƀing gih ƀuăn-rơ̆ng amăng 

jơlan tơpă laih anŭn tơpă-hơnơ̆ng,  

sit tui anŭn Yahweh či bơni-hiam kơ ƀing lŏn-čar pơkŏn  
laih anŭn ƀing gơñu či pơư-pơang yuakơ tơlơi Yahweh ngă anŭn yơh.”  

3Anai yơh jing tơlơi Yahweh pơhiăp hăng ƀing mơnuih lŏn-čar Yudah laih anŭn kơ 
ƀing mơnuih amăng plei-phŭn Yerusalaim:  

“Prap-pre bĕ pran-jua gih kar hăng mơnuih pŭng hơma aka jŭ-pla  
laih anŭn ƀu sai pơjĕh amăng khul rơ̆k drơi ôh.m  

4Ơ ƀing mơnuih amăng anih-lŏn Yudah laih anŭn ƀing mơnuih amăng plei 
Yerusalaim hơi,  

khăt klĭ gih pô bĕ kơ Yahweh tui hăng tơlơi pơgop gih,  
samơ̆ ăt khăt hĭ bĕ tơlơi soh-sat mơ̆ng pran-jua gih,  
huĭdah tơlơi hil Kâo či hĭr-hăr laih anŭn pơrai hĭ ƀing gih kar hăng apui 
ƀơ̆ng  

yuakơ tơlơi sat-ƀai ƀing gih hơmâo ngă laih.  
Sit tơlơi hil Kâo či čuh tơl ƀu hơmâo hlơi pô dưi pơthămn hĭ ôh.”  

Tơlơi Răm-Rai Či Truh Mơ̆ng Lŏn-Čar Gah Dư̱r  
5Yahweh pơđar kơ ƀing laĭ-pơthâo tui anai, “Pơthâo bĕ kơ ƀing ană-plei amăng 

anih-lŏn Yudah laih anŭn pơhaih bĕ kơ ƀing ană-plei amăng plei 
Yerusalaim.  

Ayŭp bĕ tơdiăp amăng djŏp anih-lŏn anŭn!  
Pơhiăp kraih bĕ tui anai:  
‘Pơƀut glaĭ hrŏm-hơbĭt bĕ!  
Brơi bĕ ƀing ta đuaĭ-kơdŏp pơ khul plei-pla kơđông-kơjăp!’  

6Yơr bĕ gru-kơnăl kiăng kơ kơčrâo jơlan nao pơ anih Ziôn!  
Brơi bĕ ƀing ană-plei đuaĭ-kơdŏp pơ anih kơđông-kơjăp anăm akaih hĭ ôh!  
Kâo hlak ba rai tơlơi răm-rai mơ̆ng lŏn-čar gah dư̱r,  

jing tơlơi răm-rai kơtang biă-mă yơh.”  
7Pô pơrai ƀing lŏn-čar hơmâo tơbiă laih,  

kar hăng rơmung-dŭl hơmâo tơbiă laih mơ̆ng pa ̱r ñu.  
Pô anŭn hơmâo đuaĭ hĭ laih mơ̆ng anih ñu  

kiăng kơ pơrăm hĭ anih-lŏn gih.  
Khul plei-pla gih či răm-rai hĭ  
ƀu hơmâo mơnuih dŏ dơ̆ng tah.  

                                                 
m4:3: Hôsea 10:12.  
n4:4: Anai ăt jing “rơyŏm” mơ̆n.  

8Hơnŭn yơh, buh ao-tâo bĕ,  
čŏk-hia hăng pơkrao bĕ,  
yuakơ Yahweh hlak hil kheñ-đet kơ ƀing Yudah,  
ƀu či đuaĭ ataih hĭ ôh mơ̆ng ƀing ta.  

9Yahweh pơhaih tui anai, “Amăng rơnŭk anŭn,  
pơtao laih anŭn ƀing khua-moa či tah-hơtai,  
ƀing khua ngă yang či huĭ-bra ̱l,  
laih anŭn ƀing pô-pơala či kơtuă hli̱ng-hla ̱ng yơh.”  

 
10Giŏng anŭn, kâo, Yirmeyah laĭ tui anai, “Ơ Khua Yang Yahweh, Ih hơmâo pơblư̆ hĭ 

laih ƀing ană-plei Yudah wơ̆t-hăng ƀing mơnuih plei-phŭn Yerusalaim anai hlo̱m-ƀo̱m 
yơh! Ih laĭ ƀing gơñu či dŏ hơđơ̆ng-kơjăp, samơ̆ ră anai đao-gưm rŏh-ayăt hlak dŏ ƀơi 
ƀing gơñu.”  

11Ăt amăng rơnŭk anŭn mơ̆n, Yahweh či ruai kơ ƀing ană-plei anai wơ̆t-hăng ƀing 
mơnuih plei Yerusalaim tui anai, “Angĭn pơiă mơ̆ng khul bŏl-čư̆ amăng tơdron-ha ̱r thut 
kơtang pơ ƀing ană-plei Kâo anŭn, ƀu djơ̆ kiăng kơ pưh pơđuaĭ hĭ pơdai ƀôdah hrŏh 
pơđuaĭ hĭ braih ôh. 12Samơ̆ angĭn rai mơ̆ng Kâo anŭn jing angĭn kơtang hloh. Kâo yơh 
pơhaih khul tơlơi phat-kơđi anŭn kiăng kơ pơkơdơ̆ng glaĭ hăng ƀing gơñu.”  

13Yahweh laĭ dơ̆ng hăng ƀing Yerusalaim tui anai, “Lăng bĕ! Pô rŏh-ayăt rai kar 
hăng kơthul rơbŭ-kơthel,  

rơdêh-aseh ñu rai kar hăng angĭn hơkruăh,  
khul aseh ñu jing hơmăr hloh kơ khul čim si ̱ng yơh.”  

ing Yerusalaim laĭ tui anai, “Răm-ƀăm yơh kơ ƀing ta! ing ta či răm-rai 
yơh!”  

14Yahweh laĭ tui anai, “Ơ ƀing Yerusalaim hơi, rao hĭ bĕ tơlơi soh-sat mơ̆ng pran-
jua gih kiăng kơ ƀing gih dưi klaih.  

Hơdôm-sui dơ̆ng ƀing gih či djă pioh hơdôm tơlơi pơmĭn sat-ƀai amăng jua-
pơmĭn gih lĕ?  

15Sa čô laĭ-pơthâo mơ̆ng plei Dan gah dư̱r,  
laih anŭn sa čô mơ̆ng khul bŏl-čư̆ Ephraim jĕ pơ plei-phŭn Yerusalaim  
pơhaih tơlơi răm-rai tui anai,  

16‘Ruai bĕ tơlơi anai kơ khul lŏn-čar pơkŏn,  
laih anŭn pơhaih bĕ tơlơi anai kơ plei-phŭn Yerusalaim:  

‘Sa tơpul ƀing ling-tơhan blah-hroă hlak rai mơ̆ng anih-lŏn ataih,  
laih anŭn tơpul anŭn ur kraih pơhaih tơlơi pơblah pơkơdơ̆ng glaĭ hăng khul 

plei-pla lŏn-čar Yudah.  
17ing gơñu wa ̱ng-dar plei-pla anŭn kar hăng mơnuih-mơnam gak-wai đang-hơma 

yơh,  
yuakơ hăng Kâo, Yahweh yơh, plei anŭn hơmâo tơgŭ-pơkơdơ̆ng glaĭ laih,’”  

Anŭn jing tơlơi Yahweh pơhiăp pơhaih laih.  
18“ing gih hơmâo ba rai laih tơlơi răm-rai anŭn ƀơi gih pô  

yuakơ tơlơi hơdip-hơdơ̆ng laih anŭn khul bruă-mơnuă ih pô yơh.  
Anŭn yơh jing tơlơi pơkơhma ̱l gih.  
Ruă-phĭ̱ biă-mă yơh tơlơi rơngot-hơning gih!  
Tơlơi pơkơhma ̱l gih anŭn hơmâo klâŏ hĭ laih pran-jua gih!”  

Pô-Pơala Yirmeyah Pap Biă-Mă Kơ ing Yudah  
19Pô-pơala Yirmeyah laĭ tui anai, “Sit yơh pran-jua kâo rơngot-hơning, rơngot-

hơning biă-mă!  
Kâo ruă-nuă biă-mă.  
Sit yơh tơlơi tơnap-tap pran-jua kâo!  
Pran-jua kâo tơthŭk-tơthăk amăng lăm kâo,  

kâo ƀu thâo dŏ-rơiăt hĭ ôh,  
yuakơ kâo hơmâo hơmư̆ laih dơnai tơdiăp pơkơđiăng kơ tơlơi pơblah,  
laih anŭn tơlơi ur-dreo kơ tơlơi pơblah.  

20Tơlơi răm-rai anai, tơlơi răm-rai adih truh.  
Abih anih-lŏn Yudah le̱ng kơ răm-rai hĭ.  
Blĭp-blăp khul sang khăn ta răm-rai hĭ yơh,  

sit khul sang anŭn tơĭ tơhek hĭ abih-bang yơh.  
21Hơdôm-sui dơ̆ng kâo khŏm ƀuh gru-kơnăl tơlơi pơblah truh tơl  

laih anŭn hơmư̆ dơnai tơdiăp pơkơđiăng kơ tơlơi pơblah lĕ?”  
22Yahweh laĭ tui anai, “Ană-plei Kâo jing ƀing mlŭk-mơgu.  

Sit ƀing gơñu ƀu yap-kơnăl kơ Kâo jing hĭ Ơi Adai gơñu ôh.  
ing gơñu jing kar hăng ƀing čơđai aka thâo phe-pho ôh.  
Sit ƀing gơñu ƀu thâo-hluh ôh.  
ing gơñu thâo pơčeh ngă tơlơi sat-ƀai.  
Kơđai glaĭ, ƀing gơñu ƀu thâo ngă tơlơi hiam ôh!”  

Yirmeyah uh Tơlơi Pơƀuh Kơ Tơlơi Răm-Rai Anih-Lŏn Yudah  
23Kâo, Yirmeyah, laĭ tui anai, “Kâo lăng pơ lŏn-tơnah anai,  

laih anŭn kâo ƀuh lŏn-tơnah anŭn jing sŭl-kŭl hông-hang.  
Kâo ăt lăng pơ khul tal adai adih mơ̆n,  

laih anŭn yang-hrơi, yang-blan hăng khul pơtŭ đuaĭ hĭ thĕng mơ̆ng adai adih 
yơh.  

24Kâo lăng ƀơi khul čư̆-čan,  
laih anŭn ƀuh čư̆-čan anŭn pơpư̆-pơgơi.  

Kâo ăt lăng ƀơi abih-bang bŏl-čư̆ rơyŭh-rơyăh mơ̆n,  
laih anŭn ƀuh bŏl-čư̆ anŭn nao rai yơh.  

25Kâo lăng laih anŭn ƀu ƀuh mơnuih ôh ƀơi lŏn-tơnah anai.  
Kâo ăt ƀuh rĭm čim amăng adai hơmâo pŏr đuaĭ hĭ laih mơ̆n.  

26Kâo lăng laih anŭn ƀuh khul đang-hơma kơmơ̆k jing hĭ tơdron-ha ̱r.  
Kâo ăt ƀuh abih-bang plei-pla amăng anŭn le̱ng kơ răm-rai hĭ ƀơi anăp Yahweh,  

jing ƀơi anăp tơlơi hil kheñ-đet Ñu yơh.”  
27Anai yơh jing tơlơi Yahweh pơhiăp:  

“Abih anih-lŏn či răm-rai hĭ,  
samơ̆ Kâo ƀu či pơrai hĭ hlo̱m-ƀo̱m ôh.  

28Hơnŭn yơh lŏn-tơnah či kơŭ-kơuăn  
laih anŭn khul tal adai gah ngŏ či jing hĭ kơnăm,  
yuakơ Kâo hơmâo khưp-ngă laih hăng Kâo ƀu či hơƀlơ̆k glaĭ ôh,  
Kâo hơmâo khưp-ngă laih hăng Kâo ƀu či pơplih hĭ tơlơi pơmĭn Kâo dơ̆ng 

tah.”  
29Tơdang hơmư̆ dơnai ƀing tơhan aseh hăng dơnai ƀing tơhan pơnăh hraŏ  

ƀing ană-plei rĭm plei-pla či đuaĭ hĭ yơh.  
Đơđa mơnuih či đuaĭ nao kơdŏp pơ glai-kơmrơ̆ng kơpa ̱l,  

laih anŭn đơđa či đĭ kơdŏp ƀơi khul pơtâo.  
Abih-bang plei-pla arăng či đuaĭ lui hĭ,  

tơl ƀu hơmâo hlơi pô ôh dŏ hơdip amăng khul plei anŭn.  
30Ơ plei Yerusalaim hơi! Hơget tơlơi ih ngă lĕ, Ơ pô jĕ či răm-rai hơi?  

Yua-hơget buh-hơô ih pô hăng ao mriah lĕ?  
Yua-hơget pơhrôp ih pô hăng mah lĕ?  
Yua-hơget pik mơta ih hăng ia pik lĕ?  
Tơlơi ih pơkra hiam kơ ih pô hrup hăng đah-kơmơi rĭh-răm jing hĭ đôč-đač 

yơh,  
yuakơ ră anai ƀing pô ih pơmĭn khăp hlak djik-djak kơ ih,  
laih anŭn ƀing gơñu kiăng pơdjai hĭ ih.”  

31Kâo, Yirmeyah, hơmư̆ asăp ur kar hăng đah-kơmơi hlak đih-apui,  
jing kar hăng tơlơi pơkrao sa čô tơkeng rai ană blung-hlâo.  

Anŭn jing tơlơi asăp ur ƀing ană-plei Ziôn suă-jua kơtang yơh,  
yơr tơbiă tơngan gơñu kiăng kơ arăng djru hăng laĭ tui anai,  

“Anai-nê! Răm-ƀăm yơh kơ ƀing gơmơi!  
Arăng rai laih kiăng kơ pơdjai hĭ ƀing gơmơi yơh.”  

5  

Tơlơi Soh ing Ană-Plei Plei Yerusalaim  
1Yahweh pơđar tui anai, “Đĭ trŭn nao rai bĕ ƀơi khul jơlan plei gih, Ơ ƀing 

Yerusalaim,  
laih anŭn kơsem-lăng bĕ djŏp anih pơƀut glaĭ amăng plei.  

Lăng bĕ jum-dar laih anŭn kơsem-pơmĭn bĕ.  
Tơdah ih dưi hơduah-ƀuh kơnơ̆ng hơmâo sa čô đôč  

jing pô ngă djơ̆-tơpă laih anŭn hơduah-sem tơlơi sit,  
tui anŭn Kâo či pap-brơi plei gih anŭn yơh.  

2Tơdang ƀing gơñu ƀuăn-rơ̆ng, wơ̆t-tơdah ƀing gơñu laĭ ƀing gơñu ƀuăn-rơ̆ng 
amăng anăn Yahweh yuakơ Ñu jing Pô hơdip,  

sit tui anŭn ƀing gơñu ƀuăn-rơ̆ng ƀlŏr yơh.”  
3Kâo laĭ-glaĭ tui anai, “Ơ Yahweh hơi, sit mơta Ih hơduah-sem kơ tơlơi djơ̆-tơpă 

yơh.  
Ih taih hĭ ƀing gơñu, samơ̆ ƀing gơñu ƀu pơđing hơmư̆ ôh.  
Ih pơkơhma ̱l hĭ ƀing gơñu, samơ̆ ƀing gơñu hơngah hĭ tơlơi pơtơpă.  
ing gơñu ngă kơ pran-jua gơñu khăng hloh kơ pơtâo  

sit ƀing gơñu hơngah ƀu kiăng kơhma ̱l hĭ ôh.”  
4Kâo pơmĭn tui anai, “ing anŭn kơnơ̆ng jing ƀing pơtŏ̱ đôč.  
ing gơñu ngă tơlơi kơmlư yơh,  

yuakơ ƀing gơñu ƀu thâo-krăn ôh jơlan Yahweh,  
jing ƀing ƀu thâo ôh hơdôm tơlơi hơduah-tơña Ơi Adai gơñu.  

5Tui anŭn Kâo pơmĭn nao pơ ƀing khua djă-akŏ gơñu  
laih anŭn pơhiăp hăng ƀing gơ̆ yơh.  

Kâo pơmĭn sit ƀing gơ̆ thâo-krăn jơlan Yahweh yơh,  
jing ƀing thâo hơdôm tơlơi hơduah-tơña Ơi Adai ƀing gơ̆.”  

Samơ̆ ăt kar-kaĭ mơ̆n ƀing gơ̆ hơngah ƀu tui-gưt Ñu ôh.  

ing gơ̆ hơmâo pơjŏh hĭ laih oč ƀing gơ̆  
laih anŭn kơtŭng tơĭ hĭ khul hrĕ čuăk ƀing gơ̆ laih.  

6Hơnŭn yơh khul rơmung-dŭl mơ̆ng glai-gloo či kơsung-mă ƀing gơñu,  
khul asâo glai mơ̆ng tơdron-ha̱r či hek ƀơ̆ng ƀing gơñu,  
laih anŭn khul djrang či dŏ krăp jum-dar khul plei-pla gơñu yơh.  

Hlơi pô tơbiă nao mơ̆ng plei ñu, khul hlô-mơnơ̆ng anŭn či mă ƀơ̆ng hĭ yơh,  
yuakơ tơlơi ƀing ană-plei anŭn tơgŭ-pơkơdơ̆ng hăng Yahweh jing prŏng 

biă-mă  
laih anŭn tơlơi lui-wir gơñu jing lu đơi.”  

Yahweh u Dưi Pap-Brơi Kơ ing Ană-Plei Ñu Ôh  
7Yahweh tơña kơ Yerusalaim tui anai, “Yua-hơget Kâo khŏm pap-brơi kơ ƀing ană-

plei ih lĕ?  
ing gơñu hơmâo đuaĭ ataih hĭ laih mơ̆ng Kâo  

laih anŭn ƀuăn-rơ̆ng hăng anăn ƀing yang tuai wơ̆t-tơdah ƀing yang anŭn 
kơnơ̆ng jing ƀing yang-rơba ̱ng đôč.  

Kâo pha-brơi abih-bang gơnam kơƀah-kiăng gơñu,  
samơ̆ ƀing gơñu ngă tơlơi klĕ-piu  
laih anŭn nao pơ khul sang ƀing rĭh-răm ƀu pơdơi ôh.  

8ing gơñu jing kar hăng khul aseh-tơno rơmŏng mơhao kơ aseh-ania biă-mă,  
sit rĭm čô kluh-amoaih kơ bơnai arăng yơh.  

9Hiư̆m-ngă, Ơ plei Yerusalaim hơi, Kâo ƀu khŏm pơkơhma ̱l hĭ ƀing ană-plei ih kơ 
tơlơi-bruă anŭn ôh hă?  

Hiư̆m-ngă, Kâo pô ƀu khŏm rŭ-nua  
ƀơi sa boh lŏn-čar kar hăng anŭn ôh hă?”  

Anŭn yơh jing tơlơi Yahweh pơhiăp pơhaih laih.  
10“Brơi bĕ ƀing rŏh-ayăt nao pơ khul đang boh-kơƀâo plei Yerusalaim laih anŭn 

pơrai hĭ hơdôm phŭn hrĕ boh-kơƀâo anŭn,  
samơ̆ anăm brơi kơ ƀing gơñu pơrai hĭ khul phŭn anŭn hlo̱m-ƀo̱m ôh.  

Brơi bĕ ƀing gơñu tơluăh hĭ khul than phŭn-hrĕ anŭn,  
yuakơ khul than anŭn jing ƀing mơnuih ƀu lŏm kơ Kâo, Yahweh ôh.  

11ing Israel laih anŭn ƀing Yudah  
lui-wir hĭ mơ̆ng Kâo hlo ̱m-ƀo̱m.”  

Anŭn yơh jing tơlơi Yahweh pơhiăp pơhaih laih.  
                                                 
o5:6: Anai ăt jing “glai-klo” mơ̆n.  

Yahweh Hrah Lui Hĭ ing Ană-Plei Ñu  
12ing ană-plei Yahweh hơmâo pơhiăp hơngah hĭ laih kơ Yahweh.  
ing gơñu laĭ tui anai, “Ñu ƀu či pơkơhma ̱l ƀing ta hơget-get ôh!  
u hơmâo tơlơi gleh-tơnap hơget ôh či truh ƀơi ƀing ta.  
ing ta ƀu či tŭ tơlơi pơblah ƀôdah tơlơi ư̆-rơpa ôh.  

13ing pô-pơala kơnơ̆ng jing kar hăng angĭn đôč-đač đôč  
yuakơ boh-hiăp gơñu ƀu djơ̆ boh-hiăp Yahweh ôh.  

Tui anŭn, brơi bĕ tơlơi gleh-tơnap ƀing gơñu laĭ-lui-hlâo jing truh hĭ ƀơi gơñu 
pô.”  

14Hơnŭn yơh, anai yơh jing tơlơi Yahweh Ơi Adai Dưi Kơtang pơhiăp hăng kâo:  
“Yuakơ ƀing ană-plei anŭn hơmâo pơhiăp laih hơdôm tơlơi anŭn,  

Kâo či pơjing boh-hiăp Kâo ƀơi amăng-bah ih kar hăng apui  
laih anŭn pơjing ƀing mơnuih anŭn jing kar hăng kơyâo kiăng kơ apui anŭn 
ƀơ̆ng hĭ yơh.”  

15Yahweh pơhaih hăng ƀing Israel tui anai: “Ơ ƀing Israel,  
Kâo hlak ba rai sa tơpul ling-tơhan mơ̆ng lŏn-čar ataih kiăng kơ pơkơdơ̆ng 

glaĭ hăng ƀing gih.  
Lŏn-čar anŭn jing sa boh lŏn-čar kơjăp mơ̆ng đưm hlâo adih.  
ing gih ƀu thâo-krăn tơlơi pơhiăp gơñu ôh,  

tui anŭn tơdang ƀing gơñu pơhiăp hăng ƀing gih, ƀing gih ƀu thâo-hluh ôh.  
16Abih-bang ƀing gơñu jing ƀing ling-tơhan khĭn-kơtang soh-sel.  

Sit tơlơi djai tơbiă rai mơ̆ng khul hruh hraŏ gơñu.  
17ing gơñu či lun-ƀơ̆ng hĭ khul pơdai gih hăng añăm-tăm gih,  

hăng pơdjai hĭ ƀing ană đah-rơkơi đah-kơmơi gih yơh.  
ing gơñu či lun-ƀơ̆ng hĭ tơpul triu bơbe hăng tơpul rơmô gih,  

pơrai hĭ khul phŭn-hrĕ kơƀâo laih anŭn khul kơyâo hra gih yơh.  
Hăng gơnam pơblah yơh ƀing gơñu pơglưh hĭ  

khul plei kơđông kơjăp jing plei ƀing gih kơnang.  
18Yahweh pơhaih dơ̆ng tui anai, “Samơ̆, wơ̆t-tơdah amăng rơnŭk anŭn, Kâo ƀu či 

pơrai hĭ ƀing gih hlo̱m-ƀo̱m ôh. 19ing ană-plei jing tơƀe̱ng dŏ glaĭ či tơña tui anai, 
‘Yua-hơget Yahweh Ơi Adai ta hơmâo ngă laih abih-bang tơlơi anŭn kơ ƀing ta lĕ?’ 
Giŏng anŭn, Ơ Yirmeyah hơi, ih khŏm ruai bĕ kơ ƀing gơñu tui anai,  

‘Kar hăng tơlơi ƀing gih hơmâo hơngah lui hĭ laih Kâo  
laih anŭn khưp-kiăng kơkuh-pơpŭ kơ ƀing yang-rơba ̱ng tuai amăng anih-lŏn 

gih pô.  



 20

Tui anŭn yơh, ră anai ƀing gih či mă bruă  
kơ ƀing tuai amăng anih-lŏn ƀu djơ̆ anih-lŏn gih pô ôh.’”  

Yahweh Pơkơđiăng ing Ană-Plei Ñu  
20“Pơrơđah bĕ tơlơi anŭn kơ ƀing Yakôb  

laih anŭn pơhaih bĕ tơlơi anŭn amăng anih-lŏn ƀing Yudah tui anai:  
21Hơmư̆ bĕ tơlơi anai, Ơ ƀing ană-plei mlŭk hăng ƀu thâo pơmưn ôh hơi,  

jing ƀing hơmâo mơta samơ̆ ƀu thâo ƀuh ôh,  
jing ƀing hơmâo tơngia samơ̆ ƀu thâo hơmư̆ ôh.”p  

22Anai yơh jing tơlơi Kâo, Yahweh, pơhiăp, “Yua-hơget ƀing gih ƀu či huĭ-pơpŭ kơ 
Kâo pô ôh hă?  

Yua-hơget ƀing gih ƀu či tơtư̆-huĭ ƀơi anăp Kâo pô ôh hă?  
Kâo pơjing laih ha ̱ng-ia jing guai kơ ia rơsĭ,  

jing sa boh bơnư̆ hlŏng-lar rơsĭ ƀu dưi găn hĭ ôh.  
Khul jơlah-ia rơsĭ dưi tơglŭng, samơ̆ ƀu dưi rơgao hĭ ôh.  
Laih anŭn khul jơlah-ia dưi pơgrao, samơ̆ ƀu dưi găn hĭ ôh bơnư̆ anŭn.q  

23Samơ̆ ƀing gih, jing ƀing ană-plei Kâo anŭn, hơmâo pran-jua khăng laih anŭn 
tơgŭ-pơkơdơ̆ng.  

Laih anŭn ƀing gih wĕh đuaĭ hĭ laih mơ̆ng Kâo hăng đuaĭ tui jơlan gih pô yơh.  
24ing gih ƀu laĭ ôh kơ gih pô tui anai,  

‘Brơi kơ ƀing ta huĭ-pơpŭ bĕ kơ Yahweh Ơi Adai ta,  
jing Pô pha-brơi hơjan bơyan hlĭm hăng hơjan bơyan bơnga djơ̆ bơyan yơh,  
jing Pô pơkơjăp kơ ƀing ta rĭm bơyan hơpuă bă-blai yơh.’  

25Tơlơi-bruă soh gih yơh hơmâo pơgăn hĭ laih bơyan hơpuă bă-blai mơ̆ng ƀing gih.  
Sit khul tơlơi soh gih yơh hơmâo mă-pơđuaĭ hĭ laih tơlơi hiam mơ̆ng ƀing gih.”  

26Yahweh pơhiăp dơ̆ng tui anai, “Đơđa mơnuih amăng ƀing ană-plei Kâo jing ƀing 
sat-ƀai biă-mă,  

jing ƀing dŏ krăp kar hăng ƀing ƀač čơđo̱ng kơ čim,  
samơ̆ ƀing gơñu pơkra čơđo̱ng kiăng kơ ƀač mă mơnuih-mơnam yơh.  

27Kar hăng ƀing ƀač mă čim pơbă hĭ khul jim gơñu hăng čim,  
tui anŭn yơh ƀing ƀač mă mơnuih-mơnam pơbă hĭ sang gơñu hăng gơnam 

sua-mă,  
jing gơnam sua-mă hăng tơlơi pơblư̆-pơƀlŏr yơh.  

                                                 
p5:21: Isaiah 6:9-10; Yehezekêl 12:2; Markôs 8:18.  
q5:22: Yôb 38:8-11.  

ing gơñu jing hĭ pơdrŏng laih anŭn hơmâo tơlơi dưi kơtang.  
28ing gơñu ƀơ̆ng huă hiam hăng jing hĭ laih rơmŏng.  

Khul bruă sat-ƀai gơñu ƀu thâo pơkă ôh.  
ing gơñu ƀu pha-brơi tơlơi djơ̆-găl kơ ƀing tơhrit ôh,  
laih anŭn ƀing gơñu kŏn pơgang brơi tơlơi găl kơ ƀing mơnuih arăng kơtư̆-

juă lơi.  
29Hiư̆m-ngă, Kâo ƀu khŏm pơkơhma ̱l hĭ ƀing ană-plei anŭn yuakơ tơlơi anŭn ôh hă?  

Hiư̆m-ngă, Kâo pô ƀu khŏm rŭ-nua  
ƀơi sa boh lŏn-čar kar hăng anŭn ôh hă?”  

Anŭn yơh jing tơlơi Yahweh pơhiăp pơhaih laih.  
30“Tơlơi hơƀak-drak laih anŭn kơtuă biă-mă  

hơmâo truh laih amăng anih-lŏn anŭn tui anai:  
31ing pô-pơala laĭ-lui-hlâo khul tơlơi ƀlŏr,  

ƀing khua ngă yang pơtô tui hăng tơlơi gơñu pô kiăng,  
wơ̆t-tơdah tui anŭn, ƀing gih, jing ană-plei Kâo, khăp kơ hơdră-jơlan anŭn.  

Samơ̆ hơget tơlơi ƀing gih či ngă tơdang tơlơi truh sat anŭn truh lĕ?  

6  

ing Rŏh-Ayăt Blah-Hruă Plei-Phŭn Yerusalaim  
1“Ơ ană-plei ƀing kơnung-djuai Benyamin hơi, đuaĭ-kơdŏp pơ anih rơnŭk-hơđơ̆ng 

bĕ!  
Đuaĭ-kơdŏp bĕ mơ̆ng plei Yerusalaim!  
Ayŭp bĕ tơdiăp amăng plei-pơnăng Tekoa!  
Čuh đĭ bĕ asăp gru-kơnăl gah ngŏ kơ plei Bêt-Hakarem!  
Tui anŭn, pơkơđiăng bĕ ƀing ană-plei kơ tơlơi truh sat jĕ či truh mơ̆ng lŏn-čar 

gah dư̱r,  
wơ̆t-hăng tơlơi răm-rai sat biă-mă yơh.  

2Plei Ziôn jing kar hăng hơma hiam  
jing anih ƀing wai triu rong tơpul triu gơñu  
samơ̆ Kâo či pơrai hĭ plei anŭn yơh.  

3ing pơtao či rai kar hăng ƀing wai triu rai hăng tơpul triu gơñu kiăng kơ 
pơkơdơ̆ng glaĭ hăng plei anŭn.  

ing gơñu či pơdơ̆ng đĭ sang khăn gơñu jum-dar plei anŭn,  
laih anŭn kar hăng tơpul triu, rĭm tơpul ling-tơhan gơñu či dŏ jưh pơ anih pă 

ƀing pơtao anŭn kiăng yơh.”  
4“ing gơñu či pơđai tui anai, ‘Prap-pre tơlơi pơblah pơkơdơ̆ng glaĭ hăng plei 

Yerusalaim bĕ!  
Tơgŭ bĕ, brơi ƀing ta kơsung-blah ƀơi yang-hrơi dơ̆ng bĕ!’  
Samơ̆, tơdơi kơ anŭn ƀing gơñu či laĭ tui anai,  
‘Anai-nê, hrơi hlak klăm laih,  

laih anŭn tơlơi tơui hrơi klăm jing glông yơh.  
5Tui anŭn tơgŭ bĕ, brơi kơ ƀing ta kơsung-blah tơdang mlam bĕ  

laih anŭn pơrai hĭ khul anih kơđông kơjăp plei anŭn!’”  
6Anai yơh jing tơlơi Yahweh Dưi Kơtang pơđar kơ ƀing pơtao anŭn:  

“Dro̱m hĭ bĕ khul kơyâo  
laih anŭn pơkra bĕ khul bơnư̆-toa kiăng kơ blah-hroă pơkơdơ̆ng glaĭ hăng 

plei Yerusalaim anŭn.  
Plei anŭn khŏm tŭ pơkơhma ̱l yơh,  

yuakơ plei anŭn bă hăng tơlơi kơtư̆-juă.  
7Kar hăng phŭn-ia bluh đĭ nanao yơh,  

ăt kar-kaĭ mơ̆n plei Yerusalaim anŭn bluh tơbiă tơlơi sat-ƀai nanao.  
Kâo hơmư̆ dơnai tơlơi ƀrưh-ƀai hăng tơlơi răm-rai amăng plei anŭn.  
Laih anŭn Kâo ăt ƀuh tơlơi ruă-nuă hăng tơlơi ruă-rơka lu biă-mă amăng plei 

anŭn.  
8Tui anŭn, tŭ tơlơi pơkơđiăng bĕ, Ơ plei Yerusalaim hơi,  

huĭdah Kâo či đuaĭ ataih hĭ mơ̆ng ih yơh  
laih anŭn ngă brơi kơ anih-lŏn ih răm-rai hĭ  
tơl ƀu hơmâo hlơi pô dưi hơdip amăng anŭn ôh.”  

ing Ană-Plei Yahweh Pơkơdơ̆ng Glaĭ Hăng Ñu  
9Anai yơh jing tơlơi Yahweh Dưi Kơtang pơhiăp hăng kâo:  

“Ih khŏm pơƀut glaĭ rĭm čô ƀing dŏ-so̱t Israel  
jing kar hăng arăng duñ-mă hĭ abih-bang boh-kơƀâo dŏ glaĭ ƀơi than yơh.  

Yơr nao bĕ tơngan ih kiăng kơ pơklaih hĭ ƀing dŏ-so̱t anŭn,  
kar hăng arăng duñ mă khul boh-kơƀâo yơh.”  

10Kâo laĭ-glaĭ kơ Yahweh tui anai, “Kơ hlơi pô kâo dưi pơkơđiăng lĕ?  
Hlơi pô či hơmư̆ kơ kâo lĕ?  
Tơngia gơñu kơđŏl hĭ laih  

tui anŭn ƀing gơñu ƀu thâo hơmư̆ ôh.  

Boh-hiăp Ih, Yahweh, jing hĭ tơlơi hơƀak-drak kơ ƀing gơñu.  
Sit ƀing gơñu ƀu mơak hăng boh-hiăp anŭn ôh.  

11Samơ̆ kar hăng Ih yơh kâo ăt hil biă-mă kơ ƀing gơñu mơ̆n,  
laih anŭn kâo ƀu dưi pơkơ̆ng hĭ dơ̆ng tah.”  

Giŏng anŭn Yahweh laĭ-glaĭ tui anai, “Tuh tơbiă bĕ tơlơi hil-nač anŭn ƀơi ƀing 
čơđai ngui-ngor ƀơi jơlan  

laih anŭn ƀơi ƀing hlak-ai dŏ pơƀut glaĭ hrŏm-hơbĭt.  
Abih-dua rơkơi hăng bơnai či tŭ-mă tơlơi hil-nač anŭn,  

wơ̆t-hăng ƀing tha-rơma mơ̆n, jing ƀing hơdip lu thŭn laih.  
12Khul sang gơñu Kâo či jao hĭ kơ ƀing rŏh-ayăt,  

hrŏm-hăng khul đang-hơma laih anŭn ƀing bơnai gơñu mơ̆n.  
Kâo yơr tơbiă tơngan Kâo  

kiăng kơ pơkơdơ̆ng glaĭ hăng abih-bang ƀing ană-plei hơdip amăng anih-lŏn 
anai.”  

Anŭn yơh jing tơlơi Yahweh pơhiăp pơhaih laih.  
13“Abih-bang mơnuih čơdơ̆ng mơ̆ng ƀing ƀun-rin hlŏng truh pơ ƀing pơdrŏng-săh,  

ƀing gơñu gir mă bruă pleč-ƀlŏr kiăng kơ hơmâo lu prăk.  
ing pô-pơala laih anŭn ƀing khua ngă yang ăt ngă kar-kaĭ mơ̆n,  

abih-bang le̱ng kơ ngă nanao tơlơi pơblư̆-pơƀlŏr yơh.  
14ing khua anŭn ngă kar hăng nam-rơka ană-plei Kâo  

kơnơ̆ng jing kar hăng ruă ƀơƀiă đôč.  
ing gơñu laĭ tui anai, ‘Dŏ bĕ rơnŭk-rơno ̱m!’  
Samơơ ƀu hơmâo tơlơi rơnŭk-rơno ̱m hơget-get ôh.r  

15ing gơñu năng mlâo-mlañ kơ tơlơi-bruă hơƀak-drak gơñu anŭn.  
Samơ̆ ƀing gơñu ƀu mlâo-mlañ hơget-get ôh.  
Sit ƀing gơñu ăt kŏn thâo-krăn lơi hiư̆m kiăng kơ mriah ƀô̆.  
Tui anŭn, ƀing gơñu či răm-rai kar hăng ƀing pơkŏn hơmâo lê ̆ laih yơh.  
Sit ƀing gơñu či rơngiă hĭ yơh tơdang Kâo pơkơhma ̱l hĭ ƀing gơñu,”  
Anŭn yơh jing tơlơi Yahweh pơhiăp laih.s  

ing Ană-Plei Yahweh Hơngah Hĭ Jơlan Ñu  
16Anai yơh jing tơlơi Yahweh pơhaih dơ̆ng hăng ƀing ană-plei Ñu:  

“Dŏ-dơ̆ng bĕ ƀơi jơlan čơlah hăng lăng bĕ.  

                                                 
r6:14: Yehezekêl 13:10.  
s6:12-15: Yirmeyah 8:10-12.  

Rơkâo bĕ kơ khul jơlan đưm adih,  
rơkâo bĕ pơpă jơlan jing jơlan djơ̆ nao truh pơ tơlơi hiam laih anŭn rơbat 

bĕ ƀơi jơlan anŭn.  
Tui anŭn, ƀing gih či dŏ amăng tơlơi rơnŭk-rơno ̱m.  
Samơ̆ ƀing gih hơngah hĭ hăng laĭ tui anai, ‘ing gơmơi ƀu či rơbat amăng 

jơlan anŭn ôh.’  
17Kâo ruăh laih ƀing gak-wai kiăng kơ pơkơđiăng kơ ƀing gih tui anai,  

‘Pơđi ̱ng hơmư̆ bĕ kơ dơnai tơdiăp gơñu!’  
Samơ̆ ƀing gih hơngah hĭ hăng laĭ tui anai, ‘ing gơmơi ƀu kiăng hơmư̆ ôh.’  

18“Hơnŭn yơh, hơmư̆ bĕ, Ơ ƀing lŏn-čar hơi.  
Kơčăng bĕ, Ơ ƀing lăng ƀuh hơget tơlơi či truh kơ ƀing gơñu ăh.  

19Hơmư̆ bĕ, Ơ ƀing dŏ amăng lŏn-tơnah hơi:  
Kâo hlak ba rai tơlơi răm-rai ƀơi ană-plei Kâo anai,  

jing tơlơi pơkơhma ̱l kơ khul bruă mơneč gơñu,  
yuakơ ƀing gơñu ƀu hơmư̆ tui hơdôm boh-hiăp Kâo ôh  
laih anŭn bơ kơ tơlơi juăt Kâo ƀing gơñu ăt hơmâo hơngah hĭ laih mơ̆n.  

20“Ơ ƀing ană-plei Kâo hơi, Kâo ƀu pơmĭn-ƀlơ̆ng ôh kơ gơnam-hăng ƀâo-mơngưi 
ƀing gih ba rai mơ̆ng anih-lŏn Seba  

jing gơnam ƀing gih čuh kiăng kơ kơkuh-pơpŭ kơ Kâo,  
ƀôdah ia-rơmuă ƀâo-mơngưi mơ̆ng anih-lŏn ataih ƀing gih pioh kiăng kơ 

trôč.  
Khul gơnam-pơyơr čuh gih Kâo ƀu tŭ-mă ôh.  
Sit gơnam ngă yang gih ƀu pơmơak kơ Kâo ôh.”  

21Hơnŭn yơh, anai jing tơlơi Yahweh pơhiăp:  
“Kâo či pơtơhneč hĭ ƀing ană-plei anai.  
ing ama hrŏm hăng ƀing ană đah-rơkơi či tơhneč rơbuh hăng tơdruă yơh.  
ing re̱ng-gah laih anŭn ƀing gơyut-gơyâo ăt či răm-rơngiă hĭ mơ̆n.”  

Tơpul Ling-Tơhan Lŏn-Čar Gah Dư̱r Rai Pơblah  
22Anai yơh jing tơlơi Yahweh pơhiăp hăng plei-phŭn Yerusalaim:  

“Lăng bĕ adih, sa tơpul ƀing ling-tơhan hlak rai  
mơ̆ng dêh-čar gah dư̱r.  

Sit sa boh dêh-čar prŏng prap-pre kơ tơlơi pơblah  
mơ̆ng anih-lŏn ataih biă-mă yơh.  

23ing gơñu djă khul hraŏ hăng tơbăk gơñu.  

ing gơñu kheñ-đet laih anŭn ƀu thâo pap-mơñai kơ arăng ôh.  
Tơdang ƀing gơñu đĭ rai ƀơi khul aseh gơñu,  

dơnai gơñu kar hăng rơsĭ pơgrao yơh.  
ing gơñu kơsung-rai prap-pre kơ tơlơi kơsung-blah  

kiăng kơ kơsung-blah ih yơh, Ơ Plei Ziôn hơi.”  
24ing ană-plei Yerusalaim laĭ tui anai, “ing ta hơmâo hơmư̆ laih hơdôm tơlơi laĭ-

pơthâo kơ tơlơi ƀing rŏh-ayăt,  
tui anŭn ƀing ta jing hĭ tơdu laih.  

ing ta bă hăng tơlơi rơngot-hơning,  
laih anŭn tơlơi ruă ta anŭn jing kar hăng đah-kơmơi jĕ či đih-apui yơh.  

25Brơi kơ ƀing ta anăm tơbiă nao pơ khul đang-hơma  
ƀôdah rơbat ƀơi khul jơlan ôh,  
yuakơ rŏh-ayăt ta djă đao,  
laih anŭn tơlơi huĭ-hiưt dŏ amăng djŏp bơnăh yơh.”  

 
26Laih anŭn Yirmeyah laĭ tui anai, “Ơ ƀing ană-plei kâo khăp hơi, buh bĕ ao-tâo  

laih anŭn tơglŭng bĕ amăng hơbâo tơpur,  
kiăng kơ pơrơđah tơlơi rơngot-hơning gih.  

Ăt čŏk-hia bĕ hăng tơlơi pơkrao ruă phĭ̱,  
jing kar hăng rơngot kơ ha čô ană đah-rơkơi yơh,  
yuakơ blĭp-blăp pô pơrai  
či rai ƀơi ƀing ta yơh.”  

27Yahweh laĭ dơ̆ng kơ kâo tui anai, “Kâo hơmâo pơjing laih ih jing kar hăng pô 
lông-lăng khul gơnam pơsơi  

laih anŭn ƀing ană-plei Kâo jing kar hăng pơtâo hơmâo pơsơi.  
Kâo ăt hơmâo pơjing hĭ laih ih jing kar hăng sa plei kơđông kơjăp  

laih anŭn ih khŏm lông-lăng khul hơdră-jơlan gơñu yơh.  
28ing gơñu jing khăng kar hăng ko ̱ng laih anŭn pơsơi yơh,  

yuakơ abih-bang ƀing gơñu le̱ng kơ jing ƀing khăng-akŏ tơgŭ-pơkơdơ̆ng,  
jing ƀing hyu ră ruai tơlơi pơhiăp rơkŭt sat yơh,  
laih anŭn ăt ngă bruă pleč-ƀlŏr mơ̆n.  

29ing lông-lăng amrăkt yua apui riă bluh kơtang  
kiăng kơ pơli̱k hĭ lê ̱k hăng apui,  

                                                 
t6:29: Anai ăt jing “prăk” mơ̆n.  

samơ̆ tơlơi čruih pơrơgoh anŭn kơnơ̆ng jing đôč-đač đôč yơh.  
Kar-kaĭ mơ̆n, Kâo ƀu dưi mă-pơđuaĭ hĭ ƀing sat-ƀai mơ̆ng ană-plei Kâo ôh.  

30Kâo iâu kơ ƀing gơñu jing kar hăng amrăk arăng hơngah hĭ laih,  
yuakơ Kâo, Yahweh, hơmâo hơngah hĭ laih ƀing gơñu.”  

7  

Yirmeyah Pơtô-Pơblang ơi Amăng-Ja̱ng Sang Yang Yahweh  
1Yahweh pơđar kơ kâo, Yirmeyah, 2dŏ-dơ̆ng bĕ ƀơi amăng-ja̱ng sang Yahweh laih 

anŭn pơhaih bĕ boh-hiăp Ñu. Tui anŭn, kâo nao pơ anih anŭn hăng laĭ tui anai:  
“Hơmư̆ bĕ boh-hiăp Yahweh, Ơ abih-bang ƀing Yudah hơi. Hơmư̆ bĕ, Ơ ƀing 

găn rai pơ amăng-ja ̱ng anai hơi, jing ƀing kiăng kơ kơkuh-pơpŭ kơ Yahweh. 
3Anai yơh jing tơlơi Yahweh Dưi Kơtang, jing Ơi Adai ƀing Israel, laĭ hăng 
ƀing gih: Lui hĭ bĕ tơlơi hơdip-hơdơ̆ng sat-ƀai gih laih anŭn pơplih hĭ bĕ hơdră-
jơlan gih. Giŏng anŭn, Kâo či brơi kơ ƀing gih hơdip amăng anih-lŏn anai. 
4Anăm đaŏ-kơnang hơdôm boh-hiăp pleč-ƀlŏr ôh hăng pơmĭn gih pô či dŏ 
rơnŭk-hơđơ̆ng yuakơ ƀing gih laĭ tui anai:  

Yahweh dŏ amăng sang yang Ñu anai.  
Yahweh dŏ amăng sang yang Ñu anai.  
Yahweh dŏ amăng sang yang Ñu anai!”  

 
5Samơ̆ pơplih hĭ bĕ hơdră-jơlan gih hăng lui hĭ tơlơi hơdip-hơdơ̆ng sat-ƀai 

gih laih anŭn ngă tơlơi tơpă-hơnơ̆ng hăng tơdruă! 6Anăm kơtư̆-juă ôh ƀing tuai, 
ƀing tơhrit amĭ ama ƀôdah ƀing đah-kơmơi-kơmai. Anăm pơdjai hĭ ƀing ƀu 
hơmâo soh amăng anih-lŏn anai ôh. Laih anŭn anăm đuaĭ tui ôh ƀing yang-
rơba ̱ng, jing ƀing yang pơrăm hĭ gih pô. 7Tơdah ƀing gih ngă tui tơlơi Kâo 
pơđar anŭn, sit Kâo či brơi ƀing gih hơdip amăng anih-lŏn anai yơh, jing amăng 
anih kŏng-ngăn Kâo hơmâo pha-brơi laih kơ ƀing ơi-adon gih hlŏng-lar.  

8Samơ̆ lăng bĕ, ƀing gih hlak đaŏ-kơnang kơ hơdôm boh-hiăp pleč-ƀlŏr, jing 
hơdôm boh-hiăp ƀu tŭ-yua ôh.  

9“ing gih ngă tơlơi-bruă hơƀak-drak jing tơlơi klĕ-dŏp, pơdjai mơnuih, klĕ-
piu, pleč-ƀlŏr tơdang ƀuăn-rơ̆ng, čuh gơnam ƀâo-mơngưi kơ yang Baal laih 
anŭn đuaĭ tui hơdôm yang-rơba ̱ng pơkŏn, jing ƀing yang ƀing gih ƀu thâo-krăn 
ôh. 10Giŏng anŭn, ƀing gih rai dŏ-dơ̆ng ƀơi anăp Kâo amăng sang yang Kâo 
anai, jing anih pioh kơkuh-pơpŭ kơ Kâo laih anŭn laĭ kơ tơlơi ƀing gih hơđơ̆ng 

laih, samơ̆ ƀing gih hlak ngă abih-bang tơlơi-bruă hơƀak-drak yơh. 11Hiư̆m-pă, 
sang yang Kâo anai, jing sang kơkuh-pơpŭ kơ Kâo, jing hĭ anih hơđơ̆ng kar 
hăng pa ̱r ƀing klĕ-dŏp kơ ƀing gih hă? Mơ̆ng hlâo adih yơh, Kâo dŏ lăng laih 
tơlơi ƀing gih ngă anŭn!” Anŭn yơh jing tơlơi Yahweh pơhiăp pơhaih laih.u  

12“Tui anŭn, nao bĕ ră anai pơ anih Silôh, jing anih Kâo pơjing laih anih 
rơgoh kiăng kơkuh-pơpŭ kơ Kâo blung-hlâo laih anŭn lăng bĕ tơlơi răm-rai 
Kâo ba rai laih ƀơi anih anŭn yuakơ tơlơi sat-ƀai ƀing ană-plei Kâo Israel ngă 
laih amăng rơnŭk anŭn.v  

13Yahweh pơhaih dơ̆ng tui anai, “Tơdang ƀing gih hlak ngă abih-bang tơlơi-
bruă hơƀak-drak anŭn, Kâo pơhơdơr laih kơ ƀing gih nanao, samơ̆ ƀing gih ƀu 
kiăng hơmư̆ tui ôh. Kâo iâu laih ƀing gih, samơ̆ ƀing gih ƀu kiăng laĭ-glaĭ ôh. 
14Hơnŭn yơh, hơget tơlơi Kâo ba rai laih pơ anih Silôh hlâo adih, ră anai Kâo či 
ba rai pơ sang Kâo anai, jing sang pioh kơkuh-pơpŭ kơ Kâo, jing Sang Yang 
ƀing gih kơnang kơ tơlơi rơnŭk-hơđơ̆ng, jing anih Kâo brơi laih kơ ƀing ơi-
adon gih laih anŭn kơ ƀing gih. 15Kâo ăt či puh-pơđuaĭ hĭ ƀing gih mơ̆ng anăp 
Kâo mơ̆n, Ơ ƀing Yudah hơi, kar hăng Kâo ngă laih kơ abih-bang ƀing ayŏng 
adơi gih, jing ƀing Israel.”w  

ing Ană-Plei Yahweh Hơngah Lui Hĭ Ñu Hlo̱m-?o̱m  
16Yahweh pơhiăp hăng kâo tui anai, “Bơ kơ ih, Ơ Yirmeyah hơi, anăm iâu-laĭ dơ̆ng 

tah kơ ƀing ană-plei anai ƀôdah pơyơr đĭ tơlơi kwưh-pơkrao ƀôdah kwưh-iâu pơala 
brơi kơ ƀing gơñu. Anăm kwưh kơ Kâo ôh, yuakơ Kâo ƀu či hơmư̆ ih dơ̆ng tah. 
17Hiư̆m-ngă, ih ƀu ƀuh ôh hă tơlơi ƀing gơñu hlak ngă amăng khul plei-pla lŏn-čar 
Yudah laih anŭn amăng khul jơlan amăng plei Yerusalaim? 18ing čơđai pơƀut glaĭ 
djŭh, ƀing ama tuč apui laih anŭn ƀing đah-kơmơi ñăč tơpŭng kiăng kơ pơkra ƀañ-
tơpŭng mơmih kiăng kơ pơyơr đĭ kơ yang-rơba ̱ng gơñu, jing yang arăng iâu Hơbia 
Pơtao Adai yơh. ing gơñu ăt tuh tơbiă gơnam-pơyơr mơñum kơ ƀing yang-rơba ̱ng 
pơkŏn mơ̆n. ing gơñu ngă abih tơlơi anŭn kiăng kơ čuih brơi kơ Kâo hil-nač yơh.x 
19Samơ̆ kơnơ̆ng hơjăn Kâo đôč ƀing gơñu hlak čuih kiăng kơ hil hă? u djơ̆ ôh. ing 
gơñu hlak pơruă hĭ gơñu pô, sit ƀing gơñu pơmlâo-pơmlañ hĭ gơñu pô.” Anŭn yơh 
jing tơlơi Yahweh pơhiăp laih.  

                                                 
u7:11: Mathiơ 21:13; Markôs 11:17; Luk 19:46.  
v7:12-14: Yôsua 18:1; Tơlơi Adoh Bơni-Hơơč 78:60; Yirmeyah 26:6.  
w7:15: Amăng tơlơi Hêbrơ laĭ kơ “Israel” anŭn jing “Ephraim.”  
x7:18: Yirmeyah 44:17-19.  

20Hơnŭn yơh, Khua Yang Yahweh pơhiăp dơ̆ng, “Tơlơi hil Kâo hăng tơlơi hil-ƀrŭky 
Kâo či lê ̆ trŭn pơrai hĭ sang yang anai, mơnuih hăng hlô-mơnơ̆ng, khul kơyâo đang-
hơma laih anŭn boh-čroh ƀơi lŏn. Sit tơlơi hil Kâo anŭn či čuh laih anŭn ƀu či thăm hĭ 
ôh.”  

21Anai yơh jing tơlơi Yahweh Dưi Kơtang, jing Ơi Adai ƀing Israel, pơtă kơ kâo 
kiăng pơhiăp hăng ƀing ană-plei Ñu, “Ngă bĕ, thim bĕ khul gơnam-pơyơr čuh gih pơ 
khul gơnam ngă yang gih pơkŏn laih anŭn ƀơ̆ng bĕ añăm anŭn gih pô! 22Hlâo adih 
tơdang Kâo ba ƀing ơi-adon gih tơbiă rai mơ̆ng lŏn-čar Êjip laih anŭn pơhiăp hăng 
ƀing gơñu, Kâo ƀu pơđar ôh kơ khul gơnam-pơyơr čuh hăng khul gơnam-pơyơr ngă 
yang, 23samơ̆ Kâo pơmĭn-ƀlơ̆ng kơ tơlơi pơđar anai: Tui-gưt kơ Kâo bĕ, laih anŭn Kâo 
či jing Ơi Adai gih laih anŭn ƀing gih či jing ană-plei Kâo. Rơbat tui bĕ abih-bang khul 
jơlan Kâo pơđar kơ ƀing gih, kiăng kơ tơlơi hơdip gih dưi jing hiam-klă. 24Samơ̆ ƀing 
ơi-adon gih ƀu pơđi ̱ng hơmư̆ tui ôh. Kơđai glaĭ, ƀing gơñu đuaĭ tui tơlơi khăng pơđi ̱ng 
tui jua-pơmĭn sat-ƀai gơñu. Tui anŭn, tơlơi hơdip-hơdơ̆ng gơñu jing hĭ sat-ƀai hloh ƀu 
djơ̆ jing hĭ hiam hloh ôh. 25Čơdơ̆ng mơ̆ng hrơi ƀing ơi-adon gih tơbiă rai laih mơ̆ng 
lŏn-čar Êjip hlŏng truh pơ ră anai, Kâo pơkiaŏ nao ƀing ding-kơna Kâo jing ƀing pô-
pơala Kâo rĭm hrơi ƀu thâo abih hĭ ôh kiăng kơ pơkơđiăng kơ ƀing gơñu. 26Samơ̆ ƀing 
gơñu hơngah ƀu kiăng pơđi ̱ng hơmư̆ tui Kâo ôh laih anŭn ƀing gih khăng akŏ laih anŭn 
ngă tơlơi sat-ƀai hloh kơ ƀing ơi-adon gih mơ̆n.  

27“Tui anŭn, Ơ Yirmeyah hơi, tơdang ih ruai kơ ƀing gơñu abih-bang tơlơi anŭn, ƀing 
gơñu ƀu či hơmư̆ tui ih ôh. Tơdang ih iâu-mơthưr ƀing gơñu, ƀing gơñu ƀu či laĭ-glaĭ 
ôh. 28Hơnŭn yơh, laĭ bĕ kơ ƀing gơñu tui anai, ‘ing gih jing lŏn-čar ƀu tui-gưt kơ 
Yahweh Ơi Adai gih laih anŭn kŏn pơplih lơi tơdang Kâo pơtơpă hĭ ƀing gih. Tơlơi 
tŏng-ten hơmâo rơngiă hĭ laih. ing gih ƀu pơmĭn kơ tơlơi tŏng-ten dơ̆ng tah.  

29Ơ ƀing Yerusalaim hơi, khăt hĭ bĕ ƀŭk gih laih anŭn glŏm hĭ.  
Adoh bĕ tơlơi čŏk-hia ƀơi khul bol-čư̆ hông-hang,  

yuakơ Kâo, Yahweh, hil-nač hăng ƀing rơnŭk anai,  
laih anŭn Kâo hơmâo hơngah hăng lui raih hĭ laih ƀing gơñu.’”  

Dơnung Tơlơi Pơdjai  
30Yahweh pơhaih tui anai, “ing ană-plei Yudah hơmâo ngă laih tơlơi sat-ƀai ƀơi 

anăp-mơta Kâo. ing gơñu hơmâo pơdơ̆ng đĭ laih khul rup-trah hơƀak-drak amăng 
sang pioh kơkuh-pơpŭ kơ Kâo laih anŭn hơmâo pơgrĭ hĭ laih sang anŭn. 31ing gơñu 
hơmâo pơkra laih khul anih pioh kơkuh-pơpŭ kơ yang-rơba ̱ng ƀơi anih Tôphet amăng 
                                                 
y7:20: Anai ăt jing “hil-ƀrĭk” mơ̆n.  

dơnung Ben-Hinnôm kiăng kơ čuh ƀing ană-bă gơñu. Tơlơi-bruă anŭn Kâo ƀu pơđar 
ôh, kơđai glaĭ tơlơi pơmĭn anŭn kŏn hơmâo mŭt amăng tơlơi pơmĭn Kâo lơi.”z  

32Yahweh pơhaih dơ̆ng tui anai, “Tui anŭn răng bĕ, khul hrơi či truh yơh, tơdang ƀing 
ană-plei anŭn ƀu či yap kơ anih anŭn Tôphet ƀôdah dơnung Ben-Hinnôm dơ̆ng tah, 
samơ̆ Dơnung Tơlơi Pơdjai yơh ăt dŏ, yuakơ ƀing gơñu či dơ̱r mơnuih djai amăng 
anih Tôphet tơl ƀu hơmâo anih pă kiăng kơ dơ̱r yơh. 33Giŏng anŭn, atâo mơnuih djai 
anŭn či jing hĭ gơnam-ƀơ̆ng kơ khul čim-brĭm laih anŭn kơ khul hlô-mơnơ̆ng lŏn-tơnah 
yơh, laih anŭn ƀu hơmâo hlơi pô pơhuĭ kơ gơñu dơ̆ng tah. 34Kâo či pơđŭt hĭ dơnai 
mơak-mơai kơ khul asăp pô neh-hơđŭ hăng met-han amăng plei-pla anih-lŏn Yudah, 
laih anŭn ƀơi khul jơlan plei Yerusalaim, yuakơ anih-lŏn anŭn jing hĭ anih rơngol laih.a  

8  
1Yahweh pơhaih dơ̆ng tui anai, “ơi mông anŭn, khul tơlang ƀing pơtao hăng ƀing 

khua-moa lŏn-čar Yudah, hrŏm-hăng khul tơlang ƀing khua ngă yang hăng ƀing pô-
pơala laih anŭn khul tơlang ƀing ană-plei pơ plei Yerusalaim arăng či mă-pơđuaĭ hĭ 
mơ̆ng anih pơsat gơñu yơh. 2Arăng ƀu či pơƀut glaĭ ƀôdah dơ̱r glaĭ dơ̆ng ôh, samơ̆ či 
lui raih hĭ abih tơlang anŭn ƀơi tơnah kar hăng djăh yơh. Tui anŭn, yang-hrơi, yang-
blan laih anŭn khul pơtŭ, jing khul gơnam ƀing mơnuih anŭn hơmâo đuaĭ tui, hơduah-
tơña hăng kơkuh-pơpŭ laih hlâo adih či pơčrang ƀơi khul tơlang anŭn. 3Laih anŭn, bơ 
kơ ƀing dŏ-so̱t, jing ƀing Kâo puh-pơđuaĭ hĭ pơ lŏn-čar sat-ƀai, ƀing gơñu či khăp kơ 
djai hloh kơ hơdip.” Anŭn yơh jing tơlơi Yahweh Dưi Kơtang pơhiăp pơhaih laih.  

Tơlơi Soh Laih Anŭn Tơlơi Pơkơhma̱l  
4Yahweh laĭ dơ̆ng tui anai, “Ơ Yirmeyah hơi, pơtă bĕ kơ ƀing ană-plei Kâo tui anai, 

‘Anai yơh jing tơlơi Yahweh pơhiăp:  
Tơdang mơnuih-mơnam rơbuh, hiư̆m-ngă, ƀing gơñu ƀu tơgŭ đĭ ôh hă?  
Tơdang sa čô mơnuih nao jrôk jơlan, hiư̆m-ngă, ñu ƀu wơ̆t glaĭ ôh hă?  

5Tui anŭn, yua-hơget ƀing gih, jing ƀing ană-plei Kâo, đuaĭ ataih hĭ laih mơ̆ng Kâo 
lĕ?  

Yua-hơget ƀing gih nanao đuaĭ ataih hĭ lĕ, Ơ ƀing Yerusalaim hơi?  
ing gih khăp kơ tơlơi laĭ-lui-hlâo pơblư̆,  

laih anŭn ƀing gih hơngah ƀu kiăng wơ̆t glaĭ pơ Kâo ôh.  
6Kâo hơmâo hơmư̆ pơñen laih,  

                                                 
z7:31: 2 ing Pơtao 23:10; Yirmeyah 32:35; Tơlơi-Bruă Lêwi 18:21.  

samơ̆ ƀing gih ƀu pơhiăp tơlơi djơ̆-tơpă ôh.  
u hơmâo hlơi pô ôh kơhma ̱l hĭ tơlơi sat-ƀai ñu,  

laih anŭn ñu pô ƀu hơmâo ngă soh hơget ôh.  
Rĭm čô đuaĭ tui hăng jơlan ñu pô kiăng,  

jing kar hăng sa drơi aseh đuaĭ tañ nao pơ tơlơi pơblah ƀu thâo kơ tơlơi 
huĭ-hiưt ôh.  

7Wơ̆t-tơdah čim sưng amăng adai  
thâo-krăn khul bơyan pơkă laih brơi kơ ñu,  
laih anŭn čim pơrơgŏm, čim etb hăng čim čet  
thâo-krăn hrơi mông gơñu đuaĭ anih.  

Samơ̆ ƀing gih, jing ƀing ană-plei Kâo, ƀu thâo-krăn ôh  
khul tơlơi hơduah-tơña Yahweh.  

8“Hiư̆m-pă ƀing gih dưi laĭ kơ tơlơi ƀing gih jing rơgơi,  
yuakơ ƀing gih hơmâo tơlơi juăt Yahweh,  
tơdang tơlơi pơƀlŏr ƀing čih hră pơplih laih tơlơi juăt Kâo anŭn  
jing hĭ laih tơlơi pơƀlŏr lĕ?  

9ing pơmĭn kơ gơñu pô jing rơgơi či mlâo-mlañ hĭ.  
ing gơñu či rŭng-răng hăng djơ̆ čơđo̱ng yơh.  
Yuakơ ƀing gơñu hơmâo hơngah hĭ laih boh-hiăp Yahweh,  

tui anŭn ƀing gơñu ƀu hơmâo tơlơi rơgơi hơget-get ôh.  
10Hơnŭn yơh, Kâo či jao lui hĭ ƀing bơnai gơñu kơ ƀing tuai  

laih anŭn khul đang-hơma gơñu kơ ƀing pô hơma phrâo tŭ-mă yơh.  
Abih-bang mơnuih čơdơ̆ng mơ̆ng ƀing ƀun-rin hlŏng truh pơ ƀing pơdrŏng-săh,  

abih-bang ƀing gơñu gir mă bruă pleč-ƀlŏr kiăng kơ hơmâo lu prăk.  
ing pô-pơala laih anŭn ƀing khua ngă yang ăt ngă kar-kaĭ mơ̆n,  

abih-bang le̱ng kơ ngă nanao tơlơi pơblư̆-pơƀlŏr yơh.  
11ing khua anŭn ngă kar hăng nam-rơka ană-plei Kâo  

kơnơ̆ng jing kar hăng ruă ƀơƀiă đôč.  
ing gơñu laĭ tui anai, “Dŏ bĕ rơnŭk-rơno ̱m!  
Samơ̆ ƀu hơmâo tơlơi rơnŭk-rơno ̱m hơget-get ôh.c  

12ing gơñu năng mlâo-mlañ kơ tơlơi-bruă hơƀak-drak gơñu anŭn.  
Samơ̆ ƀing gơñu ƀu mlâo-mlañ hơget-get ôh.  

                                                 
b8:7: Anai ăt jing “čim čăng črah” mơ̆n.  
c8:11: Yeheyekêl 13:10.  

Sit ƀing gơñu ăt kŏn thâo-krăn lơi hiư̆m kiăng kơ mriah ƀô̆.  
Tui anŭn, ƀing gơñu či răm-rai kar hăng ƀing pơkŏn hơmâo răm-rai laih yơh.  
Sit ƀing gơñu či rơngiă hĭ yơh tơdang Kâo pơkơhma ̱l hĭ ƀing gơñu.”  
Anŭn yơh jing tơlơi Yahweh pơhiăp pơhaih laih.d  

13Yahweh pơhaih dơ̆ng tui anai, “Kâo či mă-pơđuaĭ hĭ ƀing gơñu hlo̱m-ƀo̱m yơh,  
yuakơ ƀing gơñu jing kar hăng hrĕ kơƀâo ƀu hơmâo boh-kơƀâo ôh,  
laih anŭn kar hăng phŭn hra ƀu hơmâo boh hra ôh,  
laih anŭn hla kơyâo anŭn či gliu hĭ yơh.  

Hơget gơnam Kâo hơmâo pha-brơi kơ ƀing gơñu laih  
ƀing tuai či mă-pơđuaĭ hĭ mơ̆ng ƀing gơñu yơh.”  

14ing ană-plei laĭ hăng tơdruă tui anai, “Yua-hơget ƀing ta hlak dŏ-tơguăn pơ anai 
lĕ?  

Pơƀut glaĭ tañ bĕ!  
Brơi kơ ƀing ta đuaĭ-kơdŏp bĕ pơ khul plei-pla kơđông kơjăp  

kiăng kơ răm-rai hĭ pơ anŭn!  
Yahweh Ơi Adai ta hơmâo klă̱-kơđi laih kơ ƀing ta kiăng kơ răm-rai.  
Sit Ñu hơmâo brơi laih kơ ƀing ta ia kăm djai kiăng kơ mơñum,  

yuakơ ƀing ta hơmâo ngă soh pơkơdơ̆ng glaĭ laih hăng Ñu.  
15ing ta čang-rơmang kơ tơlơi rơnŭk-rơno ̱m  

samơ̆ ƀu hơmâo tơlơi hiam-klă ôh truh rai.  
ing ta čang-rơmang hrơi mông kiăng kơ suaih  

samơ̆ kơnơ̆ng hơmâo tơlơi huĭ-bra ̱l đôč.  
16ing ta hơmư̆ laih tơlơi sŭh-săh mơ̆ng khul aseh ƀing rŏh-ayăt  

hlak truh rai mơ̆ng plei Dan.  
Abih-bang anih-lŏn tơtư̆-tơtơ̆ng  

yuakơ tơlơi mơñi mơ̆ng khul aseh gơñu yơh.  
ing rŏh-ayăt hlak rai laih kiăng kơ lun-ƀơ̆ng  

anih-lŏn anŭn laih anŭn abih-bang gơnam amăng anŭn yơh,  
wơ̆t-hăng khul plei anŭn laih anŭn abih-bang hlơi pô hơdip pơ anŭn yơh.”  

17Yahweh pơhaih tui anai, “Lăng bĕ, Kâo či mơit khul ala sat amăng ƀing gih,  
jing khul ala tơpơ̆ng ƀing gih ƀu dưi pơhưč ôh,  
laih anŭn gơñu či čŏh ƀing gih yơh.”  

Pô-Pơala Yirmeyah Kơŭ-Kơuăn  

                                                 
d8:10-12: Yirmeyah 6:12-15.  

18Yirmeyah iâu-laĭ tui anai, “Tơlơi kơŭ-kơuăn kâo jing prŏng biă-mă ƀu thâo abih 
hĭ ôh,  

pran-jua kâo ruă tơdu biă-mă.  
19Hơmư̆ bĕ kơ tơlơi kwưh-rơkâo ƀing ană-plei kâo  

mơ̆ng anih-lŏn ataih biă-mă tui anai:  
‘Hiư̆m-pă Yahweh ƀu dŏ pơ anih Ziôn dơ̆ng tah hă?  
Hiư̆m-pă Pơtao ta anŭn ƀu dŏ pơ anih anŭn dơ̆ng tah hă?’  
Yahweh laĭ-glaĭ tui anai, “Yua-hơget ƀing gơñu hơmâo čuih brơi kơ Kâo hil 

hăng khul rup-trah ƀing gơñu kơkuh-pơpŭ,  
jing khul rup yang tuai đôč-đač gơñu lĕ?”  

20ing ană-plei laĭ tui anai, “Bơyan hơpuă rơgao laih,  
bơyan pha ̱ng hơmâo đŭt hĭ laih,  
laih anŭn Yahweh ƀu pơklaih hĭ ƀing ta ôh.”  

21Kâo, Yirmeyah laĭ dơ̆ng tui anai, “Yuakơ ƀing ană-plei kâo tŭ ruă-nuă, pran-jua 
kâo ăt tŭ ruă-nuă mơ̆n.  

Kâo kơŭ-kơuăn laih anŭn tơlơi huĭ-bra ̱l mă hĭ kâo.  
22Hiư̆m-ngă, ƀu hơmâo ia jrao amăng anih Gilead ôh hă?  

u hơmâo pô pơjrao pơ anih anŭn ôh hă?  
Tui anŭn, yua-hơget tơlơi ruă-rơka ƀing ană-plei kâo  
ƀu suaih hĭ ôh lĕ?  

9  
1Kâo kwưh-kiăng akŏ kâo jing kar hăng sa boh ia-bluh  

laih anŭn mơta kâo jing kar hăng hơnŏh ia-mơta,  
kiăng kơ kâo dưi hia hrơi hăng mlam  
kơ ƀing ană-plei kâo jing ƀing rŏh-ayăt pơdjai hĭ laih.  

2Kâo kwưh-kiăng kâo dưi nao pơ anih dŏ amăng tơdron-ha ̱r  
jing anih ƀu hơmâo hlơi pô dŏ ôh,  
kiăng kơ kâo dưi đuaĭ lui hĭ ƀing ană-plei kâo  
laih anŭn dŏ ataih hĭ mơ̆ng ƀing gơñu.  

Kâo kiăng tui anŭn yuakơ ƀing gơñu jing ƀing klĕ-piu,  
jing ƀing mơnuih lu ƀu tŏng-ten ôh.  

3Yahweh pơhaih dơ̆ng tui anai, “Tơlơi ƀlŏr gơñu jing kar hăng hraŏ  
laih anŭn bah-jơlah gơñu jing kar hăng ƀrŏm-hraŏ pơruă hĭ ƀing mơnuih 

re̱ng-gah.  

u djơ̆ hăng tơlơi tŏng-ten gơñu ôh,  
ƀing gơñu jing hĭ kơtang amăng anih-lŏn anŭn.  

ing gơñu aka ngă giŏng hĭ ôh sa tơlơi soh tơdang anŭn ƀing gơñu čơdơ̆ng ngă 
tơlơi soh pơkŏn dơ̆ng.  

ing gơñu ƀu yap-kơnăl kơ Kâo jing Ơi Adai gơñu ôh.  
4“Răng bĕ kơ ƀing gơyut gih  

laih anŭn anăm đaŏ-kơnang kơ ayŏng adơi gih ôh,  
yuakơ rĭm ayŏng adơi jing pô pơblư̆-pơƀlŏr,e  
laih anŭn rĭm gơyut jing pô pơhiăp rơkŭt sat yơh.  

5Gơyut-gơyâo pơblư̆ hĭ gơyut-gơyâo,  
sit ƀu hơmâo hlơi pô ôh pơhiăp tơlơi sit kơ tơlơi gơyut-gơyâo ñu.  

ing gơñu pơhrăm jơlah gơñu pô kiăng kơ pơhiăp ƀlŏr.  
ing gơñu ngă tơlơi soh anŭn tơl ƀing gơñu ƀu dưi thâo lui hĭ ôh.  

6ing gơñu kơtư̆-juă mơnuih-mơnam nanao  
laih anŭn pơblư̆ hĭ ƀing gơ̆ nanao yơh.  

ing gơñu hơngah ƀu kiăng yap-kơnăl kơ Kâo jing Ơi Adai gơñu ôh.”  
Anŭn jing tơlơi Yahweh pơhiăp pơhaih laih.  

7Hơnŭn yơh, anai jing tơlơi Yahweh Dưi Kơtang pơhiăp dơ̆ng hăng ƀing ană-plei 
Ñu:  

“Anai-nê, Kâo či lông-lăng hăng čruih hĭ ƀing gơñu kar hăng čruih pơsơi yơh.  
Yuakơ tơlơi soh ƀing ană-plei Kâo, Kâo ƀu hơmâo tơlơi hơget dơ̆ng ôh Kâo 

dưi ngă.  
8Jơlah gơñu jing kar hăng ƀrŏm-hraŏ pơdjai.  

Jơlah anŭn pơhiăp pơblư̆-pơƀlŏr yơh.  
Hăng amăng-bah yơh rĭm čô pơhiăp hăng pô re̱ng-gah ñu tui anai, ‘Dŏ rơnŭk-

rơnua bĕ,’  
samơ̆ amăng jua-pơmĭn ñu, ñu ƀač čơđo̱ng kơ gơ̆ yơh.  

9Hiư̆m-ngă, Ơ ƀing Yerusalaim hơi, Kâo ƀu khŏm pơkơhma ̱l hĭ ƀing ană-plei gih kơ 
tơlơi-bruă anŭn ôh hă?  

Hiư̆m-ngă, Kâo pô ƀu či rŭ-nua  
ƀơi sa boh lŏn-čar kar hăng anŭn ôh hă?”  

Anŭn yơh jing tơlơi Yahweh pơhaih laih.  
10Kâo, Yirmeyah, či čŏk-hia hăng pơkrao kơ khul čư̆-čan  

                                                 
e9:4: Anăn Yakôb jing kar hăng boh-hiăp pơblư̆ amăng tơlơi Hêbrơ. Tơlơi Čơdơ̆ng-Phŭn 25:26.  



 34

laih anŭn adoh tơlơi pơkrao čŏk-hia kơ khul đang rơ̆k hlô-mơnơ̆ng rong 
amăng tơdron-ha ̱r yơh,  

yuakơ khul anih anŭn jing rơngol thu-krô tơl ƀu hơmâo hlơi pô găn nao ôh,  
laih anŭn kŏn hơmâo khul rơmô ur lơi.  

Khul čim-brĭm adai ăt hơmâo đuaĭ-kơdŏp hĭ laih  
laih anŭn khul hlô-mơnơ̆ng hơmâo đuaĭ hĭ laih mơ̆n.  

11Yahweh pơhiăp tui anai, “Kâo či ngă kơ plei Yerusalaim kơnơ̆ng jing hĭ ƀu̱r răm-
rai đôč,  

tơl jing hĭ anih kơ khul asâo-tan dŏ yơh.  
Kâo ăt či ngă kơ plei-pla amăng anih-lŏn Yudah jing hĭ rơngol thu-krô mơ̆n,  

kiăng kơ ƀu hơmâo hlơi pô dưi hơdip pơ anŭn ôh.”  
12Hlơi pô jing rơgơi djŏp kiăng kơ thâo-hluh kơ tơlơi anŭn lĕ? Hlơi pô Yahweh pơtô 

laih kiăng kơ gơ̆ dưi pơblang kơ tơlơi anŭn lĕ? Yua-hơget anih-lŏn anŭn jing hĭ răm-
rai laih anŭn rơngol thu-krô kar hăng tơdron-ha ̱r tơl ƀu hơmâo hlơi pô dưi găn nao ôh 
lĕ?  

13Yahweh laĭ tui anai, “Anŭn jing yuakơ ƀing gơñu hơmâo hơngah lui hĭ laih tơlơi 
juăt Kâo, jing tơlơi Kâo brơi laih kơ ƀing gơñu kiăng kơ ngă tui. ing gơñu ƀu tui-gưt 
Kâo ƀôdah đuaĭ tui tơlơi juăt Kâo ôh. 14Kơđai glaĭ, ƀing gơñu pơkhăng hĭ jua-pơmĭn 
gơñu laih anŭn kơkuh-pơpŭ laih kơ khul rup-truh yang Baal, jing tui hăng ƀing ơi-adon 
gơñu pơtô laih kơ ƀing gơñu. 15Hơnŭn yơh, hơmư̆ bĕ tơlơi Kâo, Yahweh Dưi Kơtang, 
jing Ơi Adai ƀing Israel, či ngă. Anai-nê, Kâo či brơi kơ ƀing ană-plei anai ƀơ̆ng hla 
ruă-phĭ̱ laih anŭn mơñum ia hơmâo jrao kăm yơh. 16Sit Kâo či pơčơlah hĭ ƀing gơñu 
amăng khul lŏn-čar, jing khul lŏn-čar gơñu pô hrŏm hăng ƀing ơi-adon gơñu aka ƀu 
hơmư̆ djơ̆ ôh, laih anŭn Kâo či brơi ƀing rŏh-ayăt gơñu kiaŏ ƀing gơñu tơl Kâo hơmâo 
pơrai hĭ laih ƀing gơñu yơh.”  

ing Ană-Plei Yerusalaim Kwưh-Rơkâo Kơ Tơlơi Djru  
17Anai yơh jing tơlơi Yahweh Dưi Kơtang pơhiăp:  

“Pơmĭn bĕ kơ tơlơi truh! Iâu-mơthưr bĕ kơ ƀing đah-kơmơi čŏk-hia rai.  
Iâu rai bĕ ƀing thâo biă-mă kiăng kơ adoh tơlơi čok-hia kơ ƀing djai.  

18ing ană-plei laĭ tui anai, “Brơi kơ ƀing gơñu rai tañ bĕ  
laih anŭn adoh tơlơi čŏk-hia pơkrao brơi kơ ƀing ta  
tơl mơta ta bă hăng ia mơta  
laih anŭn jing kar hăng hơnŏh-ia rô mơ̆ng jăh-mơta ta yơh.  

19Hơmư̆ bĕ dơnai pơkrao čŏk-hia anai mơ̆ng Čư̆ Ziôn:  

ing ta răm-rơngiă yơh!  
ing ta mlâo-mlañ hlo ̱m-ƀo̱m!  
ing ta khŏm đuaĭ lui hĭ anih-lŏn ta  

yuakơ sang ta răm-rai laih.”  
20Kâo, Yirmeyah, pơtă tui anai, “Ră anai, Ơ ƀing đah-kơmơi hơi, hơmư̆ bĕ boh-hiăp 

Yahweh.  
Pơđi ̱ng bĕ tơngia gih kơ hơdôm boh-hiăp mơ̆ng amăng-bah Ñu anŭn.  
Pơtô bĕ kơ ƀing ană dra gih kiăng kơ thâo pơkrao.  
Pơtô bĕ kơ tơdruă tơlơi adoh pơkrao čŏk-hia kơ ƀing djai yơh.  

21Ngă bĕ tui anŭn yuakơ tơlơi djai hơmâo mŭt rai laih mơ̆ng khul amăng-phă̱ ta  
laih anŭn hơmâo truh laih pơ khul sang ƀing khua-moa ta.  

Tui anŭn ƀing čơđai ƀu dưi ngui amăng khul jơlan ôh  
laih anŭn ƀing hlak-ai ƀu dưi pơtŭm amăng khul anih sĭ-mơnia dơ̆ng tah.  

22“Khul atâo mơnuih či đih  
kar hăng kơmơ̆k amăng đang-hơma,  
ăt kar hăng pơdai gah rŏng pô yuă mơ̆n,  
samơ̆ ƀu hơmâo hlơi pô pơƀut glaĭ ôh.”  

Anŭn yơh jing tơlơi Yahweh pơhiăp pơhaih laih.  
23Yahweh pơhiăp dơ̆ng tui anai:  

“Anăm brơi ôh pô rơgơi pơang kơ tơlơi rơgơi ñu  
ƀôdah pô kơtang pơang kơ tơlơi kơtang ñu  
ƀôdah pô pơdrŏng pơang kơ tơlơi pơdrŏng ñu,  

24samơ̆ brơi bĕ kơ hlơi pô kiăng pơang anŭn pơang bĕ kơ tơlơi anai:  
Kơ tơlơi ñu thâo-hluh hăng thâo-krăn  

kơ tơlơi Kâo jing Yahweh, jing Pô ngă tơlơi khăp hiam-klă,  
tơlơi djơ̆-tơpă hăng tơlơi tơpă-hơnơ̆ng ƀơi lŏn-tơnah yơh.  

Tơdah ñu pơang kơ khul tơlơi anŭn yơh, Kâo či mơak.”  
Anŭn yơh jing tơlơi Yahweh pơhiăp pơhaih laih.f  

25Yahweh pơhaih dơ̆ng tui anai, “Khul hrơi či truh tơdang Kâo či pơkơhma ̱l hĭ abih-
bang ƀing hlơi pô kơnơ̆ng khăt klĭ ƀơi drơi-jan đôč. 26Anŭn jing ƀing lŏn-čar Êjip, 
Yudah, Edôm, Ammôn, Môab laih anŭn abih-bang ƀing hlơi pô hơdip amăng tơdron-
ha ̱r amăng khul anih ataih. Wơ̆t-tơdah abih-bang ƀing lŏn-čar anŭn hơmâo tŭ tơlơi khăt 
klĭ laih, wơ̆t-hăng abih-bang ƀing ană-plei Israel samơ̆ abih-bang lŏn-čar anŭn ƀu tŭ ôh 

                                                 
f9:24: 1 Korinthos 1:31; 2 Korinthos 10:17.  

tơlơi khăt klĭ amăng pran-jua, anŭn jing ƀing gơñu ƀu djă hơdơr ôh sa tơlơi pơgop 
hăng Kâo.”  

10  

Tơlơi Mưč-Mač Kơ Tơlơi Kơkuh-Pơpŭ Kơ Khul Rup-Trah  
1Hơmư̆ bĕ tơlơi Yahweh laĭ kơ ih, Ơ ƀing Israel hơi. 2Anai yơh jing tơlơi Yahweh 

pơhiăp:  
“Anăm đuaĭ tui khul jơlan ƀing lŏn-čar pơkŏn.  
Anăm huĭ-bra ̱l yua-mơ̆ng gru-kơnăl amăng adai adih ôh,  

wơ̆t-tơdah ƀing lŏn-čar anŭn huĭ-bra ̱l yua-mơ̆ng khul tơlơi anŭn.  
3Yuakơ khul tơlơi đaŏ ƀing mơnuih anŭn jing đôč-đač yơh.  
ing gơñu khăt hĭ kơyâo mơ̆ng glai-kơmrơ̆ng,  

laih anŭn pô treh-trah ngă bruă trah kơyâo anŭn hăng gơnam treh-trah ñu 
yơh.  

4ing gơñu pơhrôp kơyâo anŭn hăng amrăk mah.  
ing gơñu pơkra kơyâo anŭn hăng mu ̱t hăng kơđĭn  

kiăng kơ rup anŭn ƀu či rơbuh hĭ ôh.  
5Khul rup-trah gơñu anŭn kơnơ̆ng jing kar hăng rup pơhuĭ čim-brĭm amăng đang-

hơma mơkai đôč yơh  
ƀu thâo pơhiăp ôh.  

Yuakơ khul rup anŭn ƀu thâo rơbat ôh  
arăng khŏm čơkŭng gơñu yơh.  

Anăm huĭ-pơpŭ kơ gơñu ôh,  
yuakơ gơñu ƀu thâo ngă sat  
kŏn thâo ngă hiam lơi.”  

 
6Ơ Yahweh hơi, ƀu hơmâo hlơi pô hrup hăng Ih ôh.  

Ih jing yom-prŏng,  
laih anŭn anăn Ih jing yom-prŏng hăng dưi-mơyang yơh.  

7Rĭm mơnuih-mơnam năng huĭ-pơpŭ kơ Ih,  
Ơ Pơtao abih-bang ƀing lŏn-čar hơi.  

Ih năng-lăp kơ ƀing gơñu pơpŭ-pơyom yơh.  
Amăng abih-bang ƀing mơnuih thâo-thaĭ ƀing lŏn-čar anŭn  

laih anŭn amăng abih-bang ƀing pơtao gơñu,  

ƀu hơmâo hlơi pô hrup hăng Ih ôh.g  
8Abih-bang ƀing gơñu jing ƀing kơmlư hăng mlŭk-mơgu.  

Khul rup-trah kơyâo anŭn ƀu dưi pơhrăm hơget-get ôh kơ ƀing gơñu.  
9ing gơñu ba rai amrăk arăng tia laih mơ̆ng lŏn-čar Tarsish  

laih anŭn mah mơ̆ng anih Uphaz.  
Tơdơi kơ anŭn, ƀing thâo treh-trah hăng pô thâo čruih yua amrăk mah anŭn 

kiăng kơ pơkra rup-trah anŭn  
laih anŭn tơdơi kơ anŭn ƀing thâo sit sum-ao buh brơi rup-trah anŭn sum-ao 

ia mik hăng ia mơla ̱ng.  
10Samơ̆ kơnơ̆ng Ih, Yahweh, đôč yơh jing Ơi Adai sit.  

Ih jing Ơi Adai hơdip, jing Pơtao git-gai hlŏng-lar.  
Tơdang Ih hil-nač, lŏn-tơnah pơpư̆-pơgơi yơh.  
Laih anŭn ƀing lŏn-čar ăt ƀu dưi dŏ kơjăp hăng tơlơi Ih hil-ƀrŭk ôh.  

11Ih pơtă laih kơ kâo kiăng kơ pơhiăp hăng ƀing kơkuh-pơpŭ kơ khul rup-trah anŭn 
tui anai, “Khul rup-trah anŭn, jing ƀing ƀu hrih-pơjing adai hăng lŏn-tơnah ôh, či răm-
rơngiă hĭ mơ̆ng lŏn-tơnah laih anŭn mơ̆ng gah yŭ tal adai yơh.”  

Tơlơi Yirmeyah Bơni-Hơơč Kơ Ơi Adai  
12Ơi Adai hrih lŏn-tơnah hăng tơlơi dưi mơyang Ñu.  

Hăng tơlơi rơgơi Ñu, Ñu pơjing rai kơyâo-pơtâo mơnơ̆ng-mơnuă  
laih anŭn hăng tơlơi thâo-hluh Ñu, Ñu pơkăng khul tal adai kar hăng pơkăng 

sang khăn yơh.  
13Tơdang Ñu pơđar, ia amăng khul tal adai adih pơgrŏm yơh.  

Ñu pơjing khul kơthul ayŭh đĭ mơ̆ng khul anih ataih amăng lŏn-tơnah.  
Ñu brơi kơmlă hăng ia-hơjan  

laih anŭn ba tơbiă angĭn mơ̆ng khul anih pioh gơnam Ñu yơh.  
14Tơdang ƀing mơnuih-mơnam ƀuh tơlơi anŭn,  

rĭm čô ƀu thâo-hluh kơ Ñu jing kar hăng kơmlư laih anŭn mlŭk-mơgu.  
Rĭm pô thâo pơkra gơnam pơsơi anŭn ăt mlâo hĭ mơ̆n yua-mơ̆ng khul rup-trah 

ñu pơkra,  
yuakơ khul rup ñu anŭn jing yang-rơba ̱ng,  
laih anŭn ƀu hơmâo tơlơi suă-jua amăng drơi-jan gơñu ôh.  

15Khul rup anŭn jing đôč-đač, jing gơnam arăng djik-djak yơh.  

                                                 
g10:7: Tơlơi Pơrơđah 15:4.  
h10:9: Ră anai ƀing arăng iâu lŏn-čar Spain.  

Tơdang Yahweh rai kiăng kơ phat-kơđi khul rup anŭn, gơñu či răm-rơngiă hĭ 
yơh.  

16Ơi Adai ƀing Yakôb, jing ƀing Israel, ƀu hrup hăng khul rup anŭn ôh,  
yuakơ Ñu jing Pô Hrih-Pơjing kơ abih-bang tơlơi-mơnơ̆ng.  

Ñu ruăh laih ƀing Israel, jing ană-plei kŏng-ngăn lŏm kơ Ñu pô yơh.  
Yahweh Dưi Kơtang yơh jing anăn Ñu.  

ing Rŏh-Ayăt Či Ba Pơđuaĭ Hĭ ing Lŏn-Čar Yudah Pơ Anih Ataih  
17Ơ ƀing Yerusalaim hơi, plei-prŏng gih dŏ gah yŭ tơlơi ƀing rŏh-ayăt gih wa ̱ng-

blah,  
tui anŭn pơƀut glaĭ bĕ hơdôm gơnam lŏm kơ ƀing gih kiăng kơ djă ba mơ̆ng 

anih-lŏn anai.  
18Ngă bĕ tui anŭn yuakơ anai yơh jing tơlơi Yahweh pơhiăp:  

“Blĭp-blăp mơtam Kâo či glŏm đuaĭ hĭ  
ƀing mơnuih hơdip amăng anih-lŏn anai.  

Kâo či ba rai tơlơi tơnap-tap ƀơi ƀing gơñu  
tơl ƀing rŏh-ayăt mă hĭ ƀing gơñu jing mơnă.”  

19ing ană-plei Yerusalaim laĭ tui anai, “Răm-ƀăm yơh kơ ƀing gơmơi yuakơ tơlơi 
ruă rơka gơmơi!  

Nam-rơka gơmơi anŭn ƀu dưi pơsuaih hĭ ôh!  
Hlâo adih ƀing gơmơi pơmĭn tơlơi ruă-nuă gơmơi anŭn  

jing tơlơi ƀing gơmơi khŏm dŏ gir yơh.  
20Abih-bang hrĕ-kuĭ sang khăn gơmơi tơĭ hĭ laih,  

tơl sang khăn gơmơi anŭn răm-rai hĭ yơh.  
ing gơmơi ƀu či ƀuh ƀing ană gơmơi dơ̆ng tah,  

yuakơ ƀing gơñu đuaĭ hĭ laih.  
u hơmâo hlơi pô dŏ glaĭ ôh kiăng kơ pơdơ̆ng đĭ sang khăn gơmơi  
ƀôdah kiăng kơ pơdơ̆ng đĭ nưh gơmơi.  

21ing wai triu gơmơi, jing ƀing wai-lăng gơmơi, ƀu thâo pơmưn ôh  
laih anŭn kŏn hơduah-tơña kơ Yahweh lơi.  

Tui anŭn, ƀing gơñu ƀu thâo-hluh ôh  
laih anŭn abih-bang khul triu gơñu čơlah-čơlap hĭ yơh.  

22Hơmư̆ bĕ! Tơlơi pơthâo arăng hlak ba rai.  
Hơmâo dơnai ƀing ling-tơhan tơgŭ-pơkơdơ̆ng prŏng mơ̆ng lŏn-čar gah dư̱r!  
Tơlơi anŭn či ngă kơ anih-lŏn Yudah rơngol thu-krô hĭ yơh,  

jing hĭ anih-anơ̆m khul asâo-tan.”  

Tơlơi Yirmeyah Iâu-Laĭ  
23Kâo thâo, Ơ Yahweh hơi, ƀu hơmâo hlơi pô thâo tơlơi hơget-get ôh či truh kơ 

tơlơi hơdip ñu pô.  
Sit ƀu djơ̆ kơ mơnuih-mơnam ôh kiăng kơ pơkra jơlan kơ ñu pô yak nao.i  

24Pơtơpă ƀing gơmơi bĕ, Ơ Yahweh hơi, samơ̆ kơnơ̆ng hăng tơlơi djơ̆-lăp đôč yơh,  
ƀu djơ̆ tui hăng tơlơi hil-nač Ih ôh,  
huĭdah Ih či pơrai hĭ ƀing gơmơi hlo̱m-ƀo̱m yơh.j  

25Kơđai glaĭ, tuh tơbiă bĕ tơlơi hil-nač Ih ƀơi ƀing kơnung-djuai tuai  
jing ƀing ƀu thâo-krăn kơ Ih ôh,  
jing ƀơi ƀing mơnuih ƀu kơkuh-pơpŭ amăng anăn Ih ôh,  
yuakơ ƀing gơñu hơmâo pơdjai hĭ laih ƀing ană-tơčô Yakôb, jing ƀing ană-

plei Israel,  
laih anŭn ƀing gơñu hơmâo pơdjai hĭ ƀing gơ̆ abih-bang laih,  
laih anŭn pơrai hĭ lŏn-čar ƀing gơ̆.k  

11  

ing Ană-Plei Yudah Pơjŏh Hĭ Tơlơi Pơgop Hăng Yahweh  
1Anai yơh jing tơlơi Yahweh pơtă kơ Yirmeyah: 2“Hơmư̆ bĕ kơ hơdôm boh-hiăp 

tơlơi pơgop Kâo pơjing hăng ƀing ơi-adon gih laih anŭn ruai bĕ hơdôm hiăp anŭn kơ 
ƀing ană-plei Yudah wơ̆t-hăng ƀing hlơi pô hơdip amăng plei Yerusalaim. 3Ruai bĕ kơ 
ƀing gơñu kơ tơlơi Kâo, Yahweh, jing Ơi Adai Israel, pơhiăp tui anai:  

Kâo hơtŏm-păh yơh kơ hlơi pô hơngah ƀu kiăng gưt-tui hơdôm boh-hiăp 
tơlơi pơgop anai, 4jing tơlơi pơgop Kâo pơjing laih hăng ƀing ơi-adon gih 
tơdang Kâo ba tơbiă laih ƀing gơñu mơ̆ng lŏn-čar Êjip, jing kar hăng ba tơbiă 
đuaĭ hĭ mơ̆ng gŏ apui čuh riă gơnam pơsơi anŭn.  

“Kâo ƀuăn kơ ƀing gơñu tui anai:  
Tui-gưt kơ Kâo bĕ laih anŭn ngă tui bĕ rĭm tơlơi Kâo pơđar kơ ƀing gih, laih 

anŭn ƀing gih či jing ƀing ană-plei Kâo laih anŭn Kâo či jing Ơi Adai gih yơh.  
5“Kâo ƀuăn tui anŭn kiăng kơ Kâo dưi pơkrep truh hĭ tơlơi Kâo ƀuăn-rơ̆ng laih hăng 
ƀing ơi-adon gih, jing tơlơi Kâo pha-brơi kơ ƀing gơñu sa anih-lŏn hiam kar hăng bă ia 
                                                 
i10:23: Tơlơi Pơrơtưh 16:9; 20:24.  
j10:24: Tơlơi Adoh Bơni-Hơơč 6:2.  
k10:25: Tơlơi Adoh Bơni-Hơơč 79:6-7.  

tơsâo hăng ia hơni, jing anih-lŏn lŏm kơ ƀing gih ră anai.”  
Kâo, Yirmeyah laĭ-glaĭ tui anai, “Tơlơi Ih pơhiăp jing sit yơh, Ơ Yahweh ăh!”  
6Giŏng anŭn, Yahweh laĭ kơ kâo tui anai, “Pơhaih bĕ abih-bang boh-hiăp anŭn amăng 

khul plei-pla anih-lŏn Yudah laih anŭn ƀơi khul jơlan plei Yerusalaim tui anai,  
Pơđi ̱ng tơngia bĕ kơ hơdôm boh-hiăp tơlơi pơgop Kâo, Yahweh, pơjing laih 

hăng ƀing ơi-adon gih hlâo adih, laih anŭn ngă tui bĕ. 7Čơdơ̆ng mơ̆ng hrơi Kâo 
ba tơbiă ƀing gơñu mơ̆ng lŏn-čar Êjip truh pơ hrơi anai, Kâo pơkơđiăng kơtang 
biă-mă kơ ƀing gơñu hăng ƀing gih nanao tui anai: Tui-gưt kơ Kâo bĕ. 8Samơ̆ 
ƀing gơñu hơngah ƀu kiăng pơđi ̱ng hơmư̆ tui ôh. Kơđai glaĭ, ƀing gơñu đuaĭ tui 
tơlơi khăng jua-pơmĭn sat-ƀai gơñu pô yơh. Yuakơ ƀing gơñu ƀu djă pioh ôh 
khul tơlơi pơđar amăng tơlơi pơgop anŭn, tui anŭn, Kâo brơi rai kơ ƀing gơñu 
abih-bang tơlơi hơtŏm-păh amăng tơlơi pơgop anŭn.”  

9Giŏng anŭn, Yahweh pơtă kơ kâo tui anai, “Amăng ƀing Yudah wơ̆t-hăng ƀing 
hơdip amăng plei Yerusalaim hơmâo đơđa mơnuih ngă mơneč kiăng pơkơdơ̆ng glaĭ 
hăng Kâo. 10ing gơñu hơmâo wir nao laih pơ khul tơlơi soh ƀing ơi-adon gơñu, jing 
ƀing hơmâo hơngah hĭ laih ƀu kiăng hơmư̆ tui hơdôm boh-hiăp Kâo ôh hlâo adih. Sit 
ƀing gơñu hơmâo đuaĭ tui hăng kơkuh-pơpŭ kơ ƀing yang-rơba ̱ng laih. Hlâo adih, ƀing 
lŏn-čar Israel pơjŏh hĭ laih tơlơi pơgop Kâo pơjing laih hăng ƀing ơi-adon gơñu laih 
anŭn tơdơi kơ anŭn ƀing lŏn-čar Yudah ăt ngă kar-kaĭ mơ̆n. 11Hơnŭn yơh, anai yơh 
jing tơlơi Kâo, Yahweh, khưp kiăng kơ ngă,  

Kâo či ba rai ƀơi ƀing gơñu tơlơi truh sat tơl ƀing gơñu ƀu dưi đuaĭ tơklaih hĭ 
ôh. Wơ̆t-tơdah ƀing gơñu iâu-kwưh kơ Kâo, Kâo ƀu či hơmư̆ ƀing gơñu ôh. 
12Giŏng anŭn, ƀing plei-pla anih-lŏn Yudah hăng ƀing plei Yerusalaim či tơbiă 
nao iâu-kwưh kơ ƀing yang-rơba ̱ng, jing ƀing yang ƀing gơñu juăt čuh pơyơr 
gơnam ƀâo-mơngưi, samơ̆ tơdang tơlơi truh sat anŭn truh, ƀing yang anŭn ƀu 
dưi pơklaih hĭ ƀing gơñu ôh. 13Ơ ƀing Yudah hơi, ƀing gih hơmâo lu ƀing yang-
rơba ̱ng phara-phara tui hăng mrô khul plei-pla gih yơh. Laih anŭn Ơ ƀing plei 
Yerusalaim hơi, ƀing gih hơmâo pơdơ̆ng đĭ laih khul kơnưl amăng rĭm jơlan 
plei Yerusalaim kiăng kơ čuh gơnam ƀâo-mơngưi kơ yang hơƀak-drak Baal 
anŭn.”  

14Yahweh pơtă kơ kâo, Yirmeyah tui anai, “Anăm iâu-laĭ brơi kơ ƀing ană-plei anŭn 
dơ̆ng tah laih anŭn kŏn kwưh-rơkâo brơi kơ ƀing gơñu lơi, yuakơ tơdang ƀing gơñu 
iâu kơ Kâo amăng mông gleh-tơnap biă-mă gơñu, Kâo ƀu či hơmư̆ ôh.  

15“ing ană-plei Kâo, jing ƀing Kâo khăp, ƀu hơmâo tơlơi dưi mŭt amăng Sang 
Yang Kâo dơ̆ng tah,  

yuakơ ƀing gơñu pơkra khul mơneč sat-ƀai gơñu lu biă-mă.  
Wơ̆t-tơdah añăm-mơnơ̆ng khŏm pơyơr đĭ kơ Kâo gơñu pô mă ƀơ̆ng hĭ.  
Hiư̆m-pă tơdang Kâo pơrai hĭ ƀing gơñu,  

giŏng anŭn ƀing gơñu či hơ̆k-mơak mơ̆?”l  
16Yirmeyah laĭ tui anai, “Hlâo adih Yahweh yap-kơnăl kơ ƀing gih jing kar hăng sa 

ƀĕ kơyâo ôliwơ hiam  
jing kơyâo hơmâo boh-čroh hiam yơh.  

Samơ̆ hăng sa glung angĭn kơtang pơgrao  
Ñu či ba rai apui kiăng kơ čuh hĭ kơyâo anŭn,  
laih anŭn khul than kơyâo anŭn apui anŭn či ƀơ̆ng hĭ yơh.  

17“Yahweh Dưi Kơtang, jing Pô pla ƀing gih, hơmâo pơkă laih tơlơi truh sat rai ƀơi 
ƀing gih, yuakơ ƀing ană-plei Israel hăng ƀing ană-plei Yudah hơmâo ngă laih sat-ƀai 
hăng čuih brơi kơ Kâo hil yơh tơdang ƀing gơñu čuh gơnam ƀâo-mơngưi kơ yang 
Baal.”  

Hơdră Mơneč Pơkơdơ̆ng Glaĭ Hăng Yirmeyah  
18Yirmeyah laĭ dơ̆ng tui anai, “Kâo thâo laih hơdră mơneč đơđa ƀing ană-plei anŭn 

yuakơ Yahweh pơrơđah laih kơ kâo. Ñu pơrơđah kơ kâo tơlơi ƀing gơñu či ngă anŭn, 
19yuakơ, bơ kơ kâo, kâo jing kar hăng ană triu ƀlôm arăng dui-ba pơ anih pơdjai yơh. 
Kâo ƀu thâo kơnăl ôh kơ tơlơi ƀing gơñu hơmâo pơkra laih hơdră mơneč pơkơdơ̆ng 
glaĭ hăng kâo tui anai:  

Brơi kơ ƀing ta pơrai hĭ bĕ kơyâo tơdang kơyâo anŭn ăt dŏ hơdip.  
Brơi kơ ƀing ta pơrai hĭ bĕ ñu mơ̆ng anih-lŏn ƀing mơnuih hơdip anai,  

tơl anăn ñu arăng ƀu či hơdơr dơ̆ng tah.  
20Samơ̆ Ih yơh, Ơ Yahweh Dưi Kơtang hơi, jing Pô phat-kơđi tơpă-hơnơ̆ng  

laih anŭn lông-lăng jua-pơmĭn.  
Rơkâo kơ Ih brơi bĕ kâo ƀuh tơlơi Ih rŭ-nua ƀơi ƀing gơñu,  

yuakơ kâo hơmâo jao laih tơhnăl-tơlơi kâo pô kơ Ih.  
21Bơ kơ ƀing mơnuih plei Anathôt Yahweh pơhiăp hăng Yirmeyah tui anai: ing plei 

Anathôt kiăng kơ arăng pơdjai hĭ ih hăng ƀuăh khă kơ ih laih tui anai, ‘Anăm laĭ-lui-
hlâo amăng anăn Yahweh dơ̆ng tah huĭ kơ ƀing gơmơi či pơdjai hĭ ih.’ 22Hơnŭn yơh, 
anai yơh jing tơlơi Kâo, Yahweh Dưi Kơtang, pơtă: Kâo či pơkơhma ̱l hĭ ƀing gơñu. 
ing hlak-ai gơñu či djai hĭ hăng đao ƀing rŏh-ayăt, ƀing ană đah-rơkơi đah-kơmơi 
gơñu či djai hĭ yuakơ tơlơi ư̆-rơpa. 23Yuakơ tơlơi truh sat Kâo či ba rai ƀơi ƀing 
                                                 
l11:15: Amăng tơlơi Hêbrơ ƀu rơđah đơi ôh kơ tơlơi kiăng-laĭ.  

mơnuih plei Anathôt amăng mông pơkơhma ̱l gơñu, tui anŭn ƀu hơmâo hlơi pô ôh či 
dŏ-so̱t kơ ƀing gơñu.”  

12  

Tơlơi Yirmeyah Brŏk Hăng Yahweh  
1Ơ Yahweh hơi, tơdang kâo ba nao tơlơi brŏk-ƀuăh kâo ƀơi anăp Ih,  

Ih nanao jing djơ̆-tơpă yơh.  
Samơ̆ kâo či tơña kơ Ih kơ tơlơi djơ̆-găl Ih tui anai:  
Yua-hơget hơdră-jơlan ƀing sat-ƀai đĭ-kơyar lĕ?  
Yua-hơget abih-bang ƀing pơblư̆-pơƀlŏr hơdip rơnŭk-rơnua lĕ?  

2Ih hơmâo pla laih ƀing gơñu laih anŭn ƀing gơñu čă akha laih.  
ing gơñu prŏng đĭ laih anŭn hơmâo boh-čroh.  
ing gơñu bơni-hơơč kơ Ih hăng tơƀông-bah gơñu nanao  

samơ̆ pran-jua gơñu dŏ ataih biă-mă mơ̆ng Ih.  
3Samơ̆ bơ kơ kâo, Ih ƀuh kâo, Ơ Yahweh ăh.  

Ih ƀuh kâo hăng lông-lăng jua-pơmĭn kâo laih anŭn thâo kơ tơlơi kâo dŏ tŏng-
ten hăng Ih.  

Tui anŭn, rơkâo kơ Ih dui-hrŏt hĭ bĕ ƀing sat-ƀai anŭn kar hăng arăng ba triu 
kiăng kơ pơdjai hĭ yơh!  

Pioh lui hĭ laih gơñu kơ hrơi arăng pơkra añăm yơh!  
4Hơdôm-sui dơ̆ng anih-lŏn anai ăt či dŏ thu-krô  

laih anŭn rơ̆k amăng rĭm đang-hơma či gliu hĭ lĕ?  
Khul hlô-mơnơ̆ng hăng khul čim-brĭm răm-rơngiă hĭ laih,  

yuakơ ƀing ană-plei gơmơi dŏ amăng anih anŭn jing sat-ƀai.  
Hloh kơ anŭn dơ̆ng, ƀing mơnuih anŭn laĭ kơ tơlơi q2 Yahweh ƀu či ƀuh ôh 

tơlơi ƀing gơñu ngă.  

Tơlơi Yahweh Laĭ-Glaĭ Kơ Yirmeyah  
5Ơ Yirmeyah, tơdah ih hơmâo pơlông đuaĭ laih hăng mơnuih-mơnam hăng tơkai  

laih anŭn ih jing hĭ gleh biă-mă,  
hiư̆m-pă ih dưi pơlông pơgiŏng hĭ hăng khul aseh lĕ?  

Tơdah ih tơhneč rơbuh amăng jơlan tơhnă̱-hiam,  
hiư̆m-pă ih či ngă amăng khul glai kơpa ̱l kơtuai krong Yurdan lĕ?  

6Wơ̆t-tơdah ƀing ayŏng adơi ih, ƀing sang-anŏ ih,  
ăt ƀing gơñu hơmâo pơblư̆ hĭ ih laih mơ̆n.  

ing gơñu hơmâo pơhiăp laih kraih kơ ih kơ tơlơi ih jing mơnuih hưt-dư.  
Wơ̆t-tơdah ƀing gơñu pơhiăp hiam hăng ih,  

anăm đaŏ-kơnang kơ ƀing gơñu ôh.  
7Kâo, Yahweh, đuaĭ lui hĭ laih ană-plei Kâo,  

jing đuaĭ ataih hĭ mơ̆ng ƀing mơnuih Kâo ruăh laih kiăng kơ jing kŏng-ngăn 
Kâo.  

Kâo jao hĭ laih ƀing Kâo khăp anŭn  
amăng tơngan tơlơi dưi ƀing rŏh-ayăt gơñu.  

8ing kŏng-ngăn Kâo anŭn hơmâo pơkơdơ̆ng glaĭ laih hăng Kâo  
kar hăng sa drơi rơmung-dŭl amăng glai-kơmrơ̆ng,  
laih anŭn pơgrao ƀơi Kâo yơh.  

Hơnŭn yơh Kâo pơrơmut kơ ƀing gơñu.  
9ing kŏng-ngăn Kâo ruăh anŭn jing kar hăng hlô djai  

jing hlô asâo-tan hăng čim grư̆ ƀơ̆ng hĭ yơh.  
Ăt brơi bĕ kơ abih-bang hlô-mơnơ̆ng glai pơƀut glaĭ mơ̆n  

kiăng kơ kĕ-ƀơ̆ng.m  
10Lu ƀing khua tuai kar hăng ƀing wai triu pơrai hĭ đang boh-kơƀâo Kâo, jing lŏn-

čar Kâo,  
laih anŭn kơtư̆-juă hĭ hrĕ boh-kơƀâo Kâo, jing ƀing ană-plei.  

Đang-hơma hiam mơak Kâo anŭn  
ƀing gơñu pơjing hĭ laih sa anih-lŏn thu-krô rơngol yơh.  

11Đang-hơma Kâo anŭn jing hĭ anih hông-hang,  
jing rơngol thu-krô tơl Kâo rơngot-hơning yơh.  

Wơ̆t-tơdah abih anih-lŏn anŭn či jing hĭ rơngol yơh  
ƀu hơmâo hlơi pô ôh pơmĭn-ƀlơ̆ng brơi.  

12ơi abih-bang anih kơdư hông-hang amăng tơdron-ha ̱r  
ƀing pơrai jing ƀing tuai rai kơsung mă laih yơh.  

ing gơñu jing đao Kâo, Yahweh, kiăng kơ pơrai hĭ  
mơ̆ng rơnuč gah anai anih-lŏn Kâo anŭn truh pơ rơnuč gah adih yơh,  
tơl ƀu hơmâo hlơi pô rơnŭk-hơđơ̆ng ôh.  

13ing ană-plei pla pơdai samơ̆ kơnơ̆ng hơpuă mă rơ̆k drơi đôč.  
ing gơñu mă bruă tơl pơgleh hĭ gơñu pô samơ̆ ƀu tŭ-mă hơget-get ôh.  
Yuakơ Yahweh hil-ƀrŭk biă-mă yơh,  

                                                 
m12:9: Jơlan anai amăng tơlơi Hêbrơ ƀu thâo rơđah ôh.  

tui anŭn ƀing gơñu mlâo kơ bơyan hơpuă gơñu yơh.”  
14Anai yơh jing tơlơi Yahweh laĭ dơ̆ng, “Bơ kơ abih-bang ƀing lŏn-čar re̱ng-gah lŏn-
čar Kâo Israel, jing ƀing hơmâo pơrai hĭ laih anih-lŏn kŏng-ngăn Kâo pha-brơi laih kơ 
ƀing ană-plei Kâo Israel hlâo adih, Kâo či buč hĭ ƀing gơñu mơ̆ng anih-lŏn gơñu laih 
anŭn Kâo ăt či buč hĭ mơ̆n ƀing lŏn-čar Yudah mơ̆ng tŏng-krah ƀing gơñu yơh. 15Samơ̆ 
tơdơi kơ Kâo buč hĭ laih ƀing lŏn-čar re̱ng-gah anŭn, Kâo či hơmâo tơlơi glưh pran-jua 
dơ̆ng laih anŭn či ba glaĭ rĭm čar anŭn pơ lŏn kŏng-ngăn ñu pô amăng anih-lŏn ñu pô 
yơh. 16Hlâo adih ƀing gơñu pơtô laih kơ ƀing ană-plei Kâo ƀuăn-rơ̆ng hăng anăn yang 
Baal. Samơ̆ tơdah ƀing gơñu hur-har hrăm tơlơi đaŏ ƀing ană-plei Kâo laih anŭn ƀuăn-
rơ̆ng hăng anăn Kâo tui anai,  

ing gơmơi ƀuăn-rơ̆ng hăng anăn Yahweh yuakơ Ñu jing Pô hơdip.  
Giŏng anŭn, Kâo či brơi kơ ƀing gơñu đĭ-kơyar amăng ƀing ană-plei Kâo yơh. 

17Samơ̆ tơdah lŏn-čar pă ƀu kiăng hơmư̆ tui ôh, Kâo či buč hĭ dơ̆ng lŏn-čar anŭn hlo̱m-
ƀo̱m hăng pơrai hĭ yơh.” Anŭn yơh jing tơlơi Yahweh pơhiăp pơhaih laih.  

13  

Tơlơi Pơhmutu Kơ Drăng-Kơiăng ?lĭ  
1Anai yơh jing tơlơi Yahweh laĭ kơ kâo tui anai, “Nao blơi bĕ sa boh drăng-kơiăng 
ƀlĭ laih anŭn čut bĕ jum-dar kơiăng ih, samơ̆ anăm brơi drăng anŭn tĕk djơ̆ ia ôh.” 2Tui 
anŭn, kâo nao blơi sa boh drăng-kơiăng tui hăng Yahweh kơčrâo brơi laih anŭn kâo čut 
drăng anŭn jum-dar kơiăng kâo yơh.  

3Giŏng anŭn, Yahweh pơhiăp hăng kâo tal dua dơ̆ng tui anai, 4“Mă bĕ drăng-kơiăng 
ih blơi hăng čut jum-dar kơiăng ih anŭn, laih anŭn nao bĕ pơ krong anet Peratn hăng 
pơdŏp hĭ drăng anŭn jĕ ia anŭn amăng anih čơđang ƀơi sa boh boh-pơtâo.” 5Tui anŭn, 
kâo nao hăng pơdŏp hĭ drăng anŭn ƀơi jĕ krong anet Perat tui hăng Yahweh pơtă kơ 
kâo yơh.  

6Sui ƀiă kơ anŭn, Yahweh pơtă kơ kâo tui anai, “Ră anai nao bĕ pơ anih jĕ krong 
Perat anŭn laih anŭn mă bĕ drăng Kâo pơtă kơ ih pơdŏp laih pơ anŭn hlâo adih.” 7Tui 
anŭn, kâo nao pơ anih jĕ krong Perat hăng klơi mă đĭ drăng mơ̆ng anih kâo hơmâo 
pơdŏp hĭ laih hlâo adih, samơ̆ drăng anŭn răm hĭ ƀu tŭ-yua ôh.  

8Giŏng anŭn, Yahweh pơhiăp hăng kâo dơ̆ng tui anai, 9“Anai yơh jing tơlơi Yahweh 
pơhiăp: Kar hăng drăng-kơiăng anŭn răm hĭ hlo̱m-ƀo̱m, Kâo ăt či pơrơngiă hĭ mơ̆n 

                                                 
n13:4: Anăn Perat jing hrup hăng anăn krong Huphrat yơh. Krong Perat anŭn jing jĕ plei Yirmeyah dŏ 
jing plei Anathôt yơh. Krong Perat jing ataih rơgao kơ 500 kilômet mơ̆ng plei Yerusalaim.  

tơlơi pơư-pơang ană-plei lŏn-čar Yudah laih anŭn tơlơi pơư prŏng ană-plei plei-phŭn 
Yerusalaim. 10ing mơnuih sat-ƀai anŭn hơngah ƀu kiăng hơmư̆ tui boh-hiăp Kâo ôh 
hăng đuaĭ tui tơlơi khăng jua-pơmĭn gơñu pô laih anŭn đuaĭ tui ƀing yang-rơba ̱ng hăng 
kơkuh-pơpŭ kơ ƀing gơñu. Tui anŭn, ƀing gơñu či jing hĭ kar hăng drăng răm anŭn ƀu 
thâo tŭ-yua hlo̱m-ƀo̱m yơh! 11Ăt kar hăng drăng akă kơjăp ƀơi jum-dar kơiăng mơnuih 
mơ̆n, Kâo ăt ruăh-mă abih-bang ană-plei lŏn-čar Israel hăng abih-bang ană-plei lŏn-čar 
Yudah kơ Kâo pô mơ̆n kiăng kơ dŏ kơjăp hăng Kâo. Kâo ruăh ƀing gơñu kiăng kơ jing 
ƀing pơhing-ang anăn Kâo, bơni-hơơč kơ anăn Kâo laih anŭn pơpŭ Kâo. Samơ̆ ƀing 
gơñu hơngah ƀu kiăng hơmư̆ tui ôh.” Anŭn yơh jing tơlơi Yahweh pơhiăp pơhaih laih.  

Tơlơi Pơhmutu Kơ Khul Čeh  
12Yahweh laĭ dơ̆ng tui anai, “Pơtă bĕ kơ ƀing ană-plei tui anai, ‘Anai yơh jing tơlơi 

Yahweh, Ơi Adai Israel, pơhiăp: Rĭm čeh khŏm hơmâo bă hăng ia tơpai yơh.’ ing 
gơñu či laĭ kơ ih tui anai, ‘ing gơmơi thâo laih kơ tơlơi rĭm čeh anŭn khŏm tuh mŭt 
bă!’ 13Giŏng anŭn, laĭ bĕ kơ ƀing gơñu tui anai, ‘Anai yơh jing tơlơi Yahweh pơhiăp: 
Kâo či pơbă hĭ abih-bang ƀing mơnuih hơdip amăng anih-lŏn anai hăng ia tơpai tơl 
ƀing gơñu măt hĭ, wơ̆t-hăng ƀing pơtao jing ƀing ană-tơčô pơtao Dawid, ƀing khua ngă 
yang, ƀing pô-pơala laih anŭn abih-bang ƀing hlơi pô hơdip amăng plei Yerusalaim 
mơ̆n. 14Kâo či pơphač hĭ ƀing tha hăng ƀing hlak-ai kar hăng khul čeh pơklă̱ hăng 
tơdruă gơñu yơh. Kâo ƀu či brơi ôh tơlơi pap, tơlơi khăp-pap ƀôdah tơlơi glưh pran-
jua Kâo pơgăn hĭ Kâo mơ̆ng tơlơi pơrai hĭ ƀing gơñu.’” Anŭn jing tơlơi Yahweh 
pơhiăp pơhaih laih.  

Tơlơi Pơhuĭ kơ Tơlơi Jing Hlŭn-Mơnă  
15Yirmeyah pơtă tui anai, “Pơđi ̱ng hơmư̆ bĕ, Ơ ƀing ană-plei hơi!  

Yuakơ Yahweh hơmâo pơhiăp laih,  
tui anŭn anăm jing hĭ pơgao-pơang ôh.  

16Pơư-pơang bĕ kơ Yahweh Ơi Adai gih  
hlâo kơ Ñu ba rai tơlơi kơnăm-mơmŏt,  
jing hlâo kơ tơkai gih tơhneč rơbuh hĭ  
ƀơi mông sêng-brêng mlam.  

ing gih čang-rơmang kơ tơlơi bơngač,  
samơ̆ tơlơi bơngač anŭn Ñu či pơplih jing hĭ tơlơi kơnăm-mơmŏt kơpa ̱l  
sit jing hĭ tơlơi kơnăm dơlăm yơh.  

17Samơ̆ tơdah ƀing gih hơngah ƀu kiăng hơmư̆ ôh,  

kâo či hia hơgŏm yơh  
yua-mơ̆ng tơlơi pơgao-pơang gih.  

Kâo či čŏk-hia kraih,  
tơl ia-mơta ƀlĕ lu yơh,  
yuakơ ƀing rŏh-ayăt či mă tơpul triu Yahweh jing hĭ hlŭn-mơnă amăng lŏn-
čar ataih.  

Yahweh Pơkơđiăng Kơ Pơtao Yehôyakhin  
18Yahweh pơhiăp hăng kâo tui anai, “Ơ Yirmeyah, pơtă bĕ kơ pơtao laih anŭn kơ 

amĭ ñu tui anai,  
‘Trŭn bĕ mơ̆ng grê-pơtao gih hăng dŏ be̱r bĕ ƀơi lŏn,  

yuakơ khul đoăn-pơtao ang-yang gih  
lê ̆ trŭn laih mơ̆ng akŏ gih yơh.’  

19Khul plei-pla amăng anih gah thu ̱ng lŏn-čar Yudah arăng hlak blah-hruă hĭ,  
laih anŭn ƀu hơmâo hlơi pô ôh kiăng kơ pơklaih brơi kơ khul plei-pla anŭn.  

Abih-bang ƀing lŏn-čar Yudah ƀing rŏh-ayăt hlak mă-pơđuaĭ hĭ pơ lŏn-čar ataih 
yơh,  

sit ƀing gơñu hlak ba pơđuaĭ hĭ abih-bang jing hĭ ƀing hlŭn-mơnă yơh.  

Plei Yerusalaim Jing Kar Hăng Đah-Kơmơi Rĭh-Răm  
20Yahweh pơhiăp tui anai, “Ơ plei-phŭn Yerusalaim hơi, angak đĭ bĕ laih anŭn lăng 

bĕ  
ƀing rŏh-ayăt rai mơ̆ng gah dư̱r.  

Pơpă tơpul triu Kâo jao brơi laih kơ ih wai-lăng,  
jing tơpul triu ang-yang lĕ?  

21Hlâo adih ih gir pơjing ƀing lŏn-čar tuai jing hĭ ƀing gŏp-djru ih.  
Hơget tơlơi ih či pơhiăp tơdang Yahweh brơi kơ ƀing gŏp-djru anŭn jing hĭ 

ƀing blah-juă hăng git-gai ih lĕ?  
Hiư̆m-ngă, tơlơi ruă ƀu či truh pơ ih  

kar hăng truh pơ sa čô đah-kơmơi đih-apui ôh hă?  
22Ih pơmĭn amăng jua-pơmĭn ih tui anai,  

‘Yua-hơget tơlơi sat anŭn hơmâo truh laih kơ kâo lĕ?’  
Tơlơi anŭn truh kơ ih yuakơ tơlơi soh ih lu biă-mă yơh.  
Arăng hơmâo tŏh mă hĭ laih băn-eng ih  

laih anŭn drơi-jan ih ƀing gơñu hơmâo gŏ̱ hĭ laih.  

23Dưi mơ̆ mơnuih Êthiôpia thâo pơplih hĭ ia klĭ jŭ̱ ñu pô?  
ôdah dưi mơ̆ djang thâo pơplih hĭ klĭ ƀlŭk-ƀlăk ñu pô?  
Kar-kaĭ mơ̆n, ih jing pô juăt ngă tơlơi sat-ƀai,  

sit ih kŏn dưi thâo pơplih hĭ pran-jua ih pô kiăng kơ jing hiam-klă lơi.  
24“Kâo či pơčơlah hĭ ih kar hăng angĭn mơ̆ng tơdron-ha ̱r  

puh-pơđuaĭ hĭ hơkam pơdai yơh.  
25Anŭn yơh jing tơlơi bưng-thuto ih,  

jing tơlơi Kâo hơmâo pơkă laih kiăng kơ ngă kơ ih.  
Yuakơ ih hơmâo wơr-bĭt hĭ laih Kâo  

laih anŭn đaŏ-kơnang laih kơ ƀing yang-rơba ̱ng.”  
Anŭn yơh jing tơlơi Yahweh pơhiăp laih.  

26“Kâo či tưk đĭ băn-eng ih gah ngŏ kơ anăp ih  
kiăng kơ arăng ƀuh hĭ tơlơi mlâo-mlañ ih yơh.  

27Kâo hơmâo ƀuh laih tơlơi-bruă ih kơkuh-pơpŭ kơ ƀing yang-rơba ̱ng  
ƀơi khul bŏl-čư̆ laih anŭn amăng khul đang-hơma.  

Ih klĕ-piu wơ̆t-hăng lăng sŭ amoaih-kluh kơ bơnai arăng,  
kar hăng aseh-tơno mơhao kơ aseh-ania,  
samơ̆ ih ƀu thâo mlâo ôh.  

Răm-ƀăm yơh kơ ih, Ơ Yerusalaim hơi!  
Hơdôm-sui dơ̆ng ih ăt či dŏ grĭ-grañ lĕ?”  

 

14  

Tơlơi Kho̱ng, Tơlơi Ư̆-Rơpa, Tơlơi Pơblah Amăng Abih Lŏn Yudah  
1Anai yơh jing tơlơi Yahweh pơhiăp hăng Yirmeyah kơ tơlơi kho ̱ng:  

2“Lŏn-čar Yudah kơŭ-kơuăn,  
khul plei-pla ñu jing hĭ thu-krô.  

ing ană-plei pơkrao yuakơ anih-lŏn anŭn,  
laih anŭn ƀing Yerusalaim iâu-kwưh đĭ kơ tơlơi djru yơh.  

3ing kơdrưh-kơang pơkiaŏ ƀing ding-kơna gơñu kiăng kơ mă ia.  
ing ding-kơna anŭn nao pơ khul ia-dơmŭn  

samơ̆ hơduah ƀu hơmâo ia ôh.  
ing gơñu wơ̆t glaĭ hăng khul čeh gơñu ƀu hơmâo ia hơget-get ôh.  

                                                 
o13:25: Anai ăt jing “bưng-ai” mơ̆n.  

ing gơñu go ̱m hĭ akŏ gơñu  
yuakơ rơngot-hơning laih anŭn tah-hơtai yơh.  

4Lŏn čơđa̱ng hĭ  
yuakơ ƀu hơmâo ia hơjan ôh amăng anih-lŏn Yudah anŭn.  

ing ngă hơma ăt rơngot-hơning go ̱m hĭ akŏ gơñu mơ̆n,  
yuakơ ƀing gơñu mlâo-mlañ kơ tơlơi bơyan pĕ-hơpuă gơñu.  

5Khul rơsa-ania tuh ană amăng đang-hơma  
samơ̆ gơñu đuaĭ lui hĭ ană gơñu anŭn mơ̆n  
yuakơ ƀu hơmâo rơ̆k ƀơ̆ng ôh.  

6Khul aseh-glai dŏ-dơ̆ng ƀơi khul bŏl-čư̆  
laih anŭn mơhao ia kar hăng khul asâo tan hyu čŭm ƀâo kơ gơnam-ƀơ̆ng 

yơh.  
Mơta gơñu gir hơduah-ƀuh đang rơ̆k  

samơ̆ ƀu hơduah-ƀuh ôh.”  
7ing ană-plei iâu-laĭ tui anai, “Wơ̆t-tơdah khul tơlơi soh gơmơi pơrơđah kơ ƀing 

gơñu jing ƀing sat-ƀai,  
Ơ Yahweh hơi, rơkâo kơ Ih djru brơi kơ ƀing gơmơi bĕ yuakơ kiăng pơpŭ-

pơyom kơ anăn Ih.  
Sit ƀing gơmơi hơmâo lui-wir hĭ laih lu wơ̆t biă-mă,  

laih anŭn hơmâo ngă soh pơkơdơ̆ng glaĭ laih hăng Ih.  
8Ơ Pô jing tơlơi čang-rơmang kơ ƀing Israel hơi,  

Ih jing Pô Pơklaih amăng mông gleh-tơnap ăh!  
Yua-hơget Ih ngă kar hăng pô tuai amăng anih-lŏn gơmơi?  
Yua-hơget Ih jing kar hăng pô đuaĭ hyu dŏ jưh kơnơ̆ng amăng sa mlam đôč lĕ?  

9Yua-hơget Ih jing kar hăng pô tah-hơtai  
jing kar hăng pô tơhan ƀu hơmâo tơlơi dưi pơklaih hĭ ôh lĕ?  

Sit Ih dŏ amăng ƀing gơmơi, Ơ Yahweh hơi,  
laih anŭn ƀing gơmơi jing ană-plei Ih yơh.  

Tui anŭn, rơkâo kơ Ih anăm đuaĭ lui hĭ ƀing gơmơi ôh!”  
10Anai yơh jing tơlơi Yahweh pơhiăp kơ ƀing ană-plei Ñu:  

“ing gơñu khăp đuaĭ hyu ataih hĭ mơ̆ng Kâo.  
Sit ƀing gơñu ƀu pơkơ̆ng hĭ tơkai gơñu ôh.  
Tui anŭn, Kâo, Yahweh, ƀu tŭ-ju ̱m ƀing gơñu dơ̆ng tah.  
Ră anai Kâo či hơdơr kơ tơlơi sat-ƀai gơñu  

laih anŭn pơkơhma ̱l hĭ ƀing gơñu yuakơ khul tơlơi soh gơñu anŭn yơh.”  

11Giŏng anŭn, Yahweh pơhiăp hăng kâo tui anai, “Anăm iâu-laĭ kơ pơklaih hĭ ƀing 
ană-plei anŭn mơ̆ng tơlơi tơnap dơ̆ng tah. 12Wơ̆t-tơdah ƀing gơñu iâu-laĭ kŏm ƀơ̆ng 
huă, Kâo ƀu či hơmư̆ tơlơi ƀing gơñu kwưh-iâu ôh. Wơ̆t-tơdah ƀing gơñu pơyơr khul 
gơnam-pơyơr čuh laih anŭn khul gơnam-pơyơr pơdai, Kâo ƀu či tŭ-mă ôh. Kơđai glaĭ, 
Kâo či pơrai hĭ ƀing gơñu hăng tơlơi pơblah, tơlơi ư̆-rơpa laih anŭn tơlơi kli̱n-khe̱ng 
yơh.”  

13Samơ̆ kâo laĭ tui anai, “Ơ Khua Yang Yahweh hơi, ƀing pô-pơala gơñu juăt pơruai 
nanao kơ ƀing gơñu tui anai, ‘ing gih ƀu či ƀuh tơlơi pơblah ƀôdah tơlơi ư̆-rơpa gleh-
tơnap ôh. Sit yơh, Yahweh ƀuăn-rơ̆ng Ñu či pha-brơi kơ ƀing gih tơlơi rơnŭk-rơno ̱m 
hlŏng-lar amăng anih-lŏn anai.’”  

14Giŏng anŭn, Yahweh pơhiăp hăng kâo tui anai, “ing pô-pơala anŭn laĭ-lui-hlâo 
ƀlŏr amăng anăn Kâo. Kâo ƀu pơkiaŏ ôh ƀing gơñu laih anŭn kŏn pơtă-pơtăn kơ ƀing 
gơñu ƀôdah pơhiăp hăng ƀing gơñu lơi. Tơlơi ƀing gơñu laĭ-lui-hlâo kơ ƀing gih jing 
hơdôm tơlơi pơƀuh ƀlŏr, tơlơi pơjâo iâu yang đôč-đač laih anŭn tơlơi pơmĭn ƀlŏr 
mơ̆ng jua-pơmĭn gơñu pô yơh.”  

15“Anai yơh jing tơlơi Kâo, Yahweh, pơhiăp kơ tơlơi ƀing pô-pơala anŭn, jing ƀing 
laĭ-lui-hlâo amăng anăn Kâo tui anai: Hơnŭn yơh, Kâo ƀu pơkiaŏ nao ƀing gơñu ôh, 
samơ̆ ƀing gơñu laĭ tui anai, ‘u hơmâo tơlơi pơblah ƀôdah tơlơi ư̆-rơpa hơget ôh či 
truh ƀơi anih-lŏn anai.’ Samơ̆ Kâo laĭ ƀing pô-pơala anŭn ăt či răm-rơngiă hĭ mơ̆n yua-
mơ̆ng tơlơi pơblah laih anŭn tơlơi ư̆-rơpa. 16Hloh kơ anŭn dơ̆ng, ƀing ană-plei, jing 
ƀing hur-har hơmư̆ tơlơi laĭ-lui-hlâo anŭn, ƀing rŏh-ayăt či glŏm tơbiă atâo gơñu 
amăng khul jơlan plei Yerusalaim yuakơ tơlơi ư̆-rơpa hăng tơlơi pơblah yơh. u či 
hơmâo hlơi pô kiăng kơ dơ̱r hĭ atâo gơñu, hrŏm-hăng atâo ƀing bơnai gơñu laih anŭn 
atâo ƀing ană đah-rơkơi đah-kơmơi gơñu ôh. Kâo či brơi rai ƀơi ƀing gơñu tơlơi truh 
sat lăp kơ ƀing gơñu tŭ yơh.  

17Yahweh pơtă kơ kâo ră ruai hăng ƀing ană-plei kơ tơlơi rơngot-hơning kâo. Tui 
anŭn, kâo pơhiăp tui anai:  

“Brơi bĕ mơta kâo rô bă hăng ia-mơta  
hrơi mlam ƀu thâo pơdơi hĭ ôh,  
yuakơ ƀing ană-plei kâo jing kar hăng ană dra hơči ̱h kâo,  
hơmâo tŭ tơnap laih tơlơi ruă rơka kơtang,  
jing tơlơi taih-ama ̱ng kơtang yơh.  

18Tơdah kâo mŭt pơ lŏn-čar anŭn,  
kâo ƀuh atâo ƀing djai yua-mơ̆ng tơlơi pơblah.  

Tơdah kâo mŭt pơ plei-prŏng,  

kâo ƀuh tơlơi djai-gla ̱r ư̆-rơpa.  
Abih-dua pô-pơala hăng pô khua ngă yang  
đuaĭ hyu pơ anih-lŏn samơ̆ ƀu thâo-krăn ôh hơget tơlơi ƀing gơñu ngă.”  

ing Ană-Plei Yudah Kwưh-Rơkâo Kơ Tơlơi Pơklaih  
19ing ană-plei Yudah kwưh-rơkâo tui anai, “Ơ Yahweh hơi, hiư̆m-ngă Ih hơmâo 

hơngah hĭ laih ƀing Yudah hlo̱m-ƀo̱m mơtam hă?  
Ih hơƀak-drak kơ ƀing ană-plei Ziôn hă?  
Yua-hơget Ih pơruă hĭ ƀing gơmơi  

kiăng kơ ƀing gơmơi ƀu dưi suaih hĭ ôh lĕ?  
ing gơmơi čang-rơmang kơ tơlơi rơnŭk-rơno ̱m  

samơ̆ ƀu hơmâo tơlơi hiam-klă ôh truh rai.  
Yuakơ ƀing gơmơi čang-rơmang kơ hrơi mông hơmâo tơlơi pơsuaih  

samơ̆ kơnơ̆ng hơmâo tơlơi pơhuĭ đôč.  
20Ơ Yahweh hơi, ƀing gơmơi pơhaih tơlơi sat-ƀat gơmơi  

laih anŭn tơlơi soh ƀing ơi-adon gơmơi.  
Sit ƀing gơmơi hơmâo ngă soh pơkơdơ̆ng glaĭ hăng Ih laih.  

21Rơkâo kơ Ih anăm djik-djak kơ ƀing gơmơi ôh yuakơ tơhnăl-tơlơi anăn Ih.  
Anăm hơƀak-drak kơ plei-phŭn Yeruslaim jing grê-pơtao ang-yang Ih ôh.  
Rơkâo kơ Ih hơdơr bĕ kơ tơlơi pơgop Ih hăng ƀing gơmơi  

laih anŭn anăm pơjŏh hĭ ôh.  
22Hiư̆m-ngă, khul rup-trah ƀing lŏn-čar dưi ba rai ia-hơjan mơ̆?  

Khul adai rơngĭt adih dưi brơi trŭn hơjan hlĭm mơ̆?  
Sit ƀu dưi ôh, kơnơ̆ng hơjăn Ih đôč yơh dưi brơi rai, Ơ Yahweh Ơi Adai gơmơi 

hơi.  
Hơnŭn yơh, ƀing gơmơi čang-tơguăn kơ Ih,  

yuakơ Ih yơh jing Pô ngă abih-bang tơlơi anŭn.”  

15  

ing Yudah Khŏm Tŭ-Mă Tơlơi Pơkơhma̱l  
1Giŏng anŭn, Yahweh pơhiăp hăng kâo tui anai, “Ơ Yirmeyah hơi, wơ̆t-tơdah Môseh 

hăng Samuêl khŏm dŏ-dơ̆ng ƀơi anăp Kâo hăng kwưh-rơkâo, Kâo ƀu či hơmâo pran-
jua pap kơ ƀing ană-plei anai ôh. Puh-pơđuaĭ hĭ ƀing gơñu bĕ mơ̆ng anăp Kâo! Brơi kơ 

ƀing gơñu tơbiă nao bĕ!p 2Laih anŭn tơdah ƀing gơñu tơña kơ ih tui anai, ‘Pơpă ƀing ta 
či nao lĕ?’ Ruai bĕ kơ ƀing gơñu tui anai, ‘Anai yơh jing tơlơi Yahweh pơhiăp:  

ing hlơi pô khŏm djai kơ tơlơi kli ̱n-khe̱ng, či tŭ tơlơi khe̱ng yơh.  
ing hlơi pô khŏm djai kơ tơlơi pơblah, či tŭ tơlơi pơblah yơh.  
ing hlơi pô khŏm djai kơ tơlơi ư̆-rơpa, či tŭ tơlơi ư̆-rơpa yơh.  
ing hlơi pô khŏm tŭ tơlơi jing hĭ hlŭn-mơnă, či tŭ tơlơi jing hĭ hlŭn-mơnă 

yơh.’”q  
3Yahweh pơhiăp tui anai, “Kâo či pơkiaŏ nao pă̱ djuai tơlơi pơrai pơkơdơ̆ng glaĭ 

hăng ƀing Yudah. Đao-gưm yơh či pơdjai hĭ, khul asâo či kĕ dui hua, khul čim grư̆ 
hăng khul asâo tan či hek ƀơ̆ng tơl pơrai hĭ hlo ̱m-ƀo̱m yơh. 4Kâo či ngă kơ ƀing gơñu 
jing hĭ kar hăng tơlơi huĭ-bra ̱l kơ abih-bang ƀing lŏn-čar ƀơi lŏn-tơnah anai yuakơ 
hơdôm tơlơi sat pơtao lŏn-čar Yudah Manasseh, jing ană đah-rơkơi Hizkiyah anŭn, ngă 
laih amăng plei-phŭn Yerusalaim.”r  

5Yahweh pơhiăp hăng plei-phŭn Yerusalaim tui anai, “Ơ Yerusalaim hơi, hơmâo 
mơ̆ hlơi pô či pap kơ ih?  

Hơmâo mơ̆ hlơi pô či kơŭ-kơuăn brơi kơ ih?  
Hơmâo mơ̆ hlơi pô či bơngơ̆t tơña-bla kơ ih?”  

6Yahweh pơhaih dơ̆ng tui anai, “Ih hơmâo hơngah hĭ laih Kâo.  
Ih ăt nanao lui-wir hĭ Kâo mơ̆n.  
Tui anŭn, Kâo či hơñăks mă ih hăng tơngan Kâo kiăng kơ pơrai hĭ ih yơh.  
Kâo ƀu dưi pha-brơi tơlơi mơyŭn kơ ih dơ̆ng tah.  

7Kar hăng sa čô pơkăh hĭ hơdrăng hăng sa ƀĕ gai-traih, Kâo či pơčơlah hĭ ƀing ană-
plei ih  

ƀơi amăng-ja̱ng khul plei-pla anih-lŏn anai yơh.  
Kâo či brơi rai tơlơi rơngot-hơning yuakơ tơlơi djai ană-bă gơñu  

laih anŭn Kâo či brơi tơlơi răm-rai ƀơi ƀing ană-plei Kâo,  
yuakơ ƀing gơñu ƀu hơmâo pơplih hĭ ôh khul jơlan sat gơñu.  

8Kâo či ngă brơi kơ ƀing đah-kơmơi-kơmai gơñu jing lu hloh kơ čuăh ia rơsĭ yơh.  
ơi yang-hrơi dơ̆ng Kâo či brơi rai pô pơrai  

kiăng kơ pơdjai hĭ ƀing hlak-ai ƀơi anăp amĭ gơñu yơh.  
Blĭp-blăp Kâo či brơi rai tơlơi gleh-tơnap hăng tơlơi pơhuĭ ƀơi ƀing amĭ gơñu 

                                                 
p15:1: Tơlơi Tơbiă 32:11-14; Tơlơi Yap 14:13-19; 1 Samuêl 7:5-9.  
q15:2: Tơlơi Pơrơđah 13:10.  
r15:4: 2 ing Pơtao 21:1-16; 2 Hră-Ruai 33:1-9.  
s15:6: Anai ăt jing “añăk” mơ̆n.  

anŭn.  
9Amĭ hơmâo tơjuh čô či gleh-rơmơ̆n  

laih anŭn ñu suă-jua gleh biă-mă yơh yuakơ tơlơi djai tơjuh čô ană ñu anŭn.  
Tơlơi čang-rơmang ñu či jing hĭ tơlơi kơŭ-kơuăn  

kar hăng yang-hrơi lê ̆ hĭ tơdang ăt dŏ tơ hrơi đôč.  
Ñu či tŭ tơlơi pơmlâo laih anŭn tơlơi pơluă-gŭ yơh.  
Hơnăl-tuč, ƀing ană-plei Yudah dŏ-so̱t Kâo či jao hĭ kơ ƀing rŏh-ayăt gơñu 

pơdjai hĭ.”  
Anŭn yơh jing tơlơi Yahweh pơhiăp pơhaih laih.  

Yirmeyah Brŏk-uăh Hăng Yahweh  
10Kâo, Yirmeyah čŏk-hia amăng pran-jua kâo tui anai, “Kâo kơŭ-kơuăn, Ơ amĭ kâo 

hơi, yuakơ ih tơkeng rai kơ kâo.  
Abih mơnuih amăng anih-lŏn brŏk-ƀuăh laih anŭn pơrơjăh-pơrơsua pơkơdơ̆ng 

glaĭ hăng kâo yơh!  
Rĭm čô mơnuih hơtŏm-păh kơ kâo yơh  

wơ̆t-tơdah kâo ƀu hơmâo brơi kơ arăng čan laih anŭn kŏn čan mơ̆ng arăng 
lơi.”  

11Yahweh laĭ-glaĭ tui anai,  
“Sit yơh Kâo či pơklaih hĭ ih kiăng kơ pơgiŏng hĭ tơlơi kơñăm hiam.  
Sit yơh Kâo či ngă kơ ƀing rŏh-ayăt ih anŭn kwưh-rơkâo hăng ih  

amăng khul hrơi mông hơmâo tơlơi truh sat jing hrơi mông rŭng-răng yơh.t  
12“ing rŏh-ayăt mơ̆ng gah dư̱r jing kar hăng pơsơi ƀu hơmâo hlơi pô dưi pơjŏh hĭ 

ôh,  
laih anŭn kar hăng ko ̱ng kŏn hơmâo hlơi pô dưi pơjŏh hĭ lơi.  

13Mŭk-dramu ih laih anŭn khul gơnam pơkŏm ih  
Kâo či jao hĭ kơ ƀing rŏh-ayăt ih jing gơnam sua-mă ƀu hơmâo tơlơi apăh 

ôh,  
samơ̆ ƀu djơ̆ yuakơ abih-bang tơlơi soh ih ôh,  
laih anŭn kŏn djơ̆ yuakơ tơlơi pơrơjăh kơ guai-lŏn lơi.  

14Kâo či jao hĭ ƀing rŏh-ayăt ih jing hĭ hlŭn-mơnă  
amăng anih-lŏn ih ƀu thâo-krăn ôh,  
yuakơ tơlơi hil Kâo či jing kar hăng apui arăng pơtŏ  

                                                 
t15:11: Jơlan anai jing tơnap thâo-hluh amăng tơlơi pơhiăp Hêbrơ.  
u15:13: Anai ăt jing “kŏng-ngăn” mơ̆n.  

kiăng kơ čuh pơkơdơ̆ng glaĭ hăng ƀing gih hlŏng-lar yơh.”  
15Kâo, Yirmeyah pơhiăp tui anai, “Ơ Yahweh ăh, Ih thâo-hluh kơ tơlơi truh kơ kâo 

yơh.  
Hơdơr bĕ kơ kâo laih anŭn ƀlơ̆ng brơi kơ kâo đa.  
Rŭ-nua bĕ kơ kâo ƀơi ƀing mưč-mač kơ kâo.  
Ih jing Pô ư̆-añ, samơ̆ anăm ư̆-añ kơ ƀing gơñu ôh huĭdah ƀing gơñu dưi pơdjai 

hĭ kâo.  
Rơkâo kơ Ih hơdơr bĕ kơ tơlơi kâo tŭ tơnap yuakơ kâo pơpŭ-pơyom kơ anăn 

Ih yơh.  
16Tơdang Ih pơhiăp hăng kâo, kâo ngă tui boh-hiăp Ih anŭn mơtam.  

Hơdôm boh-hiăp anŭn yơh jing hĭ tơlơi mơak kâo laih anŭn tơlơi pơmơak kơ 
jua-pơmĭn kâo,  

yuakơ kâo lŏm kơ Ih,  
Ơ Yahweh Ơi Adai Dưi Kơtang hơi.  

17Kâo ƀu či dŏ be̱r hrŏm hăng ƀing ƀơ̆ng-mơñum amăng tơlơi phet ôh.  
Sit kâo ƀu hơ̆k-mơak hăng ƀing gơñu ôh.  
Kơđai glaĭ, kâo dŏ be̱r hơjăn-păn yuakơ kâo dŏ gah yŭ tơlơi dưi Ih  

laih anŭn yuakơ Ih hơmâo pơbă hĭ kâo hăng tơlơi hil-nač yua-mơ̆ng hơdră-
jơlan sat gơñu yơh.  

18Yua-hơget tơlơi ruă kâo ƀu thâo abih hĭ  
laih anŭn nam-rơka kâo ƀu dưi hlao hĭ, jing ƀu thâo suaih hĭ ôh lĕ?  

Hiư̆m-ngă, Ih či jing kơ kâo kar hăng sa boh hơnŏh-ia  
jing ia thu hĭ amăng bơyan pha ̱ng hă?”  

19Hơnŭn yơh, anai yơh jing tơlơi Yahweh pơhiăp:  
“Tơdah ih wơ̆t glaĭ pơ Kâo, Kâo či rŭ̱-pơdơ̆ng glaĭ ih  

kiăng kơ ih dưi mă bruă kơ Kâo yơh.  
Tơdah ih pơhiăp hơdôm boh-hiăp năng-lăp ƀu djơ̆ đôč-đač ôh,  

ih či jing pô pơhiăp pơala brơi kơ Kâo dơ̆ng.  
ing ană-plei Yudah anŭn năng wơ̆t glaĭ pơ ih,  

samơ̆ ih khŏm anăm wơ̆t glaĭ pơ ƀing gơñu ôh.  
20Kâo či pơjing kơ ih jing kar hăng pơnăng yơh,  

jing kar hăng sa boh kơđông kơjăp ko ̱ng yơh kiăng kơ pơgăn hĭ ƀing ană-
plei anŭn.  

ing gơñu či pơkơdơ̆ng glaĭ hăng ih  
samơ̆ ƀing gơñu ƀu či dưi-hĭ kơ ih ôh  

yuakơ Kâo dŏ hăng ih  
kiăng kơ pơklaih pơrơngai hĭ ih yơh.”  

Anŭn yơh jing tơlơi Yahweh pơhiăp pơhaih laih.  
21“Kâo či pơklaih hĭ ih mơ̆ng tơngan ƀing sat-ƀai.  

Sit Kâo či pơrơngai hĭ ih mơ̆ng tơlơi krăp mă ƀing ƀrưh-ƀai yơh.”  

16  

Hơdră-Jơlan Yahweh Kơ Tơlơi Hơdip Yirmeyah  
1Giŏng anŭn Yahweh pơhiăp hăng kâo tui anai: 2“Ơ Yirmeyah hơi, anăm dŏ bơnai ôh 

laih anŭn kŏn hơmâo ƀing ană đah-rơkơi đah-kơmơi amăng anih anai lơi. 3Anai yơh 
jing tơlơi či truh ƀơi ƀing ană arăng tơkeng rai amăng anih-lŏn anai laih anŭn ƀơi ƀing 
amĭ ama gơñu: 4Đơđa ƀing gơñu či djai hĭ yua-mơ̆ng tơlơi ruă kli ̱n-khe̱ng yơh, laih 
anŭn ƀu či hơmâo hlơi pô rơngot-hơning ƀôdah dơ̱r hĭ ƀing gơñu ôh samơ̆ atâo gơñu či 
jing hĭ kar hăng kơmơ̆k yơh ƀơi tơnah. Đơđa ƀing gơñu či răm-rơngiă yua-mơ̆ng đao-
gưm ƀing rŏh-ayăt ƀôdah tơlơi ư̆-rơpa laih anŭn atâo djai gơñu či jing hĭ gơnam-ƀơ̆ng 
kơ khul čim grư̆ adai laih anŭn kơ khul asâo tan amăng lŏn-tơnah yơh.”  

5Anai yơh jing tơlơi Yahweh pơhiăp dơ̆ng hăng kâo, “Anăm mŭt pơ sa boh sang 
hơmâo tơlơi phet kơ tơlơi pơyua ôh. Anăm mŭt nao kiăng kơ kơŭ-kơuăn ƀôdah pơjuh-
pơalum ôh, yuakơ Kâo hơmâo mă-pơđuaĭ hĭ laih tơlơi bơni-hiam Kâo, tơlơi khăp 
hiam-klă Kâo laih anŭn tơlơi pap Kâo mơ̆ng ƀing ană-plei anai.” Anai yơh jing tơlơi 
Yahweh pơhiăp pơhaih laih. 6“Abih-dua ƀing mơnuih yom-pơphan hăng ƀing mơnuih 
ƀu yom-pơphan či djai hĭ amăng anih-lŏn anai. Arăng ƀu či dơ̱r brơi ƀôdah kơŭ-kơuăn 
kơ ƀing gơñu ôh, laih anŭn ƀu hơmâo hlơi pô či khăt hĭ drơi-jan ñu pô ƀôdah kuăh hĭ 
ƀŭk ñu pô ôh kiăng kơ pơrơđah tơlơi rơngot-hơning kơ ƀing djai anŭn. 7Ăt ƀu hơmâo 
hlơi pô ôh či pha-brơi gơnam-ƀơ̆ng kơ ƀing hlơi pô kơŭ-kơuăn kơ mơnuih djai, wơ̆t-
tơdah kơ amĭ ƀôdah kơ ama ñu ăt kŏn hơmâo lơi, laih anŭn ăt kŏn hơmâo hlơi pô lơi 
pha-brơi kơ ƀing gơñu gơnam-mơñum kiăng kơ pơjuh kơ ƀing gơñu.  

8“Laih anŭn anăm mŭt ôh pơ sa boh sang hơmâo tơlơi phet pơdŏ rơkơi bơnai laih 
anŭn dŏ be̱r kiăng kơ ƀơ̆ng mơñum mơak. 9Hơmư̆ bĕ tơlơi Kâo, Yahweh Dưi Kơtang, 
jing Ơi Adai Israel, laĭ tui anai: ơi anăp gih laih anŭn amăng rơnŭk hơdip gih Kâo či 
pơđŭt hĭ dơnai hơ̆k-kơdơ̆k mơak-mơai wơ̆t-hăng dơnai hiăp pô neh-hơđŭ hăng met-
han amăng anih anai mơ̆n.v  

10“Tơdang ih ruai kơ ƀing ană-plei anŭn abih-bang tơlơi anai, ƀing gơñu či tơña kơ ih 

                                                 
v16:9: Yirmeyah 7:34; 25:10; Tơlơi Pơrơđah 18:23.  

tui anai, ‘Yua-hơget Yahweh brơi laih tơlơi truh sat kar hăng anŭn kiăng pơkơdơ̆ng 
glaĭ hăng ƀing ta lĕ? Hơget tơlơi wĕ-wŏ ƀing ta hơmâo ngă laih lĕ? Hơget tơlơi soh 
ƀing ta hơmâo ngă laih pơkơdơ̆ng glaĭ hăng Yahweh Ơi Adai ta lĕ?’ 11Giŏng anŭn, ruai 
bĕ kơ ƀing gơñu tơlơi Yahweh pơhaih laih tui anai, ‘Anŭn jing yuakơ ƀing ơi-adon ih 
hơngah lui hĭ laih Kâo laih anŭn đuaĭ tui ƀing yang-rơba ̱ng kiăng kơ mă bruă kơkuh-
pơpŭ kơ ƀing gơñu. ing ơi-adon ih wĕh đuaĭ hĭ laih mơ̆ng Kâo laih anŭn ƀu djă pioh 
khul tơlơi juăt Kâo ôh. 12Samơ̆ bơ kơ ƀing gih, ƀing gih hơmâo ngă laih sat-ƀai hloh kơ 
ƀing ơi-adon ta. Rĭm čô ƀing gih đuaĭ tui hăng hơdôm tơlơi jua-pơmĭn khăng sat-ƀai ñu 
pô hloh kơ tui-gưt kơ Kâo. 13Tui anŭn, Kâo či glŏm tơbiă hĭ ƀing gih mơ̆ng anih-lŏn 
anai truh pơ sa boh anih-lŏn tuai, jing anih ƀing gih wơ̆t-hăng ƀing ơi-adon gih ăt aka 
ƀu thâo-krăn hlâo tơdơi ôh. Pơ anih anŭn yơh, ƀing gih či kơkuh-pơpŭ kơ ƀing yang-
rơba ̱ng hrơi mlam, yuakơ Kâo ƀu či pơrơđah tơlơi khăp kơ ƀing gih ôh.’”  

Yahweh Či Rŭ̱-Pơdơ̆ng Glaĭ ing Ană-Plei Ñu  
14Yahweh pơhaih dơ̆ng tui anai, “Samơ̆ amăng rơnŭk pơanăp, tơdang arăng kiăng kơ 
ƀuăn-rơ̆ng, ñu ƀu či laĭ tui anai dơ̆ng tah, ‘Kâo ƀuăn-rơ̆ng amăng anăn Yahweh, jing Pô 
hơdip hăng ba tơbiă laih ƀing Israel mơ̆ng lŏn-čar Êjip.’ 15Kơđai glaĭ, ñu či pơhiăp tui 
anai, ‘Kâo ƀuăn-rơ̆ng amăng anăn Yahweh, jing Pô hơdip hăng ba tơbiă laih ƀing Israel 
mơ̆ng lŏn-čar gah dư̱r laih anŭn mơ̆ng abih-bang lŏn-čar Ñu hơmâo pơčơlah hĭ laih 
ƀing gơñu yơh.’ Arăng či ƀuăn-rơ̆ng tui anŭn yuakơ Kâo či rŭ̱-pơdơ̆ng glaĭ ƀing gơñu 
pơ anih-lŏn Kâo pha-brơi laih kơ ƀing ơi-adon gơñu.”  

16Yahweh pơhaih tui anai dơ̆ng, “Samơ̆ ră anai Kâo či brơi rai lu mơnuih trah akan 
kiăng kơ trah mă ƀing mơnuih Yudah anŭn. Tơdơi kơ anŭn Kâo či brơi rai ƀing 
mơnuih hyu lua kiăng kơ lua mă ƀing gơ̆ ƀơi rĭm čư̆-čan bŏl-čư̆ wơ̆t-hăng mơ̆ng rĭm 
khul pa ̱r čư̆ yơh. 17Mơta Kâo dŏ lăng kơ abih-bang khul jơlan gơñu. Khul jơlan anŭn 
ƀu hơgŏm hĭ mơ̆ng Kâo ôh laih anŭn khul tơlơi soh-sat gơñu ăt kŏn pơdŏp hĭ mơ̆ng 
mơta Kâo lơi. 18Kâo či kla glaĭ kơ ƀing gơñu dua tal lu hloh kơ tơlơi soh sat-ƀai gơñu, 
yuakơ ƀing gơñu pơgrĭ hĭ anih-lŏn Kâo hăng khul rup-trah ƀu hơdip gơñu laih anŭn 
pơbă hĭ anih-lŏn kŏng-ngăn Kâo hăng khul rap-trah hơƀak-drak gơñu.”  

Tơlơi Yirmeyah Đaŏ-Kơnang Kơ Yahweh  
19Ơ Yahweh hơi, Ih jing tơlơi kơtang kâo laih anŭn kơđông kơjăp kâo.  

Ih jing anih đuaĭ-kơdŏp kâo amăng mông rŭng-răng.  
ƀing lŏn-čar či rai pơ Ih yơh  

mơ̆ng abih-bang anih amăng lŏn-tơnah anai hăng laĭ tui anai,  

“ing ơi-adon gơmơi hơmâo kơkuh-pơpŭ laih kơ ƀing yang-rơba ̱ng,  
jing khul rup-trah đôč-đač ƀu djru kơ ƀing gơñu hơget-get ôh.  

20Hiư̆m-pă, mơnuih-mơnam dưi pơjing rai ƀing yang mơ̆ng gơñu pô hă?  
Ơ djơ̆ yơh, samơ̆ hơdôm yang anŭn ƀu djơ̆ jing yang biă-mă ôh!”  

21Yahweh laĭ-glaĭ kơ kâo tui anai, “Hơnŭn yơh, Kâo či pơrơđah kơ ƀing gơñu,  
sit tal anai Kâo či pơrơđah kơ ƀing gơñu  
tơlơi dưi mơyang hăng tơlơi kơtang Kâo yơh.  

Giŏng anŭn ƀing gơñu či thâo-krăn  
kơ tơlơi anăn Kâo yơh jing Yahweh.  

17  

Tơlơi Pơkơhma̱l Lŏn-Čar Yudah Yua-Mơ̆ng Tơlơi Soh Gơñu  
1Yahweh laĭ dơ̆ng tui anai, “Ơ ƀing Yudah hơi, tơlơi soh gih arăng hơmâo pơgru 

laih hăng gai čih pơsơi,  
jing kar hăng arăng čih pơgru hăng pơtâo yom khăng yơh,  
ƀơi pran-jua gih  
laih anŭn ƀơi khul tơki kơnưl ngă yang gih ƀu thâo lŏm lui hĭ ôh.  

2Wơ̆t-tơdah ƀing ană-plei rơnŭk anai, ƀing gơñu ăt hơdơr mơ̆n  
khul kơnưl laih anŭn khul tơmĕh kiăng kơ kơkuh-pơpŭ kơ yang H’Asêrah  
gah yŭ kơ khul kơyâo pum-pam,  
laih anŭn ƀơi kơčŏng khul tơdư  

3hăng khul bŏl-čư̆ glông amăng anih-lŏn anai.  
Mŭk-dram gih wơ̆t-hăng abih-bang gơnam pơkŏm gih,  

hrŏm-hơbĭt hăng khul anih glông gih,  
Kâo či pha-brơi hĭ kơ arăng jing gơnam sua-mă,  
yuakơ tơlơi soh amăng djŏp anih lŏn-čar gih yơh.  

4ing gih či rơngiă hĭ  
lŏn kŏng-ngăn Kâo brơi laih kơ ƀing gih  
laih anŭn Kâo či brơi kơ ƀing gih jing hĭ hlŭn kơ ƀing rŏh-ayăt gih  
amăng anih-lŏn ƀing gih aka ƀu thâo-krăn djơ̆ ôh.  

Kâo či ngă tui anŭn yuakơ ƀing gih hơmâo čuh đĭ laih tơlơi hil Kâo,  
laih anŭn tơlơi hil anŭn či dŏ čuh đĭ hlŏng-lar yơh.”  

5Anai yơh jing tơlơi Yahweh pơhiăp:  
“Hơtŏm-păh yơh kơ pô hơmâo pran-jua wĕh đuaĭ hĭ mơ̆ng Kâo, Yaweh,  

laih anŭn kơ hlơi pô đaŏ-kơnang kơ mơnuih-mơnam,  
jing pô kơnang kơ tơlơi dưi kơtang ƀing mơnuih.  

6Ñu anŭn či jing kar hăng sa ƀĕ pum kơyâo amăng tơdron-tač yơh,  
ñu či dŏ jing kar hăng amăng anih thu-krô tơdron-ha ̱r yơh,  
jing amăng anih-lŏn hra ƀu hơmâo hlơi pô dŏ hơdip ôh.  

Ñu ƀu či đĭ-kơyar ôh.  
7“Samơ̆ bơni-hiam yơh kơ hlơi pô đaŏ-kơnang kơ Kâo, Yahweh,  

jing pô hơmâo tơlơi kơnang kơjăp amăng Ñu.  
8Ñu anŭn či jing kar hăng sa ƀĕ kơyâo pla jĕ ƀơi hơnŏh-ia  

jing kar hăng kơyâo čă akha jĕ ƀơi črŏh-ia yơh.  
Kơyâo anŭn ƀu či huĭ ôh tơdang tơlơi pơiă truh.  

Hla kơyâo anŭn nanao mơtah,  
laih anŭn ƀu hơmâo tơlơi ƀlơ̆ng-bơngơ̆t amăng thŭn kho̱ng hơjan ôh  
samơ̆ boh-čroh ñu pơtơbiă rai nanao.”w  

9“Hlơi pô dưi thâo-hluh jua-pơmĭn mơnuih-mơnam lĕ?  
Jua-pơmĭn mơnuih jing pơblư̆-pơƀlŏr hloh kơ abih-bang tơlơi pơkŏn  

jing rơngiao kơ tơlơi dưi suaih yơh.  
10“Kâo, Yahweh, ep-lăng pran-jua  

laih anŭn kơsem lăng tơlơi pơmĭn mơnuih-mơnam yơh,  
kiăng kơ bơni kơ mơnuih tui hăng tơlơi-bruă ñu ngă,  
jing năng-lăp kơ ñu tui hăng bruă-mơnuă ñu yơh.x  

11Sa čô mơnuih tŭ-mă gơnam pơdrŏng yua-mơ̆ng bruă ƀu djơ̆-găl  
jing kar hăng sa drơi čim krŏm boh ƀu djơ̆ boh mơ̆ng ñu pô yơh.  

Tơdang ñu aka tha ôh, hơdôm gơnam pơdrŏng anŭn či rơngiă hĭ mơ̆ng ñu yơh,  
laih anŭn ƀơi hơnăl-tuč tơlơi hơdip ñu, ñu kơnơ̆ng či jing hĭ mơnuih mlŭk 
đôč yơh.  

12Sang yang ta jing kar hăng sa boh grê-pơtao ang-yang,  
jing anih pơdun đĭ čơdơ̆ng mơ̆ng phŭn yơh.  

13Ơ Yahweh hơi, jing tơlơi čang-rơmang ƀing Israel,  
abih-bang hlơi pô đuaĭ lui hĭ Ih či mlâo-mlañ yơh.  

Hlơi pô wĕh đuaĭ hĭ mơ̆ng Ih či rơngiă hĭ kar hăng anăn arăng čih amăng ƀruih-
lŏn yơh  

                                                 
w17:8: Tơlơi Adoh Bơni-Hơơč 1:3.  
x17:10: Tơlơi Pơrơđah 2:23; Tơlơi Adoh Bơni-Hơơč 62:12.  

yuakơ ƀing gơñu hơmâo đuaĭ ataih hĭ laih mơ̆ng Ih, Yahweh ăh,  
jing kar hăng phŭn ia-bluh nanao yơh.  

14Pơsuaih hĭ kâo bĕ, Ơ Yahweh hơi, laih anŭn Kâo či suaih hĭ hlo̱m-ƀo̱m yơh.  
Pơklaih hĭ kâo bĕ tui anŭn kâo či klaih hĭ abih-bang yơh,  

yuakơ kơnơ̆ng hơjăn Ih đôč yơh jing Pô kâo bơni-hơơč.  
15ing ană-plei laĭ nanao kơ kâo tui anai,  

“Pơpă boh-hiăp Yahweh pơkơdơ̆ng glaĭ hăng ƀing gơmơi lĕ?  
Brơi bĕ boh-hiăp anŭn pơkrep truh hĭ ră anai!”  

16Ơ Yahweh hơi, kâo ƀu hơmâo đuaĭ lui hĭ ôh kơ tơlơi-bruă jing pô wai triu, jing 
wai ƀing ană-plei Yudah, brơi kơ Ih yơh.  

Ih thâo yơh kơ tơlơi kâo ƀu pơtrŭt ôh kơ Ih ba rai hrơi răm-rai ƀơi ƀing gơñu.  
Hơget tơlơi tơƀông-bah kâo pơhiăp jing tơlơi Ih thâo soh-sel yơh.  

17Rơkâo kơ Ih anăm jing hĭ ôh pô pơhuĭ kơ kâo.  
Hơjăn Ih đôč yơh jing anih kơđông-kơjăp kâo amăng hrơi răm-rai.  

18Brơi bĕ ƀing mưč-mač kơ kâo tŭ tơlơi mlâo,  
samơ̆ anăm brơi kơ kâo tŭ tơlơi mlâo ôh.  

Brơi bĕ kơ ƀing gơñu tŭ huĭ-bra ̱l,  
samơ̆ anăm brơi kơ kâo tŭ huĭ-bra ̱l ôh.  

Brơi bĕ hrơi răm-rai truh ƀơi ƀing gơñu.  
Pơrai hĭ bĕ ƀing gơñu hăng tơlơi răm-rai dua wơ̆t lu hloh.  

Djă Pioh Hrơi Saƀat Rơgoh-Hiam  
19Anai yơh jing tơlơi Yahweh pơhiăp hăng kâo, “Nao dŏ-dơ̆ng bĕ ƀơi amăng-ja ̱ng 

phŭn plei-phŭn Yerusalaim, jing ƀơi anih ƀing pơtao Yudah juăt tơbiă nao rai anŭn. Ăt 
nao dŏ-dơ̆ng bĕ ƀơi abih-bang amăng-ja ̱ng pơkŏn amăng plei anŭn. 20Pơtă bĕ kơ abih-
bang mơnuih dŏ pơ anŭn tui anai, ‘Hơmư̆ bĕ boh-hiăp Yahweh, Ơ ƀing pơtao lŏn-čar 
Yudah laih anŭn abih-bang ƀing ană-plei Yudah wơ̆t-hăng rĭm čô hơdip amăng plei 
Yerusalaim, jing ƀing găn rai mơ̆ng khul amăng-ja ̱ng anŭn. 21Anai yơh jing tơlơi 
Yahweh laĭ: Tơdah ƀing gih khăp kơ tơlơi hơdip gih, anăm gui gơnam kơtraŏ ôh 
amăng hrơi Saƀat ƀôdah ba gơnam anŭn găn khul amăng-ja ̱ng plei Yerusalaim.y 22Ăt 
anăm ba tơbiă ôh gơnam kơtraŏ mơ̆ng sang ih ƀôdah mă hơget bruă amăng hrơi Saƀat, 
samơ̆ răk brơi bĕ hrơi Saƀat jing rơgoh-hiam, tui hăng tơlơi Kâo, Yahweh, pơđar laih 
hlâo adih kơ ƀing ơi-adon gih.z 23Samơ̆ ƀing gơñu ƀu pơđi ̱ng hơmư̆ kơ Kâo ôh. ing 

gơñu jing ƀing khăng-akŏ laih anŭn hơngah ƀu kiăng hơmư̆ ôh ƀôdah pơplih hĭ jơlan 
gơñu tơdang Kâo pơkhư̆-pơkra ƀing gơñu.  

24Yahweh pơhiăp dơ̆ng tui anai, “Samơ̆ bơ kơ ƀing gih, tơdah ƀing gih răng pơñen 
tui-gưt Kâo laih anŭn ƀu ba gơnam kơtraŏ găn khul amăng-ja̱ng plei anai ƀơi hrơi 
Saƀat ôh, laih anŭn kŏn ngă bruă hơget-get lơi amăng hrơi anŭn kiăng kơ răk brơi hrơi 
Saƀat anŭn jing rơgoh-hiam, 25tui anŭn, ƀing pơtao amăng rơnŭk-pơtao Dawid či git-gai 
wai-lăng pơanăp. ing gơñu či găn rai mơ̆ng khul amăng-ja̱ng plei anŭn hrŏm-hăng 
ƀing khua-moa gơñu yơh. ing pơtao hăng ƀing khua-moa anŭn či rai đĭ ƀơi khul 
rơdêh-aseh hăng ƀơi khul aseh. Laih anŭn ƀing Yudah hrŏm hăng ƀing hơdip amăng 
plei Yerusalaim či găn rai hrŏm hăng ƀing gơñu. Hloh kơ anŭn dơ̆ng, ƀing ană-plei či 
dŏ amăng plei anŭn hlŏng-lar yơh. 26ing ană-plei či rai mơ̆ng khul plei-pla lŏn-čar 
Yudah laih anŭn mơ̆ng plei-pla jum-dar plei Yerusalaim, mơ̆ng guai-lŏn ƀing Benyamin 
hăng mơ̆ng khul bŏl-čư̆ gah yŭ̱, mơ̆ng anih-lŏn kơdư hăng mơ̆ng anih Negewơ gah 
thu ̱ng. ing gơñu či ba rai pơ sang Yahweh khul gơnam-pơyơr čuh hăng khul gơnam 
ngă yang, khul gơnam-pơyơr pơdai, khul gơnam ƀâo-mơngưi hăng khul gơnam-pơyơr 
kiăng kơ hơdơr-bơni kơ Yahweh yơh. 27Kơđai glaĭ, tơdah ƀing gih ƀu tui-gưt ôh Kâo 
kiăng kơ răk pioh hrơi Saƀat jing rơgoh-hiam samơ̆ ăt tŏ-tui čơkŭng gơnam kơtraŏ 
tơdang ƀing gih găn nao pơ khul amăng-ja ̱ng plei Yerusalaim ƀơi hrơi Saƀat, giŏng 
anŭn Kâo či pơtŏ đĭ apui arăng ƀu thâo pơthăm hĭ ôh ƀơi khul amăng-ja̱ng plei 
Yerusalaim tơl apui ƀơ̆ng hĭ khul kơđông-kơjăp plei anŭn yơh.’”  

18  

Tơlơi Pơhmutu Pô Ma̱n Gŏ Lŏn Hăng Lŏn-Kraĭ  
1Anai yơh jing boh-hiăp Yahweh pơhiăp hăng Yirmeyah: 2“Trŭn nao bĕ pơ sang pô 

ma ̱n gŏ lŏn laih anŭn Kâo či pha-brơi kơ ih boh-hiăp Kâo pơ anŭn yơh.” 3Tui anŭn, 
kâo trŭn nao pơ sang pô ma ̱n gŏ lŏn laih anŭn kâo ƀuh ñu hlak dŏ mă bruă ƀơi pong-
dar kiăng kơ pơkra gŏ. 4Samơ̆ ge̱t ñu hlak pơkra anŭn mơ̆ng lŏn-kraĭ jing răm hĭ, tui 
anŭn ñu pơkra hĭ ge̱t pơkŏn dơ̆ng mơ̆ng lŏn-kraĭ anŭn tui hăng ñu kiăng yơh.  
5Giŏng anŭn, Yahweh pha-brơi boh-hiăp anai kơ kâo kiăng kơ pơhiăp hăng ƀing ană-
plei Israel tui anai: 6“Ơ ƀing ană-plei Israel hơi, anai yơh jing tơlơi Yahweh pơhiăp: 
Hiư̆m-ngă Kâo ƀu hơmâo tơlơi dưi ngă kơ ƀing gih kar hăng pô ma ̱n gŏ lŏn ngă hăng 
lŏn kraĭ ñu ôh hă? Kar hăng lŏn-kraĭ amăng tơngan pô ma ̱n gŏ lŏn anŭn yơh, ăt tui 
anŭn mơ̆n ƀing gih dŏ amăng tơngan Kâo, Ơ ƀing ană-plei Israel ăh.  

7“Tơdah ƀơi mông pă Kâo pơhaih Kâo či buč hĭ, pơglưh hĭ ƀôdah pơrai hĭ sa boh 

lŏn-čar ƀôdah sa boh dêh-čar, 8samơ̆ lŏn-čar anŭn, jing lŏn-čar Kâo pơkơđiăng laih, 
wĕh đuaĭ hĭ mơ̆ng tơlơi-bruă sat-ƀat ñu, sit Kâo či pơplih hĭ tơlơi pơmĭn Kâo hăng ƀu 
brơi rai tơlơi truh sat ƀơi ñu tui hăng tơlơi Kâo hơmâo pơkra laih ôh. 9Kơđai glaĭ, 
tơdah ƀơi hrơi mông pơkŏn Kâo pơhaih Kâo či pla ƀôdah pơdơ̆ng đĭ sa boh lŏn-čar 
ƀôdah sa boh dêh-čar, 10samơ̆ lŏn-čar anŭn ngă tơlơi sat-ƀai ƀơi anăp Kâo laih anŭn ƀu 
tui-gưt Kâo ôh, sit Kâo či pơplih hĭ tơlơi pơmĭn Kâo hăng ƀu či ngă hơdôm tơlơi hiam 
Kâo pơmĭn Kâo či ngă ôh.”  

11Yahweh ăt pơtă kơ kâo tui anai, “Hơnŭn yơh ră anai, pơhiăp bĕ hăng ƀing ană-plei 
Yudah laih anŭn hăng ƀing hơdip amăng plei Yerusalaim tui anai, ‘Anai yơh jing tơlơi 
Yahweh pơhiăp: Lăng bĕ! Kâo pơkra laih sa hơdră pơkơdơ̆ng glaĭ hăng ƀing gih laih 
anŭn Kâo yơh hlak ma ̱n-pơdơ̆ng tơlơi truh sat kơ ƀing gih. Tui anŭn, brơi bĕ rĭm čô 
amăng ƀing gih wĕh đuaĭ hĭ mơ̆ng khul jơlan sat-ƀat ñu laih anŭn pơphrâo glaĭ khul 
jơlan wơ̆t-hăng khul bruă-mơnuă ñu.’” 12Yahweh laĭ dơ̆ng kơ kâo tui anai, “ing gơñu 
či laĭ-glaĭ kơ ih tui anai, ‘Tơlơi-bruă anŭn ƀu tŭ-yua ôh. ing gơmơi či ngă tŏ-tui 
amăng khul hơdră gơmơi pô. Rĭm čô amăng ƀing gơmơi či đuaĭ tui tơlơi khăng jua-
pơmĭn sat-ƀai ñu pô yơh.’”  

13Hơnŭn yơh, anai yơh jing tơlơi Yahweh pơhiăp:  
“Tơña bĕ amăng khul lŏn-čar tui anai:  
Hlơi pô hơmâo hơmư̆ laih hơdôm tơlơi kar hăng anai lĕ?  
ing Israel jing kar hăng Dra Hơči̱h,  

samơ̆ ñu hơmâo ngă laih tơlơi hơƀak-drak biă-mă yơh.  
14Hiư̆m-ngă, ple̱r-tơpŭng amăng anih-lŏn Lebanôn  

či rơngiă hĭ mơ̆ng khul pơtâo ƀơi khul bŏl-čư̆ amăng anih anŭn mơ̆?  
Hiư̆m-ngă, ia rơiêŭ mơ̆ng phŭn ia ataih amăng anih-lŏn anŭn  
či kho ̱t hĭ mơ̆? u hơmâo ôh.  

15Samơ̆ ƀing ană-plei Kâo hơmâo wơr-bĭt hĭ Kâo laih.  
ing gơñu čuh gơnam ƀâo-mơngưi kơ khul rup-trah đôč-đač,  

jing yang ngă kơ ƀing gơñu tơhneč rơbuh amăng khul jơlan gơñu  
jing amăng khul jơlan hiam ƀing ơi-adon gơñu đưm hlâo adih yơh.  

ing yang anŭn ngă brơi kơ ƀing gơñu rơbat amăng tơlo̱ng jơlan,  
ƀu djơ̆ ƀơi khul jơlan phŭn ôh.  

16Anih-lŏn gơñu či jing hĭ rơngol,  
jing hĭ anih kơ arăng klao-djik yơh.  

Abih-bang hlơi pô găn nao pơ anih anŭn či dŏ-kơtuă hli̱ng-hla ̱ng  
laih anŭn či tơtăh hĭ akŏ gơñu djik-djak yơh.  

17Kâo ăt či pơčơlah hĭ ƀing gơñu ƀơi anăp ƀing rŏh-ayăt gơñu mơ̆n,  
kar hăng angĭn mơ̆ng gah ngŏ̱ thut pơđuaĭ hĭ ƀruih-lŏn yơh.  

Amăng hrơi ƀing gơñu bưp djơ̆ tơlơi truh sat,  
ƀing gơñu ƀu či ƀuh ƀô̆-mơta Kâo ôh, yuakơ Kâo či wir hĭ rŏng Kâo kơ ƀing 

gơñu.”  
18ing ană-plei pơhiăp hăng tơdruă tui anai, “Rai bĕ, brơi kơ ƀing ta pơkra bĕ hơdră 

pơkơdơ̆ng glaĭ hăng Yirmeyah. ing ta či hơmâo nanao ƀing khua ngă yang kiăng kơ 
pơtô kơ ƀing ta, ƀing rơgơi kiăng kơ pha-brơi kơ ƀing ta tơlơi djru-pơmĭn, laih anŭn 
ƀing pô-pơala kiăng kơ pơhaih kơ ƀing ta boh-hiăp Yahweh yơh. Tui anŭn rai bĕ, brơi 
kơ ƀing ta phong-kơđi pơkơdơ̆ng glaĭ hăng bĕ hăng Yirmeyah laih anŭn ƀu pơđi̱ng 
hơmư̆ dơ̆ng tah hơdôm tơlơi ñu pơhiăp.”  

19Yirmeyah kwưh-iâu tui anai, “Hơmư̆ kâo bĕ, Ơ Yahweh ăh.  
Hơmư̆ bĕ tơlơi ƀing phong-kơđi kâo hlak pơhiăp!  

20Hiư̆m-ngă, tơlơi kla glaĭ tơlơi sat pơala kơ tơlơi hiam jing djơ̆ hă?  
Samơ̆ ƀing ană-plei hơmâo klơi laih sa boh amăng-luh kiăng kơ ƀač kâo.  
Hơdơr bĕ kơ tơlơi kâo dŏ-dơ̆ng ƀơi anăp Ih  

laih anŭn kwưh-rơkâo pơala brơi kơ ƀing gơñu  
kiăng kơ pơwĕh hĭ tơlơi hil Ih mơ̆ng ƀing gơñu.  

21Tui anŭn, yuakơ ƀing gơñu kla glaĭ tơlơi sat,  
pha-brơi bĕ kơ ƀing ană-bă gơñu tŭ ư̆-rơpa.  

Jao hĭ bĕ gơñu pô djai hĭ yua-mơ̆ng đao-gưm ƀing rŏh-ayăt gơñu.  
Brơi bĕ kơ ƀing bơnai gơñu jing hĭ ƀing đah-kơmơi-kơmai ƀu hơmâo ană-bă 

ôh.  
Brơi bĕ kơ ƀing rơkơi tha djai hĭ yua-mơ̆ng tơlơi ruă-khe̱ng,  

laih anŭn ƀing đah-rơkơi hlak-ai gơñu či djai hĭ amăng tơlơi pơblah.  
22ing gơñu hơmâo klơi laih amăng-luh kiăng kơ ƀač mă kâo  

laih anŭn hơmâo pơdŏp hĭ laih khul čơđo̱ng kơ khul tơkai kâo.  
Tui anŭn, tơdang Ih blĭp-blăp ba rai ƀing rŏh-ayăt wa ̱ng-blah pơkơdơ̆ng glaĭ 

hăng ƀing gơñu,  
brơi bĕ kơ ƀing gơñu ur-hia huĭ-bra ̱l amăng sang gơñu.  

23Samơ̆ Ih yơh, Ơ Yahweh hơi, thâo-krăn  
abih-bang khul hơdră mơneč kiăng pơdjai hĭ kâo.  

Anăm pap-brơi kơ khul tơlơi sat-ƀai gơñu ôh  
laih anŭn kŏn lŏm hĭ lơi khul tơlơi soh gơñu mơ̆ng anăp Ih.  

Kơđai glaĭ, brơi bĕ kơ ƀing gơñu tơhneč-rơbuh hĭ ƀơi anăp Ih,  

laih anŭn pơkơhma ̱l hĭ bĕ ƀing gơñu amăng mông Ih hil-nač.  

19  

Tơlơi Pơhmutu Kơ Tơlơi Čeh Pơčah  
1Anai yơh jing tơlơi Yahweh pơhiăp hăng Yirmeyah, “Nao blơi bĕ sa boh čeh lŏn 

mơ̆ng pô ma ̱n gŏ lŏn. Djă ba bĕ hrŏm hăng ih đơđa ƀing kŏng-tha ƀing ană-plei wơ̆t-
hăng đơđa ƀing khua ngă yang tha 2laih anŭn tơbiă nao bĕ pơ anih gah rơngiao kơ 
Amăng-Ja ̱ng Gơnam Lŏn Pơčah hăng nao bĕ pơ dơnung Ben-Hinnôm. Pơ anih anŭn 
pơhaih bĕ hơdôm boh-hiăp Kâo pơtă kơ ih tui anai,a 3‘Hơmư̆ bĕ boh-hiăp Yahweh, Ơ 
ƀing pơtao lŏn-čar Yudah laih anŭn ƀing mơnuih hơdip amăng plei Yerusalaim. Anai 
yơh jing tơlơi Yahweh Dưi Kơtang, jing Ơi Adai ƀing Israel, pơhiăp: Hơmư̆ bĕ! Kâo jĕ 
či ba rai tơlơi truh sat ƀơi plei anai tơl ngă brơi kơ hlơi pô hơmư̆ kơ tơlơi truh sat 
anŭn le̱ng kơ dŏ-kơtuă hĭ soh-sel yơh. 4Kâo či ba rai tơlơi anŭn yuakơ ƀing gơñu 
hơmâo hơngah lui hĭ laih Kâo laih anŭn ngă laih kơ anih anai jing hĭ anih kơ ƀing 
yang-rơba ̱ng tuai. ing gơñu hơmâo čuh laih khul gơnam-pơyơr ƀơi anih anai kơ ƀing 
yang anŭn jing ƀing yang tơl gơñu pô wơ̆t-hăng ƀing ơi-adon gơñu hrŏm-hăng ƀing 
pơtao Yudah aka ƀu thâo-krăn hlâo tơdơi ôh. ing gơñu ăt ngă tuh drah lu mơnuih 
amăng anih-lŏn anai, jing ƀing mơnuih ƀu hơmâo tơlơi soh ôh. 5ing gơñu hơmâo 
pơdơ̆ng đĭ laih khul anih pioh kơkuh-pơpŭ kơ yang Baal kiăng kơ čuh pơyơr ƀing ană 
đah-rơkơi jing gơnam-pơyơr kơ yang Baal anŭn. Anŭn jing tơlơi-bruă Kâo ƀu pơđar 
ƀôdah pơtă-pơtăn ôh. Kơđai glaĭ, tơlơi pơmĭn anŭn kŏn mŭt amăng jua-pơmĭn Kâo 
lơi.b 6Tui anŭn răng bĕ, khul hrơi či truh yơh, tơdang ƀing ană-plei anŭn ƀu či yap kơ 
anih anŭn Tôphet ƀôdah dơnung Ben-Hinnôm dơ̆ng tah, samơ̆ jing Dơnung Tơlơi 
Pơdjai yơh.’” Anŭn yơh jing tơlơi Yahweh pơhiăp pơhaih laih.  

7“‘Amăng anih anai Kâo či pơgăn hĭ khul hơdră ƀing Yudah hăng ƀing plei 
Yerusalaim yơh. Kâo či brơi kơ ƀing rŏh-ayăt gơñu pơdjai hĭ ƀing gơñu hăng đao-gưm, 
jing ƀơi tơngan ƀing hơduah kiăng pơdjai hĭ ƀing gơñu yơh, laih anŭn Kâo či jao brơi 
atâo gơñu jing hĭ gơnam-ƀơ̆ng kơ khul čim grư̆ laih anŭn khul asâo-tan yơh. 8Kâo či 
ngă kơ plei-prŏng gơñu anŭn jing hĭ rơngol laih anŭn ngă brơi plei anŭn jing hĭ anih 
arăng klao-djik yơh. Abih-bang hlơi pô găn nao pơ anih anŭn či dŏ-kơtuă hli̱ng-hla ̱ng 
hăng djik-djak yơh yuakơ abih-bang tơlơi glưh pơčah anŭn. 9Kâo či ngă brơi kơ ƀing 
gơñu ƀơ̆ng asar drơi-jan ƀing ană đah-rơkơi đah-kơmơi gơñu pô, laih anŭn ƀing gơñu 

                                                 
a19:2: 2 ing Pơtao 23:10; Yirmeyah 7:30-32; 32:34-35.  
b19:5: Tơlơi-Bruă Lêwi 18:21.  

či ƀơ̆ng hĭ asar drơi-jan ƀing re̱ng-gah gơñu yơh amăng hrơi rŭng-răng tơdang ƀing 
rŏh-ayăt gơñu blah-hruă kiăng hơduah pơdjai hĭ ƀing gơñu.’”  

10Giŏng anŭn, Yahweh laĭ dơ̆ng hăng Yirmeyah tui anai, “Taih pơphač hĭ bĕ čeh lŏn 
ih blơi anŭn. Tơdang ƀing nao laih hrŏm hăng ih anŭn hlak dŏ lăng, 11laĭ bĕ kơ ƀing 
gơñu tui anai, ‘Anai yơh jing tơlơi Yahweh Dưi Kơtang pơhiăp: Kâo či pơphač hĭ lŏn-
čar anai laih anŭn plei-prŏng anai kar hăng taih pơphač hĭ čeh lŏn anai ƀu thâo pơkra 
glaĭ dơ̆ng tah. ing gơñu či dơ̱r mơnuih djai amăng anih Tôphet tơl ƀu hơmâo anih 
hŏng kiăng kơ dơ̱r dơ̆ng tah. 12Anŭn yơh jing tơlơi Kâo či ngă kơ plei anai laih anŭn 
kơ ƀing hlơi pô hơdip amăng anŭn. Kâo či ngă kơ plei anai hrup hăng Kâo ngă kơ anih 
Tôphet yơh.’” Anŭn yơh jing tơlơi Yahweh pơhaih laih.  

13“‘Hloh kơ anŭn dơ̆ng, khul sang ƀing ană-plei amăng plei Yerusalaim laih anŭn 
wơ̆t-hăng khul sang ƀing pơtao anih-lŏn Yudah či jing hĭ grĭ-grañ kar hăng anih anai 
yơh, jing anih Tôphet. Khul sang anŭn jing sang ƀing gơñu yua čuh gơnam ƀâo hiam 
ƀơi khul anih gah ngŏ bơbŭng-sang tơhnă̱ kiăng kơ kơkuh-pơpŭ kơ abih-bang khul pul 
pơ adai, laih anŭn tuh pơyơr khul gơnam-pơyơr mơñum kơ ƀing yang-rơba ̱ng yơh.’”  

14Giŏng anŭn, Yirmeyah wơ̆t glaĭ mơ̆ng anih Tôphet, jing anih Yahweh hơmâo 
pơkiaŏ laih ñu nao kiăng kơ laĭ-lui-hlâo, laih anŭn ñu dŏ-dơ̆ng amăng anih wăl-tơdron 
sang yang Yahweh kiăng kơ pơhiăp hăng abih-bang ƀing ană-plei pơjơnum pơ anih 
anŭn tui anai, 15“Anai yơh jing tơlơi Yahweh Dưi Kơtang, Ơi Adai ƀing Israel, pơhiăp, 
‘Hơmư̆ bĕ! ing gih jing ƀing khăng akŏ laih anŭn hơngah ƀu kiăng hơmư̆ hơdôm boh-
hiăp Kâo ôh. Tui anŭn, Kâo či ba rai ƀơi plei anai laih anŭn ƀơi hơdôm plei-pla jum-dar 
anŭn rĭm tơlơi truh sat Kâo pơhaih pơkơdơ̆ng laih hăng khul plei anŭn.’”  

20  

Yirmeyah Pơkơdơ̆ng Glaĭ Hăng Khua Ngă Yang Pashur  
1Tơdang khua ngă yang Pashur, ană đah-rơkơi Immer, jing khua git-gai ƀing gak-wai 

sang yang Yahweh, hơmư̆ kơ tơlơi Yirmeyah laĭ-lui-hlâo hơdôm tơlơi pơkơđiăng 
anŭn, 2ñu brơi kơ arăng taih-ama ̱ng kâo laih anŭn anŭh hĭ amăng tơlong ƀơi Amăng-
Ja ̱ng Benyamin gah dư̱r kơ sang yang Yahweh. 3ơi hrơi tŏ-tui, tơdang Pashur pŏk 
tơbiă hĭ Yirmeyah mơ̆ng tơlong anŭn, Yirmeyah laĭ kơ ñu tui anai, “Yahweh ƀu 
pơanăn kơ ih Pashur ôh, samơ̆ Ñu pơanăn kơ ih jing ‘Tơlơi pơhuĭ ƀơi djŏp bơnăh.’c 
4Anai yơh jing tơlơi Yahweh pơhiăp hăng ih, ‘Kâo pơanăn kơ ih tui anŭn yuakơ Kâo či 
ngă brơi kơ ih jing tơlơi pơhuĭ kơ ih pô laih anŭn kơ abih-bang ƀing gơyut-gơyâo ih. 

                                                 
c20:3: Anŭn jing amăng tơlơi Hêbrơ laĭ Magor-Missabib kiăng-laĭ tơlơi pơhuĭ ƀơi djŏp bơnăh.  

Hăng mơta ih pô yơh ih či ƀuh ƀing rŏh-ayăt gơñu djai hĭ abih-bang ƀing gơñu hăng 
đao-gưm. Kâo či jao hĭ abih-bang anih-lŏn Yudah kơ tơlơi dưi pơtao dêh-čar Babilon, 
jing pô či ba pơđuaĭ hĭ đơđa ƀing gơñu pơ dêh-čar Babilon anŭn laih anŭn pơdjai hĭ 
đơđa ƀing gơñu. 5Kâo ăt či jao hĭ mơ̆n kơ ƀing rŏh-ayăt gơñu anŭn sua-mă hĭ abih-bang 
mŭk-dram plei anai, anŭn jing abih-bang tơlơi pơdrŏng-săh, abih-bang gơnam yom 
wơ̆t-hăng abih-bang khul mŭk-dram ƀing pơtao anih-lŏn Yudah yơh. ing rŏh-ayăt 
anŭn či mă hĭ jing gơnam sua-mă laih anŭn ba pơđuaĭ hĭ pơ dêh-čar Babilon. 6Bơ kơ 
ih, Ơ Pashur hơi, ih wơ̆t-hăng abih-bang sang-anŏ ih arăng či ba pơđuaĭ hĭ pơ dêh-čar 
Babilon yơh. Pơ anih anŭn yơh, ih wơ̆t-hăng abih-bang ƀing gơyut ih, jing ƀing ih 
hơmâo ƀuăn laih kơ tơlơi truh sat ƀu či truh ôh ƀơi ƀing gơ̆, či djai laih anŭn arăng dơ̱r 
hĭ yơh.’”  

Tơlơi Yirmeyah Brŏk-uăh Hăng Yahweh  
7Ơ Yahweh hơi, Ih pleč-ƀlŏr laih kơ kâo laih anŭn kâo tŭ laih tơlơi pleč-ƀlŏr anŭn.  

Ih kơtang hloh kơ kâo, tui anŭn Ih dưi-hĭ laih.  
Kâo jing hĭ tơlơi arăng klao-djik amăng abih hrơi.  
Sit ƀing gơñu djik-djak kơ kâo nanao.  

8Rĭm wơ̆t kâo pơhiăp, kâo kwưh-iâu kraih-krin,  
pơhaih tơbiă tơlơi ƀrưh-ƀai hăng tơlơi răm-rai!  

Tui anŭn, arăng djik-djak kơhak-kơčŭh kơ kâo amăng abih hrơi,  
yuakơ boh-hiăp Ih kâo pơhaih anŭn yơh.  

9Samơ̆ tơdah kâo laĭ kơ tơlơi kâo ƀu či hơdơr djơ̆ kơ Ñu  
ƀôdah pơhiăp djơ̆ amăng anăn Ñu dơ̆ng tah,  
sit boh-hiăp Ñu pơiă kar hăng apui amăng pran-jua kâo,  
jing kar hăng apui čuh amăng khul tơlang kâo yơh.  

Kâo gleh biă-mă pơkơ̆ng hĭ boh-hiăp Ñu amăng lăm kâo.  
Sit kâo ƀu dưi pơkơ̆ng hĭ tui anŭn dơ̆ng tah.  

10Kâo hơmư̆ lu mơnuih pơhiăp hoč tui anai,  
“Tơlơi pơhuĭ dŏ amăng djŏp bơnăh!  
Pơruai ñu bĕ! Brơi kơ ƀing ta pơruai bĕ ñu kơ ƀing kơnŭk-kơna!”  
Abih-bang ƀing gơyut kâo,  

jing ƀing hlak dŏ-tơguăn kơ kâo rơbuh, laĭ tui anai,  
“Năng-ai arăng či pơblư̆ hĭ ñu yơh.  
Giŏng anŭn, ƀing ta či dưi-hĭ kơ ñu  

laih anŭn rŭ-nua ta pô ƀơi ñu yơh.”  

11Samơ̆ wơ̆t-tơdah tui anŭn, Ơ Yahweh hơi,  
Ih pơgang kâo kar hăng sa čô tơhan pơhuĭ-pơhiưt yơh.  

Tui anŭn, ƀing phong-kơđi kâo či lê ̆-rơbuh hĭ laih anŭn ƀu dưi-hĭ dơ̆ng tah.  
ing gơñu či thuơ hĭ laih anŭn tŭ mlâo-mlañ nanao yơh.  
Tơlơi mlâo-mlañ gơñu arăng či hơdơr nanao yơh.  

12Ơ Yahweh Dưi Kơtang hơi, Ih yơh jing Pô phat-kơđi hăng tơlơi djơ̆-lăp  
laih anŭn lông-lăng jua-pơmĭn.  

Rơkâo kơ Ih brơi kơ kâo ƀuh bĕ tơlơi Ih rŭ-nua ƀơi ƀing gơñu,  
yuakơ kâo hơmâo jao laih tơhnăl-tơlơi kâo pô kơ Ih.  

13Adoh bơni bĕ kơ Yahweh!  
Bơni-hơơč kơ Yahweh bĕ!  
Ñu pơklaih hĭ tơlơi hơdip ƀing mơnuih arăng kơtư̆-juă  

jing mơ̆ng tơngan tơlơi dưi ƀing sat-ƀai yơh.  
14Hơtŏm-păh bĕ ƀơi hrơi amĭ tơkeng rai kơ kâo!  

Anăm bơni-hiam ôh kơ hrơi amĭ kâo tơkeng kơ kâo!d  
15Hơtŏm-păh yơh kơ mơnuih ba nao laih tơlơi pơthâo kơ ama kâo tui anai,  

“Sa čô ană đah-rơkơi tơkeng rai kơ ih yơh!”  
16Kwưh-kiăng pô anŭn jing kar hăng khul plei-pla  

Yahweh pơrai hĭ ƀu pap-mơñai ôh.  
Kwưh-kiăng ñu hơmư̆ tơlơi čŏk-hia ƀơi mơguah,  

jing tơlơi ur-dreo ƀing rŏh-ayăt rai pơblah ƀơi tơ hrơi yơh.  
17Kwưh-kiăng kơ ñu tŭ tơlơi truh sat anŭn yuakơ Ñu ƀu pơdjai hĭ kâo amăng kian 

amĭ kâo,  
kiăng kơ sang-ană amĭ kâo jing kar hăng anih pơsat,  
laih anŭn ñu dŏ pi-kian hlŏng-lar yơh.  

18Yua-hơget kâo tơbiă rai mơ̆ng sang-anŏ ñu lĕ?  
Kâo kơnơ̆ng tơbiă rai kiăng kơ tŭ tơlơi gleh-tơnap rơngot-hơning  

laih anŭn kiăng kơ pơđŭt hĭ khul hrơi kâo amăng tơlơi mlâo-mlañ đôč.  

21  

Yahweh Hơngah Lui Hĭ Tơlơi Zidkiyah Rơkâo  
1Boh-hiăp truh pơ Yirmeyah mơ̆ng Yahweh tơdang pơtao Zidkiyah pơkiaŏ nao 

                                                 
d20:14-18: Yôb 3:1-19.  

Pashure ană đah-rơkơi Malkiyah hrŏm-hăng khua ngă yang Zephanyah ană đah-rơkơi 
Maasêyah kiăng kơ rơkâo kơ ñu tui anai, 2“Tơña bĕ kơ Yahweh kiăng kơ djru ƀing ta 
yuakơ pơtao Nebukhadnezzar pơtao-prŏng dêh-čar Babilon hlak kơsung-blah plei-
prŏng ta. Năng-ai Yahweh či ngă khul tơlơi mơsêh-mơyang kơ ƀing ta kar hăng Ñu 
ngă laih hlâo adih kiăng kơ pơgŏ̱ hĭ pơtao Nebukhadnezzar kơdŭn đuaĭ hĭ mơ̆ng ƀing ta 
yơh.”f  

3Samơ̆ Yirmeyah laĭ-glaĭ kơ ƀing gơñu tui anai, “Pơruai bĕ kơ pơtao Zidkiyah tui 
anai, 4‘Anai yơh jing tơlơi Yahweh, Ơi Adai ƀing Israel, pơhiăp: Khul gơnam-blah 
amăng tơngan gih Kâo jĕ či pơwĕh nao pơkơdơ̆ng glaĭ hăng gih pô yơh. Anŭn jing 
khul gơnam ƀing gih hlak yua kiăng kơ pơkơdơ̆ng glaĭ hăng pơtao dêh-čar Babilon laih 
anŭn hăng ƀing ling-tơhan Babilon, jing ƀing dŏ gah rơngiao pơnăng plei hlak blah-
hruă hĭ ƀing gih. Sit Kâo či pơƀut glaĭ khul gơnam-blah gih amăng gah lăm plei anai 
yơh. 5Kâo pô či pơblah pơkơdơ̆ng glaĭ hăng ƀing gih hăng abih-bang tơlơi kơtang 
tơngan Kâo yuakơ tơlơi hil-nač Kâo, tơlơi hil-nač hĭr-hăr Kâo laih anŭn tơlơi hil ƀrŭk-
ƀrăk Kâo yơh. 6Kâo či pơdjai hĭ ƀing hlơi pô hơdip amăng plei anŭn wơ̆t-hăng khul 
hlô-mơnơ̆ng yơh. Sit ƀing gơñu či djai hĭ hăng tơlơi kli ̱n-khe̱ng huĭ-hiưt yơh.’”  

7Yahweh pơhaih dơ̆ng tui anai, “Samơ̆ bơ kơ ih, Ơ Zidkiyah jing pơtao ƀing Yudah 
hơi, Kâo či jao hĭ ih kơ pơtao Nebukhadnezzar, pơtao dêh-čar Babilon laih anŭn kơ 
ƀing rŏh-ayăt gih, jing ƀing hơduah pơdjai hĭ ƀing gih yơh. Kâo ăt či jao hĭ kơ ƀing 
gơñu ƀing khua-moa ih wơ̆t-hăng ƀing mơnuih dŏ hơdip amăng plei anai, jing ƀing dŏ-
so̱t mơ̆ng tơlơi kli̱n-khe̱ng, tơlơi pơblah hăng tơlơi ư̆-rơpa. Pơtao anŭn či pơdjai hĭ 
abih-bang ƀing gih ƀu thâo pap-brơi, pap-mơñai brơi ƀôdah glưh pran-jua kơ ƀing gih 
ôh.”  

8Yahweh pơhiăp dơ̆ng Yirmeyah tui anai, “Hloh kơ anŭn dơ̆ng, ruai bĕ kơ ƀing ană-
plei tui anai, ‘Anai yơh jing tơlơi Yahweh pơhiăp: Anai-nê, Kâo hlak pơkra ƀơi anăp 
gih jơlan truh pơ tơlơi hơdip laih anŭn jơlan truh pơ tơlơi djai yơh. 9Hlơi pô dŏ amăng 
plei anai či djai hĭ yua-mơ̆ng tơlơi pơblah, tơlơi ư̆-rơpa laih anŭn tơlơi kli̱n-khe̱ng yơh. 
Samơ̆ hlơi pô tơbiă jao hĭ ñu pô kơ ƀing ling-tơhan Babilon, jing ƀing hlak blah-hruă 
ƀing gih, ñu anŭn či hơdip yơh. Ñu anŭn či tơklaih hĭ mơ̆ng tơlơi djai yơh. 10Kâo 
hơmâo pơkă laih kiăng kơ ba rai tơlơi truh sat ƀơi plei anai laih anŭn ƀu ba rai tơlơi 
hiam ôh. Kâo či jao hĭ plei anŭn kơ tơngan tơlơi dưi pơtao dêh-čar Babilon laih anŭn 
ñu či čuh pơrai hĭ plei anai hlo̱m-ƀo̱m yơh.’” Anŭn yơh jing tơlơi Yahweh pơhiăp 

                                                 
e21:1: Pashur anai ƀu djơ̆ Pashur amăng Yirmeyah 20:1 ôh.  
f21:2: 2 ing Pơtao 25:1-11; 2 Hră-Ruai 36:17-21.  

pơhaih laih.  
11“Hloh kơ anŭn dơ̆ng, laĭ bĕ kơ sang-anŏ pơtao ƀing Yudah tui anai, ‘Hơmư̆ bĕ boh-

hiăp Yahweh. 12Ơ ƀing pơtao amăng rơnŭk-pơtao Dawid hơi, anai yơh jing tơlơi 
Yahweh pơhiăp:  

“‘Ngă bĕ tơlơi djơ̆-lăp kơ rĭm hrơi;  
pơklaih hĭ bĕ pô arăng plư-pleč laih  
mơ̆ng tơngan pô kơtư̆-juă ñu,  
huĭdah tơlơi hil Kâo či čuh tơbiă laih anŭn ƀơ̆ng hĭ ƀing gih kar hăng apui 
ƀơ̆ng ƀu dưi pơthăm hĭ ôh,  

yuakơ tơlơi-bruă sat-ƀai ƀing gih hơmâo ngă laih.  
13Ơ plei Yerusalaim, jing ƀing hơdip gah ngŏ kơ dơnung hơi,  

jing ƀing dŏ ƀơi anih boh-pơtâo tơhnă̱ ăh,  
Kâo či pơblah pơkơdơ̆ng glaĭ hăng ƀing gih yơh.  

ing gih yơh jing ƀing laĭ tui anai, “Hlơi pô dưi rai pơblah pơkơdơ̆ng glaĭ hăng 
ƀing ta lĕ?  

Hlơi pô dưi mŭt rai pơ anih kơdŏp ta lĕ?”’” Anŭn yơh jing tơlơi Yahweh 
pơhiăp pơhaih laih.  

14“‘Kâo či pơkơhma ̱l hĭ ƀing gih tui hăng tơlơi soh gih lăp tŭ yơh.  
Kâo či pơtŏ apui amăng sang-pơtao ngă hăng kơyâo mơ̆ng glai-kơmrơ̆ng gih,  

jing apui či ƀơ̆ng hĭ abih-bang gơnam jum-dar sang anŭn yơh.’”  
Anŭn yơh jing tơlơi Yahweh pơhiăp pơhaih laih.  

22  

Tơlơi Phat-Kơđi Pơkơdơ̆ng Glaĭ Hăng ing Pơtao Yudah Sat-?ai  
1Anai yơh jing tơlơi Yahweh pơhiăp hăng Yirmeyah, “Trŭn nao bĕ pơ sang-pơtao 

pơtao lŏn-čar Yudah laih anŭn pơhaih bĕ boh-hiăp Kâo 2hăng pơtao ƀing Yudah, jing 
ƀing ană-tơčô pơtao Dawid, hăng ƀing khua-moa ñu wơ̆t-hăng ƀing ană-plei, jing ƀing 
găn rai mơ̆ng khul amăng-ja ̱ng sang anŭn. Pơhiăp bĕ hăng ƀing gơñu tui anai, ‘Hơmư̆ 
bĕ boh-hiăp Yahweh. 3Anai yơh jing tơlơi Ñu pơhiăp: Amăng anih rơgoh-hiam anai, 
ngă bĕ tơlơi djơ̆-lăp laih anŭn tơlơi tơpă-hơnơ̆ng. Pơklaih hĭ bĕ ƀing mơnuih arăng 
plư-pleč laih mơ̆ng tơngan ƀing kơtư̆-juă gơñu. Anăm ngă ƀrưh-ƀai ƀôdah tơlơi sat-ƀai 
kơ ƀing tuai, ƀing tơhrit ama ƀôdah ƀing đah-kơmơi-kơmai, laih anŭn anăm pơdjai hĭ 
mơnuih ƀu soh ôh. 4Tơdah ƀing gih răng pơñen ngă tui hơdôm tơlơi pơđar anai, sit yơh 
ƀing ană-tơčô pơtao Dawid či tŏ-tui git-gai wai-lăng hăng găn rai mơ̆ng khul amăng-

ja ̱ng sang-pơtao anai yơh. ing gơñu hrŏm-hăng ƀing khua-moa laih anŭn ƀing ană-plei 
gơñu či đĭ ƀơi khul rơdêh-aseh laih anŭn ƀơi khul aseh. 5Samơ̆ tơdah ƀing gih ƀu tui-
gưt hơdôm tơlơi pơđar anŭn ôh, Kâo ƀuăn hăng tơlơi hơdip Kâo pô kơ tơlơi sang-
pơtao anŭn či jing hĭ răm-rai yơh.’”g Anŭn yơh jing tơlơi Yahweh pơhiăp pơhaih laih.  

6Anai yơh jing tơlơi Yahweh laĭ kơ tơlơi sang-pơtao pơtao anih-lŏn Yudah:  
“Wơ̆t-tơdah sang-pơtao anai jing hiam-rô ̆ kơ Kâo kar hăng anih-lŏn Gilead  

jing hiam kar hăng khul čư̆-čan anih-lŏn Lebanôn,  
sit Kâo či ngă brơi kơ sang anai jing anih hiăl-măl kar hăng tơdron-ha ̱r,  
jing kar hăng plei-pla rơngol yơh.  

7Kâo či pơkiaŏ ƀing pơrai rai pơkơdơ̆ng glaĭ hăng sang anai,  
rĭm čô gơñu hăng gơnam-blah ñu pô,  
laih anŭn ƀing gơñu či khăt hĭ khul kơyâo-hlo ̱ng kơyâo sar sang anai yơh  
laih anŭn glŏm hĭ khul kơyâo anŭn amăng apui yơh.  

8“Mơnuih-mơnam mơ̆ng lu lŏn-čar či găn rai ƀơi plei anai laih anŭn či pơtơña kơ 
tơdruă gơñu tui anai, ‘Yua-hơget Yahweh ngă laih tơlơi sat kar hăng anŭn kơ plei 
prŏng yom anai lĕ?’ 9Laih anŭn tơlơi laĭ-glaĭ či jing tui anai, ‘Yuakơ ƀing ană-plei 
hơmâo hơngah lui hĭ laih tơlơi pơgop Yahweh Ơi Adai gơñu laih anŭn hơmâo kơkuh-
pơpŭ mă bruă laih kơ ƀing yang tuai.’”  

Boh-Hiăp Yirmeyah Kơ Pơtao Yêhôahas  
10Ơ ƀing Yudah hơi, anăm čŏk-hia ôh kơ pơtao djai ƀôdah kơŭ-kơuăn kơ tơlơi ñu 

rơngiă.  
Kơđai glaĭ, čŏk-hia bĕ kơ ană ñu jing pơtao arăng ba pơđuaĭ hĭ laih pơ lŏn-čar 

ataih,  
yuakơ ñu anŭn ƀu či wơ̆t glaĭ dơ̆ng tah  
sit ñu ƀu či ƀuh glaĭ lŏn-čar ñu pô dơ̆ng tah.  

11Yêhôahas,h ană đah-rơkơi Yôsiyahu, jing pô tŏ-tui ama ñu ngă pơtao anih-lŏn Yudah, 
samơ̆ arăng ba nao gơ̆ mơ̆ng anih anai laih anŭn Yahweh pơhiăp kơ tơlơi gơ̆ tui anai, 
“Ñu ƀu či wơ̆t glaĭ dơ̆ng tah.i 12Ñu či djai hĭ amăng anih-lŏn arăng ba laih ñu nao jing 
hlŭn-mơnă anŭn. Ñu ƀu či ƀuh glaĭ anih-lŏn anai dơ̆ng tah.”  

Boh-Hiăp Yirmeyah Kơ Pơtao Yehôyakim  
                                                 
g22:5: Mathiơ 23:28; Luk 13:35.  
h22:11: Amăng hră tơlơi Hêbrơ čih jing Sallum, samơ̆ arăng čih Yêhôahas pơ rĭm anih čih pơkŏn (2 ing 
Pơtao 23:30).  
i22:11: 2 ing Pơtao 23:31-34; 2 Hră-Ruai 36:1-4.  

13“Răm-ƀăm yơh kơ pô pơdơ̆ng đĭ laih sang-pơtao ñu hăng tơlơi ƀu djơ̆-lăp,  
wơ̆t-hăng khul anih-anơ̆m gah ngŏ hăng tơlơi ƀu djơ̆-tơpă.  

Ñu pơgŏ̱ ƀing ană-plei ñu mă bruă đôč-đač,  
sit ñu ƀu kla kơ ƀing gơ̆ ôh kơ tơlơi-bruă ƀing gơ̆ mă laih.  

14Răm-ƀăm yơh kơ pô laĭ tui anai,  
‘Kâo či pơdơ̆ng đĭ kơ kâo sa boh sang-pơtao yom  

hăng khul anih gah ngŏ rơhaih-rơhông yơh.’  
Tui anŭn ñu pơkra khul amăng-phă rơhaih ƀơi sang anŭn,  

khul hơnăl-pơnăng hăng kơyâo sar  
laih anŭn pơhrôp hĭ sang anŭn hăng ia mriah yơh.  

15“Wơ̆t-tơdah ih pơdơ̆ng đĭ sang kơyâo sar hiam hloh kơ sang ƀing pơtao pơkŏn  
tơlơi anŭn ƀu či ngă brơi kơ ih jing pơtao hiam hloh ôh!  

Hiư̆m-ngă, ama ih, Yôsiyahu, kơƀah-kiăng kơ gơnam-ƀơ̆ng hăng gơnam-
mơñum mơ̆?  

Yuakơ ñu ngă tơlơi djơ̆ tơpă yơh,  
tui anŭn abih-bang tơlơi hiam truh ƀơi ñu.  

16Yuakơ ñu pơgang brơi tơhnăl-tơlơi ƀing ƀun-rin, jing ƀing arăng kơtư̆-juă,  
tui anŭn abih-bang tơlơi hiam truh ƀơi abih-bang ƀing gơñu yơh.  

Anŭn yơh hlơi pô ngă tui anŭn, pơrơđah kơ tơlơi ñu thâo-krăn Kâo, Yahweh.”  
Anŭn yơh jing tơlơi Yahweh pơhiăp laih.  

17“Samơ̆ mơta ih hăng pran-jua ih  
kơnơ̆ng kơñăm ƀơi tơlơi-bruă kơmlai tŭ-mă hăng tơlơi pleč-ƀlŏr đôč,  
jing hăng tơlơi pơdjai ƀing mơnuih ƀu soh  
laih anŭn hăng tơlơi kơtư̆-juă ƀrưh-mơhiăh kơ ƀing ană-plei ih yơh.”  

18Hơnŭn yơh, Yahweh pơhiăp kơ tơlơi Yehôyakim ană đah-rơkơi Yôsiyahu pơtao 
anih-lŏn Yudah tui anai,  

“u hơmâo hlơi pô ôh či rơngot-hơning kơ tơlơi ñu djai tui anai:  
‘Lăng bĕ, Ơ ayŏng adơi kâo hơi! Lăng bĕ, Ơ amai adơi kâo hơi!’  
Laih anŭn kŏn hơmâo hlơi pô lơi kơŭ-kơuăn kơ ñu tui anai:  
‘Lăng bĕ, Ơ khua kâo hơi! Lăng bĕ, Ơ pơtao kâo hơi!’.j  

19Ñu či hơmâo tơlơi pơyua jing kar hăng tơlơi pơyua kơ aseh-glai yơh.  
Arăng či dui hua hĭ ñu hăng glŏm lui hĭ ataih  

gah rơngiao khul amăng-ja ̱ng plei-phŭn Yerusalaim yơh.”  

                                                 
j22:18: 2 ing Pơtao 23:36-24:6; 2 Hră-Ruai 36:5-7.  

Boh-Hiăp Kơ Tơlơi Mlâo-Mlañ Plei-Phŭn Yerusalaim  
20“Ơ ƀing ană-plei Yerusalaim hơi, abih-bang ƀing gŏp-djru gih hơmâo thuơ hĭ laih, 

tui anŭn đĭ nao bĕ pơ khul čư̆-čan anih-lŏn Lebanônk hăng ur kraih 
rơngot-hơning,  

brơi bĕ arăng amăng anih-lŏn Basanl dưi hơmư̆ asăp hiăp ih,  
laih anŭn tơlơi pơhiăp kraih gih mơ̆ng khul čư̆-čan anih Abarim.m  

21Kâo pơkơđiăng kơ ƀing gih tơdang ƀing gih pơmưn kơ tơlơi rơnŭk-hơđơ̆ng,  
samơ̆ ƀing gih hơngah hĭ tui anai, ‘Kâo ƀu či hơmư̆ tui ôh!’  

Anŭn yơh jing hơdră-jơlan ƀing gih juăt ngă laih čơdơ̆ng mơ̆ng rơnŭk ƀing gih 
jing kar hăng hlak-ai hlâo adih.  

Amăng abih rơnŭk čơdơ̆ng mơ̆ng anŭn ƀing gih ƀu tui-gưt kơ Kâo ôh.  
22Arăng či ba nao abih-bang ƀing wai triu gih,  

kar hăng angĭn thut pơđuaĭ hĭ,  
jing kar hăng arăng či ba nao ƀing gŏp-djru gih pơ lŏn-čar ataih yơh.  

Giŏng anŭn, ƀing gih či tŭ tơlơi mlâo-mlañ hăng tơlơi pơmlâo yơh  
yuakơ abih-bang tơlơi sat-ƀai gih.  

23Ơ pô hơdip amăng sang-pơtao ngă hăng kơyâo mơ̆ng anih-lŏn Lebanôn,  
jing pô dŏ amăng khul sang kơyâo sar,  
ih či ur pơkrao kraih biă-mă tơdang tơlơi ruă-nuă truh ƀơi ih,  
jing ruă kar hăng sa čô đah-kơmơi amăng tơlơi đih-apui yơh!  

Boh-Hiăp Yahweh Kơ Pơtao Yehôyakhin  
24Yahweh pơhaih dơ̆ng tui anai, “Kâo ƀuăn-rơ̆ng hăng tơlơi hơdip Kâo pô, Ơ 

Yehôyakhin ană đah-rơkơi Yehôyakim pơtao anih-lŏn Yudah, wơ̆t-tơdah ih jing yom 
kar hăng sa rơbưn gru ƀơi tơngan gah hơnuă Kâo, sit Kâo ăt či tŏh tơbiă hĭ ih yơh. 
25Kâo či jao hĭ ih kơ ƀing hlơi pô kiăng kơ pơdjai hĭ ih, jing kơ ƀing mơnuih ih huĭ-
hiưt. Anŭn jing Nebukhadnezzar pơtao dêh-čar Babilon laih anŭn kơ ƀing ling-tơhan ñu 
yơh.n 26Kâo či puh-pơđuaĭ hĭ ih wơ̆t-hăng amĭ ih jing pô tơkeng rai kơ ih nao pơ lŏn-
čar pơkŏn, jing ƀu djơ̆ anih-lŏn ơi yă gih ôh, laih anŭn abih-dua ƀing gih či djai hĭ pơ 
anih anŭn yơh. 27Wơ̆t-tơdah ƀing gih kiăng biă-mă wơ̆t glaĭ pơ anih-lŏn gih anŭn, ƀing 
gih ƀu či dưi wơ̆t glaĭ dơ̆ng tah.”  

                                                 
k22:20: Lebanôn jing anih gah dư̱r amăng lŏn-čar Israel.  
l22:20: Basan jing anih gah dư̱r-ngŏ̱ amăng lŏn-čar Israel.  
m22:20: Abarim jing anih gah thu ̱ng-yŭ̱ amăng lŏn-čar Israel.  
n22:24: 2 ing Pơtao 24:8-15; 2 Hră-Ruai 36:9-10.  

28Arăng či tơña tui anai, “Djơ̆ mơ̆ pô Yehôyakhin anai jing hĭ kar hăng gơnam đôč-
đač,  

jing kar hăng gŏ lŏn pơčah,  
jing kar hăng gơnam ƀu hơmâo hlơi pô kiăng ôh?  

Yua-hơget arăng puh-pơđuaĭ hĭ ñu wơ̆t-hăng ƀing ană-bă ñu,  
hăng ba nao pơ anih-lŏn ƀing gơñu ƀu thâo-krăn ôh lĕ?  

29Ơ abih-bang anih-lŏn Yudah ăh,  
pơđi ̱ng hơmư̆ bĕ boh-hiăp Yahweh!  

30Yap bĕ kơ pơtao anŭn jing mơnuih ƀu hơmâo ƀing ană-bă dơ̆ng tah,  
laih anŭn jing pô kŏn či đĭ-kơyar lar tui amăng rơnŭk hơdip ñu lơi.  

Ăt ƀu hơmâo hlơi pô ôh amăng ană-tơčô ñu či đĭ-kơyar,  
sit ƀu hơmâo hlơi pô ôh či dŏ be̱r ƀơi grê-pơtao Dawid  
kiăng kơ git-gai amăng anih-lŏn Yudah.”  

Anŭn yơh jing tơlơi Yahweh pơhiăp pơhaih laih.  

23  

Tơlơi Čang-Rơmang Kơ Rơnŭk Pơanăp  
1Yahweh pơhiăp tui anai, “Răm-ƀăm yơh kơ ƀing wai triu jing ƀing pơrai hăng 

pơčơlah hĭ tơpul triu amăng đang rơ̆k Kâo! 2Hơnŭn yơh, anai jing tơlơi Kâo, Yahweh, 
Ơi Adai ƀing Israel, pơhiăp hăng ƀing wai triu jing ƀing khŏm wai-lăng ƀing ană-plei 
Kâo tui anai: ing gih hơmâo pơčơlah hĭ laih tơpul triu Kâo, pŭh-pơđuaĭ hĭ laih ƀing 
gơñu laih anŭn ƀu răk-rong brơi ƀing gơñu ôh. Tui anŭn, Kâo či pơkơhma ̱l hĭ ƀing gih 
yua-mơ̆ng tơlơi sat-ƀai ƀing gih hơmâo ngă laih.” Anŭn yơh jing tơlơi Yahweh pơhaih 
laih. 3“Kâo pô či pơƀut glaĭ tơpul triu dŏ-so̱t Kâo mơ̆ng abih-bang lŏn-čar, jing anih-lŏn 
Kâo hơmâo puh-pơđuaĭ hĭ laih ƀing gơñu. Giŏng anŭn, Kâo či ba glaĭ ƀing gơñu pơ 
đang rơ̆k gơñu pô, jing anih ƀing gơñu či đĭ-kơyar lar lu dơ̆ng amăng anih anŭn yơh. 
4Kâo ăt či pha-brơi ƀing wai phrâo kơ ƀing gơñu mơ̆n, jing ƀing či wai-lăng ƀing gơñu 
tŏng-ten. Tui anŭn, tơpul triu Kâo ƀu či huĭ-hiưt ƀôdah huĭ-bra ̱l dơ̆ng tah laih anŭn 
amăng ƀing gơñu kŏn hơmâo hlơi pô či rơngiă hĭ lơi.” Anŭn yơh jing tơlơi Yahweh 
pơhiăp laih.  

5Yahweh pơhiăp dơ̆ng tui anai, “Khul hrơi či truh,  
jing hrơi tơdang Kâo či ruăh-mă pơtao mơ̆ng ană-tơčô pơtao Dawid, anăn 

ñu jing Čơnŭh Tơpă-Hơnơ̆ng,  
jing Pơtao či git-gai wai-lăng rơgơi  

laih anŭn ngă tơlơi djơ̆ hăng tơpă amăng anih-lŏn anŭn yơh.o  
6Amăng rơnŭk-pơtao ñu anih-lŏn Yudah či tơklaih hĭ mơ̆ng rŏh-ayăt gơñu,  

laih anŭn ƀing Israel či hơdip rơnŭk-hơđơ̆ng yơh.  
Arăng či pơanăn kơ ñu tui anai:  
Yahweh jing Pô Tơpă-Hơnơ̆ng Ta.  

7Yahweh pơhiăp tui anai dơ̆ng, “Tui anŭn, amăng rơnŭk anŭn, tơdang arăng kiăng 
ƀuăn-rơ̆ng ñu ƀu či laĭ tui anai dơ̆ng tah, ‘Kâo ƀuăn-rơ̆ng amăng anăn Yahweh, jing Pô 
hơdip hăng ba tơbiă laih ƀing Israel mơ̆ng lŏn-čar Êjip.’ 8Kơđaĭ glaĭ ñu či pơhiăp tui 
anai, ‘Kâo ƀuăn-rơ̆ng amăng anăn Yahweh jing Pô hơdip hăng ba tơbiă ƀing Israel 
mơ̆ng lŏn-čar gah dư̱r laih anŭn mơ̆ng abih-bang lŏn-čar jing khul anih-lŏn Ñu hơmâo 
pơčơlah hĭ laih ƀing gơñu.’ Amăng rơnŭk anŭn, ƀing gơñu či hơdip amăng anih-lŏn 
gơñu pô yơh.”  

ing Pô-Pơala ?lŏr  
9Anai yơh jing tơlơi Yirmeyah pơhiăp djơ̆ kơ ƀing pô-pơala:  

Jua-pơmĭn kâo rŭng-răng hĭ.  
Sit abih-bang khul tơlang kâo tơtư̆-tơtơ̆ng yơh.  
Yuakơ hơdôm tơlơi Yahweh ngă laih laih anŭn yuakơ hơdôm boh-hiăp rơgoh-

hiam Ñu yơh,  
kâo jing kar hăng sa čô mơnuih măt tơpai,  
jing kar hăng sa čô mơnuih mơñum lu tơpai ƀu thâo pơmĭn rơđah dơ̆ng tah.  

10Anih-lŏn anai jing bă hăng ƀing ƀu dŏ tŏng-ten hăng Yahweh jing kar hăng ƀing 
klĕ-piu yơh.  

Anih-lŏn anai jing hĭ thu-krô laih anŭn khul đang rơ̆k amăng tơdron-ha̱r gliu krô 
hĭ,  

yuakơ tơlơi Ơi Adai hơtŏm-păh yơh.  
ing pô-pơala ƀlŏr đuaĭ tui hăng hơdră sat-ƀai  

laih anŭn yua tơlơi dưi gơñu hăng hơdră ƀu tơpă-hơnơ̆ng yơh.”  
11Yahweh pơhiăp tui anai, “Abih-dua pô-pơala hăng pô khua ngă yang jing ƀing ƀu 

tui-gưt kơ Kâo ôh.  
Wơ̆t-tơdah amăng sang yang Kâo, Kâo ăt ƀuh ƀing gơñu ngă tơlơi sat-ƀai.”  
Anŭn yơh jing tơlơi Yahweh pơhiăp laih.  

12“Hơnŭn yơh jơlan ƀing gơñu đuaĭ tui či jing kar hăng jơlan tơbơr amăng tơlơi 
kơnăm-mơmŏt,  

                                                 
o23:5-6: Zekhariah 3:8; 6:12; Yirmeyah 33:14-16.  

laih anŭn pơ anŭn yơh ƀing gơñu či rơbuh hĭ kar hăng arăng kiaŏ mă ƀing 
gơñu.  

Kâo či brơi rai tơlơi truh sat ƀơi ƀing gơñu  
jing amăng hrơi Kâo pơkơhma ̱l hĭ ƀing gơñu yơh.”  

Anŭn yơh jing tơlơi Yahweh pơhiăp pơhaih laih.  
13“Kâo ƀuh laih ƀing pô-pơala amăng plei-phŭn Samaria pơhiăp tơlơi hơƀak-drak 

tui anai:  
ing gơñu laĭ-lui-hlâo amăng anăn yang Baal  

laih anŭn dui-ba laih ƀing ană-plei Kâo, jing ƀing Israel, jrôk hĭ jơlan.  
14Samơ̆ Kâo ƀuh laih ƀing pô-pơala amăng plei-phŭn Yerusalaim ngă tơlơi hơƀak-

drak hloh tui anai:  
ing gơñu klĕ-piu laih anŭn pơhiăp ƀlŏr yơh.  
ing gơñu pơtrŭt ƀing ngă sat-ƀai jai ngă sat-ƀai lu hloh,  

tơl ƀu hơmâo hlơi pô ôh wĕh đuaĭ hĭ mơ̆ng tơlơi sat-ƀai ñu.  
ing pô-pơala anŭn jing kar hăng ƀing sat plei Sedôm yơh kơ Kâo.  
Laih anŭn ƀing ană-plei Yerusalaim jing kar hăng ƀing ƀai plei Gomôrrah yơh.”p  

15Hơnŭn yơh, anai yơh jing tơlơi Yahweh Dưi Kơtang pơhiăp kơ tơlơi ƀing pô-pơala 
anŭn:  

“Kâo či pơgŏ̱ ƀing gơñu ƀơ̆ng gơnam-ƀơ̆ng phĭ̱  
laih anŭn mơñum ia kăm,  
yuakơ mơ̆ng ƀing pô-pơala amăng plei Yerusalaim  
tơlơi ƀu tui-gưt kơ Kâo hơmâo lar laih pơ djŏp-djang amăng anih-lŏn 

Yudah.”  
16Anai yơh jing tơlơi Yahweh Dưi Kơtang pơhiăp hăng ƀing ană-plei plei 

Yerusalaim:  
“Anăm pơđi ̱ng hơmư̆ ôh kơ tơlơi ƀing pô-pơala anŭn hlak laĭ-lui-hlâo kơ ƀing 

gih.  
ing gơñu pơbă hĭ ƀing gih hăng tơlơi čang-rơmang đôč-đač yơh.  
ing gơñu pơhiăp khul tơlơi mơ̆ng jua-pơmĭn gơñu pô,  
ƀu djơ̆ mơ̆ng amăng-bah Kâo, Yahweh ôh.  

17ing gơñu pơhiăp nanao hăng ƀing djik-djak kơ Kâo tui anai,  
‘Yahweh laĭ tui anai: ing gih či dŏ rơnŭk-rơno ̱m yơh.’  
Laih anŭn ƀing gơñu laĭ hăng abih-bang hlơi pô đuaĭ tui tơlơi khăng pran-jua 

                                                 
p23:14: Tơlơi Čơdơ̆ng-Phŭn 18:20; Yehezekêl 16:49.  

gơñu tui anai,  
‘u hơmâo tơlơi truh sat hơget ôh či truh ƀơi ƀing gih.’  

18u hơmâo hlơi pô ôh amăng ƀing gơñu bưp Kâo, Yahweh, laih anŭn dŏ-dơ̆ng 
pơhiăp hăng Kâo  

kiăng kơ pơđi ̱ng hơmư̆ boh-hiăp Kâo.  
u hơmâo hlơi pô ôh amăng ƀing gơñu pơđi ̱ng hơmư̆ hăng ngă tui laih boh-

hiăp Kâo.  
19Lăng bĕ, tơlơi hil-ƀrŭk Kâo, Yahweh, bluh tơbiă laih kar hăng angĭn rơbŭ,  

laih anŭn či lê ̆ trŭn ƀơi akŏ ƀing sat-ƀai kar hăng angĭn-hơkruăh huer trŭn 
yơh.  

20Tơlơi hil-nač Kâo, Yahweh, ƀu či kơdŭn glaĭ ôh  
tơl Kâo pơgiŏng hĭ hơdôm tơlơi kơñăm jua-pơmĭn Kâo yơh.  

Amăng khul hrơi pơanăp  
ƀing gih či thâo-hluh rơđah-rơđo̱ng yơh tơlơi-bruă Kâo ngă anŭn.  

21Kâo, Yahweh, ƀu pơkiaŏ nao ƀing pô-pơala ƀlŏr anŭn ôh,  
samơ̆ ƀing gơñu ngă mă hrup hăng ƀing gơñu pơhiăp boh-hiăp Kâo.  

Kâo ƀu pơhiăp hăng ƀing gơñu ôh,  
samơ̆ ƀing gơñu hơmâo laĭ-lui-hlâo laih.  

22Samơ̆ tơdah ƀing gơñu hơmâo bưp hăng pơhiăp laih hăng Kâo,  
tui anŭn ƀing gơñu dưi pơhaih yơh hơdôm boh-hiăp Kâo kơ ƀing ană-plei 

Kâo  
laih anŭn dưi pơwĕh hĭ laih ƀing gơ̆ mơ̆ng hơdră-jơlan sat-ƀai ƀing gơ̆  
laih anŭn mơ̆ng khul tơlơi-bruă soh-sat ƀing gơ̆.  

23“Kâo yơh kơnơ̆ng jing Ơi Adai dŏ djŏp-djang anih,  
laih anŭn ƀu djơ̆ Ơi Adai dŏ amăng sa anih đôč ôh.”  

Anŭn yơh jing tơlơi Yahweh pơhaih laih.  
24“Hơmâo mơ̆ hlơi pô dŏ kơdŏp amăng khul anih hơgŏm  

kiăng kơ Kâo ƀu dưi ƀuh ñu ôh?”  
Anŭn yơh jing tơlơi Yahweh pơhiăp laih.  
“Djơ̆ mơ̆ Kâo dŏ pơ djŏp-djang anih amăng adai laih anŭn ƀơi lŏn-tơnah?”  
Anŭn yơh jing tơlơi Yahweh pơhiăp laih.  

25Yahweh pơhiăp dơ̆ng tui anai, “Kâo hơmư̆ laih ƀing pô-pơala pơhiăp laĭ-lui-hlâo 
ƀlŏr amăng anăn Kâo. ing gơñu laĭ kơ tơlơi kâo hơmâo pơhiăp nanao laih hăng ƀing 
gơñu amăng tơlơi rơpơi. 26Hơbĭn-sui dơ̆ng ƀing pô-pơala ƀlŏr či laĭ-lui-hlâo tui anŭn, 
jing laĭ-lui-hlâo kơ tơlơi ƀlŏr mơ̆ng jua-pơmĭn gơñu pô lĕ? 27ing gơñu pơlaĭ hăng 

tơdruă hơdôm tơlơi rơpơi gơñu kiăng kơ ngă kơ ƀing ană-plei Kâo wơr-bĭt hĭ anăn 
Kâo jing Yahweh hrup hăng ƀing ơi-adon gơñu wơr-bĭt hĭ laih Kâo hlâo adih tơdang 
ƀing gơñu nao kơkuh-pơpŭ kơ yang Baal yơh. 28Brơi bĕ kơ pô-pơala pă hơmâo tơlơi 
rơpơi pơruai bĕ kơ tơlơi rơpơi ñu anŭn jing kơnơ̆ng tơlơi rơpơi đôč, samơ̆ brơi bĕ pô-
pơala hơmâo boh-hiăp Kâo sit pơhiăp boh-hiăp djơ̆ anŭn tŏng-ten. Sit tơlơi pơrơtưh 
anai jing djơ̆ tơpă: Adrăng pơdai ƀu jing tŭ-yua kar hăng pơdai ôh.” Anŭn yơh jing 
tơlơi Yahweh pơhiăp laih. 29Yahweh laĭ dơ̆ng tui anai, “Boh-hiăp Kâo jing kar hăng 
apui ƀơ̆ng hĭ laih anŭn kar hăng mu ̱t taih pơtâo pơčah brai hĭ yơh.”  

30Yahweh pơhiăp dơ̆ng tui anai, “Hơnŭn yơh, Kâo pơkơdơ̆ng glaĭ hăng ƀing pô-pơala 
jing ƀing mă-tŭ boh-hiăp mơ̆ng tơdruă hăng pơhaih ƀlŏr kơ hơdôm boh-hiăp anŭn jing 
tơbiă rai mơ̆ng Kâo yơh. 31Sit yơh, Kâo pơkơdơ̆ng glaĭ hăng ƀing pô-pơala pă pơhiăp 
hăng khul boh-hiăp gơñu pô samơ̆ pơhaih ƀlŏr kơ hơdôm boh-hiăp anŭn jing tơbiă rai 
mơ̆ng Kâo.” 32Yahweh pơhiăp dơ̆ng tui anai, “Sit yơh, Kâo ăt pơkơdơ̆ng glaĭ mơ̆n 
hăng ƀing hlơi pô pơruai khul tơlơi rơpơi ƀlŏr samơ̆ pơhaih ƀlŏr kơ hơdôm tơlơi 
rơpơi anŭn jing tơlơi laĭ-lui-hlâo. Hăng khul tơlơi ƀlŏr gơñu anŭn, ƀing gơñu dui-ba 
ƀing ană-plei Kâo jrôk jơlan wơ̆t-tơdah Kâo ƀu pơkiaŏ nao ƀing gơñu ƀôdah pơđar kơ 
ƀing gơñu nao pơhiăp hăng ană-plei Kâo anŭn ôh. Tui anŭn, ƀing gơ̆ ƀu hơmâo tơlơi 
tŭ-yua hơget ôh.” Anŭn yơh jing tơlơi Yahweh pơhiăp laih.  

ing Pô-Pơala ?lŏr Laih Anŭn Khul Tơlơi Laĭ-Lui-Hlâo ?lŏr  
33Yahweh pơhiăp hăng kâo tui anai, “Ơ Yirmeyah hơi, tơdang sa čô amăng ƀing ană-

plei anai, sa čô pô-pơala ƀôdah sa čô khua ngă yang, tơña tui anai, ‘Hơget boh-hiăp 
kơtraŏ Yahweh brơi laih kơ ih lĕ?’ Ih khŏm laĭ-glaĭ kơ ƀing gơñu tui anai, ‘ing gih 
jing tơlơi kơtraŏ kơ Yahweh laih anŭn Ñu laĭ Ñu či đuaĭ lui hĭ ƀing gih yơh.’” Anŭn 
yơh jing tơlơi Yahweh pơhiăp laih. 34“Tơdah sa čô pô-pơala, sa čô pô khua ngă yang 
ƀôdah hlơi pô amăng ƀing ană-plei laĭ tui anai, ‘Anai yơh jing boh-hiăp kơtraŏ mơ̆ng 
Yahweh,’ Kâo či pơkơhma ̱l hĭ pô anŭn wơ̆t-hăng abih sang-anŏ ñu yơh. 35Anai yơh 
jing tơlơi rĭm čô amăng ƀing gih khŏm tơña nanao kơ gơyut ñu ƀôdah adơi ai ñu tui 
anai, ‘Hơget tơlơi Yahweh laĭ-glaĭ lĕ? ƀôdah ‘Hơget tơlơi Yahweh hơmâo pơhiăp laih 
lĕ?’ 36Samơ̆ ƀing gih khŏm anăm laĭ djơ̆ kơ ‘boh-hiăp kơtraŏ mơ̆ng Yahweh’ dơ̆ng tah, 
yuakơ rĭm boh-hiăp rĭm čô jing hĭ boh-hiăp kơtraŏ mơ̆ng ñu pô yơh, laih anŭn ƀing gih 
pơwĕ hĭ laih hơdôm boh-hiăp Ơi Adai hơdip, jing Yahweh Dưi Kơtang, Ơi Adai ta. 
37Anai yơh jing tơlơi ƀing gih khŏm tơña nanao kơ rĭm pô-pơala, ‘Hơget tơlơi Yahweh 
laĭ-glaĭ kơ ih lĕ?’ ƀôdah ‘Hơget Yahweh hơmâo pơhiăp laih lĕ?’ 38Wơ̆t-tơdah ƀing gih 
pơhaih tui anai, ‘Anai jing boh-hiăp kơtraŏ mơ̆ng Yahweh,’ tui anŭn Yahweh či pơhiăp 

tui anai: Wơ̆t-tơdah Kâo pơtă laih kơ ƀing gih khŏm anăm pơhaih ôh tui anai, ‘Anai 
yơh jing boh-hiăp kơtraŏ mơ̆ng Yahweh,’ ƀing gih ăt tŏ-tui yua hơdôm boh-hiăp anŭn 
mơ̆n. 39Hơnŭn yơh, sit Kâo pô či wơr-bĭt hĭ ƀing gih laih anŭn puh-pơđuaĭ hĭ ƀing gih 
mơ̆ng anăp Kâo wơ̆t-hăng plei Yerusalaim anai, jing plei Kâo pha-brơi laih kơ ƀing gih 
laih anŭn kơ ƀing ơi-adon gih. 40Kâo či ba rai ƀơi ƀing gih tơlơi mlâo hlŏng-lar, jing 
tơlơi arăng či hơdơr hlŏng-lar yơh.”  

24  

Tơlơi Pơhumtu Kơ Dua Bai Boh Hra  
1Pơtao Nebukhadnezar, pơtao lŏn-čar Babilon, ba pơđuaĭ ataih hĭ mơ̆ng plei 

Yerusalaim Yehôyakhin, pơtao lŏn-čar Yudah, jing ană đah-rơkơi pơtao Yehôyakim, 
wơ̆t-hăng ƀing khua-moa ñu, ƀing thâo trah-kơyâo laih anŭn ƀing thâo čruih-tia. Tơdơi 
kơ anŭn, Yahweh pơrơđah kơ kâo, Yirmeyah, amăng tơlơi pơƀuh kơ dua boh bai boh 
hra ƀơi anăp sang yang Ñu.q 2Sa boh bai hơmâo le̱ng kơ boh hra hiam, kar hăng hơdôm 
boh tơsă hơnưm. Sa boh bai adih le̱ng kơ boh hra brŭ sat biă-mă tơl arăng ƀu thâo 
ƀơ̆ng ôh.  

3Giŏng anŭn, Yahweh tơña kơ kâo tui anai, “Hơget tơlơi ih ƀuh lĕ, Ơ Yirmeyah?”  
Kâo laĭ-glaĭ kơ Ñu tui anai, “Kâo ƀuh dua mơta boh hra. Hơdôm boh hiam jing hiam 

biă-mă yơh, samơ̆ hơdôm boh sat jing brŭ tơl arăng ƀu thâo ƀơ̆ng ôh.”  
4Giŏng anŭn, Yahweh pơhiăp hăng kâo tui anai, 5“Anai yơh jing tơlơi Kâo, Yahweh, 
Ơi Adai ƀing Israel, pơhiăp, ‘Ăt kar hăng hơdôm boh hra hiam anŭn mơ̆n, Kâo či ngă 
hiam-klă kơ ƀing mơ̆ng lŏn-čar Yudah, jing ƀing Kâo puh-pơđuaĭ hĭ ataih laih mơ̆ng 
anih-lŏn anai truh pơ dêh-čar Babilon, jing anih ƀing gơñu jing hĭ hlŭn-mơnă. 6Mơta 
Kâo či wai-lăng ƀing gơñu amăng anih-lŏn anŭn, laih anŭn tơdơi kơ rơnŭk jing hlŭn-
mơnă anŭn, Kâo či ba glaĭ ƀing gơñu pơ anih-lŏn anai dơ̆ng. Giŏng anŭn, Kâo či 
pơdơ̆ng đĭ ƀing gơñu laih anŭn ƀu či pơglưh trŭn hĭ ƀing gơñu ôh. Kâo či pla ƀing 
gơñu laih anŭn ƀu či buč hĭ ƀing gơñu dơ̆ng tah. 7Kâo či pha-brơi kơ ƀing gơñu jua-
pơmĭn kiăng kơ thâo-krăn Kâo, jing thâo-krăn kơ tơlơi Kâo yơh jing Yahweh. ing 
gơñu či jing ƀing ană-plei Kâo dơ̆ng laih anŭn Kâo pô či jing Ơi Adai gơñu yơh, yuakơ 
ƀing gơñu či wơ̆t glaĭ pơ Kâo hăng abih pran-jua gơñu yơh.  

8“Yahweh laĭ dơ̆ng tui anai, ‘Samơ̆ kar hăng hơdôm boh hra sat yơh, jing boh brŭ sat 
biă-mă tơl arăng ƀu thâo ƀơ̆ng ôh, Kâo či ngă sat kơ Zidkiyah, pơtao ƀing Yudah, ƀing 
khua-moa ñu wơ̆t-hăng ƀing dŏ-so̱t mơ̆ng plei Yerusalaim, wơ̆t-tơdah ƀing gơñu dŏ 

amăng anih-lŏn anai ƀôdah đuaĭ nao pơ anih-lŏn Êjip. 9Kâo či ngă kơ ƀing gơñu jing hĭ 
kar hăng tơlơi huĭ-bra ̱l biă-mă kơ abih-bang ƀing lŏn-čar ƀơi lŏn-tơnah anai. Pơ anih 
pă Kâo pơčơlah hĭ ƀing Yudah anŭn, pơ anih anŭn yơh arăng či pơhiăp ngor kơ ƀing 
gơñu, pơhiăp klao kơ ƀing gơñu, djik-djak kơ ƀing gơñu laih anŭn yua hơdôm anăn 
gơñu kiăng kơ hơtŏm-păh mơnuih pơkŏn. 10Kâo či ba rai tơlơi pơblah, tơlơi ư̆-rơpa 
laih anŭn tơlơi kli̱n-khe̱ng pơkơdơ̆ng glaĭ hăng ƀing Yudah anŭn tơl ƀing gơñu răm-
rơngiă hĭ abih-hlo̱m mơ̆ng anih-lŏn Kâo pha-brơi laih kơ ƀing gơñu laih anŭn kơ ƀing 
ơi-adon gơñu yơh.’”  

25  

Tơjuhpluh Thŭn Jing Hlŭn-Mơnă Amăng Dêh-Čar Ataih  
1Amăng thŭn tal pă̱ rơnŭk pơtao Yehôyakim, ană đah-rơkơi pơtao Yôsiyahu, git-gai 

lŏn-čar Yudah, ăt jing thŭn blung-hlâo Nebukhadnezar ngă pơtao-prŏng dêh-čar 
Babilon, boh-hiăp Yahweh truh pơ Yirmeyah kơ tơlơi abih-bang ƀing ană-plei Yudah.r 
2Tui anŭn, pô-pơala Yirmeyah pơhiăp hăng abih-bang ƀing ană-plei Yudah laih anŭn 
hăng abih-bang ƀing hơdip amăng plei Yerusalaim tui anai:  

3Duapluh-klâo thŭn, jing čơdơ̆ng mơ̆ng thŭn tal pluh-klâo pơtao Yôsiyahu ană 
đah-rơkơi Amôn jing pơtao lŏn-čar Yudah hlŏng truh pơ tă anai, boh-hiăp 
Yahweh truh pơ kâo laih anŭn kâo hơmâo pơhiăp pơkơdơ̆ng glaĭ hăng ƀing gih 
tŏng-ten nanao, samơ̆ ƀing gih hơngah ƀu kiăng hơmư̆ tui ôh.  

4Hloh kơ anŭn dơ̆ng, wơ̆t-tơdah Yahweh hơmâo pơkiaŏ rai laih pơ ƀing gih 
nanao abih-bang ƀing ding-kơna Ñu, jing ƀing pô-pơala, samơ̆ ƀing gih ƀu 
hơmư̆ ôh laih anŭn kŏn pơđi ̱ng tơngia kơ tơlơi Ñu pơhiăp lơi. 5ing gơñu 
pơđar kơ rĭm čô ƀing gih wĕh đuaĭ hĭ tañ mơ̆ng hơdôm hơdră-jơlan sat-ƀai gih, 
kiăng kơ ƀing gih dưi dŏ amăng anih-lŏn Yahweh pha-brơi laih kơ ƀing gih laih 
anŭn kơ ƀing ơi-adon gih truh pơ hlŏng-lar yơh. 6ing gơñu ăt pơđar kơ ƀing 
gih anăm đuaĭ tui ƀing yang-rơba ̱ng kiăng kơ mă bruă kơkuh-pơpŭ kơ ƀing 
gơñu ôh. Laih anŭn anăm čuih Yahweh kiăng kơ hil hăng khul rup-trah tơngan 
gih hơmâo ngă laih ôh. Tơdang ƀing gih ngă tui tơlơi pơđar gơñu, tui anŭn 
Yahweh ƀu či pơrai hĭ ƀing gih ôh.”  

7Yahweh pô pơhiăp tui anai, “Kơđai glaĭ, ƀing gih ƀu kiăng hơmư̆ tui Kâo laih 
anŭn čuih brơi kơ Kâo hil hăng hơdôm rup-trah tơngan gih hơmâo pơkra laih, 
sit ƀing gih hơmâo ba rai tơlơi truh sat kơ gih pô laih yơh.”  

8Hơnŭn yơh, Yahweh Dưi Kơtang laĭ tui anai, “Yuakơ ƀing gih ƀu hơmư̆ tui 
hơdôm boh-hiăp Kâo ôh, 9Kâo či iâu pơƀut glaĭ abih-bang ƀing djuai-mơnuih 
mơ̆ng gah dư̱r laih anŭn ding-kơna Kâo Nebukhadnezar pơtao-prŏng dêh-čar 
Babilon, kiăng kơ pơkơdơ̆ng glaĭ hăng lŏn-čar Yudah anai wơ̆t-hăng ƀing dŏ 
amăng anŭn mơ̆n, laih anŭn pơkơdơ̆ng glaĭ hăng abih-bang ƀing kơnung-djuai 
jum-dar anŭn yơh. Kâo či pơrai hĭ hlo ̱m-ƀo̱m ƀing gơñu laih anŭn ngă kơ ƀing 
gơñu jing hĭ kar hăng gơnam hơƀak-drak klao-djik, laih anŭn jing anih răm-rai 
hlŏng-lar yơh.” Anŭn yơh jing tơlơi Yahweh pơhiăp laih. 10“Kâo ăt či pơđŭt hĭ 
mơ̆ng khul anih anŭn dơnai hơ̆k-kơdơ̆k klao-mơak, khul asăp mơak-mơai pô 
neh-hơđŭ hăng anŏng-han, dơnai pơtâo kuă pơdai laih anŭn tơlơi bơngač apui-
kơđen.s 11Abih anih-lŏn anai či jing hĭ rơngol hông-hang yơh laih anŭn ƀing 
kơnung-djuai anŭn či jing hĭ hlŭn-mơnă kơ pơtao dêh-čar Babilon amăng 
tơjuhpluh thŭn yơh.”t  

12Yahweh pơhiăp dơ̆ng tui anai, “Samơ̆ tơdang tơjuhpluh thŭn giŏng hĭ laih, 
Kâo či pơkơhma ̱l hĭ pơtao-prŏng Babilon wơ̆t-hăng ƀing dêh-čar ñu yuakơ tơlơi 
soh gơñu. Kâo či pơrai hĭ anih-lŏn ƀing Babilon anŭn laih anŭn ngă kơ anih-lŏn 
anŭn jing hĭ rơngol hlŏng-lar yơh. 13Kâo či brơi rai ƀơi anih-lŏn anŭn abih-bang 
tơlơi truh sat Kâo hơmâo pơhiăp pơhuĭ laih kơ ƀing anih-lŏn anŭn hlâo adih, 
jing abih-bang tơlơi truh sat Yirmeyah hơmâo laĭ-lui-hlâo laih pơkơdơ̆ng glaĭ 
hăng abih-bang ƀing kơnung-djuai laih anŭn arăng čih laih amăng hră anai. 
14ing Babilon pô či jing hĭ hlŭn-mơnă kơ lu lŏn-čar laih anŭn kơ ƀing pơtao 
yom-prŏng yơh. Kâo či kla glaĭ kơ ƀing gơñu tui hăng khul bruă sat gơñu, jing 
tui hăng khul tơlơi tơngan ƀing gơñu ngă pơkơdơ̆ng glaĭ hăng ƀing ană-plei 
Kâo yơh.”  

Tơlơi Pơhmutu Kơ Kơčŏk Bă Hăng Tơlơi Hil Ơi Adai  
15Anai yơh jing tơlơi Yahweh, Ơi Adai ƀing Israel, pơrơđah kơ kâo amăng tơlơi 

pơƀuh kơ tơlơi kơčŏk tơpai hăng pơhiăp tui anai, “Mă bĕ mơ̆ng tơngan Kâo kơčŏk bă 
hăng tơlơi hil Kâo laih anŭn nao bĕ pơ abih-bang ƀing kơnung-djuai, jing ƀing Kâo či 
pơkiaŏ ih nao laih anŭn brơi bĕ kơ ƀing gơñu mơñum mơ̆ng kơčŏk anŭn. 16Tơdang 
ƀing gơñu mơñum laih, ƀing gơñu či rơbat sêng-grêng laih anŭn hưt-dư yơh yuakơ 
tơlơi pơblah Kâo či brơi rai amăng ƀing gơñu.”  

17Tui anŭn, Kâo mă kơčŏk anŭn mơ̆ng tơngan Yahweh kiăng kơ ba nao brơi kơ abih-

bang ƀing kơnung-djuai, jing ƀing Ñu pơkiaŏ kâo nao bưp laih anŭn brơi kơ ƀing gơñu 
mơñum mơ̆ng kơčŏk anŭn. 18Blung-hlâo, kâo nao pơ plei-prŏng Yerusalaim hăng khul 
plei-pla amăng anih-lŏn Yudah, wơ̆t-hăng ƀing pơtao hăng ƀing khua-moa Yudah, kiăng 
kơ mơ̆ng hrơi anŭn hlŏng truh kơ tă anai anih-lŏn gơñu jing hĭ rơngol hông-hang laih 
anŭn ƀing gơñu jing hĭ kar hăng gơnam huĭ-bra ̱l, klao-djik laih anŭn kiăng kơ arăng 
yua anăn gơñu kiăng hơtŏm-păh mơnuih pơkŏn yơh, tui hăng ƀing gơñu jing ră anai. 
19Tơdơi kơ anŭn, kâo ăt brơi kơ abih-bang ƀing anai mơñum mơ̆n:  

Pharaoh pơtao lŏn-čar Êjip wơ̆t-hăng ƀing khua-moa ñu;  
abih-bang ƀing ană-plei Êjip,  

20wơ̆t-hăng abih-bang ƀing ană-plei tuai dŏ pơ čar anŭn yơh;  
abih-bang ƀing pơtao anih-lŏn Uz;  
abih-bang ƀing pơtao ƀing Philistia, jing pơtao kơ khul plei-pơnăng Askelôn, 

Gaza, Ekrôn laih anŭn ƀing ană-plei dŏ glaĭ amăng plei-pơnăng Asđôd yơh;  
21lŏn-čar Edôm, Môab hăng Ammôn;  
22abih-bang ƀing pơtao plei Tir hăng Sidôn hrŏm-hăng ƀing pơtao khul plei pơkŏn 

jĕ rơsĭ prŏng;  
23khul plei Dedan, Têma, Buz wơ̆t-hăng abih-bang ƀing kuăh hĭ ƀŭk ƀơi athơi gơñu;  
24abih-bang ƀing pơtao anih-lŏn Arabia wơ̆t-hăng abih-bang ƀing pơtao ƀing djuai 

mơnuih đuaĭ hyu amăng anih tơdron-ha ̱r;  
25abih-bang ƀing tring Zimi, Ilam laih anŭn Media;  
26laih anŭn abih-bang ƀing pơtao gah dư̱r, jĕ ƀôdah ataih, rĭm boh lŏn-čar, jing abih-

bang dêh-čar ƀơi rŏng lŏn-tơnah anai yơh.  
Laih anŭn tơdơi kơ abih-bang ƀing gơñu, kâo ăt brơi kơ pơtao Sêsaku pô mơñum 
kơčŏk anŭn mơ̆n.  

27Giŏng anŭn, Yahweh pơhiăp hăng kâo, “Ră anai pơtă bĕ kơ ƀing gơñu tui anai, 
‘Anai jing tơlơi Yahweh Dưi Kơtang, jing Ơi Adai ƀing Israel, pơhiăp: Mơñum bĕ, tơl 
ƀing gih măt hăng pơtăh, laih anŭn lê ̆ rơbuh hĭ ƀu dưi tơgŭ đĭ dơ̆ng tah yuakơ tơlơi 
pơblah Kâo či brơi rai amăng ƀing gih.’ 28Samơ̆ tơdah ƀing gơñu hơngah hĭ ƀu kiăng 
mă mơñum ôh kơčŏk mơ̆ng tơngan ih, laĭ bĕ kơ ƀing gơñu tui anai, ‘Anai yơh jing 
tơlơi Yahweh Dưi Kơtang pơhiăp: ing gih khŏm mơñum kơčŏk anŭn bĕ! 29Anai-nê, 
Kâo či čơdơ̆ng ba rai tơlơi răm-rai ƀơi plei-prŏng jing plei hơmâo anăn Kâo, hiư̆m-ngă 
ƀing gih pơmĭn Kâo ƀu či pơkơhma̱l hĭ ƀing gih ôh hă? ing gih ƀu či rơngai hĭ ôh 
mơ̆ng tơlơi tŭ pơkơhma ̱l, yuakơ Kâo či iâu rai tơlơi pơblah ƀơi abih-bang ƀing hlơi pô 

hơdip ƀơi lŏn-tơnah anai.’” Anŭn yơh jing tơlơi Yahweh Dưi Kơtang pơhiăp pơhaih 
laih.’  

30“Ră anai, Ơ Yirmeyah hơi, laĭ-lui-hlâo bĕ abih-bang boh-hiăp pơkơdơ̆ng glaĭ hăng 
ƀing gơñu tui anai:  

“Yahweh či pơgrao rai kar hăng rơmung-dŭl mơ̆ng adai adih.  
Sit Ñu či pơgrŏm trŭn kơtang mơ̆ng sang rơgoh-hiam Ñu.  
Ñu či pơgrao pơkơdơ̆ng glaĭ hăng anih-lŏn Ñu.  
Ñu či pơhiăp kraih kar hăng ƀing dŏ juă dje̱t boh-kơƀâo,  

jing ƀing pơhiăp kraih pơkơdơ̆ng glaĭ hăng abih-bang ƀing hơdip ƀơi lŏn-
tơnah anai yơh.  

31Dơnai kraih anŭn rơuăng truh pơ djŏp-djang anih amăng lŏn-tơnah yơh,  
yuakơ Yahweh či ba rai tơlơi phong pơkơdơ̆ng glaĭ hăng ƀing kơnung-

djuai.  
Ñu či brơi rai tơlơi phat-kơđi ƀơi abih-bang mơnuih-mơnam  

laih anŭn pơdjai hĭ ƀing sat-ƀai hăng đao-gưm yơh.’”  
Anŭn yơh jing tơlơi Yahweh pơhiăp pơhaih laih.  

32Anai yơh jing tơlơi Yahweh Dưi Kơtang pơhiăp:  
“Lăng adih! Tơlơi truh sat hlak lar hyu  

mơ̆ng lŏn-čar anai truh pơ lŏn-čar adih yơh.  
Sit tơlơi anŭn lar hyu kar hăng sa glung angĭn kơtang tơgŭ đĭ  

mơ̆ng khul anih rơnuč lŏn-tơnah yơh.”  
33ơi hrơi mông anŭn atâo ƀing mơnuih Yahweh pơdjai hĭ či hơmâo lu biă-mă amăng 
djŏp-djang anih yơh, anŭn jing čơdơ̆ng mơ̆ng rơnuč gah anai lŏn-tơnah truh pơ rơnuč 
gah adih lŏn-tơnah yơh. Arăng ƀu či kơŭ-kơuăn kơ ƀing gơñu ôh kŏn pơƀut glaĭ atâo 
gơñu ƀôdah dơ̱r hĭ lơi, samơ̆ atâo gơñu či jing kar hăng kơmơ̆k đih ƀơi tơnah yơh.  

34Čŏk-hia hăng pơkrao bĕ, Ơ ƀing wai triu Yahweh hơi.  
Tơglŭng amăng hơbâo-tơpur bĕ, Ơ ƀing khua ba-akŏ tơpul triu Yahweh ăh.  
Hrơi mông arăng či pơdjai hĭ ƀing gih kar hăng pơdjai hĭ hlô-mơnơ̆ng hơmâo 

truh laih.  
ing gih či lê ̆-rơbuh hĭ laih anŭn pơčah brai kar hăng gŏ lŏn pơčah brai yơh.  

35ing wai triu anŭn ƀu či hơmâo anih pă ôh kiăng kơ đuaĭ-kơdŏp,  
ƀing khua ba-akŏ kơ tơpul triu Yahweh anŭn ƀu hơmâo anih pă kiăng kơ 
đuaĭ tơklaih hĭ ôh.  

36Hơmư̆ bĕ asăp hia ƀing wai triu,  
jing dơnai pơkrao ƀing khua ba-akŏ tơpul triu anŭn,  



 81

yuakơ Yahweh či pơrai hĭ đang rơ̆k gơñu, jing anih-lŏn gơñu.  
37Sit khul đang rơ̆k mơda anŭn či jing hĭ anih hông-hang yơh  

yuakơ tơlơi hil kheñ-đet Yahweh.  
38Yahweh či lui hĭ anih-lŏn Ñu anai kar hăng rơmung-dŭl đuaĭ lui hĭ anih pa ̱r ñu 

yơh,  
laih anŭn anih-lŏn gơñu či jing hĭ anih rơngol yơh  
yuakơ tơlơi ƀing kơtư̆-juă pơdjai hĭ ƀing ană-plei  
laih anŭn yuakơ tơlơi hil kheñ-đet Yahweh yơh.  

26  

ing Khua Ngă Yang Hăng ing Pô-Pơala Kiăng Kơ Pơdjai Hĭ Yirmeyah  
1u sui ôh tơdơi kơ Yehôyakim, jing ană đah-rơkơi Yôsiyahu, ngă pơtao anih-lŏn 

Yudah, Yahweh pơhiăp hăng kâo, Yirmeyah, tui anai:v 2“Anai yơh jing tơlơi Kâo, 
Yahweh, pơhiăp: Nao bĕ pơ anih wăl-tơdron gah anăp kơ sang yang Yahweh laih anŭn 
dŏ-dơ̆ng kiăng kơ pơhiăp hăng abih-bang ƀing ană-plei rai mơ̆ng khul plei-pla amăng 
anih-lŏn Yudah, jing ƀing rai kơkuh-pơpŭ amăng sang anŭn. Pơhaih bĕ kơ ƀing gơñu 
abih-bang tơlơi Kâo pơđar laih kơ ih. Anăm lui hĭ boh-hiăp pă ôh! 3Năng-ai ƀing gơñu 
či hơmư̆ laih anŭn rĭm čô ƀing gơñu či wĕh đuaĭ hĭ mơ̆ng jơlan sat-ƀai gơñu pô. Giŏng 
anŭn, tơdah ƀing gơñu ngă tui anŭn, Kâo či pơplih hĭ tơlơi pơmĭn Kâo laih anŭn ƀu 
brơi rai ƀơi ƀing gơñu tơlơi truh sat Kâo pơkra laih yuakơ tơlơi-bruă sat-ƀai ƀing gơñu 
hơmâo ngă laih.  

4“Laĭ bĕ kơ ƀing gơñu tui anai, ‘Anai yơh jing tơlơi Kâo, Yahweh, pơhiăp: Tơdah 
ƀing gih tŏ-tui hơngah ƀu kiăng hơmư̆ tui Kâo ôh hăng ƀu đuaĭ tui ôh tơlơi pơtă-pơtăn 
Kâo brơi laih kơ ƀing gih; 5laih anŭn tơdah ƀing gih tŏ-tui hơngah ƀu kiăng hơmư̆ tui 
ôh hơdôm boh-hiăp ƀing ding-kơna Kâo, jing ƀing pô-pơala Kâo pơkiaŏ rai laih pơ 
ƀing gih nanao samơ̆ ƀing gih ƀu kiăng hơmư̆ ôh, 6giŏng anŭn Kâo či pơrai hĭ sang anai 
jing kar hăng Kâo ngă laih kơ anih Silôh, jing anih sang khăn pơjơnum dŏ hlâo adih. 
Hloh kơ anŭn dơ̆ng, Kâo či ngă brơi kơ anăn plei-prŏng Yerusalaim anai jing kar hăng 
gơnam arăng yua kiăng kơ hơtŏm-păh kơ mơnuih pơkŏn amăng abih-bang ƀing lŏn-čar 
ƀơi lŏn-tơnah anai yơh.’”w  

7ing khua ngă yang, ƀing pô-pơala laih anŭn abih-bang ƀing ană-plei hơmư̆ kâo, 
Yirmeyah, pơhiăp kơ hơdôm boh-hiăp anŭn gah anăp kơ sang yang Yahweh. 8Samơ̆ 

                                                 
v26:1: 2 ing Pơtao 23:36-24:6; 2 Hră-Ruai 36:5-7.  

tơdơi kơ kâo pơgiŏng hĭ ră ruai kơ abih-bang ƀing ană-plei hơdôm tơlơi Yahweh 
hơmâo pơđar laih kơ kâo kiăng kơ pơhaih, ƀing khua ngă yang, ƀing pô-pơala laih 
anŭn abih-bang ƀing ană-plei hơñăk mă kâo hăng laĭ tui anai, “Ŏng khŏm djai yơh! 
9Yua-hơget ŏng laĭ-lui-hlâo amăng anăn Yahweh kơ tơlơi sang yang Yahweh anai či 
jing kar hăng anih Silôh hlâo adih laih anŭn plei-prŏng anai či jing kar hăng anih rơngol 
hông-hang lĕ?” Laih anŭn abih-bang ƀing ană-plei rai wang-dar kâo gah anăp sang yang 
Yahweh yơh.  

10Tơdang ƀing khua-moa lŏn-čar Yudah hơmư̆ kơ hơdôm tơlơi anŭn, ƀing gơñu đĭ 
nao mơ̆ng sang-pơtao truh pơ sang yang Yahweh laih anŭn dŏ be̱r ƀơi bah-amăng arăng 
pơanăn Amăng-Ja ̱ng Phrâo sang yang Yahweh kiăng kơ phat-kơđi kơ kâo yơh. 11Giŏng 
anŭn, ƀing khua ngă yang laih anŭn ƀing pô-pơala laĭ kơ ƀing khua-moa hăng abih-bang 
ƀing ană-plei tui anai, “Pô anai khŏm tŭ tơlơi klă̱-kơđi kơ tơlơi djai yơh yuakơ ñu 
hơmâo laĭ-lui-hlâo pơkơdơ̆ng glaĭ hăng plei-prŏng anai kar hăng ƀing gih hơmâo hơmư̆ 
laih hăng tơngia gih pô!”  

12Giŏng anŭn, kâo, Yirmeyah, pơgăl-pơgang kâo pô hăng laĭ kơ abih-bang ƀing khua-
moa laih anŭn kơ abih-bang ƀing ană-plei tui anai, “Yahweh pơkiaŏ rai kâo kiăng laĭ-
lui-hlâo pơkơdơ̆ng glaĭ hăng sang anai laih anŭn hăng plei-prŏng anai abih-bang tơlơi 
ƀing gih hơmâo hơmư̆ laih. 13Ră anai, pơplih bĕ khul hơdră-jơlan gih wơ̆t-hăng khul 
bruă sat gih laih anŭn tui-gưt Yahweh Ơi Adai gih. Tui anŭn, Yahweh či pơplih hĭ tơlơi 
pơmĭn Ñu laih anŭn ƀu brơi rai tơlơi truh sat Ñu hơmâo pơhaih pơkơdơ̆ng glaĭ laih 
hăng ƀing gih. 14Bơ kơ kâo, kâo dŏ amăng tơngan tơlơi dưi gih, Ơ ƀing phat-kơđi kâo. 
Ngă bĕ kơ kâo tui hăng tơlơi ƀing gih pơmĭn jing găl-djơ̆ laih anŭn djơ̆-lăp. 15Samơ̆ 
brơi răng bĕ, tơdah ƀing gih pơdjai hĭ kâo, tui anŭn tơlơi soh tuh drah mơnuih ƀu soh 
ƀing gih či ba rai ƀơi gih pô, ƀơi plei-prŏng anai wơ̆t-hăng ƀơi ƀing hlơi pô hơdip 
amăng plei anai, yuakơ Yahweh yơh jing Pô hơmâo pơkiaŏ rai laih kâo pô pơ ƀing gih 
kiăng kơ pơkơđiăng ƀing gih hăng abih-bang boh-hiăp anŭn, jing tơlơi ƀing gih hơmư̆ 
laih.”  

16Giŏng anŭn, ƀing khua-moa laih anŭn abih-bang ƀing ană-plei pơhiăp hăng ƀing 
khua ngă yang laih anŭn hăng ƀing pô-pơala tui anai, “Mơnuih anai hơmâo pơhiăp laih 
hăng ƀing ta amăng anăn Yahweh Ơi Adai ta. Tui anŭn, ñu ƀu năng tŭ tơlơi klă̱-kơđi 
kơ tơlơi djai ôh!”  

17Giŏng anŭn, hơmâo đơđa ƀing kŏng-tha anih-lŏn Yudah anŭn tơgŭ dŏ-dơ̆ng laih 
anŭn pơhiăp hăng abih-bang ƀing mơnuih pơjơnum glaĭ pơ anŭn tui anai, 18“Mikhah 
mơ̆ng plei Môreset laĭ-lui-hlâo amăng rơnŭk Hizkiyah jing pơtao anih-lŏn Yudah hlâo 
adih. Ñu laĭ kơ abih-bang ƀing ană-plei Yudah tui anai, ‘Anai yơh jing tơlơi Yahweh 

Dưi Kơtang pơhiăp:  
“‘Arăng či jŭ-pla Ziôn hrup hăng đang-hơma,  

plei-prŏng Yerusalaim či jing hĭ ƀu̱r boh-pơtâo glưh-pơčăh,  
laih anŭn bŏl-čư̆ sang yang anŭn či jing hĭ glai-glo glĭp-glăp yơh.’x  

19“Hiư̆m-pă, ƀơi mông anŭn Hizkiyah pơtao lŏn-čar Yudah laih anŭn ƀing ană-plei 
Yudah pơdjai hĭ pô-pơala Mikhah hă? Kơđai glaĭ, Hizkiyah pơpŭ-pơyom kơ Yahweh 
laih anŭn kwưh-rơkâo tơlơi pơmơak kơ Ñu yơh. Tui anŭn, Yahweh pơplih hĭ tơlơi 
pơmĭn Ñu laih anŭn Ñu ƀu brơi rai ôh tơlơi răm-rai Ñu pơhaih laih pơkơdơ̆ng glaĭ 
hăng ƀing gơñu. Ră anai ƀing ta jĕ či ba rai tơlơi truh sat prŏng biă-mă yơh ƀơi ta pô!”  

20Amăng rơnŭk Yehôyakim, ăt hơmâo sa čô jing Uriah ană đah-rơkơi Semayah mơ̆ng 
plei-pơnăng Kiryat-Yearim jing pô pơkŏn dơ̆ng laĭ-lui-hlâo laih amăng anăn Yahweh. 
Ñu laĭ-lui-hlâo ăt kar-kaĭ mơ̆n pơkơdơ̆ng glaĭ hăng plei-prŏng Yerusalaim anai laih 
anŭn kơ anih-lŏn Yudah anai hrup hăng tơlơi Yirmeyah laĭ laih. 21Tơdang pơtao 
Yehôyakim, ƀing ling-tơhan khĭn-kơtang ñu laih anŭn abih-bang ƀing khua-moa ñu 
hơmư̆ hơdôm boh-hiăp Uriah, pơtao hơduah hơdră kiăng pơdjai hĭ gơ̆. Samơ̆ tơdang 
Uriah hơmư̆ kơ tơlơi anŭn, ñu huĭ-bra ̱l hăng đuaĭ-kơdŏp hĭ pơ lŏn-čar Êjip yơh. 
22Samơ̆ pơtao Yehôyakim pơkiaŏ nao Elnathan ană đah-rơkơi Akbôr nao pơ lŏn-čar 
Êjip hrŏm-hăng ƀing ling-tơhan pơkŏn mơ̆n kiăng kơ mă gơ̆. 23ing gơñu ba tơbiă 
Uriah mơ̆ng lŏn-čar Êjip laih anŭn ba glaĭ gơ̆ pơ pơtao Yehôyakim. Giŏng anŭn, pơtao 
brơi kơ arăng klâŏ pơdjai hĭ gơ̆ laih anŭn glŏm hĭ drơi-jan gơ̆ pơ anih pơsat ƀing 
mơnuih ƀun-rin yơh.  

24Hloh kơ anŭn dơ̆ng, Ahikam ană đah-rơkơi Saphan pơgăl-pơgang brơi kơ 
Yirmeyah, tui anŭn arăng ƀu jao hĭ Yirmeyah kơ ƀing ană-plei kiăng kơ tŭ tơlơi djai 
ôh.  

27  

ing Lŏn-Čar Dŏ Gah Yŭ Kơ Tơlơi Dưi Pơtao-Prŏng Nebukhadnezar  
1u sui ôh tơdơi kơ Zidkiyah, ană đah-rơkơi Yôsiyahu ngă pơtao lŏn-čar Yudah, 

Yahweh pơhiăp hăng kâo, Yirmeyah.y 2Anai yơh jing tơlơi Yahweh pơhiăp hăng kâo, 
“Pơkra bĕ sa ƀĕ oč mơ̆ng kơyâo hăng khul hrĕ klĭ laih anŭn pioh ƀơi tơkuai ih. 3Ră 
anai hơmâo ƀing khua pơala mơ̆ng lŏn-čar Edôm, Môab hăng Ammôn laih anŭn mơ̆ng 
plei Tir hăng plei Sidôn rai laih pơ plei-prŏng Yerusalaim kiăng kơ bưp Zidkiyah pơtao 

lŏn-čar Yudah. Tui anŭn, brơi bĕ kơ ƀing gơñu ba nao boh-hiăp Kâo kơ ƀing pơtao 
gơñu. 4Brơi bĕ kơ ƀing gơñu pơtă boh-hiăp Kâo hăng ruai kơ ƀing pơtao gơñu tui anai, 
‘Anai yơh jing tơlơi Yahweh Dưi Kơtang, jing Ơi Adai ƀing Israel, pơhiăp: 5Hăng 
tơlơi dưi mơyang prŏng-prin Kâo laih anŭn hăng tơlơi kơtang tơngan Kâo pô yơh, Kâo 
pơjing lŏn-tơnah, mơnuih-mơnam hăng khul hlô-mơnơ̆ng amăng lŏn-tơnah anŭn. Laih 
anŭn Kâo ăt jao-brơi tơlơi git-gai kơ hlơi pô Kâo ruăh yơh. 6Kâo jĕ či jao hĭ abih-bang 
anih-lŏn gih kơ ding-kơna Kâo Nebukhadnezar, jing pơtao-prŏng dêh-čar Babilon. 
Wơ̆t-tơdah khul hlô-mơnơ̆ng glai Kâo ăt či brơi dŏ gah yŭ tơlơi dưi ñu mơ̆n. 7Abih-
bang ƀing lŏn-čar či dŏ gah yŭ tơlơi dưi ñu, ană đah-rơkơi ñu laih anŭn tơčô ñu tơl 
hrơi mông kơ dêh-čar ñu đŭt hĭ. ơi hrơi mông anŭn, lu ƀing lŏn-čar laih anŭn ƀing 
pơtao yom-prŏng či blah dưi-hĭ kơ dêh-čar Babilon yơh. Laih anŭn ƀing Babilon či dŏ 
gah yŭ tơlơi dưi ƀing gơñu yơh. 8Samơ̆ ră anai, tơdah lŏn-čar pă ƀôdah pơtao pă amăng 
ƀing gih hơngah ƀu kiăng mă bruă kơ Nebukhadnezar pơtao lŏn-čar Babilon ƀôdah 
tơkui tơkuai gơñu gah yŭ kơ oč ñu ôh, Kâo či pơkơhma ̱l hĭ ƀing gơñu hăng tơlơi 
pơblah, tơlơi ư̆-rơpa laih anŭn tơlơi kli̱n-khe̱ng, tơl Kâo pơrai hĭ lŏn-čar anŭn hăng 
tơngan kơtang pơtao Nebukhadnezar yơh.’” Anŭn yơh jing tơlơi Yahweh pơhiăp 
pơhaih laih.  

9“‘Tui anŭn, tơdang hlơi pô amăng ƀing gih laĭ-lui-hlâo hăng laĭ kơ tơlơi ƀing gih ƀu 
či dŏ gah yŭ kơ pơtao Babilon ôh, anăm hơmư̆ ôh kơ ƀing gơñu. Anăm hơmư̆ ƀing 
gơñu ôh wơ̆t-tơdah ƀing gơñu jing ƀing laĭ kơ gơñu pô jing ƀing pơrơđah tơlơi pơanăp 
hăng tơlơi lăng khul gru-kơnăl, hăng tơlơi pơblang tơlơi rơpơi, hăng tơlơi pơhiăp 
hăng atâo djai ƀôdah hăng tơlơi pơhiăp hăng ƀing yang sat. 10ing gơñu laĭ-lui-hlâo 
ƀlŏr kơ ƀing gih laih anŭn tơdah ƀing gih hơmư̆ tui ƀing gơñu, Kâo či brơi kơ arăng ba 
pơđuaĭ hĭ ƀing gih ataih mơ̆ng lŏn-čar gih. Kâo či hơngah lui hĭ ƀing gih laih anŭn ƀing 
gih či răm-rơngiă hĭ yơh. 11Samơ̆ tơdah lŏn-čar pă či tơkui tơkuai ñu gah yŭ kơ oč 
pơtao lŏn-čar Babilon laih anŭn dŏ gah yŭ kơ tơlơi dưi ñu, Kâo či brơi kơ ƀing ană-
plei lŏn-čar anŭn dŏ amăng anih-lŏn pô kiăng kơ jik-jăh đang-hơma laih anŭn hơdip pơ 
anih anŭn yơh.’” Anŭn yơh jing tơlơi Yahweh pơhiăp pơhaih laih.  

12Giŏng anŭn, Kâo, Yirmeyah, ăt pơhiăp kar-kaĭ mơ̆n hăng Zidkiyah pơtao lŏn-čar 
Yudah. Kâo laĭ tui anai, “Tơkui bĕ tơkuai gih gah yŭ oč pơtao Babilon. Tơdah ƀing gih 
dŏ gah yŭ kơ tơlơi dưi ñu laih anŭn kơ ană-plei ñu, tui anŭn ƀing gih či hơdip yơh. 
13Yua-hơget ih hăng ƀing ană-plei ih kiăng kơ djai hĭ yua-mơ̆ng tơlơi pơblah, tơlơi ư̆-
rơpa laih anŭn tơlơi kli̱n-khe̱ng lĕ? Anŭn jing tơlơi Yahweh hơmâo pơkơđiăng laih či 
truh kơ lŏn-čar pă ƀu jao hĭ ôh ñu pô kơ pơtao lŏn-čar Babilon. 14Tui anŭn, anăm hơmư̆ 
tui hơdôm boh-hiăp ƀing pô-pơala laĭ-lui-hlâo ƀlơ̆r hăng ƀing gih yơh tơdang ƀing 

gơñu laĭ kơ tơlơi bing gih ƀu či dŏ gah yŭ tơlơi dưi kơ pơtao lŏn-čar Babilon. 
15Yahweh pô pơhiăp tui anai, ‘Kâo ƀu pơkiaŏ ƀing gơñu ôh! ing gơñu pơhiăp laĭ-lui-
hlâo ƀlơ̆r samơ̆ ƀing gơñu laĭ ƀing gơñu pơhiăp amăng anăn Kâo. Hơnŭn yơh, Kâo či 
brơi kơ arăng mă-pơđuaĭ hĭ ƀing gih mơ̆ng anih-lŏn gih laih anŭn ƀing gih či răm-
rơngiă hĭ yơh, anŭn jing ƀing gih hăng ƀing pô-pơala jing ƀing pơhiăp laĭ-lui-hlâo ƀlŏr 
hăng ƀing gih yơh.’”  

16Giŏng anŭn, Kâo laĭ kơ ƀing khua ngă yang laih anŭn kơ abih-bang ƀing ană-plei 
Yudah tui anai, “Anai yơh jing tơlơi Yahweh pơhiăp: Anăm hơmư̆ tui ƀing pô-pơala 
jing ƀing laĭ-lui-hlâo ƀlŏr kơ ƀing gih tui anai ôh, ‘u sui ôh hơdôm dram-gơnam mơ̆ng 
sang yang Yahweh arăng či ba glaĭ mơ̆ng lŏn-čar Babilon yơh.’ 17Anăm hơmư̆ tui ƀing 
gơñu ôh. Dŏ bĕ gah yŭ tơlơi dưi pơtao lŏn-čar Babilon laih anŭn ƀing gih či hơdip yơh. 
Yua-hơget ƀing gih kiăng kơ plei-prŏng anai jing hĭ răm-rai lĕ? 18Tơdah ƀing gơñu jing 
pô-pơala Yahweh sit laih anŭn hơmâo boh-hiăp mơ̆ng Ñu, brơi bĕ kơ ƀing gơñu kwưh 
hăng Yaweh Dưi Kơtang kơ tơlơi arăng ƀu či ba-pơđuaĭ hĭ ôh pơ lŏn-čar Babilon khul 
dram-gơnam dŏ glaĭ amăng sang yang Yahweh laih anŭn amăng sang-pơtao pơtao lŏn-
čar Yudah laih anŭn amăng plei Yerusalaim. 19Anai yơh jing tơlơi Yahweh Dưi Kơtang 
laĭ kơ tơlơi khul tơmĕh,z Brŏng Rơsĭ,a khul hip-rơdêhb wơ̆t-hăng khul gơnam pơkŏn 
jing gơnam dŏ glaĭ amăng plei anŭn, 20jing gơnam Nebukhadnezar pơtao lŏn-čar 
Babilon ƀu mă pơđuaĭ hĭ ôh tơdang ñu ba-pơđuaĭ hĭ Yehôyakhin ană đah-rơkơi 
Yehôyakim pơtao lŏn-čar Yudah pơ lŏn-čar ataih mơ̆ng plei Yerusalaim, hrŏm hăng 
abih-bang ƀing kơdrưh-kơang lŏn-čar Yudah wơ̆t-hăng plei-prŏng Yerusalaim mơ̆n. 
21Sit yơh, anai yơh jing tơlơi Yahweh Dưi Kơtang, Ơi Adai ƀing Israel, pơhiăp kơ 
tơlơi khul gơnam dŏ glaĭ amăng sang yang Yahweh laih anŭn amăng sang-pơtao pơtao 
lŏn-čar Yudah laih anŭn amăng plei Yerusalaim: 22Hơdôm gơnam anŭn arăng či mă-
pơđuaĭ hĭ pơ lŏn-čar Babilon laih anŭn pơ anih anŭn hơdôm gơnam anŭn ăt či dŏ truh 
pơ hrơi Kâo či khư̆p-kiăng kơ ba glaĭ hơdôm gơnam anŭn laih anŭn pioh glaĭ pơ anih 
anai yơh.” Anŭn yơh jing tơlơi Yahweh pơhiăp pơhaih laih.  

28  

Pô-Pơala Yirmeyah Hăng Pô-Pơala ?lŏr Hananyah  
1ơi blan tal rơma amăng thŭn anŭn mơ̆n, jing amăng thŭn tal pă̱, ƀu sui ôh tơdơi kơ 

Zidkiyah ngă pơtao anih-lŏn Yudah, pô-pơala Hananyah ană đah-rơkơi Azzur, jing 
mơnuih mơ̆ng plei-pơnăng Gibôn, laĭ kơ kâo amăng sang yang Yahweh ƀơi anăp ƀing 
khua ngă yang laih anŭn abih-bang ƀing ană-plei tui anai:c 2“Anai yơh jing tơlơi 
Yahweh Dưi Kơtang, Ơi Adai ƀing Israel, pơhiăp, ‘Kâo či pơjŏh hĭ oč pơtao lŏn-čar 
Babilon pioh laih ƀơi tơkuai gih. 3ơi jĕ hơnăl-tuč kơ dua thŭn, Kâo či ba glaĭ pơ anih 
anai abih-bang gơnam yom sang yang Yahweh, jing gơnam Nebukhadnezar pơtao-
prŏng dêh-čar Babilon mă-pơđuaĭ laih mơ̆ng anih anai hăng ba nao pơ dêh-čar Babilon. 
4Kâo ăt či ba glaĭ pơ anih anai Yehôyakhin ană đah-rơkơi Yehôyakim pơtao lŏn-čar 
Yudah laih anŭn abih-bang ƀing Yudah jing ƀing arăng mă-pơđuaĭ hĭ pơ dêh-čar 
Babilon. Sit Kâo či pơjŏh hĭ oč pơtao dêh-čar Babilon pioh laih ƀơi tơkuai gih.’” Anŭn 
yơh jing tơlơi Yahweh pơhiăp pơhaih laih.  

5Giŏng anŭn, kâo, Yirmeyah, laĭ-glaĭ kơ pô-pơala Hananyah ƀơi anăp ƀing khua ngă 
yang laih anŭn abih-bang ƀing ană-plei, jing ƀing pơjơnum glaĭ amăng sang yang 
Yahweh. 6Ñu laĭ tui anai, “Djơ̆ yơh! Kwưh-kiăng kơ Yahweh ngă tui anŭn yơh! Kwưh-
kiăng kơ Yahweh pơkrep truh hĭ hơdôm boh-hiăp ih hơmâo laĭ-lui-hlâo laih kơ tơlơi 
ba glaĭ mơ̆ng dêh-čar Babilon hơdôm gơnam sang yang Yahweh wơ̆t-hăng abih-bang 
ƀing ană-plei arăng mă-pơđuaĭ hĭ laih pơ anŭn. 7Samơ̆, hơmư̆ bĕ kơ tơlơi kâo či pơhiăp 
hăng ih laih anŭn hăng abih-bang ƀing ană-plei tui anai: 8Mơ̆ng rơnŭk hlâo adih, jing 
rơnŭk hlâo kơ ƀing ta, ƀing pô-pơala, hơmâo laĭ-lui-hlâo laih kơ tơlơi pơblah, tơlơi 
truh sat laih anŭn tơlơi kli̱n-khe̱ng pơkơdơ̆ng glaĭ hăng lu lŏn-čar laih anŭn hăng khul 
dêh-čar yom-prŏng. 9Samơ̆ wơ̆t-tơdah sa čô pô-pơala jing pô laĭ-lui-hlâo kơ tơlơi 
rơnŭk-rơno ̱m, ñu či tŭ arăng yap-kơnăl kơ tơlơi ñu jing pô Yahweh pơkiaŏ rai sit, 
tơdah kơnơ̆ng tơlơi laĭ-lui-hlâo ñu anŭn đôč yơh pơkrep truh sit.”  

10Giŏng anŭn, pô-pơala Hananyah tŏh hĭ oč ƀơi tơkuai kâo, Yirmeyah, hăng pơjŏh hĭ, 
11laih anŭn pơhiăp ƀơi anăp abih-bang ƀing ană-plei anŭn tui anai, “Anai yơh jing tơlơi 
Yahweh pơhiăp, ‘Ăt kar hăng anŭn mơ̆n, Kâo či pơjŏh hĭ oč Nebukhadnezar pơtao dêh-
čar Babilon mơ̆ng tơkuai abih-bang ƀing lŏn-čar ƀơi jĕ hơnăl-tuč kơ dua thŭn.’” Giŏng 
anŭn, kâo tơbiă đuaĭ hĭ yơh.  

12u sui ôh tơdơi kơ pô-pơala Hananyah hơmâo pơjŏh hĭ laih oč ñu tŏh hĭ laih mơ̆ng 
tơkuai kâo, Yirmeyah, Yahweh pơhiăp hăng kâo tui anai, 13“Nao ruai bĕ kơ Hananyah 
tui anai, ‘Anai yơh jing tơlơi Yahweh pơhiăp: Ih hơmâo pơjŏh hĭ laih oč kơyâo, samơ̆ 
ih či tŭ tơlơi Kâo, Yahweh, pioh sa ƀĕ oč pơsơi ƀơi tơkuai ih yơh. 14Anai yơh jing 
tơlơi Kâo, Yahweh Dưi Kơtang, jing Ơi Adai ƀing Israel, pơhiăp dơ̆ng: Kâo ăt či pioh 

oč pơsơi mơ̆n ƀơi tơkuai abih-bang ƀing lŏn-čar kiăng kơ ƀing gơñu dŏ gah yŭ tơlơi 
dưi Nebukhadnezar pơtao-prŏng dêh-čar Babilon. Sit pơtao anŭn či git-gai ƀing gơñu 
laih anŭn Kâo ăt či brơi kơ ñu git-gai khul hlô-mơnơ̆ng glai mơ̆n.’”  

15Giŏng anŭn, kâo laĭ kơ pô-pơala Hananyah tui anai, “Hơmư̆ bĕ, Ơ Hananyah! 
Yahweh ƀu pơkiaŏ rai ih ôh, samơ̆ ih hơmâo pơtrŭt-pơđu̱r laih lŏn-čar anai đaŏ-kơnang 
kơ khul tơlơi ƀlŏr. 16Hơnŭn yơh, Yahweh laĭ kơ tơlơi Ñu jĕ či mă-pơđuaĭ hĭ laih ih 
mơ̆ng rŏng lŏn-tơnah anai. Amăng thŭn anai yơh, ih či djai yuakơ ih hơmâo pơtrŭt-
pơđu̱r ƀing ană-plei Yahweh tơgŭ-pơkơdơ̆ng glaĭ hăng Ñu.’”  

17Tui anŭn, amăng blan tal tơjuh ăt amăng thŭn anŭn mơ̆n, pô-pơala Hananyah djai hĭ.  

29  

Hră Pô-Pơala Yirmeyah Mơit Kơ ing Yudah Amăng Dêh-Čar Babilon  
1Kâo, Yirmeyah, mơit sa pŏk hră mơ̆ng plei Yerusalaim pơ ƀing kŏng-tha laih anŭn 

pơ ƀing khua ngă yang, ƀing pô-pơala hrŏm-hăng abih-bang ƀing ană-plei Yudah 
pơkŏn. Anŭn jing abih-bang ƀing Yudah pơtao Nebukhadnezar hơmâo mă-pơđuaĭ hĭ 
laih mơ̆ng plei Yerusalaim nao pơ dêh-čar Babilon.d 2Kâo mơit hră anŭn tơdơi kơ 
pơtao Yehôyakhin hăng amĭ pơtao, ƀing khua sang-pơtao laih anŭn ƀing khua djă-akŏ 
lŏn-čar Yudah hăng plei-prŏng Yerusalaim, ƀing thâo treh kơyâo laih anŭn ƀing thâo 
čruih-tia, arăng hơmâo ba pơđuaĭ hĭ laih mơ̆ng plei Yerusalaim. 3Yirmeyah jao hră 
anŭn kơ Elasah ană đah-rơkơi Saphan laih anŭn kơ Gemaryah ană đah-rơkơi Hilkiyah, 
jing ƀing mơnuih Zidkiyah pơtao lŏn-čar Yudah pơkiaŏ nao pơ pơtao-prŏng 
Nebukhadnezar amăng dêh-čar Babilon. Hră anŭn čih tui anai:  

4Anai yơh jing tơlơi Kâo, Yahweh Dưi Kơtang, jing Ơi Adai ƀing Israel, 
pơhiăp hăng abih-bang ƀing mơnuih Kâo brơi kơ pơtao Nebukhadnezar ba-
pơđuaĭ hĭ laih mơ̆ng plei-prŏng Yerusalaim nao pơ dêh-čar Babilon: 5“Pơdơ̆ng 
đĭ bĕ khul sang kiăng kơ dŏ pơ anih anŭn. Pla bĕ gơnam-tăm amăng khul đang-
hơma kiăng kơ ƀơ̆ng hơdôm boh-čroh ƀing gih pĕ-hơpuă mơ̆ng đang-hơma 
anŭn. 6Pơdŏ bĕ laih anŭn hơmâo ƀing ană đah-rơkơi đah-kơmơi. Ăt brơi bĕ kơ 
ƀing ană đah-rơkơi gih dŏ bơnai laih anŭn ƀing ană đah-kơmơi gih dŏ rơkơi, 
kiăng kơ ƀing gơñu ăt hơmâo ƀing ană đah-rơkơi đah-kơmơi mơ̆n. Đĭ-kơyar lu 
tui mơnuih bĕ pơ anŭn, anăm pơtrŭn hĭ ôh. 7Laih anŭn ăt gir djru bĕ kơ plei-
prŏng anŭn dŏ rơnŭk-rơno ̱m hăng đĭ-kơyar, yuakơ pơ plei anŭn yơh Kâo 
hơmâo brơi laih kơ pơtao Nebukhadnezar ba-pơđuaĭ hĭ ƀing gih mơ̆ng lŏn-čar 

gih pô kiăng kơ dŏ gah yŭ tơlơi dưi pơtao anŭn. Iâu-laĭ bĕ kơ Kâo, Yahweh, 
djru brơi kơ plei anŭn đi-kơyar, yuakơ tơdah plei anŭn đĭ-kơyar, ƀing gih ăt či 
đĭ-kơyar mơ̆n.” 8Sit yơh, anai jing tơlơi Kâo, Yahweh Dưi Kơtang, jing Ơi 
Adai ƀing Israel, pơhiăp, “Anăm brơi kơ ƀing dŏ amăng ƀing gih, jing ƀing pô-
pơala ƀôdah ƀing lăng gru-kơnăl kiăng kơ laĭ-lui-hlâo pơblư̆-ƀlŏr hĭ ƀing gih. 
Anăm hơmư̆ tui khul tơlơi rơpơi ƀing gơñu yua kiăng kơ laĭ-lui-hlâo ôh. 9ing 
gơñu laĭ kơ tơlơi ƀing gơñu laĭ-lui-hlâo kơ ƀing gih amăng anăn Kâo samơ̆ ƀing 
gơñu pơhiăp ƀlŏr. Sit Kâo ƀu hơmâo pơkiaŏ nao ƀing gơñu ôh.” Anŭn yơh jing 
tơlơi Kâo, Yahweh, pơhiăp pơhaih laih.  

10Kâo, Yahweh, pơhiăp dơ̆ng tui anai, “Rơnŭk dêh-čar Babilon či dŏ tơjuhpluh 
thŭn dơ̆ng, ƀơi hơnăl-tuč kơ tơjuhpluh thŭn anŭn, tơlơi dưi dêh-čar Babilon či 
đŭt hĭ yơh. Giŏng anŭn, Kâo či rai pơ ƀing gih laih anŭn pơgiŏng hĭ tơlơi Kâo 
ƀuăn kơ ƀing gih kiăng kơ ba ƀing gih wơ̆t glaĭ pơ anih-lŏn gih pô yơh.e 11Sit 
Kâo pô thâo-krăn laih khul hơdră Kâo hơmâo pioh laih kơ ƀing gih. Anŭn jing 
khul hơdră Kâo kiăng kơ brơi kơ ƀing gih đĭ-kơyar ƀu djơ̆ kiăng kơ brơi tơlơi 
truh sat truh ƀơi ƀing gih ôh. Kâo pioh khul hơdră kiăng kơ pha-brơi ƀing gih 
tơlơi čang-rơmang hăng tơlơi hơdip rơnŭk-rơno ̱m pơanăp yơh. 12Giŏng anŭn, 
ƀing gih či iâu-kwưh kơkuh-pơpŭ kơ Kâo. ing gih či iâu-laĭ kơ Kâo laih anŭn 
Kâo či hơmư̆ kơ ƀing gih yơh. 13ing gih či hơduah-sem Kâo laih anŭn hơduah-
ƀuh Kâo yơh tơdah ƀing gih hơduah-sem Kâo hăng abih pran-jua gih.f 14Sit ƀing 
gih či hơduah-ƀuh Kâo laih anŭn Kâo či ba glaĭ ƀing gih wơ̆t glaĭ mơ̆ng anih 
ƀing gih dŏ gah yŭ tơlơi dưi pơtao-prŏng anŭn yơh. Kâo či pơƀut glaĭ ƀing gih 
mơ̆ng abih-bang khul anih-lŏn hăng abih-bang khul plei-pla, jing anih Kâo 
hơmâo puh-pơđuaĭ hĭ laih ƀing gih, laih anŭn či ba glaĭ ƀing gih pơ anih-lŏn gih 
pô, jing anih Kâo ba-pơđuaĭ hĭ laih ƀing gih ataih mơ̆ng anih anŭn.” Anŭn yơh 
jing tơlơi Yahweh pơhiăp pơhaih laih.  

15Năng-ai ƀing gih či laĭ kơ tơlơi Yahweh hơmâo pơkiaŏ rai laih ƀing pô-
pơala pơ ƀing gih amăng lŏn-čar Babilon, 16samơ̆ hơmư̆ bĕ tơlơi Yahweh 
pơhiăp kơ tơlơi pô pơtao, jing pô dŏ git-gai wai-lăng ƀơi grê-pơtao Dawid laih 
anŭn kơ abih-bang ƀing ană-plei dŏ-so̱t amăng plei-prŏng Yerusalaim anai, jing 
ƀing adơi-ai gih arăng ƀu ba pơđuaĭ hĭ ôh pơ lŏn-čar ataih. 17Sit yơh, anai jing 
tơlơi Yahweh Dưi Kơtang pơhiăp, “Kâo či brơi rai tơlơi pơblah, tơlơi ư̆-rơpa 

laih anŭn tơlơi kli̱n-khe̱ng pơkơdơ̆ng glaĭ hăng ƀing gơñu. Sit Kâo či ngă brơi 
kơ ƀing gơñu jing kar hăng khul boh hra brŭ tơl arăng ƀu thâo ƀơ̆ng ôh. 18Kâo či 
tŏ-tui brơi truh ƀơi ƀing gơñu tơlơi pơblah, tơlơi ư̆-rơpa laih anŭn tơlơi kli̱n-
khe̱ng tơl Kâo či ngă brơi kơ ƀing gơñu jing hĭ kar hăng tơlơi huĭ-bra ̱l kơ abih-
bang ƀing lŏn-čar ƀơi lŏn-tơnah anai. Amăng tŏng-krah abih-bang ƀing lŏn-čar 
jing anih Kâo pơčơlah hĭ ƀing gơñu, arăng či yua anăn gơñu kiăng kơ hơtŏm-
păh kơ mơnuih pơkŏn laih anŭn ƀing gơñu či jing hĭ kar hăng tơlơi arăng huĭ-
hiưt, tơlơi arăng kơhak-kơčŭh hăng tơlơi arăng hơƀak-drak yơh. 19Anai yơh 
jing tơlơi Yahweh pơhiăp laih, “Abih-bang tơlơi anŭn či truh rai ƀơi ƀing gơñu 
yuakơ ƀing gơñu ƀu hơmư̆ tui khul boh-hiăp Kâo ôh wơ̆t-tơdah Kâo pơkiaŏ laih 
nanao ƀing ding-kơna Kâo, jing ƀing pô-pơala, kiăng kơ pơrơđah hơdôm boh-
hiăp Kâo hăng ƀing gơñu. Hloh kơ anŭn dơ̆ng, ƀing gih jing ƀing dŏ ataih mơ̆ng 
lŏn-čar pô ăt ƀu kiăng hơmư̆ tui mơ̆n.” Anŭn yơh jing tơlơi Yahweh pơhiăp 
pơhaih laih.  

20Hơnŭn yơh, hơmư̆ bĕ boh-hiăp Yahweh, Ơ abih-bang ƀing đuaĭ ataih hĭ 
mơ̆ng lŏn-čar pô, jing ƀing mơnuih Kâo brơi kơ arăng ba-pơđuaĭ hĭ laih mơ̆ng 
plei Yerusalaim nao pơ lŏn-čar Babilon. 21Anai yơh jing tơlơi Yahweh Dưi 
Kơtang, jing Ơi Adai ƀing Israel, pơhiăp kơ tơlơi Ahab ană đah-rơkơi Kôlayah 
hăng Zidkiyah ană đah-rơkơi Maasêyah, jing ƀing pơhiăp laĭ-lui-hlâo ƀlŏr kơ 
ƀing gih amăng anăn Kâo, “Kâo či jao hĭ ƀing gơñu kơ Nebukhadnezar pơtao-
prŏng dêh-čar Babilon, laih anŭn ñu či pơdjai hĭ ƀing gơñu ƀơi anăp-mơta gih 
pô yơh. 22Yuakơ tơlơi sat truh ƀơi ƀing gơñu anŭn yơh, tui anŭn abih-bang ƀing 
đuaĭ ataih hĭ laih mơ̆ng anih-lŏn Yudah, jing ƀing hlak dŏ amăng lŏn-čar 
Babilon, či yua anăn gơñu kiăng kơ hơtŏm-păh kơ arăng tui anai, ‘Yahweh či 
ngă kơ ih kar hăng Ñu ngă laih kơ Zidkiyah hăng Ahab, jing ƀing mơnuih pơtao 
Babilon čuh hơdip hĭ laih amăng apui.’ 23Tơlơi sat anŭn truh ƀơi ƀing gơñu 
yuakơ ƀing gơñu hơmâo ngă laih khul tơlơi hơƀak-drak ƀơi anăp ƀing Israel. 
ing gơñu hơmâo klĕ-piu laih hăng ƀing bơnai re̱ng-gah gơñu laih anŭn ƀing 
gơñu hơmâo pơhiăp ƀlŏr laih amăng anăn Kâo, jing tơlơi Kâo ƀu pơtă kơ ƀing 
gơñu pơhiăp ôh. Kâo pô thâo kơ tơlơi anŭn laih anŭn jing Pô ngă gơ̆ng-jơlan 
kơ tơlơi anŭn yơh.” Anŭn yơh jing tơlơi Yahweh pơhiăp pơhaih laih.  

Boh-Hiăp Mơit Kơ Semayah  
24Yahweh brơi boh-hiăp anai kơ kâo, Yirmeyah, kiăng kơ pơtă bĕ kơ Semayah 

mơnuih mơ̆ng anih Nehelam, 25“Anai yơh jing tơlơi Yahweh Dưi Kơtang, jing Ơi Adai 

ƀing Israel, pơhiăp: Ih mơit laih khul hră amăng anăn ih pô kơ abih-bang ƀing ană-plei 
amăng plei Yerusalaim, kơ pô khua ngă yang Zephanyah, jing ană đah-rơkơi Maasêyah, 
wơ̆t-hăng kơ abih-bang ƀing khua ngă yang pơkŏn mơ̆n. Ih laĭ laih kơ Zephanyah tui 
anai, 26‘Yahweh hơmâo ruăh-mă laih ih jing hĭ khua ngă yang pơala kơ khua ngă yang 
Yêhôyada kiăng kơ git-gai wai-lăng sang yang Yahweh. Hlơi pô hưt-dư ngă bruă kar 
hăng sa čô pô-pơala ih khŏm anŭh hĭ ñu amăng tơlong hăng khul anŭh pơsơi tơkuai. 
27Tui anŭn, yua-hơget ih ƀu ngă ôh tui anŭn kơ Yirmeyah mơ̆ng plei Anathôt, jing pô 
ngă mă kar hăng ñu jing pô-pơala amăng ƀing gih lĕ? 28Ñu anŭn hơmâo mơit laih boh-
hiăp anai kơ ƀing gơmơi amăng lŏn-čar Babilon tui anai: ing gih či dŏ pơ anih anŭn 
sui biă-mă yơh. Hơnŭn yơh, pơdơ̆ng bĕ khul sang kiăng kơ hơdip pơ anih anŭn. Pla bĕ 
gơnam-tăm amăng đang-hơma kiăng kơ ƀơ̆ng hơdôm boh-čroh ƀing gih pĕ-hơpuă 
mơ̆ng đang-hơma anŭn.’”  

29Hơnŭn yơh, khua ngă yang Zephanyah rai đŏk hră anŭn kơ kâo, Yirmeyah yơh. 
30Giŏng anŭn, Yahweh pơtă kơ kâo 31kiăng kơ mơit nao bĕ boh-hiăp anai kơ abih-bang 
Yehudah dŏ amăng lŏn-čar tuai tui anai, “Anai yơh jing tơlơi Yahweh pơhiăp kơ tơlơi 
Semayah, jing pô mơ̆ng anih Nehelam: Yuakơ Semeyah hơmâo laĭ-lui-hlâo laih kơ 
ƀing gih, wơ̆t-tơdah Kâo ƀu pơkiaŏ nao ñu ôh, laih anŭn yuakơ ñu hơmâo pơtơhuăl hĭ 
ƀing gih kiăng kơ đaŏ-kơnang kơ tơlơi ñu pơhiăp ƀlŏr laih yơh, 32sit Kâo či pơkơhma ̱l 
hĭ Semeyah, jing pô mơ̆ng anih Nehelam anŭn wơ̆t-hăng ƀing ană-tơčô ñu yơh. Ñu ƀu 
či hơmâo hlơi pô dơ̆ng tah dŏ hơdip amăng ƀing ană-plei gih, laih anŭn ñu kŏn ƀuh lơi 
khul tơlơi hiam-klă Kâo či ngă kơ ƀing ană-plei Kâo, yuakơ ñu hơmâo pơtrŭt-pơsur 
laih tơlơi pơkơdơ̆ng glaĭ laih hăng Kâo.” Anŭn yơh jing tơlơi Yahweh pơhiăp pơhaih 
laih.  

30  

Tơlơi Rŭ̱-Pơdơ̆ng Glaĭ ing Israel  
1Anai yơh jing boh-hiăp Yahweh pơhiăp hăng kâo, Yirmeyah: 2“Anai yơh jing tơlơi 

Yahweh, Ơi Adai ƀing Israel, pơhiăp, ‘Čih bĕ amăng sa sŏp hră abih-bang boh-hiăp 
Kâo hơmâo pơhiăp laih hăng ih. 3Anai yơh jing tơlơi Yahweh pơhiăp: Čih bĕ khul boh-
hiăp anŭn yuakơ khul hrơi či truh tơdang Kâo či ba ƀing ană-plei Kâo ƀing Israel hăng 
ƀing Yudah wơ̆t glaĭ mơ̆ng anih arăng ba pơđuaĭ hĭ ƀing gơñu laih anŭn či rŭ̱-pơdơ̆ng 
glaĭ ƀing gơñu amăng anih-lŏn Kâo pha-brơi laih kơ ƀing ơi-adon gơñu hlâo adih laih 
anŭn ƀing gơñu či mă-tŭ anih-lŏn anŭn jing kŏng-ngăn gơñu dơ̆ng.’” Anŭn yơh jing 
tơlơi Yahweh pơhiăp pơhaih laih.  

4Anai yơh jing hơdôm boh-hiăp Yahweh pơhiăp kơ tơlơi ƀing lŏn-čar Israel hăng 
ƀing lŏn-čar Yudah, 5“Anai yơh jing tơlơi Kâo pơhiăp:  

Kâo hơmư̆ tơlơi iâu-kwưh huĭ-hiưt,  
jing tơlơi arăng iâu-kwưh “tơlơi huĭ-bra ̱l” laih anŭn ăt iâu-kwưh “ƀu hơmâo 

tơlơi rơnŭk-rơno ̱m ôh.”  
6Tơña bĕ kơ gih pô tui anai:  

Hiư̆m-ngă, đah-rơkơi dưi tơkeng kơ ană mơ̆?  
Tui anŭn, yua-hơget Kâo ƀuh rĭm čô đah-rơkơi kơtang  

hăng pioh tơngan ñu ƀơi kian ñu pô kar hăng sa čô đah-kơmơi đih-apui,  
laih anŭn yua-hơget ƀô̆-mơta ñu jing hĭ ƀlơ̆ biă-mă lĕ?  

7Hrơi anŭn či jing răm-rai biă-mă yơh!  
Aka ƀu hơmâo hrơi pă ôh jing kar hăng hrơi anŭn.  
Či hơmâo hrơi mông rŭng-răng kơ ƀing Yakôb, jing ƀing ană-plei Kâo,  

samơ̆ ƀing gơñu či klaih hĭ mơ̆ng tơlơi anŭn yơh.  
8Yahweh Dưi Kơtang pơhiăp dơ̆ng tui anai,  

“Amăng hrơi anŭn, Kâo či pơjŏh hĭ oč ƀơi tơkuai gơñu, jing oč pô kơtư̆-juă 
pioh laih ƀơi tơkuai gơñu,  

laih anŭn Kâo ăt či kơtŭng tơĭ hĭ hrĕ čuăk gơñu mơ̆n.  
Giŏng anŭn ƀing tuai, jing ƀing Babilon, ƀu či pơgŏ̱ hĭ ƀing gơñu mă bruă dơ̆ng 

tah.  
9Kơđai glaĭ, ƀing gơñu či mă bruă kơ Yahweh Ơi Adai gơñu  

laih anŭn kơ ană-tơčô Dawid pơtao gơñu,  
jing pô Kâo či brơi rai kơ ƀing gơñu kiăng kơ ngă pơtao yơh.  

10“Tui anŭn, anăm huĭ ôh, Ơ ƀing ană-tơčô Yakôb ding-kơna Kâo hơi.  
Anăm huĭ-bra ̱l ôh, Ơ ƀing ană-tơčô Israel ăh.”  
Anŭn yơh jing tơlơi Yahweh pơhiăp pơhaih laih.  
“Sit Kâo či pơklaih hĭ ƀing gih mơ̆ng anih ataih anŭn,  

wơ̆t-hăng ƀing ană-tơčô gih mơ̆ng anih-lŏn jing anih ƀing gơñu dŏ gah yŭ 
tơlơi dưi pơtao-prŏng anŭn.  

ing gih či glaĭ dŏ rơnŭk-rơno ̱m hăng rơnŭk-hơđơ̆ng dơ̆ng,  
laih anŭn ƀu hơmâo hlơi pô či ngă brơi kơ ƀing gih huĭ-bra ̱l dơ̆ng tah.g  

11Kâo dŏ hăng ƀing gih laih anŭn či pơklaih hĭ ƀing gih yơh.”  
Anŭn yơh jing tơlơi Yahweh pơhiăp pơhaih laih.  

                                                 
g30:10: Yirmeyah 46:27-28.  

“Wơ̆t-tơdah Kâo pơrai hĭ abih-bang ƀing lŏn-čar hlo ̱m-ƀo̱m  
jing ƀing lŏn-čar Kâo pơčơlah hĭ laih ƀing gih,  
samơ̆ Kâo ƀu či pơrai hĭ ƀing gih hlo ̱m-ƀo̱m ôh.  

Kâo či pơkhư̆-pơkra ƀing gih samơ̆ kơnơ̆ng hăng tơlơi djơ̆-tơpă đôč.  
Kâo khŏm pơkơhma ̱l hĭ ƀing gih samơ̆ Kâo ƀu či brơi kơ ƀing gih tŭ tơlơi 

pơkơhma ̱l hlo̱m-ƀo̱m ôh.”  
12“Anai yơh jing tơlơi Yahweh pơhiăp:  

Nam-rơka gih ƀu thâo suaih hĭ ôh,  
tơlơi ruă-nuă gih kơtang đơi ƀu thâo pơsuaih hĭ ôh.  

13u hơmâo hlơi pô ƀlơ̆ng-bơngơ̆t brơi kơ ƀing gih ôh,  
ƀu hơmâo jrao pơhla ̱o hĭ tơlơi ruă gih ôh,  
kŏn hơmâo tơlơi pơsuaih brơi kơ gih lơi.  

14Abih-bang ƀing gŏp-djru gih hơmâo wơr-bĭt hĭ laih ƀing gih.  
ing gơñu ƀu ƀlơ̆ng-bơngơ̆t brơi kơ ƀing gih ôh.  
Kâo hơmâo kơsung-blah hĭ laih ƀing gih kar hăng ƀing rŏh-ayăt gih kơsung-

blah,  
laih anŭn pơkơhma ̱l hĭ ƀing gih kar hăng ƀing ƀu thâo pap-brơi ngă yơh,  
yuakơ tơlơi soh gih jing prŏng đơi  
laih anŭn khul sat-ƀai gih jing lu biă-mă yơh.  

15Yua-hơget ƀing gih kwưh-iâu kơ nam-rơka gih,  
kơ tơlơi ruă gih tơl ƀu hơmâo tơlơi suaih hĭ ôh lĕ?  

Kâo hơmâo pơkơhma ̱l hĭ laih ƀing gih tui hăng anŭn  
yuakơ tơlơi wĕ-wŏ gih jing prŏng đơi laih anŭn tơlơi soh gih jing lu biă-mă 

yơh.  
16“Samơ̆ abih-bang ƀing lŏn-čar pă lun-ƀơ̆ng hĭ ƀing gih, arăng ăt či lun-ƀơ̆ng hĭ 

ƀing gơñu mơ̆n.  
Abih-bang ƀing rŏh-ayăt gih arăng ăt či mă-pơđuaĭ hĭ jing mơnă pơ lŏn-čar 

ataih.  
ing lŏn-čar pă sua-mă ƀing gih, arăng ăt či sua-mă ƀing gơñu mơ̆n.  
Abih-bang ƀing lŏn-čar kơtư̆-juă ƀing gih, arăng ăt či kơtư̆-juă hĭ ƀing gơñu 

mơ̆n.  
17Samơ̆ Kâo či rŭ̱-pơdơ̆ng glaĭ ƀing gih hiam drơi-jan dơ̆ng  

laih anŭn pơsuaih hĭ khul nam-rơka gih yơh,  
yuakơ ƀing rŏh-ayăt gih yap kơ ƀing gih jing mơnuih sat ƀu tŭ-yua,  
Ơ ƀing Ziôn hơi, ƀu hơmâo hlơi pô ƀlơ̆ng-bơngơ̆t brơi kơ ƀing gih ôh.”  

Anŭn yơh jing tơlơi Yahweh pơhiăp pơhaih laih.  
18“Anai yơh jing tơlơi Yahweh pơhiăp dơ̆ng:  

Lăng bĕ! Kâo či rŭ̱-pơdơ̆ng glaĭ ƀing Yakôb jing ƀing ană-plei Kâo amăng anih-
lŏn gơñu,  

laih anŭn Kâo či glưh pran-jua kơ khul sang-anŏ gơñu.  
Plei-phŭn gơñu arăng či ma ̱n-pơdơ̆ng glaĭ ƀơi anih răm-rai anŭn yơh,  

laih anŭn sang-pơtao arăng ăt či ma ̱n-pơdơ̆ng glaĭ ƀơi anih atur hơđăp ñu 
yơh.  

19ing dŏ amăng khul anih anŭn yơh či adoh hơdơr-bơni  
laih anŭn ur-dreo hơ̆k-mơak.  

Kâo či thim kơ ƀing gơñu lu mơnuih,  
tui anŭn ƀing gơñu ƀu či hrŏ hĭ ôh.  

Kâo či brơi kơ arăng pơpŭ-pơyom kơ ƀing gơñu,  
sit ƀing gơñu ƀu či tŭ tơlơi arăng ƀrưh-mơhiăh ôh.  

20ing ană-plei gơñu či jing kơjăp kơtang kar hăng amăng rơnŭk đưm hlâo adih,  
sit lŏn-čar gơñu či jing kơjăp kơtang dơ̆ng ƀơi anăp Kâo yơh.  

Kâo či pơkơhma ̱l hĭ abih-bang ƀing kơtư̆-juă ƀing gơñu yơh.  
21Pô ba-akŏ gơñu či jing pô mơ̆ng ană-plei gơñu pô yơh.  

Sit pô git-gai gơñu či tơbiă rai mơ̆ng gơñu pô yơh.  
Tơdang Kâo jak-iâu ñu rai pơ Kâo laih anŭn ñu či rai jĕ pơ Kâo yơh,  

yuakơ ƀu hơmâo hlơi pô khĭn rai jĕ pơ Kâo ôh  
tơdah Kâo ƀu jak-iâu ñu rai.”  

Anŭn yơh jing tơlơi Yahweh pơhiăp pơhaih laih.  
22“Tui anŭn yơh, ƀing gih či jing ană-plei Kâo,  

laih anŭn Kâo či jing Ơi Adai gih yơh.”  
23Lăng bĕ, tơlơi hil-ƀrŭk Kâo či bluh tơbiă kar hăng angĭn rơbŭ,  

kar hăng angĭn hơkruăh huer trŭn yơh,  
laih anŭn či trŭn ƀơi akŏ ƀing mơnuih sat-ƀai.  

24Tơlơi hil-nač Kâo ƀu či kơdŭn glaĭ ôh  
tơl Kâo pơgiŏng hĭ tơlơi-bruă Kâo  
jing hơdôm tơlơi kơñăm jua-pơmĭn Kâo yơh.  

Amăng hrơi mông pơanăp anai  
ƀing gih či thâo-hluh rơđah yơh tơlơi anŭn.  

31  

Tơlơi ing Israel Či Wơ̆t Glaĭ Pơ Lŏn-Čar Pô  
1Yahweh pơhaih tui anai, “ơi hrơi mông anŭn, Kâo či jing Ơi Adai kơ abih-bang 

djuai ƀing Israel laih anŭn ƀing gơñu či jing ƀing ană-plei Kâo yơh.”  
2Anai yơh jing tơlơi Yahweh pơhiăp:  

“ing ană-plei jing ƀing dŏ-so̱t mơ̆ng tơlơi pơblah  
tŭ laih tơlơi Kâo pap kơ ƀing gơñu amăng tơdron-ha ̱r yơh.  

Kâo ăt rai hăng pha-brơi ƀing Israel dŏ pơdơi mơ̆n.”  
3Yahweh pơƀuh-rai laih kơ ƀing ta hlâo adih hăng laĭ tui anai,  

“Kâo hơmâo khăp laih kơ ƀing gih hăng tơlơi khăp hlŏng-lar.  
Kâo hơmâo dui rai laih ƀing gih pơ Kâo hăng tơlơi khăp hiam-klă.  

4Kâo či rŭ̱-pơdơ̆ng glaĭ ƀing gih dơ̆ng  
laih anŭn Kâo či pơkơjăp ƀing gih dơ̆ng yơh, Ơ ƀing Israel jing kar hăng 

ană dra hơči ̱h hơi.  
ing gih či păh khul hơgơr-bŏ gih dơ̆ng  

laih anŭn tơbiă nao yŭn-suang mơak-mơai yơh.  
5ing gih či pla khul đang boh-kơƀâo dơ̆ng  

ƀơi khul bŏl-čư̆ plei-phŭn Samaria yơh.  
ing pla khul phŭn-hrĕ boh-kơƀâo anŭn  
či mơak ƀơ̆ng boh-čroh mơ̆ng phŭn anŭn yơh.  

6Hrơi mông či truh tơdang ƀing krăp-lăng či pơhiăp kraih  
ƀơi khul bŏl-čư̆ tring ƀing Ephraimh tui anai,  

‘Rai bĕ, brơi bĕ kơ ƀing gơmơi đĭ nao pơ anih Ziôn,  
kiăng kơ kơkuh-pơpŭ kơ Yahweh Ơi Adai ta yơh.’”  

7Yahweh pơhiăp dơ̆ng tui anai:  
“Adoh bĕ mơak-mơai kơ Yakôb,  

sit ur-dreo bĕ kơ lŏn-čar yom-prŏng hloh kơ ƀing lŏn-čar pơkŏn.  
Ngă brơi bĕ kơ arăng hơmư̆ hơdôm tơlơi bơni-hơơč gih hăng laĭ bĕ tui anai,  
‘Ơ Yahweh hơi, pơklaih bĕ ƀing ană-plei Ih,  

jing ƀing Israel dŏ-so̱t.’  
8Anai-nê, Kâo, Yahweh, či ba ƀing gơñu mơ̆ng anih-lŏn ƀing Babilon gah dư̱r  

laih anŭn pơƀut glaĭ ƀing gơñu mơ̆ng khul anih rơnuč lŏn-tơnah.  
Amăng ƀing gơñu či hơmâo ƀing bum hăng ƀing rơwen yơh,  
ƀing đah-kơmơi pi-kian laih anŭn hlak đih-apui.  

                                                 
h31:6: Anai jing kơčrâo kơ lŏn-čar Israel, jing lŏn-čar gah dư̱r.  

Anŭn jing sa grup mơnuih lu biă-mă yơh či wơ̆t glaĭ.  
9ing gơñu či wơ̆t glaĭ hăng tơlơi čŏk-hia.  
ing gơñu či iâu-laĭ yơh tơdang Kâo hlak ba glaĭ ƀing gơñu.  
Kâo či dui-ba ƀing gơñu pơ khul hơnŏh-ia,  
ƀơi jơlan tơhnă̱ kiăng kơ ƀing gơñu ƀu tơhneč rơbuh hĭ ôh,  
yuakơ Kâo jing kar hăng ama kơ ƀing Israel,  
laih anŭn Ephraim jing kar hăng ană-kơčoa Kâo yơh.  

10“Hơmư̆ bĕ boh-hiăp Yahweh, Ơ ƀing lŏn-čar hơi.  
Pơhaih bĕ boh-hiăp Ñu amăng khul lŏn-čar gah adih ia rơsĭ tui anai,  
‘Pô hơmâo pơčơlah hĭ laih ƀing Israel či pơƀut glaĭ ƀing gơñu  

laih anŭn kar hăng sa čô pô wai triu,  
Ñu či wai-lăng ƀing gơñu, jing tơpul triu Ñu yơh.’  

11Yahweh pơrơngai hĭ laih ƀing Yakôb  
laih anŭn song-mă laih ƀing gơñu mơ̆ng tơngan dưi kơtang ƀing rŏh-ayăt, 

jing ƀing mơnuih kơtang hloh kơ ƀing gơñu yơh.  
12ing gơñu či rai ur-dreo mơak-mơai ƀơi Čư̆ Ziôn yơh.  
ing gơñu či hơ̆k-kơdơ̆k amăng khul gơnam Kâo, Yahweh, pha-brơi kơ ƀing 

gơñu rơbeh-rơbai,  
jing pơdai, ia boh-kơƀâo phrâo laih anŭn ia rơmuă,  
wơ̆t-hăng khul ană triu bơbe laih anŭn khul ană rơmô yơh.  

Tơlơi hơdip gơñu či jing kar hăng đang-hơma hơmâo lu ia-hơjan,  
laih anŭn ƀing gơñu ƀu či kơƀah-kiăng dơ̆ng tah.  

13Giŏng anŭn ƀing dra či suang hăng hơ̆k-mơak,  
laih anŭn ƀing đah-rơkơi wơ̆t-tơdah tơdăm ƀôdah tha kar-kaĭ mơ̆n.  

Kâo či pơplih hĭ tơlơi kơŭ-kơuăn gơñu jing hĭ tơlơi hơ̆k-mơak yơh.  
Kâo či pha-brơi kơ ƀing gơñu tơlơi pơjuh-pơalum pơala kơ tơlơi rơngot-

hơning.  
14Kâo či pơhrăp hĭ ƀing khua ngă yang hăng gơnam-ƀơ̆ng bă-blai,  

laih anŭn ƀing ană-plei Kâo či tŭ-mă gơnam Kâo pha-brơi kơ ƀing gơñu bă-
blai yơh.”  

Anŭn yơh jing tơlơi Yahweh pơhiăp pơhaih laih.  

Yahweh Pap-Brơi Kơ ing Ană-Plei Ñu  
15Anai yơh jing tơlơi Yahweh pơhiăp dơ̆ng:  

“Arăng hơmư̆ asăp amăng plei Ramah,  

anŭn jing asăp pơkrao ruă-phĭ̱ kraih,  
jing tơlơi H’Račel hlak čŏk-hia kơ ană-bă ñu.  

Ñu ăt hơngah ƀu kiăng arăng pơjuh-alum mơ̆n,  
yuakơ ƀing ană-bă ñu ƀu dŏ hơdip dơ̆ng tah.”i\fo b Mathiơ 2:18.   

16Anai yơh jing tơlơi Yahweh pơhiăp dơ̆ng:  
“Pơkhư̆ hĭ bĕ asăp ih mơ̆ng tơlơi čŏk-hia  

laih anŭn sut hĭ bĕ ia-mơta mơ̆ng mơta ih.  
Bruă ih ngă či tŭ tơlơi bơni yơh,  

yuakơ ƀing ană-bă ih či wơ̆t glaĭ mơ̆ng anih-lŏn ƀing rŏh-ayăt yơh.”  
Anŭn yơh jing tơlơi Yahweh pơhiăp pơhaih laih.  

17“Tui anŭn, hơmâo tơlơi čang-rơmang kơ tơlơi hơdip pơanăp ih yơh,  
laih anŭn ƀing ană-bă ih či wơ̆t glaĭ pơ anih-lŏn gơñu pô yơh.”  

Anŭn yơh jing tơlơi Yahweh pơhiăp pơhaih laih.  
18“Sit yơh Kâo, Yahweh, hơmâo hơmư̆ laih tơlơi ƀing Ephraimj pơkrao tơtư̆-tơtơ̆ng 

tui anai,  
‘Ih pơkhư̆-pơkra hĭ ƀing gơmơi kar hăng ană rơmô arăng aka thâo băk oč ôh,  

laih anŭn ƀing gơmơi hơmâo tŭ tơlơi pơkhư̆-pơkra Ih laih.  
Rŭ̱-pơdơ̆ng glaĭ bĕ ƀing gơmơi laih anŭn ƀing gơmơi či wơ̆t glaĭ pơ Ih yơh,  

yuakơ Ih jing Yahweh Ơi Adai gơmơi.  
19Hlâo adih ƀing gơmơi hơngah lui hĭ Ih laih,  

samơ̆ tơdơi kơ anŭn ƀing gơmơi kơhma ̱l hĭ yơh.  
Tơdơi kơ Ih pơkhư̆-pơkra ƀing gơmơi,  
ƀing gơmơi tơtŭk tơda kơhma ̱l hĭ yơh.  

ing gơmơi mlâo-mlañ tŭ pơluă-gŭ yơh  
yuakơ ƀing gơmơi tŭ-mă tơlơi pơmlâo kơ tơlơi sat ƀing gơmơi ngă tơdang 
ƀing gơmơi dŏ kar hăng hlak-ai yơh.’”  

20“ing Ephraim yơh jing ƀing ană Kâo hơeng,  
jing ƀing ană Kâo khăp biă-mă.  

Rĭm wơ̆t Kâo pơhiăp kơ tơlơi ƀing gơñu,  
sit rĭm wơ̆t Kâo hơdơr kơ ƀing gơñu,  
pran-jua Kâo pơnging nao pơ ƀing gơñu.  

Kâo hơmâo tơlơi glưh pran-jua prŏng kơ ƀing gơñu yơh.”  

                                                 
i31:15: a Tơlơi Čơdơ̆ng-Phŭn 35:16-19;  
j31:18: Anai jing kơčrâo kơ lŏn-čar Israel, jing lŏn-čar gah dư̱r.  

Anŭn yơh jing tơlơi Yahweh pơhiăp pơhaih laih.  
21Kâo, Yirmeyah, pơhiăp tui anai, “Pơdơ̆ng đĭ gru-kơnăl bĕ.  

Pơdơ̆ng đĭ bĕ khul tơpơ̆ng kơčrâo brơi jơlan.  
Thâo kơnăl bĕ jơlan prŏng,  

jing jơlan ƀing gih hơmâo đuaĭ tui laih tơdang ƀing gih tơbiă nao mơ̆ng 
anih-lŏn anai.  

Wơ̆t glaĭ bĕ, Ơ Ană Dra Israel hơi,  
wơ̆t glaĭ bĕ pơ khul plei-pla gih.  

22Ơ ƀing Israel jing kar hăng ană dra ƀu tŏng-ten ăh,  
hơbĭn-sui dơ̆ng ƀing gih či đuaĭ hyu tă-tăn dơ̆ng lĕ?  

Yahweh či pơjing tơlơi-mơnơ̆ng phrâo ƀơi lŏn-tơnah anai,  
phrâo jing kar hăng ƀing đah-kơmơi či pơgang brơi kơ ƀing đah-rơkơi 

yơh.”  

ing Ană-Plei Yahweh Či Đĭ-Kơyar Dơ̆ng  
23Anai yơh jing tơlơi Yahweh Dưi Kơtang, Ơi Adai ƀing Israel, pơhiăp, “Tơdang 

Kâo ba ƀing ană-plei Kâo mơ̆ng anih ƀing gơñu dŏ gah yŭ tơlơi dưi pơtao-prŏng, ƀing 
gơñu či pơhiăp hơdôm boh-hiăp anai dơ̆ng amăng anih-lŏn Yudah laih anŭn amăng 
khul plei-pla amăng anih-lŏn anŭn, ‘Brơi kơ Yahweh bơni-hiam kơ ih, Ơ čư̆ rơgoh-
hiam hơi, jing anih tơpă-hơnơ̆ng Yahweh dŏ.’ 24ing ană-plei anŭn wơ̆t-hăng ƀing ngă 
hơma laih anŭn ƀing đuaĭ hyu răk-rong khul triu bơbe gơñu či hơdip hăng tơdruă 
amăng anih-lŏn Yudah laih anŭn amăng abih-bang khul plei-pla amăng anih-lŏn anŭn 
yơh. 25Kâo či pơphrâo glaĭ ƀing gleh-rơmơ̆n laih anŭn pơhrăp hĭ ƀing mơhao yơh.”  

26ơi mông anŭn, kâo, Yirmeyah, mơdưh laih anŭn lăng jum-dar. Tơlơi kâo pĭt jing 
mơak biă-mă yơh.k  

27Yahweh pơhiăp dơ̆ng tui anai, “Khul hrơi anŭn hlak rai tơdang Kâo či thim kơ ƀing 
djuai Israel laih anŭn kơ ƀing djuai Yudah lu mơnuih laih anŭn lu hlô-mơnơ̆ng rong kar 
hăng pla ƀing gơñu yơh. 28Hlâo adih, tơdang ƀing gơñu nao wĕ-wŏ, Kâo wai-lăng laih 
ƀing gơñu kiăng kơ buč hĭ, yaih lui hĭ, pơglưh trŭn hĭ, pơrai hĭ laih anŭn ba rai tơlơi 
truh sat yơh, ăt tui anŭn mơ̆n, Kâo či wai-lăng ƀing gơñu kiăng kơ pơdơ̆ng đĭ hăng pla 
glaĭ ƀing gơñu yơh.” Anŭn yơh jing tơlơi Yahweh pơhiăp pơhaih laih.  

29“Amăng khul hrơi anŭn ƀing ană-plei anŭn ƀu či laĭ tui anai dơ̆ng tah,  
‘ing ama hơmâo ƀơ̆ng hĭ laih khul boh-kơƀâo mơtăh,  

                                                 
k31:26: Jơlan anai jing tơnap thâo-hluh, samơ̆ năng-ai kiăng-laĭ kơ tơlơi Yirmeyah ƀuh tơlơi anŭn amăng 
tơlơi rơpơi yơh.  

samơ̆ tơgơi ƀing ană-bă jing hĭ tĭng biă-mă yơh.’l  
30Kơđai glaĭ, rĭm čô či djai hĭ yuakơ tơlơi soh ñu pô yơh. Hlơi pô ƀơ̆ng boh-kơƀâo 
mơtăh, sit tơgơi ñu pô či jing hĭ tĭng biă-mă yơh.  

31Yahweh pơhiăp tui anai dơ̆ng, “Hrơi mông či truh,  
tơdang Kâo či pơjing sa tơlơi pơgop phrâo  
hăng ƀing ană-plei Israel  
laih anŭn ƀing ană-plei Yudah yơh.m  

32Tơlơi pơgop anŭn ƀu djơ̆ jing kar hăng tơlơi pơgop  
Kâo pơjing laih hăng ƀing ơi-adon gơñu  
tơdang Kâo dui-ba laih ƀing gơ̆ ƀơi tơngan ƀing gơ̆  
kiăng kơ dui-ba ƀing gơ̆ tơbiă mơ̆ng lŏn-čar Êjip ôh.  

Wơ̆t-tơdah Kâo jing kar hăng sa čô rơkơi kơ ƀing gơñu  
ƀing gơñu pơjŏh hĭ laih tơlơi pơgop Kâo.”  

Anŭn yơh jing tơlơi Yahweh pơhiăp pơhaih laih.  
33“Anai yơh jing tơlơi pơgop Kâo či pơjing hăng ƀing ană-plei Israel  

tơdơi kơ hrơi mông anŭn.  
Kâo či pioh tơlơi juăt Kâo amăng tơlơi pơmĭn gơñu  

laih anŭn čih tơlơi juăt anŭn amăng pran-jua gơñu yơh.  
Kâo či jing Ơi Adai gơñu,  

laih anŭn ƀing gơñu či jing ană-plei Kâo yơh.”n  
Anŭn yơh jing tơlơi Yahweh pơhiăp pơhaih laih.  

34“u či hơmâo hlơi pô dơ̆ng tah khŏm pơtô kơ pô re̱ng-gah ñu,  
ƀôdah kơ ayŏng adơi ñu tui anai, ‘Ih khŏm thâo-krăn Yahweh.’  

Anŭn jing yuakơ abih-bang ƀing gơñu či thâo-krăn Kâo yơh,  
čơdơ̆ng mơ̆ng pô ƀu yom-pơphan hlŏng truh pơ pô yom-pơphan yơh.  

Kâo či pap-brơi kơ tơlơi sat-ƀai gơñu  
laih anŭn ƀu či hơdơr kơ tơlơi soh gơñu dơ̆ng tah.”o  

Anŭn yơh jing tơlơi Yahweh pơhiăp pơhaih laih.  
35Yahweh jing Pô pơjing rai yang-hrơi  

kiăng kơ pơčrang tơdang hrơi,  
jing Pô pơkă brơi yang-blan hăng khul pơtŭ  

                                                 
l31:29: Yehezekêl 18:2.  
m31:31: Mathiơ 26:28; Markôs 14:24; Luk 22:20; 1 Korinthos 11:25; 2 Korinthos 3:6.  
n31:33: Hêbrơ 10:16.  
o31:33: Hêbrơ 10:17.  

kiăng kơ pơčrang tơdang mlam yơh,  
jing Pô pơgơi ia rơsĭ  
kiăng kơ khul jơlah-ia păh-pung yơh.  

Anăn Ñu jing Yahweh Dưi Kơtang yơh laih anŭn Ñu laĭ tui anai:  
36“Kar hăng hơdôm tơlơi phiăn pơkă kơ tơlơi gơnam anŭn ƀu či rơngiă hĭ ôh mơ̆ng 

anăp Kâo,  
tui anŭn, ƀing ană-tơčô ƀing Israel ăt či dŏ nanao mơ̆n  
laih anŭn jing sa lŏn-čar ƀơi anăp Kâo hlŏng-lar yơh.”  

Anŭn yơh jing tơlơi Yahweh pơhiăp pơhaih laih.  
37Yahweh pơhiăp dơ̆ng tui anai:  

“Kar hăng kơthul tal adai gah ngŏ arăng ƀu dưi pơkă ôh  
laih anŭn khul atur lŏn-tơnah gah yŭ arăng kŏn dưi kơsem-lăng abih lơi,  
ăt tui anŭn mơ̆n, Kâo ƀu dưi hơngah hĭ abih-bang ƀing ană-tơčô ƀing Israel 

ôh  
yuakơ abih-bang tơlơi sat-ƀai ƀing gơñu hơmâo ngă laih.”  

Anŭn yơh jing tơlơi Yahweh pơhiăp pơhaih laih.  
38Yahweh pơhiăp dơ̆ng tui anai, “Khul hrơi anŭn hlak truh tơdang arăng či ma ̱n-

pơdơ̆ng glaĭ brơi kơ Kâo plei Yerusalaim anai mơ̆ng Sang-Kơtŭm Hananêl truh pơ 
Amăng-Ja ̱ng Suĕk gah yŭ̱. 39Hrĕ-pơkă arăng či pơkă mơ̆ng anih anŭn tơpă truh pơ bŏl-
čư̆ Garêb gah thu ̱ng laih anŭn wĕh nao pơ anih Gôah gah ngŏ̱ yơh. 40Abih dơnung anŭn 
jing anih arăng dơ̱r khul atâo mơnuih djai laih anŭn khul hơbâo-tơpur, wơ̆t-hăng abih-
bang đang-hơma tơhnă̱ truh pơ Dơnung Kidrôn ƀơi gah ngŏ̱ hlŏng truh pơ suĕk 
Amăng-Ja ̱ng Aseh, či jing hĭ anih rơgoh-hiam kơ Yahweh yơh. Plei anŭn arăng ƀu či 
buč hĭ ƀôdah pơrai hĭ dơ̆ng tah.”  

32  

Pô-Pơala Yirmeyah Blơi Sa Boh Hơma  
1Anai yơh jing boh-hiăp Yahweh pơhiăp hăng kâo, Yirmeyah, amăng thŭn tal pluh 

rơnŭk Zidkiyah ngă pơtao anih-lŏn Yudah, jing amăng thŭn tal pluh-sapăn 
Nebukhadnezar jing pơtao-prŏng yơh.p 2Hlak anŭn, ƀing ling-tơhan pơtao dêh-čar 
Babilon hlak blah-hruă plei Yerusalaim laih anŭn arăng mă krư̆ hĭ laih kâo amăng wăl-
tơdron ƀing gak amăng sang-pơtao pơtao lŏn-čar Yudah yơh.  

3Zidkiyah pơtao lŏn-čar Yudah hơmâo mă krư̆ hĭ kâo pơ anih anŭn hăng laĭ tui anai, 

                                                 
p32:1: 2 ing Pơtao 25:1-7.  

“Yua-hơget ih laĭ-lui-hlâo tui hăng tơlơi ih pơhaih anŭn lĕ? Ih laĭ tui anai, ‘Anai yơh 
jing tơlơi Yahweh pơhiăp: Kâo, Yahweh, jĕ či jao hĭ plei anai kơ pơtao dêh-čar 
Babilon, laih anŭn pơtao anŭn či blah-mă hĭ yơh. 4Zidkiyah pơtao lŏn-čar Yudah ƀu či 
tơklaih hĭ mơ̆ng tơngan dưi kơtang ƀing Babilon ôh, samơ̆ Kâo či jao hĭ ñu kơ pơtao-
prŏng dêh-čar Babilon laih anŭn Zidkiyah či pơhiăp hăng pơtao anŭn anăp klă̱ anăp laih 
anŭn ƀuh pơtao anŭn hăng mơta ñu pô yơh. 5Ñu či mă ba Zidkiyah pơ dêh-čar Babilon 
laih anŭn gơ̆ či dŏ pơ anŭn tơl Kâo pơkơhma ̱l hĭ gơ̆ yơh. Tơdah ƀing gih pơblah 
pơkơdơ̆ng glaĭ hăng ƀing Babilon, ƀing gih ƀu či dưi-hĭ ôh.’” Anŭn yơh jing tơlơi 
Yahweh pơhiăp pơhaih laih.  

6Kâo, Yirmeyah, laĭ tui anai, “Yahweh pơhiăp hăng kâo tui anai: 7Hanamêl ană đah-
rơkơi Sallum, jing wa ih, či nao truh pơ ih hăng laĭ tui anai, ‘Blơi bĕ đang-hơma kâo 
ƀơi plei Anathôt, yuakơ ih yơh jing adơi-ai jĕ giăm biă-mă laih anŭn ăt jing tơlơi dưi 
hăng bruă-jao ih kiăng kơ blơi đang-hơma anŭn mơ̆n.’  

8“Giŏng anŭn, tui hăng Yahweh hơmâo pơhiăp laih, adơi-ai kâo Hanamêl rai pơ kâo 
amăng wăl-tơdron ƀing gak-wai hăng laĭ tui anai, ‘Blơi bĕ đang-hơma kâo ƀơi plei 
Anathôt amăng guai-lŏn ƀing Benyamin. Blơi mă bĕ kơ ih pô yuakơ ih yơh hơmâo 
tơlơi dưi kiăng kơ song glaĭ hăng blơi mă anih anŭn.’  

“Tui anŭn, kâo thâo-krăn kơ tơlơi anŭn jing boh-hiăp Yahweh yơh. 9Giŏng anŭn, kâo 
blơi hĭ đang-hơma ƀơi plei Anathôt mơ̆ng adơi-ai kâo Hanamêl laih anŭn pơtraŏ brơi 
kơ ñu pluh-tơjuh sekelq amrăk yơh. 10Kâo kač hăng kŭl kơđŏm hĭ gru ƀơi hră blơi anŭn 
hăng hlĭn yơh, hơmâo mơnuih gơ̆ng-jơlan brơi laih anŭn pơtraŏ brơi prăk amrăk ƀơi 
gai-kơnăng yơh. 11Arăng čih glaĭ hră blơi anŭn samơ̆ ƀu kơđŏm ôh. Amăng hră kơđŏm 
arăng hơmâo čih pioh laih hơdôm boh-hiăp pơtŭ-ư kơ tơlơi blơi anŭn. 12Kâo brơi abih-
dua hră anŭn kơ Baruk ană đah-rơkơi Nêriyah, tơčô Mahsêyah, ƀơi anăp adơi-ai kâo 
Hanamêl laih anŭn ƀing ngă gơ̆ng-jơlan, jing ƀing hơmâo kač laih kơ tơlơi blơi lŏn 
anŭn, wơ̆t-hăng abih-bang ƀing Yudah dŏ be̱r amăng wăl-tơdron ƀing gak-wai anŭn 
mơ̆n.  

13“ơi anăp gơñu yơh kâo pơtă-pơtăn kơ Baruk tui anai, 14‘Anai yơh jing tơlơi 
Yahweh Dưi Kơtang, jing Ơi Adai ƀing Israel, pơhiăp: Mă bĕ hơdôm hră anai, jing hră 
kơđŏm hăng hră ƀu kơđŏm laih anŭn pioh bĕ amăng sa boh čeh lŏn-kraĭ kiăng kơ hră 
anŭn dŏ kơjăp sui ƀiă, 15yuakơ anai yơh jing tơlơi Yahweh Dưi Kơtang, jing Ơi Adai 
ƀing Israel, pơhiăp: Khul sang, khul đang-hơma laih anŭn khul đang boh-kơƀâo arăng 
ăt či blơi mă dơ̆ng amăng anih-lŏn anai.’  

                                                 
qAnai yơh kơplăh-wăh 200 gram.  

16“Tơdơi kơ kâo hơmâo jao brơi laih hơdôm hră blơi anŭn kơ Baruk ană đah-rơkơi 
Nêriyah, kâo iâu-laĭ kơ Yahweh tui anai:  

17Ơ Khua Yang Yahweh hơi, Ih hơmâo hrih-pơjing laih adai laih anŭn lŏn-
tơnah hăng tơlơi mơyang prŏng Ih hăng hơpăl tơngan dưi kơtang Ih. u hơmâo 
bruă hơget ôh jing tơnap đơi kơ Ih. 18Ih pơrơđah tơlơi khăp kơ lu rơbâo čô 
mơnuih samơ̆ Ih ăt pơkơhma ̱l hĭ ƀing ană-bă yuakơ khul tơlơi soh ama gơñu 
yơh. Ơ Ơi Adai prŏng-prin dưi mơyang hơi, anăn Ih jing Yahweh Dưi Kơtang 
yơh. 19Khul tơlơi kơñăm Ih jing yom-prŏng laih anŭn khul bruă Ih jing dưi 
mơyang yơh. Mơta Ih ƀuh abih-bang hơdră-jơlan mơnuih-mơnam. Ih pha-brơi 
kơ rĭm čô tui hăng tơlơi hơdip-hơdơ̆ng rĭm čô ngă lăp kơ tŭ yơh wơ̆t-tơdah 
hiam ƀôdah sat. 20Đưm hlâo adih, Ih ngă khul tơlơi mơsêh-mơyang hăng khul 
gru-kơnăl amăng lŏn-čar Êjip, laih anŭn Ih hơmâo ngă laih nanao hlŏng truh kơ 
hrơi anai, abih-dua amăng ƀing Israel laih anŭn amăng abih-bang djuai mơnuih. 
Tui anŭn, Ih jing hĭ hing-ang mơ̆ng djŏp-djang anih yơh. 21Ih hơmâo ba laih 
ƀing ană-plei Ih ƀing Israel tơbiă mơ̆ng lŏn-čar Êjip hăng khul gru-kơnăl, hăng 
khul tơlơi mơsêh-mơyang, hăng hơpăl tơngan kơtang yơr tơbiă laih anŭn hăng 
tơlơi pơhuĭ prŏng-prin yơh. 22Ih pha-brơi kơ ƀing gơñu anih-lŏn anai, jing anih-
lŏn Ih hơmâo ƀuăn-rơ̆ng laih kiăng brơi kơ ƀing ơi-adon gơñu hlâo adih, jing 
anih-lŏn hơmâo bă hăng gơnam hiam kar hăng ia-tơsâo laih anŭn ia-hơni yơh. 
23ing ană-plei Israel rai hăng tŭ-mă laih anih-lŏn anai, samơ̆ ƀing gơñu ƀu tui-
gưt kơ Ih hăng ngă tui tơlơi juăt Ih ôh. ing gơñu ƀu ngă tui tơlơi Ih pơđar kơ 
ƀing gơñu kiăng kơ ngă ôh. Tui anŭn yơh, Ih ba rai laih abih-bang tơlơi truh sat 
anai ƀơi ƀing gơñu.  

24Lăng bĕ hiư̆m ƀing rŏh-ayăt pơdơ̆ng đĭ laih khul bơnư̆-toa kiăng kơ blah-
hruă hĭ plei anai. Yuakơ tơlơi pơblah, tơlơi ư̆-rơpa laih anŭn tơlơi kli̱n-khe̱ng 
yơh, plei anai Ih či jao hĭ amăng tơngan ƀing Babilon, jing ƀing kơsung-blah 
plei anai. Hơget tơlơi Ih hơmâo laĭ laih sit hơmâo truh laih yơh tui hăng tơlơi 
Ih ƀuh pơ anai. 25Wơ̆t-tơdah plei anai Ih či jao hĭ kơ ƀing Babilon, samơ̆ Ơ 
Khua Yang Yahweh ăh, Ih pơtă laih kơ kâo tui anai, ‘Blơi bĕ đang-hơma anŭn 
hăng amrăk laih anŭn brơi bĕ kơ arăng ngă gơ̆ng-jơlan brơi.’  

26Giŏng anŭn, boh-hiăp Yahweh pơhiăp hăng kâo, Yirmeyah, tui anai, 27“Kâo jing 
Yahweh, Ơi Adai kơ abih-bang mơnuih-mơnam. u hơmâo tơlơi hơget ôh jing tơnap 
đơi kơ Kâo. 28Hơnŭn yơh, anai jing tơlơi Yahweh pơhiăp dơ̆ng: Kâo jĕ či jao hĭ plei 
Yerusalaim anai kơ Nebukhadnezar pơtao lŏn-čar Babilon laih anŭn kơ ling-tơhan ñu. 

Sit ƀing gơñu či blah-mă hĭ plei anai yơh.r 29Giŏng anŭn, ing Babilon anŭn či mŭt rai 
hăng čuh hĭ plei anai yơh. ing gơñu či čuh pơrai hĭ plei anai hrŏm-hăng khul sang 
gơñu kiăng čuih Kâo kiăng kơ hil-nač hăng tơlơi-bruă ƀing gơñu čuh pơyơr gơnam 
ƀâo-mơngưi kơ yang-tơba ̱ng Baal ƀơi khul bơbŭng-sang tơhnă̱, laih anŭn hăng tơlơi-
bruă ƀing gơñu pơyơr tuh gơnam-pơyơr mơñum gơñu kơ ƀing yang-rơba ̱ng pơkŏn 
yơh.  

30“ing lŏn-čar Israel hăng lŏn-čar Yudah ƀu hơmâo ngă tơlơi hiam hơget ôh, samơ̆ 
kơnơ̆ng ngă tơlơi sat-ƀai ƀơi anăp Kâo čơdơ̆ng mơ̆ng đưm hlâo adih tơdang ƀing gơñu 
dŏ kar hăng hlak-ai yơh. Sit yơh, ƀing ană-plei Israel hơmâo ngă laih kơnơ̆ng hơdôm 
tơlơi sat-ƀai kiăng čuih Kâo hil hăng bruă tơngan gơñu hơmâo pơkra laih.” Anŭn yơh 
jing tơlơi Yahweh pơhiăp pơhaih laih. 31“Mơ̆ng hrơi mông arăng hơmâo pơdơ̆ng đĭ 
plei anŭn hlŏng truh pơ tă anai, mơnuih plei anŭn hơmâo ngă laih kơ Kâo kiăng kơ hil-
nač biă-mă tơl Kâo khŏm mă pơrai hĭ plei anŭn hlo̱m-ƀo̱m yơh. 32ing ană-plei Israel 
hăng Yudah hơmâo čuih laih Kâo kiăng kơ hil hăng abih-bang tơlơi sat-ƀai ƀing gơñu 
hơmâo ngă laih. Anŭn jing ƀing gơñu, ƀing pơtao hăng ƀing khua-moa gơñu, ƀing khua 
ngă yang hăng ƀing pô-pơala wơ̆t-hăng ƀing mơnuih Yudah laih anŭn ƀing plei 
Yerusalaim yơh. 33ing gơñu wĕh hĭ rŏng gơñu kơ Kâo pơala kơ djơ̆ ƀô̆-mơta gơñu. 
Wơ̆t-tơdah Kâo pơtô kơ ƀing gơñu nanao, samơ̆ ƀing gơñu ƀu kiăng hơmư̆ ƀôdah tŭ-
mă tơlơi pơkhư̆-pơkra ôh. 34ing gơñu pơdơ̆ng đĭ laih khul rup-trah hơƀak-drak gơñu 
amăng sang pioh kơkuh-pơpŭ kơ Anăn Kâo, laih anŭn pơgrĭ hĭ laih sang anŭn.s 35ing 
gơñu pơkra khul anih pioh kơ kơkuh-pơpŭ kơ yang-rơba ̱ng Baal amăng dơnung Ben-
Hinnôm kiăng kơ čuh pơyơr ƀing ană đah-rơkơi đah-kơmơi gơñu yơh kơ yang Môlek. 
Tơlơi-bruă anŭn Kâo ƀu pơđar kơ ƀing gơñu ôh. Kơđai glaĭ, tơlơi pơmĭn anŭn ƀu mŭt 
amăng jua-pơmĭn Kâo ôh. Sit Kâo ƀu pơđar ôh kơ tơlơi ƀing gơñu khŏm ngă tơlơi 
hơƀak-drak kar hăng anŭn laih anŭn ngă brơi kơ ƀing Yudah ngă soh hĭ.”t  

36Yahweh pơhiăp dơ̆ng tui anai, “Ih pơhiăp tơlơi sit kơ tơlơi plei Yerusalaim tui anai, 
‘Hăng tơlơi pơblah, tơlơi ư̆-rơpa laih anŭn tơlơi kli̱n-khe̱ng Yahweh či jao hĭ plei anŭn 
kơ pơtao lŏn-čar Babilon.’ Samơ̆ anai yơh jing tơlơi Kâo, Yahweh, Ơi Adai ƀing 
Israel, pơhiăp thim dơ̆ng: 37Sit Kâo či pơƀut glaĭ ƀing gơñu mơ̆ng abih-bang lŏn-čar 
jing anih Kâo hơmâo puh-pơđuaĭ hĭ laih ƀing gơñu yuakơ tơlơi Kâo hil-nač ƀrŭk-ƀrăk 
kơtang biă-mă. Kâo či ba glaĭ ƀing gơñu pơ anih anai laih anŭn brơi kơ ƀing gơñu 
hơdip rơnŭk-rơnua yơh. 38ing gơñu či jing ƀing ană-plei Kâo laih anŭn Kâo či jing Ơi 

 103

Adai gơñu yơh. 39Kâo či pha-brơi kơ ƀing gơñu ha sa pran-jua hăng tơlơi kơñăm yơh, 
kiăng kơ ƀing gơñu či nanao huĭ-pơpŭ kơ Kâo laih anŭn tơlơi hơdip gơñu pô hăng 
tơlơi hơdip ƀing ană-tơčô gơñu amăng khul rơnŭk tơdơi či jing hiam-klă yơh. 40Kâo či 
pơjing sa tơlơi pơgop-lir hlŏng-lar hăng ƀing gơñu tui anai: Kâo ƀu či pơdơi ngă tơlơi 
hiam-klă kơ ƀing gơñu ôh laih anŭn Kâo či pơtrŭt-pơđu̱r ƀing gơñu thâo huĭ-pơpŭ kơ 
Kâo, kiăng kơ ƀing gơñu ƀu či wĕh đuaĭ hĭ ôh mơ̆ng Kâo. 41Kâo či hơ̆k-mơak yơh 
kiăng kơ ngă hiam kơ ƀing gơñu. Hăng abih jua-bơngăt Kâo yơh, Kâo či pla ƀing gơñu 
amăng anih-lŏn anai kiăng kơ ƀing gơñu čăt đĭ kơjăp-rơjăng yơh.  

42“Anai yơh jing tơlơi Kâo, Yahweh, pơhiăp: Tui hăng tơlơi Kâo hơmâo brơi rai laih 
abih-bang tơlơi truh sat prŏng-prin anai ƀơi ƀing ană-plei anai, ăt tui anŭn mơ̆n Kâo či 
pha-brơi kơ ƀing gơñu abih-bang tơlơi đĭ-kơyar Kâo hơmâo ƀuăn brơi laih kơ ƀing 
gơñu. 43ing gih laĭ kơ tơlơi anih-lŏn anai jing sa anih rơngol, ƀu hơmâo mơnuih dŏ 
kŏn hơmâo hlô-mơnơ̆ng lơi, yuakơ kơ ƀing Babilon mă pơrai hĭ hlo̱m-ƀo̱m laih. Samơ̆ 
Kâo laĭ kơ tơlơi arăng či blơi dơ̆ng khul đang-hơma amăng anih-lŏn anai. 44Khul đang-
hơma anŭn arăng či blơi hăng amrăk, kač hăng kơđŏm khul hră blơi laih anŭn hơmâo 
mơnuih gơ̆ng-jơlan brơi amăng guai-lŏn ƀing Benyamin, amăng khul plei-pla jum-dar 
plei Yerusalaim, amăng khul plei-pla amăng anih-lŏn Yudah laih anŭn amăng khul plei-
pla anih bŏl-čư̆, gah bŏl-čư̆ gah yŭ̱ laih anŭn anih tring Negewơ gah thu ̱ng, yuakơ Kâo 
či ba rai ƀing ană-plei Kâo mơ̆ng anih ƀing gơñu dŏ gah yŭ tơlơi dưi pơtao-prŏng 
yơh.” Anŭn yơh jing tơlơi Yahweh pơhiăp pơhaih laih.  

33  

Tơlơi uăn Kơ Tơlơi Rŭ-Pơdơ̆ng Glaĭ  
1Tơdang kâo, Yirmeyah, ăt dŏ pơ sang mơnă amăng anih wăl-tơdron ƀing gak-wai, 

Yahweh pơhiăp hăng kâo tal dua dơ̆ng tui anai, 2Yahweh jing Pô hrih-pơjing lŏn-tơnah, 
jing Pô ma ̱n đĭ hăng pơkơjăp laih lŏn-tơnah. Anăn Ñu jing Yahweh yơh laih anŭn Ñu 
pơhiăp tui anai, 3“Kwưh-iâu kơ Kâo bĕ kiăng kơ Kâo djru kơ ƀing gih laih anŭn Kâo či 
laĭ-glaĭ kơ ih hăng ruai kơ ih hơdôm mơta-tơlơi prŏng-prin hli̱ng-hla ̱ng, jing tơlơi ih ƀu 
thâo pơkă laih anŭn ih aka ƀu thâo-krăn ôh. 4Kâo yơh, Yahweh, jing Ơi Adai ƀing 
Israel, pơhiăp kơ tơlơi khul sang amăng plei Yerusalaim anai wơ̆t-hăng sang-pơtao 
pơtao Yudah ƀing gih hơmâo pơglưh trŭn hĭ laih kiăng kơ yua pơkơjăp brơi khul 
pơnăng kiăng kơ pơkơdơ̆ng glaĭ hăng tơlơi blah-hruă kơsung-blah 5tơdang pơblah 
hăng ƀing Babilon. Khul sang anŭn či hơmâo bă hăng khul atâo djai, jing ƀing Kâo či 
pơdjai hĭ, yuakơ Kâo hil-ƀrŭk biă-mă. Kâo či pơdŏp hĭ ƀô̆-mơta Kâo mơ̆ng plei anŭn 



 104

yuakơ abih-bang tơlơi sat-ƀai ƀing ană-plei pơ anŭn hơmâo ngă laih.  
6“Wơ̆t-tơdah tui anŭn, Kâo či ba rai tơlơi hiam drơi-jan hăng tơlơi pơsuaih kơ plei 

anŭn. Kâo či pơsuaih hĭ ƀing ană-plei Kâo laih anŭn brơi kơ ƀing gơñu tŭ mơak bă-blai 
tơlơi rơnŭk-rơno ̱m hăng tơlơi rơnŭk-hơđơ̆ng. 7Kâo či ba ƀing Yudah hăng ƀing Israel 
wơ̆t glaĭ mơ̆ng anih ƀing gơñu dŏ gah yŭ tơlơi dưi pơtao-prŏng, laih anŭn Kâo či rŭ̱-
pơdơ̆ng glaĭ ƀing gơñu kar hăng ƀing gơñu dŏ hơdip hlâo adih. 8Kâo či pơrơgoh hĭ 
ƀing gơñu mơ̆ng abih-bang tơlơi soh ƀing gơñu hơmâo ngă pơkơdơ̆ng glaĭ laih hăng 
Kâo, sit Kâo či pap-brơi kơ abih-bang tơlơi soh gơñu wơ̆t-hăng tơlơi ƀing gơñu hơmâo 
tơgŭ-pơkơdơ̆ng glaĭ laih hăng Kâo. 9Giŏng anŭn, plei Yerusalaim anai či jing phŭn 
tơlơi pơmơak, tơlơi mơak-mơai, tơlơi bơni-hơơč laih anŭn tơlơi pơpŭ-pơyom kơ Kâo 
ƀơi anăp abih-bang ƀing lŏn-čar ƀơi lŏn-tơnah anai yơh. Sit abih-bang ƀing lŏn-čar či 
hơmư̆ kơ abih-bang tơlơi hiam-klă Kâo ngă brơi kơ plei anŭn laih anŭn ƀing gơñu či 
dŏ-kơtuă hli̱ng-hla ̱ng hăng tơtư̆-tơtơ̆ng yơh kơ tơlơi đĭ-kơyar bă-blai wơ̆t-hăng tơlơi 
rơnŭk-rơno ̱m Kâo pha-brơi kơ plei anŭn.”  

10Anai yơh jing tơlơi Yahweh pơhiăp, “Mơnuih-mơnam laĭ kơ anih anai jing kar 
hăng anih rơngol tơl ƀu hơmâo mơnuih ƀôdah hlô-mơnơ̆ng ôh dŏ hơdip amăng anai. 
Wơ̆t-tơdah amăng khul plei-pla anih-lŏn Yudah laih anŭn ƀơi khul jơlan plei 
Yerusalaim, jing anih rơngol laih, ƀu hơmâo mơnuih ƀôdah hlô-mơnơ̆ng dŏ ôh ră anai, 
tơdơi kơ anai arăng či hơmư̆ glaĭ dơ̆ng yơh 11hơdôm dơnai hơ̆k-kơdơ̆k mơak-mơai, 
jing hơdôm asăp pơhiăp neh-hơđŭ hăng anŏng-han laih anŭn hơdôm asăp pơhiăp ƀing 
mơnuih ba rai khul gơnam-pơyơr hơdơr bơni pơ sang yang Yahweh tui anai:  

‘Hơdơr-bơni bĕ kơ Yahweh Dưi Kơtang,  
yuakơ Yahweh jing hiam-klă.  

Sit Ñu khăp hiam-klă kơ ƀing ta hlŏng-lar.’u  
ing gơñu či pơhiăp tui anŭn yuakơ Kâo či brơi glaĭ anih-lŏn anŭn đĭ-kơyar kar hăng 
hlâo adih dơ̆ng.” Anŭn yơh jing tơlơi Yahweh pơhiăp pơhaih laih.  

12Anai yơh jing tơlơi Yahweh Dưi Kơtang pơhiăp dơ̆ng, “Wơ̆t-tơdah amăng anih 
anai, jing anih rơngol ƀu hơmâo mơnuih ƀôdah hlô-mơnơ̆ng ôh, jing amăng abih-bang 
plei-pla anŭn ră anai, tơlơi kơ anai či hơmâo glaĭ khul đang rơ̆k kơ ƀing wai triu kiăng 
kơ brơi tơpul triu gơñu dŏ pơdơi yơh. 13Amăng khul plei-pla ƀơi anih-lŏn kơdư, ƀơi 
khul tring bŏl-čư̆ gah yŭ̱, ƀơi anih Negewơ gah thu ̱ng, ƀơi guai-lŏn ƀing Benyamin, ƀơi 
khul plei-pla jum-dar plei Yerusalaim laih anŭn ƀơi khul plei-pla anih-lŏn Yudah, ƀing 

                                                 
u33:11: 1 Hră-Ruai 16:34; 2 Hră-Ruai 5:13; 7:3; Ezra 3:11; Tơlơi Adoh Bơni-Hơơč 100:5; 106:1; 107:1; 
118:1; 136:1.  



 105

pô wai triu či yap dơ̆ng kơ tơpul triu gơñu.” Anŭn yơh jing tơlơi Yahweh pơhiăp 
pơhaih laih.  

14Yahweh pơhiăp dơ̆ng tui anai, “Khul hrơi anŭn či truh, tơdang Kâo či pơkrep truh 
hĭ tơlơi ƀuăn hiam-klă Kâo ƀuăn laih hăng sang-anŏ ƀing Israel laih anŭn hăng sang-
anŏ ƀing Yudah.v  

15“Amăng khul hrơi mông anŭn  
Kâo či ruăh-mă pơtao mơ̆ng ană-tơčô Dawid, anăn ñu jing Čơnŭh Tơpă-

Hơnơ̆ng.  
Ñu či jing pơtao git-gai hăng tơlơi djơ̆-tơpă laih anŭn hăng tơlơi găl-djơ̆ amăng 

anih-lŏn anŭn.  
16Amăng khul hrơi anŭn Ñu či brơi ƀing Yudah tơklaih hĭ mơ̆ng ƀing rŏh-ayăt 

gơñu,  
laih anŭn ƀing Yerusalaim či hơdip rơnŭk-rơno ̱m yơh.  

Arăng či pơanăn plei anŭn tui anai:  
‘Yahweh yơh jing Pô Tơpă-Hơnơ̆ng ta.’  

17Anai yơh jing tơlơi Yahweh pơhiăp, “Pơtao Dawid ƀu či rơngiă hĭ ôh pô ană-tơčô ñu 
dŏ ƀơi grê-pơtao kiăng kơ git-gai wai-lăng lŏn-čar ƀing Israel,w 18laih anŭn kŏn či 
hơmâo ƀing khua ngă yang, jing ƀing Lêwi, kơƀah hĭ mơnuih lơi kiăng kơ dŏ-dơ̆ng ƀơi 
anăp Kâo pơyơr khul gơnam-pơyơr čuh nanao, kiăng kơ čuh gơnam-pơyơr pơdai laih 
anŭn pơyơr đĭ khul gơnam ngă yang.”x  

19Yahweh pơhiăp dơ̆ng hăng kâo, Yirmeyah, tui anai, 20“Kâo, Yahweh, pơhiăp hăng 
ih tui anai: Kar hăng ƀu hơmâo hlơi pô dưi pơjŏh hĭ tơlơi pơgop Kâo hăng hrơi laih 
anŭn tơlơi pơgop kâo hăng mlam, kiăng kơ hrơi hăng mlam ƀu či truh dơ̆ng tah ƀơi 
mông pơkă laih brơi kơ gơñu, 21kar-kaĭ mơ̆n, tơlơi pơgop Kâo hăng ding-kơna Kâo 
pơtao Dawid laih anŭn tơlơi pơgop Kâo hăng ƀing Lêwi jing ƀing khua ngă yang mă 
bruă ƀơi anăp Kâo, ƀu dưi pơjŏh hĭ mơ̆n, kiăng kơ Dawid či hơmâo pô ană-tơčô ñu dŏ 
ƀơi grê-pơtao kiăng kơ git-gai wai-lăng lŏn-čar ƀing Israel nanao. 22Kâo či ngă brơi kơ 
ƀing ană-tơčô ding-kơna Kâo Dawid anŭn hăng ƀing Lêwi jing ƀing mă bruă ƀơi anăp 
Kâo lu biă-mă ƀu thâo yap ôh, jing lu kar hăng khul pơtŭ pơ adai laih anŭn čuăh ƀu 
thâo pơkă ƀơi ha ̱ng-ia rơsĭ yơh.”  

23Yahweh pơhiăp dơ̆ng hăng kâo, Yirmeyah, tui anai, 24“Ih ƀu pơđi ̱ng-kơčăng ôh hă 
kơ tơlơi ƀing mơnuih anai juăt pơhiăp? ing gơñu laĭ tui anai, ‘Yahweh hơmâo 

hơngah hĭ laih dua kơnung-djuai Yudah hăng Israel Ñu ruăh laih.’ Tơdang ƀing gơñu 
pơhiăp tui anŭn, ƀing gơñu djik-djak hĭ ƀing ană-plei Kâo laih anŭn ƀu či yap brơi kơ 
ƀing gơ̆ jing lŏn-čar dơ̆ng tah. 25Anai yơh jing tơlơi Yahweh laĭ-glaĭ, ‘Kar hăng Kâo ƀu 
dưi pơplih hĭ ôh tơlơi pơgop Kâo hăng hrơi laih anŭn hăng hrơi wơ̆t-hăng khul tơlơi 
phiăn kơjăp dơnơ̆ng, jing tơlơi git-gai adai hăng lŏn-tơnah, 26kar-kaĭ mơ̆n, Kâo ƀu dưi 
hơngah hĭ ôh ƀing ană-tơčô Yakôb hăng ding-kơna Kâo Dawid kiăng kơ ruăh-mă 
nanao sa čô amăng ƀing ană-tơčô ñu kiăng kơ git-gai wai-lăng ƀing ană-tơčô Abraham, 
Isa ̱k laih anŭn Yakôb. Kơđai glaĭ, Kâo či hơmâo glưh pran-jua kơ ƀing gơñu laih anŭn 
ba glaĭ ƀing gơñu mơ̆ng anih ƀing gơñu dŏ gah yŭ kơ tơlơi dưi pơtao-prŏng yơh.  

34  

Tơlơi Pơkơđiăng Kơ Zidkiyah  
1Nebukhadnezar pơtao-prŏng dêh-čar Babilon hăng abih-bang ƀing ling-tơhan ñu, 

khul ling-tơhan abih-bang ƀing lŏn-čar wơ̆t-hăng ƀing kơnung-djuai amăng dêh-čar ñu 
git-gai wai-lăng pơblah pơkơdơ̆ng glaĭ hăng plei Yerusalaim, hăng khul plei-pla jum-
dar. ơi mông anŭn Yahweh pơhiăp hăng kâo, Yirmeyah, tui anai,y 2“Kâo, Yahweh, 
jing Ơi Adai ƀing Israel, pơtă kơ ih kơ tơlơi nao bĕ pơ Zidkiyah pơtao lŏn-čar Yudah 
hăng laĭ kơ ñu tui anai, ‘Anai yơh jing tơlơi Yahweh pơhiăp hăng ih, pơtao ăh: Kâo jĕ 
či jao hĭ plei anai kơ tơngan tơlơi dưi pơtao-prŏng dêh-čar Babilon laih anŭn ñu či čuh 
pơrai hĭ yơh. 3Ih pô ƀu či đuaĭ tơklaih hĭ ôh mơ̆ng tơngan ñu, samơ̆ sit yơh arăng či mă 
ih hăng jao kơ ñu yơh. Ih či ƀuh pơtao dêh-čar Babilon anŭn hăng mơta ih pô laih anŭn 
ñu či pơhiăp hăng ih anăp klă̱ anăp yơh. Giŏng anŭn, ih či nao pơ dêh-čar Babilon yơh.  

4“‘Wơ̆t-tơdah tui anŭn, hơmư̆ bĕ tơlơi Yahweh ƀuăn, Ơ Zidkiyah pơtao lŏn-čar 
Yudah hơi. Anai yơh jing tơlơi Yahweh pơhiăp kơ tơlơi ih: Ih ƀu či djai hĭ amăng 
tơlơi pơblah ôh. 5Sit ih či djai rơnŭk-rơnua yơh. Laih anŭn kar hăng ƀing ană-plei 
pơkra apui pơyua čuh gơnam ƀâo hiam kiăng pơpŭ kơ ƀing ơi-adon ih, jing ƀing pơtao 
git-gai ƀing Yudah hlâo kơ ih yơh, ăt tui anŭn mơ̆n, ƀing gơñu či pơkra apui čuh 
gơnam ƀâo hiam kiăng pơpŭ-pơyom hăng čŏk-hia kơ ih tui anai,  

Anai yơh, pơtao ta rơngiă laih!  
Kâo pô ƀuăn laih tơlơi ƀuăn anŭn.’” Anŭn yơh jing tơlơi Yahweh pơhiăp pơhaih 

laih.  
6Giŏng anŭn, kâo, pô-pơala Yirmeyah, ruai abih-bang tơlơi anŭn kơ Zidkiyah, jing 

pơtao lŏn-čar Yudah amăng plei Yerusalaim, 7tơdang ƀing ling-tơhan pơtao-prŏng dêh-

                                                 
y34:1: 2 ing Pơtao 25:1-11; 2 Hră-Ruai 36:17-21.  

čar Babilon hlak pơblah pơkơdơ̆ng glaĭ hăng plei-phŭn Yerusalaim laih anŭn hăng plei-
pơnăng Lakhis hăng plei-pơnăng Azêkah, jing khul plei-pla aka thuơ ôh. Kơnơ̆ng 
hơdôm plei anŭn đôč jing plei kơđông kơjăp dŏ glaĭ amăng anih-lŏn Yudah.  

ing Yudah Pơjŏh Hĭ Tơlơi uăn Gơñu Hăng ing Hlŭn Gơñu  
8Yahweh pơhiăp hăng kâo, Yirmeyah, tơdơi kơ pơtao Zidkiyah hơmâo pơjing laih sa 

tơlơi pơgop hăng abih-bang ƀing ană-plei amăng plei Yerusalaim kiăng kơ pơhaih tơlơi 
rơngai kơ ƀing hlŭn gơñu. 9Rĭm čô khŏm pơrơngai hĭ ƀing hlŭn Hêbrơ,z wơ̆t đah-rơkơi 
hăng đah-kơmơi yơh. Sit ƀu hơmâo hlơi pô ôh dưi pơkơ̆ng glaĭ hlŭn ayŏng adơi 
Yehudaha ñu. 10Tui anŭn, abih-bang ƀing khua-moa laih anŭn ƀing ană-plei pơtŭ-ư hăng 
tơlơi pơgop anŭn kiăng kơ pơrơngai hĭ ƀing hlŭn đah-rơkơi đah-kơmơi gơñu laih anŭn 
ƀu pơkơ̆ng glaĭ ƀing gơ̆ jing hlŭn dơ̆ng tah. ing gơñu pơtŭ-ư hăng brơi kơ ƀing hlŭn 
rơngai hĭ yơh. 11Samơ̆ tơdơi kơ anŭn ƀiă, ƀing gơñu pơplih hĭ tơlơi pơmĭn gơñu laih 
anŭn mă glaĭ ƀing hlŭn, jing ƀing mơnuih ƀing gơñu hơmâo pơrơngai hĭ laih, kiăng kơ 
pơjing hĭ ƀing gơ̆ jing hĭ hlŭn dơ̆ng.  

12Giŏng anŭn, Yahweh pơhiăp dơ̆ng hăng kâo, Yirmeyah, tui anai, 13“Anai yơh jing 
tơlơi Yahweh, jing Ơi Adai ƀing Israel, pơhiăp hăng ƀing Yudah: Kâo pơjing laih sa 
tơlơi pơgop hăng ƀing ơi-adon gih tơdang Kâo ba ƀing gơñu tơbiă mơ̆ng lŏn-čar Êjip, 
jing tơbiă mơ̆ng anih-lŏn hlŭn-mơnă anŭn. Kâo pơtă kơ ƀing gơñu kơ tơlơi 14rĭm thŭn 
tal tơjuh, ƀing gơñu khŏm pơrai hĭ rĭm čô hlŭn mơnuih Hêbrơ gơñu, jing pô hơmâo sĭ 
hĭ laih ñu pô kơ ƀing gơñu. Laih anŭn tơdơi kơ ñu mă bruă laih kơ ƀing gơñu năm 
thŭn, ƀing gơñu khŏm brơi kơ ñu rơngai yơh.b Samơ̆ ƀing ơi-adon gih hơngah ƀu 
kiăng pơđi ̱ng hơmư̆ tui tơlơi Kâo pơtă ôh. 15Hlâo kơ anai ƀiă, ƀing gih kơhma ̱l hĭ hăng 
ngă tui laih tơlơi djơ̆ ƀơi anăp-mơta Kâo tui anai: Rĭm čô ƀing gih pơhaih tơlơi rơngai 
kơ ƀing ayŏng adơi plei-pla ñu. ing gih ăt pơjing sa tơlơi pơgop ƀơi anăp Kâo amăng 
sang kơkuh-pơpŭ kơ Anăn Kâo mơ̆n. 16Samơ̆ ră anai ƀing gih hơmâo wĕh đuaĭ hĭ hăng 
pơgrĭ hĭ anăn Kâo. Rĭm čô amăng ƀing gih hơmâo pơjing glaĭ laih ƀing hlŭn đah-rơkơi 
đah-kơmơi ñu jing ƀing mơnuih ƀing gih hơmâo pơrơngai hĭ laih tui hăng tơlơi ƀing 
gơ̆ kiăng. ing gih hơmâo pơgŏ̱ hĭ laih ƀing gơ̆ jing hĭ ƀing hlŭn gih dơ̆ng.  

17“Hơnŭn yơh, anai yơh jing tơlơi Yahweh pơhiăp: ing gih ƀu tui-gưt kơ Kâo ôh. 
ing gih ƀu pơhaih tơlơi rơngai kơ ƀing ayŏng adơi plei-pla gih jing ƀing Yehudah ôh. 
Tui anŭn, Kâo ră anai pơhaih ‘tơlơi rơngai’ kơ ƀing gih yơh. ‘Tơlơi rơngai’ anŭn jing 

                                                 
z34:9: ing Hêbrơ jing kơčrâo kơ abih-bang ƀing ană-tơčô Abraham yơh.  
a34:9: Yehudah jing kơčrâo kơ abih-bang ƀing ană-tơčô Yakôb yơh.  
b34:14: Tơlơi Tơbiă 21:2; Tơlơi Juăt 15:12.  

tơlơi lê ̆ pơ tơlơi pơblah, tơlơi khi ̱n-khe̱ng laih anŭn tơlơi ư̆-rơpa yơh. Kâo či ngă kơ 
ƀing gih jing hĭ gơnam hơƀak-drak kơ abih-bang lŏn-čar ƀơi lŏn-tơnah anai yơh.” 
Anŭn yơh jing tơlơi Yahweh pơhiăp pơhaih laih.  

18“ing gih hơmâo khăt hĭ ană rơmô jing dua čơđĕh laih anŭn rơbat ƀơi kơplăh-wăh 
khul čơđĕh anŭn ƀơi anăp Kâo kiăng kơ pơrơđah kơ tơlơi ƀing gih pơtŭ-ư hăng tơlơi 
pơgop Kâo. Tui anŭn, Kâo či ngă kơ ƀing gih kar hăng ƀing gih hơmâo ngă laih kơ ană 
rơmô anŭn yuakơ ƀing gih pơkơdơ̆ng glaĭ laih hăng tơlơi pơgop Kâo laih anŭn ƀu 
pơgiŏng hĭ ôh hơdôm boh-hiăp pơtŭ-ư amăng tơlơi pơgop anŭn. 19ing gih jing ƀing 
djă-akŏ anih-lŏn Yudah hăng plei Yerusalaim, ƀing khua mă-bruă kơ pơtao, ƀing khua 
ngă yang laih anŭn abih-bang ƀing ană-plei amăng anih-lŏn anai, ƀing gih hơmâo rơbat 
kơplăh-wăh khul čơđeh ană rơmô anŭn. 20Tui anŭn, Kâo či jao hĭ ƀing gih kơ ƀing rŏh-
ayăt gih kiăng kơ pơdjai hĭ yơh. Atâo djai gih či jing gơnam-ƀơ̆ng kơ khul čim-brĭm 
laih anŭn hlô-mơnơ̆ng glai yơh.  

21“Kâo či jao hĭ Zidkiyah pơtao lŏn-čar Yudah wơ̆t-hăng ƀing khua-moa ñu kơ tơlơi 
dưi ƀing rŏh-ayăt gơñu, jing ƀing hơduah pơdjai hĭ tơlơi hơdip gơñu. Sit Kâo či jao hĭ 
ƀing gơñu kơ ƀing ling-tơhan pơtao dêh-čar Babilon, wơ̆t-tơdah ƀing gơñu hơmâo 
pơdơi hĭ laih mơ̆ng tơlơi pơblah hăng ƀing gih ră anai. 22Kâo či pơđar kơ ƀing gơñu 
dơ̆ng laih anŭn Kâo či ba glaĭ ƀing gơñu pơ plei anai dơ̆ng. ing gơñu či pơblah 
pơkơdơ̆ng glaĭ hăng plei anai, blah-mă hĭ laih anŭn čuh pơrai hĭ yơh. Kâo či ngă brơi 
kơ khul plei-pla anih-lŏn Yudah hông-hang ƀu hơmâo mơnuih dưi hơdip pơ anŭn dơ̆ng 
tah.” Anŭn yơh jing tơlơi Yahweh pơhiăp pơhaih laih.  

35  

Tơlơi Tŏng-Ten ing Djuai Rêkhab  
1Amăng rơnŭk Yehôyakim ană đah-rơkơi Yôsiyahu ngă pơtao lŏn-čar Yudah, 

Yahweh pơhiăp hăng kâo, Yirmeyah, tui anai,c 2“Nao bĕ pơ sang ƀing Rêkhab laih 
anŭn jak-iâu bĕ ƀing gơñu rai pơ sa boh anih amăng sang yang Yahweh hăng pha-brơi 
kơ ƀing gơñu ia tơpai kiăng kơ mơñum.”  

3Tui anŭn, kâo nao pơ Yaazanyah ană đah-rơkơi Yirmeyah,d jing ană-tơčô 
Habazzinyah, wơ̆t-hăng ƀing adơi-ai Habazzinyah laih anŭn abih-bang ƀing ană đah-
rơkơi ñu. Abih-bang ƀing gơñu sang-anŏ djuai Rêkhab yơh. 4Kâo ba ƀing gơñu mŭt pơ 
sang yang Yahweh, jing mŭt pơ anih ƀing ană đah-rơkơi Hanan tơčô Yigđalyahu. 

                                                 
c35:1: 2 ing Pơtao 23:36-24:6; 2 Hră-Ruai 36:5-7.  
d35:3: Anai ƀu djơ̆ jing pô-pơala Yirmeyah ôh.  

Hanan anŭn jing pô-pơala Ơi Adai yơh, laih anŭn anih anŭn jing jĕ anih ƀing khua-
moa, jing gah ngŏ kơ anih Maasêyah ană đah-rơkơi Sallum, jing pô gak-wai bah-amăng 
yơh. 5Giŏng anŭn, kâo pioh khul mŏng bă hăng ia tơpai laih anŭn đơđa kơčŏk ƀơi anăp 
ƀing sang-anŏ Rêkhab laih anŭn rơkâo kơ ƀing gơñu tui anai, “Mơñum tơpai anŭn bĕ.”  

6Samơ̆ ƀing gơñu laĭ-glaĭ tui anai, “ing gơmơi ƀu mơñum tơpai ôh, yuakơ ơi-adon 
gơmơi jing Yônadab ană đah-rơkơi Rêkhab pơtă laih kơ ƀing gơmơi tơlơi anai, ‘ing 
gih laih anŭn abih-bang ƀing ană-tơčô gih khŏm anăm mơñum tơpai hơget-get ôh. 
7Laih anŭn ƀing gih khŏm anăm pơdơ̆ng đĭ khul sang, jŭ-pla hơma ƀôdah pla đang boh-
kơƀâo ôh. ing gih khŏm anăm hơmâo hơdôm gơnam anŭn ôh, samơ̆ khŏm nanao 
hơdip amăng khul sang khăn yơh. Tơdah ƀing gih ngă tui anŭn, ƀing gih či hơdip sui 
amăng khul sang-khăn amăng anih-lŏn ƀing gih hlak hơdip anai yơh.’  

8“Ơ Yirmeyah hơi, ƀing gơmơi hơmâo tui-gưt hơdôm tơlơi ơi-adon gơmơi Yônadab, 
ană đah-rơkơi Rêkhab, pơđar kơ ƀing gơmơi laih. ing gơmơi wơ̆t-hăng ƀing bơnai 
gơmơi hăng ƀing ană đah-rơkơi đah-kơmơi gơmơi ƀu hơmâo mơñum tơpai hơget-get 
ôh, 9laih anŭn kŏn ma ̱n-pơdơ̆ng đĭ lơi khul sang kiăng kơ hơdip ƀôdah hơmâo khul 
đang boh-kơƀâo, đang-hơma ƀôdah gơnam-tăm. 10ing gơmơi nanao hơdip amăng sang 
khăn laih anŭn tui-gưt abih-bang tơlơi ơi-adon gơmơi Yônadab pơđar laih kơ ƀing 
gơmơi. 11Samơ̆ tơdang Nebukhadnezar pơtao-prŏng dêh-čar Babilon wa ̱ng-blah anih-
lŏn anai, ƀing gơmơi laĭ tui anai, ‘Nă, brơi kơ ƀing ta nao pơ plei Yerusalaim kiăng kơ 
klaih hĭ mơ̆ng ƀing Babilon laih anŭn mơ̆ng ƀing ling-tơhan Aram.’ Tui anŭn yơh, ƀing 
gơmơi dŏ glaĭ amăng plei Yerusalaim anai tă anai.”  

12Giŏng anŭn, Yahweh pơhiăp hăng kâo, Yirmeyah, dơ̆ng tui anai, 13“Anai yơh jing 
tơlơi Kâo, Yahweh Dưi Kơtang, jing Ơi Adai ƀing Israel, pơhiăp: Nao ruai bĕ kơ ƀing 
Yudah laih anŭn kơ ƀing ană-plei plei Yerusalaim tui anai, ‘Kâo Yahweh tơña kơ ƀing 
gih tui anai: Yua-hơget ƀing gih hơngah ƀu kiăng hơmư̆ boh-hiăp Kâo ôh laih anŭn kŏn 
tui-gưt hơdôm tơlơi pơhrăm Kâo lơi lĕ? 14Lăng bĕ kơ ƀing Rêkhab anai, Yônadab ană 
đah-rơkơi Rêkhab hơmâo pơtă laih kơ ƀing ană-tơčô ñu kơ tơlơi anăm mơñum tơpai 
ôh laih anŭn ƀing gơñu hơmâo djă pioh laih tơlơi pơtă anŭn. Truh pơ tă anai ƀing gơñu 
ƀu mơñum tơpai ôh, yuakơ ƀing gơñu tui-gưt tơlơi ơi-adon gơñu anŭn pơtă laih. Kơđai 
glaĭ, Kâo hơmâo pơhiăp laih hăng ƀing gih rĭm hrơi ƀu thâo pơdơi ôh, samơ̆ ƀing gih 
hơngah ƀu kiăng tui-gưt kơ Kâo ôh. 15Sit Kâo pơkiaŏ nanao nanao laih abih-bang ƀing 
ding-kơna pô-pơala Kâo nao pơ ƀing gih kiăng kơ pơđar kơ rĭm čô amăng ƀing gih 
khŏm wĕh đuaĭ hĭ mơ̆ng khul jơlan sat-ƀai ñu pô laih anŭn pơphrâo glaĭ hơdôm 
kơnuih-bruă ñu pô. ing gơñu ăt pơđar kơ ƀing gih kơ tơlơi anăm đuaĭ tui kơkuh-pơpŭ 
kơ ƀing yang-rơba ̱ng dơ̆ng tah, kiăng kơ ƀing gih dưi hơdip amăng anih-lŏn Kâo 

hơmâo pha-brơi laih kơ ƀing ơi-adon gih yơh. Samơ̆ ƀing gih ƀu pơđi ̱ng hơmư̆ kơ 
tơlơi Kâo pơtă ôh. 16ing ană-tơčô Yônadab ană đah-rơkơi Rêkhab hơmâo ngă tui laih 
tơlơi pơđar ơi-adon gơñu pơđar, samơ̆ ƀing ană-plei anai ƀu tui-gưt kơ Kâo ôh.’  

17“Hơnŭn yơh, anai yơh jing tơlơi Kâo, Yahweh Ơi Adai Dưi Kơtang, jing Ơi Adai 
ƀing Israel, pơhiăp dơ̆ng, ‘Hơmư̆ bĕ! Kâo či brơi rai ƀơi ƀing Yudah laih anŭn ƀơi rĭm 
čô hơdip amăng plei Yerusalaim rĭm tơlơi truh sat Kâo laĭ-pơthâo laih či truh ƀơi ƀing 
gơñu. Kâo pơhiăp laih hăng ƀing gơñu, samơ̆ ƀing gơñu ƀu kiăng hơmư̆ tui Kâo ôh. Sit 
Kâo iâu-mơthưr laih kơ ƀing gơñu, samơ̆ ƀing gơñu ƀu kiăng laĭ-glaĭ ôh.’”  

18Giŏng anŭn, Yirmeyah laĭ kơ ƀing djuai Rêkhab tui anai, “Anai yơh jing tơlơi 
Yahweh Dưi Kơtang, jing Ơi Adai ƀing Israel, pơhiăp hăng ƀing gih: ing gih hơmâo 
tui-gưt laih tơlơi pơđar ơi-adon gih Yônadab laih anŭn hơmâo đuaĭ tui laih abih-bang 
tơlơi ñu pơtă-pơtăn hăng ngă tui abih-bang tơlơi ñu pơđar laih. 19Hơnŭn yơh, Yônadab 
ană đah-rơkơi Rêkhab ƀu či rơngiă hĭ ôh ană-tơčô đah-rơkơi kiăng kơ mă bruă kơ Kâo. 
Anŭn yơh jing tơlơi Kâo, Yahweh Dưi Kơtang, jing Ơi Adai ƀing Israel, pơhiăp laih.”  

36  

Tơkŭl Hră Tal Sa Pô-Pơala Yirmeyah  
1Amăng thŭn tal pă̱ amăng rơnŭk Yehôyakim ană đah-rơkơi Yôsiyahu git-gai wai-

lăng lŏn-čar Yudah, Yahweh pơhiăp hăng kâo, Yirmeyah, tui anai,e 2“Ơ Yirmeyah hơi, 
mơ̆ng hrơi mông Kâo čơdơ̆ng pơhiăp hăng ih amăng rơnŭk pơtao Yôsiyahu git-gai 
hlŏng truh pơ tă anai, Kâo hơmâo pơhiăp laih hăng ih kơ tơlơi ƀing Israel, ƀing Yudah 
laih anŭn abih-bang ƀing lŏn-čar pơkŏn. Ră anai mă bĕ tơkŭl hră hăng čih bĕ ƀơi anŭn 
abih-bang boh-hiăp anŭn. 3Tơdang ƀing Yudah hơmư̆ kơ rĭm tơlơi truh Kâo prap laih 
kiăng kơ pơkơdơ̆ng glaĭ hăng ƀing gơñu, năng-ai rĭm čô ƀing gơñu či wĕh đuaĭ hĭ 
mơ̆ng jơlan sat-ƀai ñu pô yơh. Tơdah ƀing gơñu ngă tui anŭn, Kâo či pap-brơi kơ tơlơi 
wĕ-wŏ hăng tơlơi soh gơñu yơh.”  

4Giŏng anŭn, kâo iâu rai Baruk ană đah-rơkơi Nêriyah, laih anŭn tơdang kâo pơruai 
abih-bang boh-hiăp Yahweh hơmâo pơhiăp laih hăng kâo, Baruk čih hơdôm boh-hiăp 
anŭn ƀơi hră tơkŭl yơh. 5Giŏng anŭn, kâo pơtă kơ Baruk tui anai, “Arăng khă hĭ kâo ƀu 
dưi nao pơ sang yang Yahweh dơ̆ng tah. 6Tui anŭn, ih nao bĕ pơ sang yang Yahweh 
ƀơi hrơi kŏm ƀơ̆ng huă tŏ-tui laih anŭn đŏk kraih bĕ kơ ƀing ană-plei mơ̆ng tơkŭl hră 
boh-hiăp Yahweh ih čih laih mơ̆ng kâo anŭn. Đŏk bĕ tơlơi anŭn kơ abih-bang mơnuih 
wơ̆t-hăng ƀing Yudah, jing ƀing rai truh pơ sang anŭn mơ̆ng khul plei-pla gơñu pô. 

                                                 
e36:1: 2 ing Pơtao 24:1; 2 Hră-Ruai 36:5-7; Daniêl 1:1-2.  

7Tơdang ƀing gơñu hơmư̆ tơlơi Yahweh hil-ƀrŭk pơkơdơ̆ng glaĭ hăng plei anai prŏng 
biă-mă, năng-ai ƀing gơñu či rơkâo pap-mơñai ƀơi anăp Yahweh laih anŭn rĭm čô 
amăng ƀing gơñu či wĕh đuaĭ hĭ mơ̆ng khul jơlan sat-ƀai ñu yơh.”  

8Giŏng anŭn, Baruk nao ngă abih-bang tơlơi kâo, Yirmeyah, pơtă brơi kơ ñu ngă 
yơh. Ñu đŏk hơdôm boh-hiăp Yahweh mơ̆n tơkŭl hră anŭn ƀơi anih sang yang Yahweh 
yơh. 9Amăng blan tal duapăn thŭn tal rơma amăng rơnŭk Yehôyakim ană đah-rơkơi 
Yôsiyahu git-gai wai-lăng lŏn-čar Yudah, abih-bang ƀing ană-plei amăng plei 
Yerusalaim laih anŭn kơ ƀing hơmâo rai laih mơ̆ng khul plei-pla amăng lŏn-čar Yudah 
hơdơr pioh hrơi mông iâu-laĭ kŏm ƀơ̆ng huă ƀơi anăp Yahweh kiăng kơ kwưh-rơkâo 
kơ Ñu yơh. 10Baruk dŏ-dơ̆ng amăng anih Gemaryahf ană đah-rơkơi Saphan pô khua čih 
hră. Anih anŭn jing anih gah ngŏ kơ anih wăl-tơdron ƀơi bah-amăng Amăng-Ja ̱ng 
Phrâo sang yang, laih anŭn mơ̆ng anih anŭn Baruk đŏk kơ abih-bang ƀing ană-plei ƀơi 
sang yang Yahweh hơdôm boh-hiăp kâo mơ̆ng tơkŭl hră anŭn.  

11Mikhayah, jing ană đah-rơkơi Gemaryah laih anŭn jing tơčô Saphan, hơmư̆ abih-
bang boh-hiăp Yahweh jing tơlơi Baruk đŏk mơ̆ng tơkŭl hră anŭn. 12Giŏng anŭn, ñu 
trŭn nao pơ anih pô khua čih hră amăng anih sang-pơtao pơtao Yehôyakim, jing anih 
abih-bang ƀing khua-moa hlak dŏ be̱r pơjơnum. Anŭn jing Elisama pô khua čih hră, 
Delayah ană đah-rơkơi Sêmayah, Elnathan ană đah-rơkơi Akbôr, Gemaryah ană đah-
rơkơi Saphan, Zidkiyah ană đah-rơkơi Hananyah hrŏm hăng abih-bang ƀing khua-moa 
pơkŏn. 13Mikhayah ruai glaĭ kơ ƀing gơñu abih-bang tơlơi ñu hơmư̆ laih Baruk đŏk kơ 
ƀing ană-plei mơ̆ng tơkŭl hră anŭn. 14Giŏng anŭn, ƀing khua-moa anŭn pơkiaŏ nao 
Yehudi ană đah-rơkơi Nethanyah, tơčô Selemyah, tơčĕ Khusi, kiăng kơ pơđar kơ 
Baruk tui anai, “Ba rai bĕ tơkŭl hră ih hơmâo đŏk laih kơ ƀing ană-plei laih anŭn rai bĕ 
pơ ƀing gơmơi.” Tui anŭn, Baruk djă tơkŭl hră anŭn amăng tơngan gơ̆ hăng nao pơ 
ƀing gơñu yơh. 15ing gơñu laĭ kơ gơ̆ tui anai, “Rơkâo kơ ih dŏ be̱r bĕ laih anŭn đŏk 
bĕ hră anŭn kơ ƀing gơmơi.”  

Tui anŭn, Baruk đŏk hră anŭn kơ ƀing gơñu yơh. 16Tơdang ƀing gơñu hơmư̆ abih-
bang hơdôm boh-hiăp anŭn, ƀing gơñu pơlăng kơ tơdruă huĭ-bra ̱l biă-mă hăng laĭ kơ 
Baruk tui anai, “ing gơmơi khŏm ruai glaĭ hơdôm tơlơi anai kơ pơtao ta yơh.” 
17Giŏng anŭn, ƀing gơñu tơña kơ Baruk tui anai, “Ruai bĕ kơ ƀing gơmơi, hiư̆m-pă ih 
thâo čih abih-bang boh-hiăp anai lĕ? Djơ̆ mơ̆ pô-pơala Yirmeyah pơruai hơdôm boh-
hiăp anŭn kơ ih?”  

18Baruk laĭ-glaĭ tui anai, “Sit yơh, ñu pơruai abih-bang boh-hiăp anŭn kơ kâo laih 

anŭn kâo čih hơdôm boh-hiăp anŭn ƀơi tơkŭl hră anai yơh.”  
19Giŏng anŭn, ƀing khua-moa anŭn laĭ kơ Baruk tui anai, “Ih hăng Yirmeyah khŏm 
đuaĭ-kơdŏp bĕ. Anăm brơi kơ hlơi pô thâo-krăn anih ƀing gih kơdŏp ôh.”  

Pơtao Yehôyakim Čuh Hĭ Tơkŭl Hră Pô-Pơala Yirmeyah  
20Giŏng anŭn, ƀing gơñu pioh hĭ tơkŭl hră anŭn amăng anih Elisama pô khua čih hră 

kiăng kơ hơgŏm laih anŭn ƀing gơñu nao pơ pơtao Yehôyakim amăng anih-bruă ñu 
kiăng pơruai glaĭ abih-bang tơlơi kơ pơtao yơh. 21Tơdang pơtao hơmư̆ tơlơi anŭn, ñu 
pơkiaŏ Yehudi nao mă ba rai tơkŭl hră anŭn. Tui anŭn, Yehudi nao mŭt hră anŭn mơ̆ng 
anih Elisama pô khua čih hră laih anŭn ba rai đŏk hră anŭn kơ pơtao wơ̆t-hăng abih-
bang ƀing khua-moa dŏ-dơ̆ng jum-dar ñu. 22ơi mông anŭn pơtao hlak dŏ be̱r gah anăp 
kơ gŏ apui amăng anih sang-pơtao pioh kơ bơyan puih. Anŭn jing ƀơi blan tal duapăn 
tơdang rơŏt biă-mă yơh. 23Tơdang Yehudi hơmâo đŏk laih klâo pă̱ tơroai-dơ̆ng amăng 
tơkŭl hră anŭn, pơtao khăt hĭ črăn hră anŭn hăng thŏng ƀing khua čih laih anŭn glŏm 
mŭt amăng gŏ apui, tơl abih-bang tơkŭl hră anŭn apui ƀơ̆ng hĭ abih yơh. 24Pơtao laih 
anŭn abih-bang ƀing khua-moa ñu hơmâo hơmư̆ laih abih-bang boh-hiăp anŭn, samơ̆ 
ƀing gơñu ƀu pơrơđah tơlơi huĭ-bra ̱l ôh laih anŭn ƀing gơñu kŏn hek hĭ ao gơñu lơi 
kiăng pơrơđah kơ tơlơi rơngot gơñu. 25Wơ̆t-tơdah Elnathan, Delayah hăng Gemaryah 
pơtrŭt kơ pơtao anăm čuh hĭ ôh tơkŭl hră anŭn, samơ̆ pơtao ƀu kiăng hơmư̆ kơ tơlơi 
ƀing gơñu ôh. 26Kơđai glaĭ, pơtao pơđar kơ Yerahmeêl adơi-ai pơtao, Sêrayah ană đah-
rơkơi Azriêl laih anŭn Selemyah ană đah-rơkơi Abdeêl, nao mă krư̆ hĭ pô čih hră Baruk 
hăng pô-pơala Yirmeyah. Samơ̆ Yahweh hơmâo pơdŏp hĭ laih ƀing gơñu.  

Tơkŭl Hră Tal Dua Pô-Pơala Yirmeyah  
27Tơdơi kơ pơtao čuh hĭ laih tơkŭl hră hơmâo hơdôm boh-hiăp kâo, Yirmeyah, 

pơruai kơ Baruk, Yahweh pơtă kơ kâo 28mă tơkŭl hră pơkŏn dơ̆ng kiăng kơ čih ƀơi hră 
abih-bang boh-hră kâo hơmâo čih laih ƀơi tơkŭl hră hlâo, jing hră pơtao Yehôyakim 
pơtao lŏn-čar Yudah čuh hĭ laih. 29Ñu ăt pơtă kơ kâo laĭ hăng pơtao Yehôyakim pơtao 
anih-lŏn Yudah tui anai, “Anai yơh jing tơlơi Yahweh pơhiăp: Ih čuh laih tơkŭl hră 
anŭn laih anŭn tơña tui anai: Yua-hơget Yirmeyah čih ƀơi hră anŭn tơl pơtao lŏn-čar 
Babilon či rai sit hăng pơrai hĭ anih-lŏn anai laih anŭn pơdjai hĭ mơnuih-mơnam wơ̆t-
hăng hlô-mơnơ̆ng mơ̆ng anŭn lĕ?” 30Hơnŭn yơh, anai yơh jing tơlơi Yahweh pơhiăp 
kơ tơlơi ih, Ơ Yehôyakim, pơtao anih-lŏn Yudah hơi, “Ih ƀu či hơmâo hlơi pô ôh 
mơ̆ng ană-tơčô ih či dŏ git-gai ƀơi grê-pơtao Dawid. Bơ kơ atâo ih arăng či glŏm hĭ 
gah rơngiao ƀu dơ̱r ôh laih anŭn či pơha ̱ng hĭ atâo ih anŭn tơdang hrơi hăng pơrơŏt hĭ 

tơdang mlam yơh. 31Kâo či pơkơhma ̱l hĭ ih wơ̆t-hăng ƀing ană-bă ih laih anŭn ƀing 
khua-moa ih yuakơ tơlơi sat-ƀai gih. ing gih wơ̆t-hăng abih-bang ƀing hơdip amăng 
plei Yerusalaim hăng ƀing Yudah ƀu kiăng hơmư̆ tui Kâo ôh. Tui anŭn, Kâo či ba rai 
ƀơi ƀing gih abih-bang tơlơi truh sat Kâo prap laih kiăng pơkơdơ̆ng glaĭ hăng ƀing gih 
yơh.”  

32Tui anŭn, kâo, Yirmeyah, mă tơkŭl hră pơkŏn dơ̆ng laih anŭn brơi kơ pô čih hră 
Baruk, ană đah-rơkơi Nêriyah. Kâo pơruai hăng Baruk laih anŭn ñu čih trŭn ƀơi tơkŭl 
hră phrâo anŭn abih-bang boh-hiăp ñu čih laih ƀơi Yehôyakim pơtao lŏn-čar Yudah 
hơmâo čuh hĭ laih hlâo. Laih anŭn hơdôm boh-hiăp ăt kar-kaĭ mơ̆n ñu čih pơthim mŭt 
pơ hră anŭn.  

37  

Yirmeyah Dŏ Amăng Sang Mơnă  
1Nebukhadnezar pơtao-prŏng dêh-čar Babilon pơjing Zidkiyah ană đah-rơkơi 

Yôsiyahu jing pơtao kơ lŏn-čar Yudah kiăng kơ git-gai wai-lăng pơala kơ pơtao 
Yehôyakhin, jing ană đah-rơkơi pơtao Yehôyakim.g 2Pơtao Zidkiyah, ƀing khua-moa ñu 
laih anŭn ƀing ană-plei amăng anih-lŏn anŭn ƀu pơđi ̱ng hơmư̆ tui hơdôm boh-hiăp 
Yahweh hơmâo pơhiăp laih mơ̆ng kâo, Yirmeyah.  

3Samơ̆ pơtao Zidkiyah pơkiaŏ Yehukhal ană đah-rơkơi Selemyah hrŏm hăng pô khua 
ngă yang Zephanyah ană đah-rơkơi Maasêyah nao pơ kâo hăng boh-hiăp pơtă tui anai, 
“Ơ pô-pơala hơi, rơkâo kơ ih iâu-laĭ kơ Yahweh Ơi Adai ta kơ ƀing gơmơi.”  

4Hlak anŭn, kâo rơngai kiăng kơ nao rai amăng ƀing ană-plei yuakơ pơtao aka ƀu mă 
krư̆ hĭ kâo amăng sang mơnă ôh. 5ing ling-tơhan pơtao Pharaoh hơmâo kơsung tơbiă 
laih mơ̆ng lŏn-čar Êjip kiăng kơ djru kơ ƀing Yudah yuakơ ƀing Babilon, jing ƀing hlak 
blah-hruă plei-phŭn Yerusalaim. Tơdang ƀing Babilon hơmư̆ arăng laĭ-pơthâo kơ tơlơi 
ƀing Êjip anŭn, ƀing gơñu kơdŭn-đuaĭ hĭ mơ̆ng plei Yerusalaim yơh.  

6Giŏng anŭn, Yahweh pơhiăp hăng kâo dơ̆ng tui anai, 7“Anai yơh jing tơlơi Kâo, 
Yahweh, jing Ơi Adai ƀing Israel, pơtă kơ ih kiăng kơ pơhiăp hăng ƀing mơnuih pơtao 
pơkiaŏ nao pơ ih, ‘Wơ̆t-glaĭ bĕ pơ pơtao jing pô pơkiaŏ ƀing gih rai rơkâo kơ kâo 
hăng laĭ kơ ñu tui anai: ing ling-tơhan pơtao Pharoah hơmâo kơsung tơbiă laih kiăng 
djru kơ ƀing gih laih anŭn či wơ̆t glaĭ pơ lŏn-čar gơñu pô jing lŏn-čar Êjip yơh. 8Giŏng 
anŭn, ƀing Babilon či wơ̆t glaĭ kơsung-blah plei anai. ing gơñu či blah-mă hĭ laih anŭn 
čuh pơrai hĭ yơh.’  

9“Anai yơh jing tơlơi Kâo, Yahweh, pơhiăp thim dơ̆ng: Anăm pơƀlŏr hĭ ƀing gih pô 
ôh tơdang ƀing gih pơmĭn tui anai, ‘Sit ƀing Babilon či đuaĭ hĭ mơ̆ng ƀing ta yơh.’ 
Tơlơi anŭn ƀu či djơ̆ ôh! Sit ƀing gơñu ƀu či đuaĭ hĭ ôh! 10Wơ̆t-tơdah ƀing gih dưi-hĭ 
kơ abih-bang ƀing ling-tơhan Babilon, jing ƀing kơsung-blah ƀing gih, tơl kơnơ̆ng ƀing 
ruă-rơka đôč dŏ glaĭ, ƀing gơñu ăt či tơbiă rai mơ̆ng khul anih sang khăn gơñu hăng 
čuh pơrai hĭ plei anai mơ̆n.”  

11Tơdơi kơ ƀing ling-tơhan Babilon hơmâo kơdŭn-đuaĭ hĭ laih mơ̆ng plei Yerusalaim 
yuakơ ƀing ling-tơhan pơtao Pharaoh jĕ či truh, 12kâo, Yirmeyah, čơdơ̆ng tơbiă mơ̆ng 
plei anŭn kiăng kơ nao pơ guai-lŏn ƀing Benyamin kiăng kơ tŭ-mă črăn kŏng-ngăn kâo 
amăng sang-anŏ kâo pơ anŭn. 13Samơ̆ tơdang kâo nao truh pơ Amăng-Ja ̱ng ƀing 
Benyamin, pô khua ƀing gak-wai, anăn ñu Iriyah ană đah-rơkơi Selemyah, tơčô 
Hananyah, mă hĭ kâo hăng laĭ tui anai, “Ih hlak đuaĭ lui hĭ ƀing gơmơi kiăng kơ nao pơ 
ƀing Babilon!”  

14Kâo, Yirmeyah, laĭ-glaĭ tui anai, “u djơ̆ tui anŭn ôh! Kâo ƀu đuaĭ lui hĭ ƀing gih 
kiăng kơ nao pơ ƀing Babilon ôh.” Samơ̆ Iriyah ƀu kiăng hơmư̆ kơ kâo ôh. Kơđai glaĭ, 
ñu mă hĭ kâo laih anŭn ba gơ̆ nao pơ ƀing khua-moa yơh. 15ing gơñu hil biă-mă kơ 
kâo laih anŭn brơi arăng taih kâo hăng krư̆ hĭ kâo amăng sang Yônathan pô khua čih 
hră, jing anih ƀing gơñu pơkra jing hĭ sang mơnă.  

16Arăng mă krư̆ hĭ kâo amăng sang khưp kơnăm sang mơnă, jing anih kâo dŏ sui biă-
mă yơh. 17Giŏng anŭn, pơtao Zidkiyah brơi arăng ba rai kâo pơ sang-pơtao laih anŭn 
pơ anih anŭn pơtao tơña hơgŏm kơ kâo tui anai, “Ăt dŏ hơmâo boh-hiăp mơ̆ng 
Yahweh mơ̆?”  

Kâo laĭ-glaĭ tui anai, “Ơ dŏ hơmâo mơ̆n. Arăng či jao hĭ ih kơ tơngan tơlơi dưi 
pơtao-prŏng dêh-čar Babilon yơh.”  

18Giŏng anŭn, kâo laĭ kơ pơtao Zidkiyah dơ̆ng tui anai, “Hơget tơlơi soh kâo hơmâo 
ngă laih pơkơdơ̆ng glaĭ hăng ih, hăng ƀing khua-moa ih ƀôdah hăng ƀing ană-plei anai 
tơl ih mă krư̆ hĭ kâo amăng sang mơnă lĕ? 19Pơpă ƀing pô-pơala pơkŏn jing ƀing laĭ-
lui-hlâo laih kơ ih lĕ? ing gơñu yơh jing ƀing laĭ tui anai, ‘Pơtao lŏn-čar Babilon ƀu či 
kơsung-blah ih ƀôdah ƀing khua-moa ih ôh.’ 20Samơ̆ ră anai, Ơ pơtao khua kâo ăh, 
rơkâo kơ ih hơmư̆ bĕ kơ tơlơi kwưh-rơkâo kâo ƀơi anăp ih. Anăm brơi kơ kâo wơ̆t 
glaĭ pơ sang Yônathan pô khua čih hră dơ̆ng tah, huĭdah kâo či djai hĭ pơ anih anŭn 
yơh.”  

21Giŏng anŭn, pơtao Zidkiyah pơđar kơ arăng mă krư̆ hĭ kâo, Yirmeyah, pơ anih wăl-
tơdron ƀing gak-wai hăng pha-brơi kơ kâo rĭm hrơi ƀañ-tơpŭng mơ̆ng ƀing ŏm ƀañ, tơl 
hrơi khul ƀañ-tơpŭng amăng plei anŭn abih hĭ. Tui anŭn, kâo dŏ amăng anih wăl-tơdron 

ƀing gak-wai yơh.  

38  

Arăng Plĕ Trŭn Pô-Pơala Yirmeyah Amăng Ia-Dơmŭn Thu  
1Đơđa ƀing khua-moa jing Sephatyah ană đah-rơkơi Mattan, Gedalyah ană đah-rơkơi 

Pashur, Yehukhal ană đah-rơkơi Selemyah laih anŭn Pashur ană đah-rơkơi Malkiyah 
hơmư̆ kơ tơlơi kâo, Yirmeyah, pơruai hăng abih-bang ƀing ană-plei tơdang kâo laĭ tui 
anai, 2“Anai yơh jing tơlơi Yahweh pơhiăp, ‘Hlơi pô dŏ amăng plei anai či djai hĭ hăng 
tơlơi pơblah, tơlơi ư̆-rơpa laih anŭn tơlơi kli̱n-khe̱ng yơh, samơ̆ hlơi pô tơbiă nao jao 
hĭ ñu pô kơ ƀing Babilon, ñu anŭn ƀu či djai hĭ ôh. Ñu anŭn či tơklaih hĭ yơh laih anŭn 
či hơdip yơh.’ 3Kâo ăt laĭ mơ̆n hăng ƀing gơñu tơlơi Yahweh pơhiăp tui anai, ‘Sit yơh 
plei anai Kâo či jao hĭ kơ tơlơi dưi ƀing ling-tơhan pơtao dêh-čar Babilon, jing ƀing 
blah-mă hĭ yơh.’”  

4Tui anŭn, ƀing khua-moa anŭn nao ruai glaĭ kơ pơtao kơ tơlơi kâo tui anai, “Pô anŭn 
khŏm tŭ tơlơi djai yơh! Ñu hlak pơtah-hơtai hĭ ƀing ling-tơhan ta jing ƀing dŏ glaĭ 
amăng plei anai, wơ̆t-hăng abih-bang ƀing ană-plei mơ̆n tơdang ñu ruai hơdôm tơlơi ñu 
pơhiăp anŭn hăng ƀing gơñu. Pô anŭn ƀu kiăng djru kơ ƀing ană-plei ôh, samơ̆ kiăng 
kơ pơrai hĭ yơh.”  

5Pơtao Zidkiyah laĭ-glaĭ tui anai, “Ngă bĕ tui hăng ƀing gih kiăng. Kâo ƀu či ngă tơlơi 
hơget ôh kiăng kơ pơgăn hĭ ƀing gih.”  

6Tui anŭn, ƀing khua-moa anŭn mă kâo laih anŭn plĕ trŭn pơ ia-dơmŭn Malkiyah ană 
đah-rơkơi pơtao amăng anih wăl-tơdron ƀing gak-wai. ing gơñu pơtrŭn kâo pơ ia-
dơmŭn anŭn hăng hrĕ. Amăng ia-dơmŭn anŭn ƀu hơmâo ia ôh, kơnơ̆ng lŏn glŭt-hlŭ̱ 
đôč laih anŭn kâo glŭt amăng lŏn glŭt-hlŭ̱ anŭn yơh.  

7Samơ̆ Ebed-Melek, jing mơnuih Khus, jing pô khua amăng sang-pơtao, hơmư̆ kơ 
tơlơi ƀing gơñu plĕ trŭn kâo amăng ia-dơmŭn. Tui anŭn, tơdang pơtao hlak dŏ be̱r pơ 
anih ƀơi Amăng-Ja ̱ng Benyamin, 8Ebed-Melek tơbiă nao mơ̆ng sang-pơtao laih anŭn laĭ 
hăng pơtao tui anai, 9“Ơ pơtao khua kâo ăh, ƀing khua-moa anŭn hơmâo ngă laih tơlơi 
sat-ƀai biă-mă kơ pô-pơala Yirmeyah. ing gơñu hơmâo glŏm trŭn hĭ laih gơ̆ pơ ia-
dơmŭn, jing anih gơ̆ či djai hĭ yuakơ rơpa tơdang ƀu hơmâo gơnam-ƀơ̆ng dơ̆ng tah 
amăng plei anai.”  

10Giŏng anŭn, pơtao pơđar kơ Ebed-Melek mơnuih Khus anŭn tui anai, “Djă ba bĕ 
klâopluh čô ding-kơna ih hrŏm hăng ih mơ̆ng anai laih anŭn dui đĭ bĕ pô-pơala 
Yirmeyah mơ̆ng ia-dơmŭn anŭn hlâo kơ ñu djai.”  

11Tui anŭn, Ebed-Melek djă ba ƀing ding-kơna ñu nao pơ anih gah yŭ kơ anih dram-
gơnam sang-pơtao. Ñu mă đơđa bơnăl so hăng ao tơĭ mơ̆ng anih anŭn laih anŭn brơi 
kơ ƀing gơñu añre ̱ng trŭn hrĕ anŭn amăng ia-dơmŭn anŭn. 12Ebed-Melek mơnuih Khus 
anŭn laĭ hăng kâo, Yirmeyah, tui anai, “Pioh bĕ khul bơnăl so hăng ao tơĭ anai gah yŭ 
kơ hơpăl tơngan ih kiăng kơ ƀu ruă ôh.” Kâo ngă tui tơlơi ñu pơtă kơ kâo laih anŭn 
ƀing gơñu dui đĭ kâo hăng hrĕ anŭn laih anŭn yŏng kâo tơbiă hĭ mơ̆ng ia-dơmŭn anŭn 
yơh. 13ing gơñu dui đĭ gơ̆ hăng hrĕ anŭn laih anŭn yŏng gơ̆ tơbiă mơ̆ng ia-dơmŭn 
anŭn yơh. Tơdơi kơ anŭn, kâo dŏ amăng anih wăl-tơdron ƀing gak-wai yơh.  

Pơtao Zidkiyah Rơkâo Kơ Yirmeyah Djru-Pơmĭn  
14Hơmâo sa hrơi, pơtao Zidkiyah pơkiaŏ arăng ba nao kâo pơ ñu ƀơi bah-amăng sang 

yang Yahweh jing bah-amăng pơtao pô.h Pơtao laĭ kơ kâo tui anai, “Kâo či tơña kơ ih 
ƀiă mơta-tơlơi. Anăm ih pơdŏp tơlơi hơget ôh mơ̆ng kâo.”  

15Kâo laĭ kơ pơtao Zidkiyah tui anai, “Tơdah kâo laĭ-glaĭ tơlơi sit kơ ih, sit ih pơdjai 
hĭ kâo yơh. Wơ̆t-tơdah kâo djru-pơmĭn kơ ih, ih ăt kŏn kiăng hơmư̆ kâo lơi.”  

16Samơ̆ pơtao Zidkiyah ƀuăn-rơ̆ng hơgŏm hăng kâo tui anai, “Kâo ƀuăn hăng anăn 
Yahweh, jing Pô hơdip hăng pha-brơi kơ ƀing ta tơlơi suă-jua, kâo ƀu či pơdjai hĭ ih ôh 
laih anŭn kŏn jao hĭ ih kơ ƀing hlơi pô kiăng pơdjai hĭ ih lơi.”  

17Tui anŭn, kâo laĭ kơ pơtao Zidkiyah tui anai, “Anai yơh jing tơlơi Yahweh Ơi Adai 
Dưi Kơtang, jing Ơi Adai ƀing Israel, pơhiăp, ‘Tơdah ih jao hĭ ih pô kơ ƀing khua-moa 
pơtao-prŏng dêh-čar Babilon, ƀing gơñu či brơi kơ ih dŏ hơdip laih anŭn plei anai ƀing 
gơñu ƀu či čuh pơrai hĭ ôh. Ih hăng sang-anŏ ih či tơklaih hĭ yơh. 18Samơ̆ tơdah ih ƀu 
jao hĭ ôh ih pô kơ ƀing khua-moa pơtao dêh-čar Babilon anŭn, Kâo či jao hĭ plei anai 
kơ ƀing Babilon laih anŭn ƀing gơñu či čuh pơrai hĭ yơh. Ih pô ƀu či tơklaih hĭ ôh 
mơ̆ng tơngan tơlơi dưi gơñu.’”  

19Pơtao Zidkiyah laĭ kơ kâo tui anai, “Kâo huĭ kơ ƀing Yehudah, jing ƀing mơnuih 
mơ̆ng ƀing ta samơ̆ hơmâo lui hĭ laih ƀing ta hăng nao pơ ƀing Babilon, yuakơ ƀing 
Babilon či jao hĭ kâo kơ ƀing gơñu laih anŭn ƀing gơñu či ngă sat kơ kâo yơh.”  

20Kâo laĭ-glaĭ tui anai, “ing Babilon ƀu či jao hĭ ih kơ ƀing Yehudah anŭn ôh. Tui-
gưt bĕ kơ Yahweh laih anŭn ngă tui hăng tơlơi kâo ruai kơ ih. Tui anŭn, tơlơi hiam či 
truh kơ ih laih anŭn ƀing Babilon či brơi kơ ih dŏ hơdip yơh. 21Samơ̆ tơdah ih hơngah 
ƀu kiăng jao hĭ ih pô ôh, anai yơh jing tơlơi Yahweh hơmâo pơrơđah laih kơ kâo: 
22Abih-bang ƀing đah-kơmơi amăng sang-pơtao pơtao lŏn-čar Yudah arăng či ba tơbiă 
pơ ƀing khua-moa pơtao-prŏng lŏn-čar Babilon yơh. Tơdang ƀing đah-kơmơi anŭn hlak 
                                                 
h38:14: 2 ing Pơtao 16:18.  

tơbiă nao, ƀing gơñu či djik-djak kơ ih tui anai yơh,  
“‘ing gơyut-gơyâo ih  

jing ƀing mơnuih ih đaŏ-kơnang biă-mă,  
hơmâo pơtơhuăl hĭ laih ih  
hăng pơblư̆ pơkơdơ̆ng glaĭ laih hăng ih!  

Tơdang tơkai ih glŭt amăng lŏn glŭt-hlŭ̱,  
ƀing gơyut-gơyâo ih anŭn hơmâo đuaĭ lui hĭ laih ih!’  

23“Abih-bang ƀing bơnai ih wơ̆t-hăng ƀing ană-bă ih arăng či ba tơbiă pơ ƀing ling-
tơhan Babilon. Ih pô ƀu či tơklaih hĭ ôh mơ̆ng tơngan tơlơi dưi gơñu samơ̆ pơtao dêh-
čar Babilon yơh či mă hĭ ih. Laih anŭn plei anai ƀing gơñu či čuh pơrai hĭ yơh.  

24Giŏng anŭn, Zidkiyah laĭ kơ kâo tui anai, “Anăm brơi kơ hlơi pô thâo kơ tơlơi ƀing 
ta pơhiăp pơruai anai ôh huĭdah ih či djai hĭ yơh. 25Tơdah ƀing khua-moa pơ anai 
hơmư̆ kơ tơlơi kâo pơhiăp hăng ih, sit ƀing gơñu či nao laĭ kơ ih tui anai, ‘Ruai bĕ kơ 
ƀing gơmơi tơlơi ih ruai laih hăng pơtao laih anŭn tơlơi pơtao pơhiăp laih hăng ih. 
Anăm pơdŏp hơget-get ôh mơ̆ng ƀing gơmơi huĭdah ƀing gơmơi či pơdjai hĭ ih.’ 
26Tơdah ƀing gơñu pơhuĭ kơ ih tui anŭn, laĭ bĕ kơ ƀing gơñu tui anai, ‘Kâo kwưh-
rơkâo kơ pơtao anăm brơi kâo wơ̆t glaĭ pơ sang mơnă amăng sang Yônathan dơ̆ng tah, 
huĭdah kâo či djai hĭ pơ anŭn.’”  

27Tơdơi kơ anŭn ƀiă, abih-bang ƀing khua-moa rai pơ kâo kiăng kơ tơña kơ ñu laih 
anŭn kâo laĭ kơ ƀing gơñu hơdôm mơta-tơlơi pơtao hơmâo pơtă laih kơ kâo. Tui anŭn, 
ƀing gơñu ƀu pơhiăp hơget dơ̆ng tah hăng kâo, yuakơ ƀu hơmâo hlơi pô hơmư̆ ôh 
tơlơi kâo hăng pơtao pơhiăp pơruai.  

28Tui anŭn, kâo ăt dŏ amăng anih wăl-tơdron ƀing gak mơ̆n, tơl truh hrơi arăng blah-
mă plei Yerusalaim yơh.i  

39  

ing Ling-Tơhan Babilon Pơrăm-Pơrai Hĭ Plei Yerusalaim  
1Amăng blan tal pluh thŭn tal duapăn rơnŭk Zidkiyah pơtao lŏn-čar Yudah, 

Nebukhadnezar pơtao-prŏng dêh-čar Babilon hrŏm hăng abih-bang ƀing ling-tơhan ñu 
rai kiăng kơ kơsung blah-hruă pơkơdơ̆ng glaĭ hăng plei Yerusalaim yơh. 2Tơdơi kơ 
anŭn ƀiă, ƀơi hrơi tal duapăn blan tal pă̱ amăng thŭn tal pluh-sa rơnŭk Zidkiyah git-gai, 
ƀing Babilon pơrai hĭ sa črăn pơnăng-plei anŭn hăng mŭt amăng plei.j 3Giŏng anŭn, 

                                                 
i38:28: Yehezekêl 33:21.  
j39:2: Anai jing amăng lơ Pluh-Sapăn blan Tơjuh thŭn 586 H.K.  

abih-bang ƀing khua-moa pơtao dêh-čar Babilon mŭt rai dŏ be̱r ƀơi Amăng-Ja ̱ng Tŏng-
Krah kiăng kơ git-gai plei anŭn. Anŭn jing Nêrgal-Sarezer, Samgar-Nêbô, Sarsekim 
jing pô khua prŏng, Nêrgal-Sarezer jing khua djru-pơmĭn prŏng hloh laih anŭn abih-
bang ƀing khua-moa pơkŏn pơtao dêh-čar Babilon. 4Tơdang Zidkiyah pơtao lŏn-čar 
Yudah hăng abih-bang ling-tơhan ƀuh ƀing ayăt gơñu anŭn, ƀing gơñu đuaĭ-kơdŏp hĭ 
tơdang mlam yơh. ing gơñu đuaĭ hĭ mơ̆ng plei anŭn ƀơi jơlan đang pơtao, găn 
amăng-ja̱ng kơplăh-wăh dua pơnăngk laih anŭn đuaĭ anăp nao pơ dơnung gah ngŏ̱ yơh.  

5Samơ̆ ƀing ling-tơhan Babilon kiaŏ tui ƀing gơñu laih anŭn hơmâo mă hĭ pơtao 
Zidkiyah amăng tring tơhnă̱ plei Yerêhô. ing gơñu mă gơ̆ hăng ba nao pơ 
Nebukhadnezar pơtao dêh-čar Babilon ƀơi plei Riblah amăng anih-lŏn Hamat, ƀơi anih 
anŭn yơh pơtao Babilon anŭn klă̱-kơđi kơ gơ̆. 6Pơ anih plei Riblah anŭn yơh pơtao 
Babilon pơdjai hĭ ƀing ană đah-rơkơi Zidkiyah ƀơi anăp-mơta gơ̆ laih anŭn ăt pơdjai hĭ 
abih-bang ƀing kơdrưh-kơang lŏn-čar Yudah mơ̆n. 7Giŏng anŭn, ñu khoĕkl hĭ mơta 
Zidkiyah laih anŭn akă hĭ ñu hăng khul hrĕ čuăk ko ̱ng kiăng kơ ba ñu nao pơ dêh-čar 
Babilon yơh.  

8ing Babilon čuh hĭ sang-pơtao pơtao wơ̆t-hăng khul sang ƀing ană-plei laih anŭn 
pơglưh hĭ khul pơnăng plei Yerusalaim yơh. 9Nebuzaradan, jing khua git-gai ƀing gak-
wai, ba pơđuaĭ hĭ ƀing ană-plei dŏ glaĭ amăng plei Yerusalaim kiăng kơ ba nao pơ dêh-
čar Babilon, hrŏm hăng ƀing hơmâo đuaĭ lui hĭ ƀing Yudah hăng rai laih pơ 
Nebuzaradan laih anŭn hăng abih-bang ƀing ană-plei dŏ glaĭ pơkŏn amăng plei 
Yerusalaim mơ̆n. 10Samơ̆ pô khua Nebuzaradan anŭn pioh glaĭ amăng anih-lŏn Yudah 
đơđa ƀing ană-plei ƀun-rin, jing ƀing ƀu hơmâo kŏng-ngăn hơget-get ôh. Laih anŭn ƀơi 
mông anŭn, ñu pha-brơi kơ ƀing gơ̆ khul đang boh-kơƀâo laih anŭn khul đang-hơma.  

11Bơ kơ kâo, Yirmeyah, Nebukhadnezar pơtao-prŏng dêh-čar Babilon, pơtă kơ 
Nebuzaradan nao pơtă kơ ƀing khua ñu tui anai, 12“Hơduah-sem bĕ Yirmeyah laih anŭn 
răng wai brơi kơ ñu. Anăm ngă sat kơ ñu ôh samơ̆ ngă bĕ tui hăng tơlơi ñu rơkâo.” 
13Tui anŭn, pô khua Nebuzaradan anŭn hrŏm hăng Nebuzazban pô khua prŏng, Nêrgal-
Sarezer pô khua djru-pơmĭn prŏn hloh laih anŭn abih-bang ƀing khua-moa pơkŏn pơtao 
Babilon, 14pơkiaŏ arăng ba tơbiă kâo, Yirmeyah, tơbiă mơ̆ng anih arăng krư̆ kâo, jing 
anih wăl-tơdron ƀing gak-wai sang-pơtao Yudah. ing gơñu jao kâo kơ Gedalyah ană 
đah-rơkơi Ahikam, tơčô Saphan, kiăng kơ ba kâo glaĭ pơ sang kâo pô. Tui anŭn, kâo 
dŏ glaĭ hăng ƀing ană-plei kâo pô yơh.  

15Hlâo adih, tơdang kâo hlak dŏ amăng sang krư̆, jing amăng anih wăl-tơdron ƀing 
gak-wai, Yahweh pơtă kơ kâo nao ruai hăng Ebed-Melek mơnuih Khus tui anai, 
16“Anai yơh jing tơlơi Yahweh Dưi Kơtang, jing Ơi Adai ƀing Israel, pơhiăp kơ tơlơi 
ih: Kâo jĕ či pơkrep truh hĭ hơdôm boh-hiăp Kâo pơkơdơ̆ng glaĭ hăng plei anai mơ̆ng 
tơlơi răm-rai yơh, ƀu djơ̆ tơlơi đĭ-kơyar ôh. ơi mông anŭn, hơdôm boh-hiăp anŭn či 
krep truh hĭ ƀơi anăp-mơta ih yơh. 17Samơ̆ Kâo, Yahweh, ƀuăn kơ tơlơi Kâo či pơklaih 
hĭ ih ƀơi hrơi anŭn. u hơmâo hlơi pô či jao hĭ ih kơ ƀing mơnuih ih huĭ-hiưt ôh. 18Kâo 
či pơklaih hĭ ih. Ih ƀu či djai hĭ yua-mơ̆ng tơlơi pơblah ôh, samơ̆ tơlơi hơdip ih či 
klaih hĭ yơh, yuakơ ih đaŏ-kơnang kơ Kâo.” Anŭn yơh jing tơlơi Yahweh pơhiăp 
pơhaih laih.  

40  

Nebuzaradan Pơrơngai hĭ Pô-Pơala Yirmeyah  
1Yahweh pơhiăp hăng kâo, Yirmeyah, tơdơi kơ Nebuzaradan, pô khua git-gai ƀing 

gak-wai, hơmâo pơrơngai hĭ laih kâo. Ñu hơduah-ƀuh kâo ƀơi plei Ramah amăng anih-
lŏn Benyamin. Arăng hơmâo akă hĭ laih kâo hăng khul hrĕ čuăk kiăng kơ ba nao pơ 
dêh-čar Babilon hrŏm-hăng abih-bang ƀing mơnă mơ̆ng plei-phŭn Yerusalaim laih anŭn 
lŏn-čar Yudah. 2Tơdang pô khua git-gai ƀing tơhan gak-wai anŭn ƀuh kâo, Yirmeyah, 
ñu laĭ hơgŏm hăng kâo tui anai, “Yahweh Ơi Adai ih pơkă lui laih tơlơi răm-rai anai 
kơ lŏn-čar anai. 3Ră anai, Yahweh hơmâo ba rai laih tơlơi truh sat anŭn. Ñu hơmâo ngă 
laih tui hăng tơlơi Ñu laĭ laih či truh. Abih-bang tơlơi truh sat anai truh laih yuakơ ƀing 
gih ngă soh pơkơdơ̆ng glaĭ hăng Yahweh laih anŭn ƀu tui-gưt kơ Ñu ôh. 4Samơ̆ hrơi 
anai kâo pơrơngai hĭ ih mơ̆ng khul hrĕ čuăk ƀơi tơngan ih. Ih dưi nao hăng kâo pơ lŏn-
čar Babilon, tơdah ih kiăng laih anŭn kâo či răng wai brơi kơ ih yơh. Samơ̆ tơdah ih ƀu 
kiăng ôh, ih anăm khŏm nao ôh. Lăng bĕ, abih anih-lŏn gah anăp ih. Ih dưi nao bĕ pơ 
anih pă ih kiăng yơh.” 5Samơ̆ hlâo kơ kâo dưi laĭ-glaĭ, Nebuzaradan laĭ thim tui anai, 
“Wơ̆t glaĭ bĕ pơ Gedalyah ană đah-rơkơi Ahikam, tơčô Saphan, jing pô pơtao-prŏng 
dêh-čar Babilon hơmâo ruăh laih jing pô khua git-gai khul plei-pla lŏn-čar Yudah, laih 
anŭn hơdip bĕ hăng ñu amăng tŏng-krah ƀing ană-plei anŭn, ƀôdah nao bĕ pơ anih pă ih 
kiăng yơh.”  

Giŏng anŭn, pô khua anŭn pha-brơi kơ kâo, Yirmeyah, gơnam-ƀơ̆ng, gơnam brơi-
pơyơr laih anŭn brơi kơ kâo glaĭ yơh. 6Tui anŭn, kâo nao pơ Gedalyah ană đah-rơkơi 
Ahikam ƀơi anih Mizpah laih anŭn dŏ hăng ñu amăng ƀing ană-plei, jing ƀing arăng 
brơi dŏ glaĭ amăng tring Yudah yơh.  

Gedalyah Jing Khua Ba-Akŏ Tring Yudah  

(2 ing Pơtao 25:22-24)  
7ing khua-moa ƀing ling-tơhan laih anŭn ƀing tơhan gơñu, jing ƀing ăt dŏ amăng 

tơdron-tač, hơmư̆ kơ tơlơi pơtao Babilon hơmâo ruăh-mă laih Gedalyah ană đah-rơkơi 
Ahikam jing khua ba-akŏ tring Yudah laih anŭn jao kơ ñu wai-lăng ƀing mơnuih pơ 
anŭn, jing ƀing rin-ƀun biă-mă amăng anih-lŏn anŭn. Anŭn jing ƀing mơnuih arăng ƀu 
ba pơđuaĭ hĭ pơ dêh-čar Babilon ôh wơ̆t-hăng ƀing đah-kơmơi laih anŭn ƀing ană-bă.m 
8Tơdang ƀing gơñu hơmư̆ tơlơi anŭn, ƀing gơñu nao pơ Gedalyah ƀơi plei-pơnăng 
Mizpah yơh. Anŭn jing Ismaêl ană đah-rơkơi Nethanyah, Yôhanan laih anŭn Yônathan 
jing ƀing ană đah-rơkơi Karêah, Sêrayah ană đah-rơkơi Tanhumet, ƀing ană đah-rơkơi 
Iphai mơ̆ng plei Nêtôphah, laih anŭn Yaazanyah ană đah-rơkơi Maakhat wơ̆t-hăng ƀing 
tơhan gơñu mơ̆n. 9Gedalyah ană đah-rơkơi Ahikam, tơčô Saphan, ƀuăn-rơ̆ng kiăng kơ 
pơkơjăp kơ ƀing gơñu wơ̆t-hăng ƀing tơhan gơñu. Ñu laĭ tui anai, “Anăm huĭ ôh kiăng 
kơ mă bruă kơ ƀing Babilon. Tơdah ƀing gih dŏ amăng anih-lŏn anai laih anŭn mă bruă 
kơ pơtao dêh-čar Babilon, tui anŭn či jing hiam kơ ƀing gih yơh. 10Bơ kơ kâo, kâo pô 
či dŏ pơ plei-pơnăng Mizpah yơh kiăng kơ pơala kơ ih ƀơi anăp ƀing Babilon, jing 
ƀing rai pơ ƀing ta, samơ̆ ƀing gih khŏm pioh bĕ ia tơpai, boh-čroh laih anŭn ia rơmuă 
ôliwơ amăng khul čeh gih laih anŭn hơdip bĕ amăng khul plei-pla ƀing gih hơmâo tŭ-
mă laih yơh.”  

11Hlak anŭn ƀing Yehudah, jing ƀing đuaĭ hĭ laih pơ khul lŏn-čar Môab, Ammôn, 
Edôm laih anŭn abih-bang lŏn-čar pơkŏn, hơmư̆ kơ tơlơi pơtao dêh-čar Babilon hơmâo 
pioh glaĭ laih ƀiă mơnuih amăng tring Yudah laih anŭn ăt ruăh-mă laih Gedalyah ană 
đah-rơkơi Ahikam, tơčô Saphan, jing khua tring wai-lăng ƀing gơñu. 12Tui anŭn, abih-
bang ƀing gơñu wơ̆t glaĭ mơ̆ng abih-bang lŏn-čar, jing anih ƀing gơñu hơmâo čơlah 
đuaĭ hĭ laih, hăng nao pơ Gedalyah ƀơi plei-pơnăng Mizpah amăng anih-lŏn Yudah. 
ing gơñu ăt pĕ-hơpuă pioh lu boh-kơƀâo laih anŭn boh-čroh pơkŏn mơ̆n.  

Yismaêl Pơdjai Hĭ Gedalyah  

(2 ing Pơtao 25:25-26)  
13Yôhanan ană đah-rơkơi Karêah laih anŭn abih-bang ƀing khua-moa ling-tơhan dŏ 

amăng tơdron-tač rai pơ Gedalyah ƀơi plei-pơnăng Mizpah 14laih anŭn laĭ kơ ñu tui 
anai, “Ih ƀu thâo ôh hă kơ tơlơi Baalis pơtao ƀing Ammôn hơmâo pơkiaŏ rai laih 
Yismaêl ană đah-rơkơi Nethanyah kiăng kơ pơdjai hĭ ih?” Samơ̆ Gedalyah hơngah ƀu 

                                                 
m40:7-9: 2 ing Pơtao 25:22-24.  

kiăng đaŏ kơ tơlơi ƀing gơñu laĭ ôh.  
15Giŏng anŭn, Yôhanan pơhiăp hơgŏm hăng Gedalyah ƀơi plei Mizpah tui anai, “Brơi 

kâo nao pơdjai hơgŏm hĭ bĕ Yismaêl ană đah-rơkơi Nethanyah kiăng kơ ƀu hơmâo 
hlơi pô ôh thâo kơ tơlơi anŭn. u hiam ôh kơ ƀing ta tơdah lui brơi kơ ñu rai pơdjai hĭ 
ih. Tơdah ñu pơdjai hĭ ih, tui anŭn abih-bang ƀing Yehudah, jing ƀing pơƀut glaĭ jum-
dar ih, či čơlah đuaĭ hĭ mơ̆ng ih laih anŭn ƀing gơmơi jing ƀing ană-plei dŏ-so̱t anai, či 
răm-rơngiă hĭ yơh.”  

16Samơ̆ Gedalyah ană đah-rơkơi Ahikam laĭ kơ Yônathan ană đah-rơkơi Karêah tui 
anai, “Anăm ngă tơlơi tui anŭn ôh! Hơdôm tơlơi ih laĭ kơ tơlơi Yismaêl anŭn jing ƀu 
djơ̆ sit ôh.”  

41  
1Samơ̆ amăng blan tal tơjuh, Yismaêl rai hrŏm hăng pluh čô tơhan pơ Gedalyah ană 
đah-rơkơi Ahikam pơ plei-pơnăng Mizpah. Yismaêl anŭn jing ană đah-rơkơi 
Nethanyah, tơčô Êlisama jing ană-tơčô pơtao Dawid. Laih anŭn hlâo adih ñu jing sa čô 
amăng ƀing khua-moa pơtao. Tui anŭn, Gedalyah jak-iâu ƀing gơñu ƀơ̆ng huă hrŏm 
hăng ñu samơ̆ tơdang ƀing gơñu hlak dŏ ƀơ̆ng huă hrŏm-hơbĭt,n 2Yismaêl hrŏm-hăng 
pluh čô tơhan ñu anŭn tơgŭ pơdjai hĭ Gedalyah ană đah-rơkơi Ahikam, tơčô Saphan, 
hăng đao, jing pơdjai hĭ pô pơtao dêh-čar Babilon hơmâo ruăh laih kiăng kơ jing khua 
ba-akŏ git-gai tring Yudah. 3Yismaêl ăt pơdjai hĭ abih-bang ƀing Yehudah jing ƀing dŏ 
hrŏm hăng Gedalyah ƀơi plei Mizpah wơ̆t-hăng ƀing tơhan Babilon dŏ pơ anŭn mơ̆n.  

4Tơdơi kơ hrơi Yismaêl pơdjai klĕ hĭ laih Gedalyah, tơdang aka hơmâo ôh hlơi pô 
hơmư̆ kơ tơlơi anŭn, 5sapănpluh čô, jing ƀing hơmâo kuăh hĭ laih akŏ gơñu blâo ka ̱ng 
gơñu, hek hĕ ao gơñu laih anŭn khăt drơi-jan gơñu kiăng kơ pơrơđah kơ tơlơi ƀing 
gơñu rơngot-hơning, ba rai khul gơnam-pơyơr pơdai hăng gơnam ƀâo-mơngưi hrŏm-
hăng ƀing gơñu mơ̆ng plei Sekhem, Silôh laih anŭn Samaria kiăng kơ đĭ pơyơr pơ anih 
sang yang Yahweh amăng plei Yerusalaim.o 6Yismaêl, ană đah-rơkơi Nethanyah, tơbiă 
nao pơ plei Mizpah kiăng kơ bưp ƀing anŭn, ngă mă hia jai tơdang ñu nao. Tơdang ñu 
bưp ƀing mơnuih anŭn laih, ñu laĭ tui anai, “Nao bĕ pơ Gedalyah ană đah-rơkơi 
Ahikam.” 7Tơdang ƀing gơñu mŭt nao truh pơ tŏng-krah plei anŭn, Yismaêl hăng ƀing 
tơhan hrŏm-hăng ñu pơdjai hĭ mơtam tơjuhpluh čô ƀing gơñu laih anŭn glŏm trŭn atâo 
gơñu amăng sa boh ia-dơmŭn yơh. 8Samơ̆ pluh čô dŏ glaĭ laĭ kơ Yismaêl tui anai, 

                                                 
n41:1-3: 2 ing Pơtao 25:25.  
o41:5: Wơ̆t-tơdah ƀing Babilon hơmâo pơrai hĭ laih plei Yerusalaim, samơ̆ ƀing tŏng-ten hăng Yahweh ăt 
dŏ nao pơ plei Yerusalaim mơ̆n kiăng kơ kơkuh-pơpŭ.  

“Anăm pơdjai hĭ ƀing gơmơi ôh! ing gơmơi hơmâo pơdai-kơtor hăng pơdai-kơtur, 
ia-rơmuă hăng ia-hơni, pơdŏp laih amăng đang-hơma.” Tui anŭn, ñu hơngah ƀu pơdjai 
hĭ ôh ƀing gơñu wơ̆t-hăng ƀing gŏp gơñu mơ̆n. 9Ia-dơmŭn anŭn, jing anih Yismaêl 
glŏm trŭn abih-bang atâo ƀing mơnuih ñu hơmâo pơdjai hĭ anŭn hrŏm-hăng atâo 
Gedalyah, jing ia-dơmŭn prŏng pơtao Asa hơmâo pơkra laih hlâo adih, kiăng kơ 
kơđông Mizpah ƀu kơƀah hĭ ôh ia tơdang Baasa pơtao ƀing Israel pơkơdơ̆ng glaĭ hăng 
lŏn-čar Yudah. Yismaêl ană đah-rơkơi Nethanyah pơbă hĭ ia-dơmŭn anŭn hăng atâo 
djai yơh.p  

10Yismaêl mă mơnă abih-bang ƀing ană-plei dŏ glaĭ pơ plei Mizpah. Anŭn jing ƀing 
ană dra pơtao hrŏm-hăng abih-bang ƀing pơkŏn jing ƀing dŏ glaĭ pơ anŭn, jing ƀing 
mơnuih Nebuzaradan, jing pô khua gak-wai pơtao prŏng hloh dêh-čar Babilon, hơmâo 
jao brơi laih kơ Gedalyah ană đah-rơkơi Ahikam kiăng kơ git-gai wai-lăng. Yismaêl 
ană đah-rơkơi Nethanyah mă mơnă hĭ ƀing gơñu laih anŭn ba nao pơ lŏn-čar ƀing 
Ammôn.  

11Yôhanan ană đah-rơkơi Karêah hrŏm-hăng abih-bang ƀing khua-moa ling-tơhan jing 
ƀing dŏ hăng ñu hơmư̆ abih-bang tơlơi sat Yismaêl ană đah-rơkơi Nethanyah hơmâo 
ngă laih. 12Tui anŭn, ƀing gơñu djă ba abih-bang ƀing tơhan gơñu hăng nao kiăng kơ 
pơblah hăng Yismaêl ană đah-rơkơi Nethanyah yơh. ing gơñu kiaŏ hơma ̱o ƀing 
Yismaêl jĕ ƀơi dơnao prŏng amăng anih Gibôn. 13Tơdang abih-bang ƀing mơnuih nao 
hrŏm hăng Yismaêl ƀuh Yôhanan ană đah-rơkơi Karêah hrŏm hăng ƀing khua-moa 
ling-tơhan rai hrŏm hăng ñu, ƀing gơñu hơ̆k-mơak yơh. 14Abih-bang ƀing mơnuih 
Yismaêl mă mơnă ƀơi plei Mizpah anŭn wir nao tañ pơ Yôhanan ană đah-rơkơi Karêah 
yơh. 15Samơ̆ Yismaêl ană đah-rơkơi Nethanyah hăng sapăn čô ƀing tơhan ñu đuaĭ 
tơklaih hĭ mơ̆ng Yôhanan laih anŭn đuaĭ-kơdŏp pơ ƀing Ammôn yơh.  

Tơlơi Čơdơ̆ng Đuaĭ-Kơdŏp Pơ Lŏn-Čar Êjip  
16Giŏng anŭn, Yôhanan ană đah-rơkơi Karêah wơ̆t-hăng abih-bang ƀing khua-moa 

ling-tơhan, jing ƀing nao hrŏm hăng ñu, čơdơ̆ng wai-lăng abih-bang ƀing dŏ so̱t mơ̆ng 
plei Mizpah. Anŭn jing ƀing mơnuih Yismaêl ană đah-rơkơi Nethanyah ba nao pơ anih-
lŏn Gibôn tơdơi kơ ñu pơdjai klĕ hĭ laih Gedalyah ană đah-rơkơi Ahikam. Yôhanan ba 
nao ƀing hơmâo tơklaih hĭ laih mơ̆ng Yismaêl, anŭn jing ƀing ling-tơhan, ƀing đah-
kơmơi, ƀing ană-bă laih anŭn ƀing khua-tring ñu tơbiă nao mơ̆ng anih Gibôn 17kiăng kơ 
nao pơ lŏn-čar Êjip. Tơdang ƀing gơñu hlak nao, ƀing gơñu pơdơi glaĭ ƀơi anih Gêrut-
Kimham jĕ plei Bêtlehem. 18ing gơñu ngă tui anŭn kiăng kơ klaih hĭ mơ̆ng ƀing 
                                                 
p41:9: Sa črăn amăng jơlan anai ƀu thâo rơđah ôh amăng tơlơi Hêbrơ.  

Babilon. ing gơñu huĭ-bra ̱l kơ ƀing Babilon yơh yuakơ Yismaêl ană đah-rơkơi 
Nethanyah hơmâo pơdjai hĭ laih Gedalyah ană đah-rơkơi Ahikam, jing pô pơtao lŏn-
čar Babilon hơmâo ruăh laih kiăng kơ jing khua-tring git-gai anih-lŏn anŭn.  

42  

Pô-Pơala Yirmeyah Pơkơđiăng Kơ ing Dŏ-So̱t Anăm Nao Pơ Lŏn-Čar Êjip  
1Giŏng anŭn, abih-bang ƀing khua-moa ling-tơhan, wơ̆t-hăng Yôhanan ană đah-rơkơi 

Karêah hăng Yezanyah ană đah-rơkơi Hôsayah, rai hrŏm hăng abih-bang ƀing ană-plei 
jing ƀing yom-pơphan hăng ƀing ƀu yom-pơphan yơh. 2ing gơñu rai pơ kâo, 
Yirmeyah, hăng rơkâo tui anai, “Ơ pô-pơala hơi, kwưh-rơkâo kơ ih hơmư̆ bĕ tơlơi 
ƀing gơmơi rơkâo laih anŭn iâu-laĭ bĕ kơ Yahweh Ơi Adai ta brơi kơ ƀing ta jing abih-
bang ƀing dŏ-so̱t anai. Yuakơ ih pô ƀuh laih kơ tơlơi wơ̆t-tơdah ƀing gơmơi jing lu 
hlâo adih, samơ̆ ră anai kơnơ̆ng dŏ ƀiă mơnuih đôč. 3Tui anŭn, iâu-laĭ bĕ kơ tơlơi 
Yahweh Ơi Adai ta či kơčrâo brơi kơ ƀing ta pơ anih pă ƀing ta khŏm nao laih anŭn 
hơget tơlơi ƀing ta khŏm ngă.”  

4Kâo laĭ-glaĭ tui anai, “Kâo hơmư̆ laih ƀing gih. Sit kâo či iâu-laĭ kơ Yahweh Ơi Adai 
ta tui hăng tơlơi ƀing gih rơkâo yơh. Kâo či ruai kơ ƀing gih mơta-tơlơi Yahweh laĭ-
glaĭ. Sit kâo ƀu či pơkơ̆ng glaĭ mơta-tơlơi hơget ôh mơ̆ng ƀing gih.”  

5Giŏng anŭn, ƀing gơñu laĭ kơ kâo tui anai, “ing gơmơi či ngă tui hăng rĭm tơlơi 
Yahweh Ơi Adai ta pơkiaŏ ih kiăng kơ ruai brơi kơ ƀing gơmơi. Tơdah ƀing gơmơi ƀu 
ngă tui sit ôh, brơi bĕ kơ Yahweh, jing Pô gơ̆ng-jơlan sit hăng tŏng-ten, pơkơdơ̆ng glaĭ 
hăng ƀing gơmơi yơh. 6ing gơmơi rơkâo kơ ih iâu-laĭ brơi kơ ƀing gơmơi. Giŏng 
anŭn, abih-bang tơlơi či hiam-klă kơ ƀing gơmơi yơh yuakơ ƀing gơmơi či tui-gưt kơ 
Yahweh Ơi Adai ta yơh. Wơ̆t-tơdah tơlơi ih ruai anŭn pơmơak kơ ƀing gơmơi ƀôdah 
ƀu pơmơak ôh, ƀing gơmơi či tui-gưt kơ Yahweh Ơi Adai ta yơh.”  

7Pluh hrơi tơdơi kơ anŭn, Yahweh pơhiăp hăng kâo. 8Tui anŭn, kâo iâu pơƀut glaĭ 
Yôhanan ană đah-rơkơi Karêah wơ̆t-hăng abih-bang ƀing khua-moa ling-tơhan jing 
ƀing dŏ hrŏm hăng ñu laih anŭn abih-bang ƀing ană-plei pơkŏn wơ̆t-tơdah ƀing yom-
pơphan ƀôdah ƀing ƀu yom-pơphan yơh. 9Kâo laĭ kơ ƀing gơñu tui anai, “ing gih 
pơkiaŏ kâo nao pơ Yahweh, jing Ơi Adai ƀing Israel, kiăng kơ kâo kwưh-rơkâo brơi. 
Anai yơh jing tơlơi Ñu laĭ-glaĭ, 10‘Tơdah ƀing gih pơplih hĭ tơlơi pơmĭn gih laih anŭn 
dŏ amăng anih-lŏn anai, Kâo či pơdơ̆ng đĭ ƀing gih kar hăng sang kơjăp-kơtang laih 
anŭn ƀu pơrai hĭ ƀing gih ôh. Kâo či pla ƀing gih kar hăng kơyâo prŏng kơjăp yơh laih 
anŭn ƀu buč hĭ ƀing gih ôh, yuakơ Kâo či pơplih hĭ tơlơi răm-rai Kâo hơmâo brơi rai 

laih ƀơi ƀing gih jing hĭ tơlơi đĭ-kơyar yơh. 11Anăm huĭ-bra ̱l kơ pơtao lŏn-čar Babilon 
dơ̆ng tah, jing pô ƀing gih huĭ ră anai. Anăm huĭ-bra ̱l kơ ñu ôh, yuakơ Kâo dŏ hăng 
ƀing gih laih anŭn či wai-lăng hăng pơklaih hĭ ƀing gih mơ̆ng tơngan tơlơi dưi ñu 
yơh.’” Anŭn jing tơlơi Yahweh hơmâo pơhiăp pơhaih laih yơh. 12“‘Kâo či pơrơđah kơ 
ƀing gih tơlơi glưh pran-jua kiăng kơ pơtao anŭn ăt či hơmâo tơlơi glưh pran-jua mơ̆n 
laih anŭn rŭ̱-pơdơ̆ng glaĭ ƀing gih amăng anih-lŏn gih.’”  

13Kâo, Yirmeyah laĭ dơ̆ng tui anai, “Kơđai glaĭ, tơdah ƀing gih hơngah ƀu kiăng tui-
gưt kơ Yahweh Ơi Ada ta ôh laih anŭn kŏn kiăng dŏ amăng anih-lŏn anai lơi, 14hăng laĭ 
tui anai, ‘Ơ-ơh, ƀing gơmơi či nao hơdip amăng lŏn-čar Êjip, jing anih ƀing gơmơi ƀu 
či ƀuh tơlơi pơblah ƀôdah ƀu hơmư̆ ôh kơ dơnai tơdiăp ƀing rŏh-ayăt rai blah ƀôdah tŭ 
tơlơi ư̆-rơpa.’ 15sit hơmư̆ bĕ boh-hiăp Yahweh, Ơ ƀing dŏ-so̱t Yudah hơi. Anai yơh jing 
tơlơi Yahweh Dưi Kơtang, jing Ơi Adai ƀing Israel, pơhiăp, ‘Tơdah ƀing gih khưp-
kiăng nao pơ lŏn-čar Êjip laih anŭn ƀing gih nao dŏ hơdip pơ anih anŭn, 16sit tơlơi 
pơblah ƀing gih huĭ yơh či truh kơ ƀing gih pơ anih anŭn laih anŭn tơlơi ư̆-rơpa ƀing 
gih huĭ-bra ̱l yơh či đuaĭ tui ƀing gih pơ lŏn-čar Êjip, tơl ƀing gih či djai hĭ abih pơ anih 
anŭn yơh. 17Sit yơh, abih-bang hlơi pô khưp-kiăng nao pơ lŏn-čar Êjip kiăng kơ dŏ pơ 
anih anŭn či djai hĭ hăng tơlơi pơblah, tơlơi ư̆-rơpa hăng tơlơi kli̱n-khe̱ng yơh. u 
hơmâo hlơi pô ôh amăng ƀing gơñu či dŏ hơdip ƀôdah tơklaih hĭ mơ̆ng tơlơi răm-rai 
Kâo či brơi truh ƀơi ƀing gơñu.’  

18“Anai yơh jing tơlơi Yahweh Dưi Kơtang, jing Ơi Adai ƀing Israel, pơhiăp dơ̆ng, 
‘Kar hăng tơlơi hil-nač ƀrŭk-ƀrăk Kâo hơmâo tuh trŭn laih ƀơi ƀing mơnuih hơdip 
amăng plei Yerusalaim hlâo adih, ăt tui anŭn mơ̆n, Kâo či tuh trŭn tơlơi hil Kâo ƀơi 
ƀing gih tơdah ƀing gih nao dŏ pơ lŏn-čar Êjip. ing gih či jing hĭ kar hăng gơnam 
arăng hơtŏm-păh, gơnam arăng hơƀak-drak hăng djik-djak laih anŭn arăng či yua anăn 
gih kiăng kơ hơtŏm-păh mơnuih pơkŏn yơh. ing gih ƀu či wơ̆t glaĭ pơ anih anai dơ̆ng 
tah.’”  

19Kâo, Yirmeyah, laĭ dơ̆ng tui anai, “Ơ ƀing dŏ-so̱t Yudah hơi, Yahweh hơmâo pơtă 
laih kơ ƀing gih anăm nao pơ lŏn-čar Êjip ôh. Brơi kơ ƀing gih thâo sit bĕ kơ tơlơi 
anai: Kâo pơkơđiăng ƀing gih hrơi anai 20kơ tơlơi ƀing gih hlak ngă sa tơlơi tơhuăl 
prŏng biă-mă yơh. ing gih rơkâo kơ kâo iâu-laĭ kơ Yahweh Ơi Adai ta. ing gih laĭ 
hăng kâo tui anai, ‘Iâu-laĭ bĕ kơ Yahweh Ơi Adai ta brơi kơ ƀing gơmơi. Ruai bĕ kơ 
ƀing gơmơi djŏp-mơta tơlơi Ñu laĭ laih anŭn ƀing gơmơi či ngă tui yơh.’ 21Hrơi anai, 
kâo hơmâo ruai sit laih kơ ƀing gih tơlơi Yahweh Ơi Adai ta pơtă, samơ̆ ƀing gih ăt 
hơngah ƀu tui-gưt ôh kơ abih-bang tơlơi Ñu pơkiaŏ rai kâo kiăng ruai kơ ƀing gih. 
22Tui anŭn yơh ră anai, brơi thâo sit bĕ kơ tơlơi anai: ing gih či djai hĭ yua-mơ̆ng 

tơlơi pơblah, tơlơi ư̆-rơpa laih anŭn tơlơi kli̱n-khe̱ng pơ anih ƀing gih kiăng kơ nao dŏ 
yơh.”  

43  

Arăng Mă Ba Pô-Pơala Yirmeyah Nao Pơ Lŏn-Čar Êjip  
1Kâo, Yirmeyah, pơgiŏng hĭ laih tơlơi pơruai abih-bang boh-hiăp Ơi Adai ta, jing rĭm 

tơlơi Ñu hơmâo pơkiaŏ laih kâo kiăng kơ ruai brơi kơ ƀing ană-plei anŭn. 2Giŏng 
anŭn, Azaryah ană đah-rơkơi Hôsayah hăng Yôhanan ană đah-rơkơi Karêah wơ̆t-hăng 
abih-bang ƀing mơnuih pơgao-pơang pơkŏn pơhiăp hăng kâo tui anai, “Ih ƀlŏr! 
Yahweh Ơi Adai ta ƀu pơkiaŏ rai ih kiăng kơ pơtă kơ tơlơi ƀing gơmơi khŏm anăm 
nao pơ lŏn-čar Êjip hăng dŏ pơ anŭn ôh. 3Samơ̆ Baruk ană Hêriyah yơh hlak pơtrŭt kơ 
ih pơkơdơ̆ng glaĭ hăng ƀing gơmơi kiăng kơ jao hĭ ƀing gơmơi kơ tơngan tơlơi dưi 
ƀing Babilon, tơl ƀing gơñu pơdjai hĭ ƀing gơmơi ƀôdah ba pơđuaĭ hĭ ƀing gơmơi 
mơ̆ng anih-lŏn anai hăng nao ataih pơ lŏn-čar Babilon yơh.”  

4Tui anŭn, Yôhanan wơ̆t-hăng abih-bang ƀing khua-moa ling-tơhan laih anŭn abih-
bang ƀing ană-plei anŭn ƀu tui-gưt kơ tơlơi Yahweh pơđar kơ ƀing gơñu ôh, jing tơlơi 
ƀing gơñu khŏm dŏ glaĭ amăng anih-lŏn Yudah. 5Kơđai glaĭ, Yôhanan wơ̆t-hăng abih-
bang ƀing khua-moa ling-tơhan ba jơlan kơ abih-bang ƀing ană-plei dŏ-so̱t Yudah wơ̆t-
hăng ƀing hơmâo wơ̆t glaĭ laih mơ̆ng abih-bang ƀing lŏn-čar jing anih ƀing gơ̆ hơmâo 
čơlah đuaĭ hĭ laih.q 6ing gơñu ăt ba pơđuaĭ hĭ abih-bang ƀing mơnuih Nebuzaradan 
jing pô khua git-gai ƀing ling-tơhan gak-wai hơmâo pioh glaĭ hăng Gedalyah ană đah-
rơkơi Ahikam, tơčô Saphan. Anŭn jing ƀing đah-rơkơi, ƀing đah-kơmơi, ƀing ană-bă 
laih anŭn ƀing ană dra pơtao ăt hrŏm hăng kâo, Yirmeyah, wơ̆t-hăng Baruk ană đah-
rơkơi Nêriyah mơ̆n. 7Tui anŭn, ƀing gơñu ƀu tui-gưt kơ Yahweh ôh samơ̆ mŭt pơ lŏn-
čar Êjip laih anŭn nao truh pơ plei-kơđông Tahpanhês yơh.  

Pô-Pơala Yirmeyah Pơkơđiăng Kơ ing Yehudah Amăng Lŏn-Čar Êjip  
8Amăng plei Tahpanhês Yahweh pơhiăp hăng kâo dơ̆ng tui anai, 9“Ơ Yirmeyah hơi, 

tơdang ƀing Yehudah hlak dŏ lăng, mă bĕ đơđa boh-pơtâo prŏng hăng dơ̱r hĭ hơdôm 
pơtâo anŭn amăng lŏn-kraĭ amăng lŏn-ƀlĭt ƀơi bah-amăng mŭt nao pơ sang-pơtao 
Pharaoh amăng plei Tahpanhês anai. 10Giŏng anŭn, laĭ bĕ kơ ƀing gơñu tui anai, ‘Anai 
yơh jng tơlơi Yahweh Dưi Kơtang, jing Ơi Adai ƀing Israel, pơhiăp hăng ƀing gih: Kâo 
či brơi kơ arăng iâu rai ding-kơna Kâo Nebukhadnezar pơtao lŏn-čar Babilon, laih anŭn 

                                                 
q43:5-7: 2 ing Pơtao 25:26.  

Kâo či brơi kơ ñu pioh grê-pơtao ñu ƀơi gah ngŏ khul boh-pơtâo anai Kâo hơmâo brơi 
kơ ih dơ̱r laih pơ anai. Pơtao anŭn či pơkăng nưh pơtao ñu gah ngŏ kơ khul pơtâo 
anŭn yơh. 11Ñu či kơsung rai blah-juă hĭ lŏn-čar Êjip laih anŭn ƀing hlơi pô Kâo pơkă 
laih kơ tơlơi djai mơ̆ng tơlơi kli̱n-khe̱ng či djai mơ̆ng tơlơi anŭn yơh, ƀing hlơi pô Kâo 
pơkă laih kơ tơlơi jing mơnă či tŭ tơlơi anŭn yơh, laih anŭn ƀing hlơi pô Kâo pơkă 
laih kơ djai mơ̆ng tơlơi pơblah či djai mơ̆ng tơlơi anŭn yơh. 12Kâo či brơi kơ pơtao 
anŭn čuh hĭ khul sang kơkuh kơ ƀing yang-rơba ̱ng lŏn-čar Êjip. Ñu ăt či čuh pơrai hĭ 
đơđa rup-trah gơñu laih anŭn ba hĭ đơđa rup-trah anŭn pơ dêh-čar ñu pô yơh. Kar hăng 
sa čô wai triu duñ pơđuaĭ hĭ kơtâo mơ̆ng ao ñu, ăt kar-kaĭ mơ̆n, ñu či duñ pơđuaĭ hĭ 
gơnam lŏn-čar Êjip laih anŭn đuaĭ hĭ mơ̆ng anŭn dưi-hĭ yơh. 13Pơ anih anŭn ñu či pơrai 
hĭ khul tơmĕh rup yang amăng sang yang yang-hrơi amăng lŏn-čar Êjip. Giŏng anŭn, 
ñu ăt či čuh pơrai hĭ khul sang kơkuh kơ yang-rơba ̱ng lŏn-čar Êjip mơ̆n.’”  

44  

Tơlơi Răm-Rai Truh Pơ ing Yehudah Yuakơ Tơlơi Kơkuh Kơ Yang-Rơba̱ng  
1Yahweh pơhiăp hăng Yirmeyah kơ tơlơi abih-bang ƀing Yehudah jing ƀing hơdip 

amăng anih-lŏn gah dư̱r lŏn-čar Êjip, jing amăng plei Migdôl, plei Tahpanhês hăng plei 
Nôp, laih anŭn amăng anih-lŏn gah thu ̱ng lŏn-čar Êjip. 2Kâo, Yirmeyah, ruai kơ ƀing 
gơñu tui anai, “Anai yơh jing tơlơi Yahweh Dưi Kơtang, jing Ơi Adai ƀing Israel, 
pơhiăp: ing gih ƀuh laih tơlơi răm-rai prŏng Kâo brơi truh laih ƀơi plei Yerusalaim 
laih anŭn ƀơi abih-bang plei-pla anih-lŏn Yudah. Truh kơ hrơi anai, hơdôm anih anŭn 
jing hĭ rơngol răm-rai soh-sel 3yuakơ tơlơi-bruă sat-ƀai ƀing gơñu hơmâo ngă laih. Sit 
ƀing gơñu čuih kơ Kâo hil tơdang ƀing gơñu čuh gơnam ƀâo-mơngưi hăng kơkuh-
pơpŭ kơ ƀing yang-rơba ̱ng, jing ƀing yang ƀing gơñu laih anŭn ƀing ơi-adon gơñu ƀu 
thâo-krăn ôh. 4Kâo pơkiaŏ nao ƀing ding-kơna Kâo, jing ƀing pô-pơala, rĭm hrơi ƀu 
thâo pơdơi ôh kiăng kơ pơtă kơ tơlơi ƀing gơñu anăm ngă tơlơi hơƀak-drak anŭn jing 
tơlơi Kâo pơrơmut ôh! 5Samơ̆ ƀing gơñu ƀu kiăng pơđi ̱ng hơmư̆ tui ôh. ing gơñu ƀu 
wĕh đuaĭ hĭ ôh mơ̆ng tơlơi sat-ƀai gơñu laih anŭn kŏn pơdơi hĭ tơlơi čuh gơnam ƀâo-
mơngưi kơ ƀing yang-rơba ̱ng anŭn lơi. 6Hơnŭn yơh, Kâo tuh tơbiă tơlơi hil-nač ƀrŭk-
ƀrăk Kâo pơkơdơ̆ng glaĭ hăng khul plei-pla Yudah laih anŭn ƀơi khul jơlan plei 
Yerusalaim hăng ngă brơi kơ abih plei anŭn jing hĭ rơngol răm-rai hĭ kar hăng hrơi 
anai yơh.”  

7Ră anai, anai yơh jing tơlơi Yahweh Ơi Adai Dưi Kơtang, jing Ơi Adai ƀing Israel, 
pơhiăp dơ̆ng, “Yua-hơget ƀing gih ba rai tơlơi răm-rai prŏng ƀơi gih pô lĕ? Sit ƀu 

hơmâo hlơi pô amăng ƀing Yudah, wơ̆t-hăng ƀing đah-rơkơi, ƀing đah-kơmơi, ƀing 
ană-bă, ƀing ană-nge či dŏ-so̱t ôh. 8Yua-hơget ƀing gih čuih kơ Kâo hil hăng khul rup-
trah mơ̆ng tơngan gih hơmâo pơkra rai laih, čuh gơnam ƀâo-mơngưi kơ ƀing yang-
rơba ̱ng anŭn amăng lŏn-čar Êjip, jing anih ƀing gih hơmâo rai laih kiăng kơ hơdip lĕ? 
ing gih či pơrai hĭ gih pô laih anŭn pơjing kơ gih pô jing kar hăng sa gơnam kơ arăng 
hơtŏm-păh hăng djik-djak amăng abih-bang lŏn-čar ƀơi lŏn-tơnah yơh. 9Hiư̆m-pă, ƀing 
gih hơmâo wơr-bĭt hĭ laih hă kơ tơlơi sat-ƀai ƀing ơi-adon gih hơmâo ngă laih wơ̆t-
hăng ƀing pơtao hăng ƀing hơbia-pơtao anih-lŏn Yudah hơmâo ngă laih? ing gih ăt 
wơr-bĭt laih hă kơ tơlơi sat-ƀai ƀing gih wơ̆t-hăng ƀing bơnai gih hơmâo ngă laih 
amăng anih-lŏn Yudah, ƀơi khul jơlan plei Yerusalaim? 10Hlŏng truh kơ hrơi anai ƀing 
gih ƀu pơluă-gŭ gih pô ƀôdah pơrơdah kơ tơlơi pơpŭ, kŏn ƀing gih đuaĭ tui lơi tơlơi 
juăt Kâo laih anŭn khul tơlơi phiăn Kâo pioh brơi laih kơ gih wơ̆t-hăng ƀing ơi-adon 
gih.”  

11Kâo, Yirmeyah, laĭ dơ̆ng tui anai, “Hơnŭn yơh, anai yơh jing tơlơi Yahweh Dưi 
Kơtang, jing Ơi Adai ƀing Israel, pơhiăp: Kâo pơkă brơi laih tơlơi răm-rai ƀơi ƀing gih 
laih anŭn kiăng pơrai hĭ anih-lŏn Yudah. 12Kâo či mă hĭ ƀing dŏ-so̱t Yudah, jing ƀing 
khưp-kiăng nao pơ lŏn-čar Êjip hăng hơdip pơ anŭn laih anŭn Kâo či brơi kơ abih-
bang ƀing gơñu tŭ răm-rơngiă hĭ amăng lŏn-čar Êjip yơh. ing gơñu či djai hĭ yua-
mơ̆ng tơlơi pơblah ƀôdah djai hĭ mơ̆ng tơlơi ư̆-rơpa. Sit abih-bang ƀing mơnuih yom-
pơphan hrŏm-hăng ƀing mơnuih ƀu yom-pơphan či djai hĭ yua-mơ̆ng tơlơi pơblah hăng 
tơlơi ư̆-rơpa yơh. ing gơñu či jing hĭ gơnam arăng hơtŏm-păh, gơnam arăng hơƀak-
jrak hăng djik-djak laih anŭn arăng či yua anăn ƀing gơñu kiăng kơ hơtŏm-păh mơnuih 
pơkŏn yơh. 13Kâo či pơkơhma ̱l hĭ ƀing hlơi pô hơdip amăng lŏn-čar Êjip hăng tơlơi 
pơblah, tơlơi ư̆-rơpa laih anŭn tơlơi kli̱n-khe̱ng tui hăng Kâo pơkơhma ̱l laih ƀing ană-
plei plei Yerusalaim yơh. 14u hơmâo ƀing dŏ-so̱t Yudah pă ôh, jing ƀing hơmâo rai 
laih kiăng kơ hơdip pơ lŏn-čar Êjip anai, či tơklaih hĭ ƀôdah dŏ-so̱t kiăng kơ wơ̆t glaĭ 
pơ anih-lŏn Yudah anŭn, jing anih-lŏn ƀing gơñu amoaih kiăng kơ wơ̆t glaĭ hơdip. u 
hơmâo hlơi pô či wơ̆t glaĭ ôh rơngiao kơ kơnơ̆ng ƀiă ƀing đuaĭ tơklaih đôč yơh.”  

15Giŏng anŭn, abih-bang ƀing đah-rơkơi jing ƀing thâo-krăn kơ tơlơi ƀing bơnai gơñu 
čuh gơnam ƀâo-mơngưi kơ ƀing yang-rơba ̱ng, wơ̆t-hăng abih-bang ƀing đah-kơmơi 
hlak dŏ pơ anŭn, jing sa tơpul mơnuih lu biă-mă, wơ̆t-hăng abih-bang ƀing Yudah rai 
mơ̆ng anih-lŏn gah dư̱r lŏn-čar Êjip wơ̆t-hăng đơđa mơnuih Yudah mơ̆ng anih-lŏn gah 
thu ̱ng lŏn-čar Êjip mơ̆n, laĭ kơ kâo, Yirmeyah, tui anai, 16“Bơ kơ hơdôm boh-hiăp ih 
hơmâo pơhiăp laih kơ ƀing gơmơi amăng anăn Yahweh, ƀing gơmơi ƀu či hơmư̆ tui 
ôh! 17Sit ƀing gơmơi či ngă tui hăng tơlơi ƀing gơmơi khưp-kiăng laih yơh tui anai: 



 128

ing gơmơi či čuh gơnam ƀâo-mơngưi kơ Hơbia-Pơtao Adai laih anŭn či tuh pơyơr 
khul gơnam-pơyơr mơñum kơ ñu tui hăng tơlơi ƀing gơmơi, ƀing ơi-adon gơmơi, ƀing 
pơtao gơmơi wơ̆t-hăng ƀing khua-moa gơmơi ngă laih amăng khul plei-pla anih-lŏn 
Yudah laih anŭn amăng khul jơlan plei Yerusalaim mơ̆n. Hlak anŭn, ƀing gơmơi 
hơmâo lu gơnam-ƀơ̆ng, hiam-klă laih anŭn ƀu hơmâo tơlơi truh sat ôh. 18Samơ̆ čơdơ̆ng 
mơ̆ng mông ƀing gơmơi pơdơi hĭ tơlơi čuh pơyơr gơnam ƀâo-mơngưi kơ Hơbia-
Pơtao Adai laih anŭn pơdơi hĭ tơlơi tuh pơyơr khul gơnam-pơyơr mơñum kơ ñu, ƀing 
gơmơi ƀu hơmâo gơnam hơget ôh laih anŭn ăt tŭ tơlơi djai yua-mơ̆ng tơlơi pơblah 
hăng tơlơi ư̆-rơpa mơ̆n.”  

19ing đah-kơmơi pơ anŭn laĭ thim dơ̆ng tui anai, “Tơdang ƀing gơmơi čuh pơyơr 
gơnam ƀâo-mơngưi kơ Hơbia-Pơtao Adai laih anŭn tuh pơyơr khul gơnam-pơyơr 
mơñum kơ ñu, sit ƀing rơkơi gơmơi ăt tŭ-ư kơ tơlơi ƀing gơmơi pơkra ƀañ mơmĭh 
hrup hăng rup yang anŭn laih anŭn tuh pơyơr gơnam-pơyơr mơñum kơ ñu.”  

20Giŏng anŭn, kâo, Yirmeyah, laĭ glaĭ kơ abih-bang ƀing ană-plei, jing ƀing đah-rơkơi 
đah-kơmơi, jing ƀing laĭ-glaĭ laih kơ kâo. Kâo laĭ tui anai, 21“Hiư̆m-ngă, Yahweh ƀu 
hơdơr hăng pơmĭn ôh hă kơ gơnam ƀâo-mơngưi ƀing gih hăng ƀing ơi-adon gih, ƀing 
pơtao gih hăng ƀing khua-moa gih, jing abih-bang ƀing ană-plei hơmâo pơyơr laih 
amăng khul plei-pla anih-lŏn Yudah laih anŭn amăng khul jơlan plei Yerusalaim? 
22Tơdang Yahweh ƀu dưi gir-run dơ̆ng tah kơ tơlơi-bruă sat-ƀai jing khul tơlơi hơƀak-
drak ƀing gih ngă laih, abih-bang anih-lŏn gih jing hĭ anih rơngol ƀu hơmâo mơnuih dŏ 
hơdip ôh kar hăng ƀing gih ƀuh hlŏng truh kơ hrơi anai laih anŭn arăng arăng yua anăn 
gih kiăng kơ hơtŏm-păh kơ mơnuih pơkŏn yơh. 23Tơlơi sat anŭn hơmâo truh laih ƀơi 
ƀing gih tui hăng tơlơi ƀing gih ƀuh laih ră anai, yuakơ ƀing gih hơmâo čuh pơyơr laih 
gơnam ƀâo-mơngưi hăng hơmâo ngă soh laih pơkơdơ̆ng glaĭ hăng Yahweh laih anŭn 
ƀu tui-gưt kơ Ñu ƀôdah đuaĭ tui khul tơlơi juăt, khul tơlơi phiăn laih anŭn khul tơlơi 
pơkơđiăng Ñu ôh.”  

24Giŏng anŭn, kâo, Yirmeyah, laĭ kơ abih-bang ƀing gơñu wơ̆t-hăng ƀing đah-kơmơi 
mơ̆n tui anai, “Hơmư̆ bĕ boh-hiăp Yahweh, Ơ abih-bang ƀing ană-plei Yudah amăng 
lŏn-čar Êjip. 25Anai yơh jing tơlơi Yahweh Dưi Kơtang, jing Ơi Adai ƀing Israel, 
pơhiăp: ing gih hăng ƀing bơnai gih hơmâo pơrơđah laih mơ̆ng tơlơi-bruă tơngan 
ƀing gih ngă kơ tơlơi ƀing gih ƀuăn laih hăng tơƀông-bah tơdang ƀing gih laĭ kơ tơlơi 
ƀing gih či ngă tui hăng tơlơi ƀuăn-rơ̆ng ƀing gih hơmâo ngă laih kiăng kơ čuh gơnam 
ƀâo-mơngưi hăng tuh pơyơr khul gơnam-pơyơr kơ Hơbia-Pơtao Adai.  

“Tui anŭn, tơdah ƀing gih yap tơlơi-bruă anŭn jing hiam, ngă bĕ tui hăng tơlơi ƀing 
gih ƀuăn laih! Djă pioh tơlơi ƀuăn-rơ̆ng gih anŭn bĕ! 26Samơ̆ hơmư̆ bĕ boh-hiăp 

Yahweh, Ơ abih-bang ƀing Yehudah hơdip amăng lŏn-čar Êjip. Anai yơh jing tơlơi 
Yahweh laĭ: Kâo ƀuăn-rơ̆ng hăng anăn yom-prŏng Kâo kơ tơlơi Kâo ƀu či brơi kơ hlơi 
pô jing ƀing Yudah hơdip djŏp anih amăng lŏn-čar Êjip dưi ƀuăn-rơ̆ng tui anai, ‘Kâo 
ƀuăn-rơ̆ng amăng anăn Khua Yang Yahweh yuakơ Ñu jing Pô Hơdip.’ 27Anŭn jing 
yuakơ Kâo hlak brơi kơ ƀing gơñu tŭ tơlơi truh sat, ƀu djơ̆ tơlơi truh hiam ôh. ing 
Yehudah amăng lŏn-čar Êjip či răm-rơngiă hĭ yua-mơ̆ng tơlơi pơblah, tơlơi ư̆-rơpa tơl 
abih-bang ƀing gơñu či djai hĭ yơh. 28ing hlơi pô tơklaih hĭ mơ̆ng tơlơi pơblah laih 
anŭn wơ̆t glaĭ pơ anih-lŏn Yudah mơ̆ng lŏn-čar Êjip, ƀing gơñu anŭn kơnơ̆ng či jing hĭ 
ƀiă biă-mă đôč yơh. Giŏng anŭn, abih ƀing dŏ-so̱t Yudah jing ƀing rai hơdip pơ lŏn-čar 
Êjip či thâo-krăn yơh kơ tơlơi boh-hiăp hlơi ăt dŏ kơjăp, boh-hiăp Kâo, Yahweh, 
ƀôdah boh-hiăp gơñu pô.  

29“Anai yơh jing tơlơi Yahweh pơhiăp dơ̆ng: Anai yơh či jing gru-kơnăl kơ ƀing gih 
kơ tơlơi Kâo či pơkơhma ̱l hĭ ƀing gih amăng anih anai, kiăng kơ ƀing gih či thâo-krăn 
kơ tơlơi Kâo pơhuĭ kơ tơlơi sat pơkơdơ̆ng glaĭ hăng ƀing gih či pơkrep truh hĭ yơh.’ 
30Kâo či jao hĭ Pharaoh Hopra pơtao lŏn-čar Êjip kơ ƀing rŏh-ayăt ñu, jing ƀing hơduah 
pơdjai hĭ ñu, kar hăng tơlơi Kâo jao laih Zidkiyah pơtao lŏn-čar Yudah kơ 
Nebukhadnezar pơtao-prŏng dêh-čar Babilon, jing pô hơduah laih kiăng pơdjai hĭ gơ̆ 
hlâo adih. Anŭn yơh jing tơlơi Yahweh pơhiăp pơhaih laih.”r  

45  

Boh-Hiăp Yahweh Kơ Baruk Jing Pô Čih Hră Kơ Yirmeyah  
1Amăng thŭn tal pă̱ rơnŭk Yehôyakim ană đah-rơkơi Yôsiyahu ngă pơtao anih-lŏn 

Yudah, Baruk ană đah-rơkơi Nêriyah hơmâo čih pioh laih ƀơi tơkŭl hră hơdôm boh-
hiăp kâo, Yirmeyah, pơruai glaĭ kơ ñu. Kâo pơhiăp hăng ñu tui anai,s 2“Anai yơh jing 
tơlơi Yahweh, Ơi Adai ƀing Israel, pơhiăp hăng ih, Ơ Baruk: 3Ih brŏk-ƀuăh tui anai, 
‘Răm-ƀăm yơh kơ kâo! Yahweh hơmâo thim brơi laih tơlơi rơngot-hơning kơ tơlơi 
tơnap kâo. Kâo gleh-rơmơ̆n biă-mă laih anŭn ƀu dưi pơdơi ôh.’  

4“Samơ̆ Yahweh pơtă kơ kâo ruai tơlơi anai dơ̆ng kơ, Ơ Baruk. Anai yơh jing tơlơi 
Yahweh pơhiăp: Kâo či pơglưh hĭ hơget Kâo hơmâo pơdơ̆ng đĭ laih, laih anŭn buč hĭ 
hơget Kâo hơmâo pla laih mơ̆ng djŏp lŏn-tơnah yơh. 5Tui anŭn, ƀu hiam ôh kơ tơlơi ih 
pơmĭn tơlơi hiam či truh kơ ih hloh kơ pô pơkŏn. u djơ̆ ôh! Kâo či ba rai tơlơi răm-
rai ƀơi abih-bang ƀing ană-plei, samơ̆ pơ anih pă ih nao Kâo či brơi kơ ih tơklaih hĭ 

                                                 
r44:30: 2 ing Pơtao 25:1-7.  
s45:1: 2 ing Pơtao 24:1; 2 Hră-Ruai 36:5-7; Daniêl 1:1-2.  

hăng dŏ hơdip yơh.” Anŭn yơh jing tơlơi Yahweh pơhiăp pơhaih laih.  

46  

Boh-Hiăp Yahweh Kơ Tơlơi ing Lŏn-Čar ơi Lŏn-Tơnah  
1Anai yơh jing boh-hiăp Yahweh pơhiăp hăng kâo, pô-pơala Yirmeyah, kơ tơlơi ƀing 

lŏn-čar ƀơi lŏn-tơnah.  

Boh-Hiăp Yahweh Kơ Tơlơi Lŏn-Čar Êjip  
2Boh-hiăp kơ tơlơi lŏn-čar Êjip tui anai:t Anai yơh jing boh-hiăp pơkơdơ̆ng glaĭ hăng 
ƀing ling-tơhan Pharaoh Nekhôh pơtao lŏn-čar Êjip, jing pô Nebukhadnezar pơtao lŏn-
čar Babilon dưi-hĭ ƀơi plei Karkhemisu jĕ ƀơi Krong Huphrat, jing amăng thŭn tal pă̱ 
rơnŭk Yehôyakim ană đah-rơkơi Yôsiyahu ngă pơtao lŏn-čar Yudah:  

3“ing khua ling-tơhan lŏn-čar Êjip ur kraih tui anai, ‘Djă bĕ khul khiơl gih, jing 
khiơl prŏng ƀôdah anet,  

laih anŭn kơsung tơbiă bĕ kơ tơlơi pơblah!  
4Troă-tơƀăk bĕ rơdêh-aseh ƀơi khul aseh,  

laih anŭn đĭ bĕ ƀơi rơdêh!  
Dŏ pơdap bĕ  

hăng troă bĕ muk pơgang!  
Kruăh bĕ khul tơbăk gih,  

buh-hơô bĕ ao-pơgang gih!’  
5“Yahweh pơhiăp tui anai, ‘Hơget tơlơi Kâo ƀuh lĕ?  

Kâo ƀuh ƀing ling-tơhan anŭn huĭ-bra ̱l,  
ƀing gơñu kơdŭn-đuaĭ hĭ,  
ƀing ling-tơhan khĭn-kơtang gơñu thuơ hĭ.  

ing gơñu jač-amač đuaĭ-kơdŏp  
ƀu thâo lăng glaĭ ôh.  

Sit hơmâo tơlơi pơhuĭ ƀơi djŏp bơnăh yơh.  
6Wơ̆t-tơdah ƀing thâo đuaĭ tañ biă-mă samơ̆ ƀing gơñu ƀu dưi đuaĭ-kơdŏp ôh  

sit ƀing kơtang kŏn dưi tơklaih hĭ lơi.  
Amăng gah dư̱r jĕ ƀơi Krong Huphrat  
ƀing gơñu tơhneč hăng rơbuh hĭ yơh.  

                                                 
t46:2-26: Isaiah 19:1-25; Yehezekêl 29:1-32:32.  
u46:2: Anai jing plei amăng lŏn-čar Siria, jing čar gah dư̱r kơ lŏn-čar Israel. Lŏn-čar Siria jing gop-djru 
hăng lŏn-čar Êjip.  

7“Hơget lŏn-čar jing hĭ prŏng kơtang kar hăng krong Nil,  
kar hăng ia-li̱ng rô blai lĕ?  

8Lŏn-čar Êjip yơh jing hĭ prŏng kar hăng krong Nil,  
jing kar hăng ia-li̱ng rô blai.’”  

“ing Êjip laĭ tui anai, ‘ing gơmơi či tơgŭ laih anŭn go ̱m hĭ lŏn-tơnah yơh.  
ing gơmơi či pơrai hĭ khul plei-pla wơ̆t-hăng ƀing ană-plei plei anŭn yơh.’  

9“ing khua ling-tơhan lŏn-čar Êjip ur kraih, ‘Kơsung nao bĕ, Ơ khul aseh!  
Pơgăt nao tañ bĕ, Ơ ƀing pơgăt rơdêh-aseh hơi!  
Kơsung tơbiă bĕ, Ơ ƀing tơhan khĭn-kơtang,  

jing ƀing mơnuih anih-lŏn Khus hăng mơnuih tring Put jing ƀing thâo glăm 
khul khiơl,  

laih anŭn ƀing mơnuih tring Lidia jing ƀing thâo yua hraŏ.’”  
10Kâo, Yirmeyah, pơhiăp tui anai, “Samơ̆ hrơi anŭn jing lŏm kơ Khua Yang, jing 

Yahweh Dưi Kơtang yơh.  
Hrơi anŭn jing hrơi kơ tơlơi rŭ-nua, jing hrơi Ñu rŭ-nuă ƀơi ƀing rŏh-ayăt Ñu.  
Đao Ñu či pơdjai hĭ hăng lun-ƀơ̆ng kar hăng hlô-mơnơ̆ng glai tơl trơi hrăp yơh,  

jing tơl đao Ñu hrăp ƀu mơhao kơ drah dơ̆ng tah.  
ơi hrơi anŭn, khul drơi-jan gơñu či jing hĭ kar hăng gơnam ngă yang kơ 

Yahweh Dưi Kơtang,  
amăng anih-lŏn gah dư̱rv jĕ ƀơi Krong Huphrat yơh.  

11“Ơ ƀing lŏn-čar Êjip hơi, đĭ nao pơ anih-lŏn Gilead hăng mă jrao pơyua bĕ.  
Wơ̆t-tơdah ƀing gih pơthim lu jrao, ƀing gih ƀu či tŭ-yua ôh,  

sit ƀu či hơmâo tơlơi pơsuaih ôh kơ ƀing gih.  
12ing lŏn-čar pơkŏn či hơmư̆ kơ tơlơi mlâo-mlañ gih.  

Sit tơlơi ƀing gih čŏk-hia či pơbă hĭ djŏp anih amăng lŏn-tơnah yơh.  
ing ling-tơhan khĭn-kơtang gih anai či tơhneč djơ̆ ƀơi ƀing ling-tơhan khĭn-

kơtang gih pơkŏn yơh.  
Abih-dua ƀing gơñu či rơbuh hĭ hrŏm-hơbĭt yơh.”  

Boh-Hiăp Kơ Tơlơi Pơtao-Prŏng Nebukhadnezar  
13Anai yơh jing boh-hiăp Yahweh pơhiăp hăng kâo, Yirmeyah, kơ tơlơi 

Nebukhadnezar pơtao lŏn-čar Babilon, jing pô hlak rai kơsung-blah lŏn-čar Êjip:w  
14“Pơhaih bĕ tơlơi anai amăng lŏn-čar Êjip laih anŭn pơruai bĕ tơlơi anŭn amăng 

                                                 
v46:10: Anai jing dêh-čar Babilon.  
w46:13: Yirmeyah 43:10-13.  

plei Migdôl.  
Ăt pơhaih bĕ tơlơi anai amăng plei Nôp hăng plei Tahpanhês mơ̆n tui anai,  
‘Dŏ bĕ ƀơi anih ƀing gih dŏ hăng prap-pre bĕ kiăng kơ pơgang gih pô,  

yuakơ đao-gưm ƀing rŏh-ayăt či pơdjai hĭ ƀing dŏ jum-dar ƀing gih kar hăng 
hlô-mơnơ̆ng glai lun-ƀơ̆ng hĭ yơh.’  

15Yua-hơget rup-trah yang prŏng gih rơbuh hĭ lĕ?  
Rup-trah rơmô anŭn ƀu dưi dŏ-dơ̆ng ôh, yuakơ Yahweh či tơlư̆ hĭ.  

16ing ling-tơhan gih ăt či rơbuh hĭ nanao yơh.  
ing gơñu či pơtơhneč hăng tơdruă yơh yuakơ ƀing gơñu tơdu-rơmơ̆n.  
ing gơñu či laĭ hăng tơdruă gơñu tui anai,  
‘Tơgŭ bĕ, brơi kơ ƀing ta wơ̆t glaĭ bĕ  

pơ ƀing ană-plei ta laih anŭn pơ anih-lŏn plei-pla ta,  
kiăng kơ tơklaih hĭ mơ̆ng đao-gưm ƀing kơtư̆-juă anŭn.’  

17Pơ anŭn yơh ƀing gơñu či pơanăn Pharaoh Hopra pơtao lŏn-čar Êjip tui anai,  
‘Pô pơhiăp pơgao-pơang samơ̆ ƀu ngă bruă hơget-get ôh.’”x  

18Pơtao, jing pô hơmâo anăn Yahweh Dưi Kơtang, pơhiăp tui anai,  
“Kâo ƀuăn-rơ̆ng hăng tơlơi hơdip Kâo:  
Hơmâo sa čô prŏng kơtang či rai pơkơdơ̆ng glaĭ hăng ƀing gih,  

jing pô prŏng hrup hăng čư Tabôr glông hloh amăng abih-bang čư̆-čan,  
jing pô kơtang hrup hăng čư̆ Karmel jĕ ƀơi rơsĭ prŏng yơh.  

19Rơmet-set bĕ gơnam gih kiăng kơ nao pơ lŏn-čar ataih,  
Ơ ƀing ană-plei lŏn-čar Êjip hơi,  
yuakơ plei Nôp ƀing rŏh-ayăt či ngă brơi jing hĭ anih rơngol  
jing anih răm-rai hĭ ƀu hơmâo mơnuih dŏ hơdip amăng anŭn ôh.  

20“Lŏn-čar Êjip jing kar hăng sa ană rơmô ania hiam,  
samơ̆ hơmâo rŏh-ayăt kar hăng ruai pŏr thâo kĕ hlak rai  
pơkơdơ̆ng glaĭ hăng ñu mơ̆ng gah dư̱r yơh.  

21ing tơhan jing ƀing lŏn-čar Êjip apăh kiăng kơ rai djru pơblah brơi kơ ñu pô,  
jing kar hăng khul ană rơmô rơmŏng yơh.  

ing gơñu ăt či wĕh hăng đuaĭ-kơdŏp hĭ hrŏm-hơbĭt mơ̆n,  
ƀing gơñu ƀu či dŏ ƀơi tơdron blah dơ̆ng tah,  
yuakơ hrơi răm-rai ăt hlak rai ƀơi ƀing gơñu mơ̆n,  
jing mông kơ ƀing gơñu tŭ tơlơi pơkơhma ̱l yơh.  

                                                 
x46:17: “Pô pơhiăp pơgao-pơang” jing hrup hăng anăn “Hopra” yơh.  



 133

22ing ling-tơhan Êjip či hoč kar hăng ala đuaĭ-kơdŏp yơh  
yuakơ ƀing rŏh-ayăt kơsung rai lu biă-mă.  

ing rŏh-ayăt anŭn či rai pơkơdơ̆ng glaĭ hăng ƀing Êjip hăng khul jo̱ng,  
kar hăng mơnuih dro ̱m hĭ khul kơyâo yơh.  

23Wơ̆t-tơdah ƀing Êjip jing kơpa ̱l kar hăng glai-kơmrơ̆ng,  
ƀing rŏh-ayăt anŭn či dro̱m pơrai hĭ ƀing gơñu,  
yuakơ ƀing rŏh-ayăt anŭn lu biă-mă lu kar hăng khul kơtop,  
sit lu tơl ƀu thâo yap ôh.” q2 Anŭn yơh jing tơlơi Yahweh pơhiăp pơhaih 

laih.  
24“ing ană-plei lŏn-čar Êjip či tŭ tơlơi mlâo,  

yuakơ Kâo, Yahweh, či jao hĭ ƀing gơñu kơ tơlơi dưi ƀing mơnuih mơ̆ng 
gah dư̱r yơh.”  

25Yahweh Dưi Kơtang, jing Ơi Adai ƀing Israel, pơhiăp dơ̆ng tui anai, “Kâo či ba rai 
tơlơi pơkơhma ̱l ƀơi Amôn yang plei-phŭn Thebes,y jing ƀơi Pharaoh, ƀơi lŏn-čar Êjip, 
ƀing yang-rơba ̱ng Êjip hăng ƀơi ƀing pơtao ñu, laih anŭn ƀơi ƀing hlơi pô kơnang kơ 
Pharaoh kiăng kơ djru yơh. 26Kâo či jao hĭ ƀing gơñu kơ tơlơi dưi ƀing hơduah pơdjai 
hĭ ƀing gơñu yơh, jing kơ Nebukhadnezar pơtao lŏn-čar Babilon wơ̆t-hăng kơ ƀing 
khua-moa ñu yơh. Samơ̆ tơdơi kơ anŭn, či hơmâo ƀing mơnuih Êjip wơ̆t glaĭ dŏ hơdip 
pơ anih-lŏn anŭn kar hăng hlâo adih yơh.” Anai yơh jing tơlơi Yahweh pơhiăp pơhaih 
laih.  

Boh-Hiăp Kơ Tơlơi ing Israel Laih Anŭn Kơ Tơlơi ing Yudah  
27Anai yơh jing boh-hiăp Yahweh pơhiăp, “Anăm huĭ-bra ̱l ôh, Ơ ƀing ană-tơčô 

Yakôb ding-kơna Kâo hơi.  
Anăm dŏ-kơtuă ôh, Ơ ƀing ană-tơčô Israel ăh.  
Sit Kâo či pơklaih hĭ ƀing gih mơ̆ng anih ataih anŭn,  

wơ̆t-hăng ƀing ană-tơčô gih mơ̆ng anih-lŏn ƀing gơñu dŏ gah yŭ tơlơi dưi 
pô pơtao-prŏng.  

ing gih či glaĭ dŏ rơnŭk-rơno ̱m hăng rơnŭk-hơđơ̆ng dơ̆ng,  
laih anŭn ƀu hơmâo hlơi pô ngă brơi kơ ƀing gih huĭ-bra ̱l dơ̆ng tah.z  

28Anăm huĭ-bra ̱l ôh, Ơ ană-tơčô Yakôb ding-kơna Kâo hơi,  
yuakơ Kâo dŏ hrŏm hăng ƀing gih.” Anŭn yơh jing tơlơi Yahweh pơhiăp 

pơhaih laih.  

                                                 
y46:25: Amăng tơlơi Hêbrơ pơanăn plei Thebes jing plei ‘Nô.’  
z46:27: Yirmeyah 30:10-11.  

“Wơ̆t-tơdah Kâo pơrai hĭ hlo̱m-ƀo̱m abih-bang ƀing lŏn-čar  
jing ƀing lŏn-čar Kâo pơčơlah hĭ laih ƀing gih,  
samơ̆ Kâo ƀu či pơrai hĭ ƀing gih hlo ̱m-ƀo̱m ôh.  

Kâo či pơkhư̆-pơkra ƀing gih samơ̆ kơnơ̆ng hăng tơlơi djơ̆-tơpă đôč.  
Kâo khŏm pơkơhma ̱l hĭ ƀing gih,  

samơ̆ Kâo ƀu či brơi kơ ƀing gih tŭ tơlơi pơkơhma ̱l hlo̱m-ƀo̱m ôh.”  

47  

Boh-Hiăp Yahweh Kơ Tơlơi ing Philistia  
1Anai yơh jing boh-hiăp Yahweh pơhiăp hăng kâo, pô-pơala Yirmeyah, kơ tơlơi ƀing 

Philistia hlâo kơ pơtao lŏn-čar Êjip kơsung-blah plei-pơnăng Gaza:a  
2Anai yơh jing tơlơi Yahweh pơhiăp:  

“Lăng bĕ tơlơi ia tơgŭ đĭ mơ̆ng gah dư̱r.  
Ia anŭn či jing hĭ ia-li̱ng rô kơtang yơh.  
Ia-li̱ng anŭn či lip hĭ anih-lŏn wơ̆t-hăng abih-bang gơnam amăng anŭn mơ̆n,  

jing khul plei-pla wơ̆t-hăng ƀing mơnuih dŏ amăng khul plei anŭn mơ̆n.  
Ană-plei anŭn či iâu kraih.  
Abih-bang ƀing hlơi pô dŏ amăng anih-lŏn či pơkrao kraih-krin,  

3tơdang ƀing gơñu hơmư̆ dơnai čôp-aseh juă yơh,  
hrŏm-hăng dơnai rơdêh-aseh ƀing rŏh-ayăt,  
laih anŭn grĭm-grŏm khul pong-rơdêh gơñu đuaĭ yơh.  

ing ama ƀu či wĕh djru kơ ƀing ană-bă gơñu ôh,  
yuakơ tơngan gơñu či rơgah-rơgañ yua-mơ̆ng rơngiă hĭ tơlơi khĭn yơh.  

4Hrơi mông hơmâo truh laih  
kiăng pơrai hĭ abih-bang ƀing Philistia.  
Kâo, Yahweh, či pơrai hĭ ƀing Philistia anŭn  
jing ƀing truh rai mơ̆ng plao-ia Kaptôrb hlâo adih yơh.  

Sit Kâo, Yahweh, či pơdjai hĭ abih-bang ƀing dŏ-so̱t  
kiăng kơ ƀing gơñu ƀu dưi djru kơ plei-pơnăng Tir hăng plei-pơnăng Sidôn.  

5Mơnuih amăng plei Gaza či kuăh hĭ akŏ gơñu rơngot-hơning.  
Mơnuih amăng plei-pơnăng Eskelôn či dŏ-rơiăt hĭ yuakơ huĭ.  
Ơ ƀing dŏ-so̱t amăng anih tơhnă̱ anŭn hơi,  

                                                 
a47:1: Isaiah 14:29-31; Yehezekêl 25:15-17; Yôêl 3:4-8; Amôs 1:6-8; Zephanyah 2:4-7; Zekhariah 9:5-7.  
b47:4: “Kaptôr” arăng ăt iâu “Krêtê” mơ̆n (Bruă-mơnuă 2:11).  

hơbĭn-sui dơ̆ng ƀing gih ăt či dŏ khăt hĭ drơi-jan gih pô yuakơ rơngot-
hơning lĕ?  

6“ing gih ur tui anai, ‘Ơ anai, đao Yahweh,  
hơbĭn-sui tơl ih pơdơi lĕ?  

Wơ̆t glaĭ bĕ pơ hruh đao ih.  
Dŏ pơdơi bĕ pơ anŭn!’  

7Samơ̆ hiư̆m đao Kâo dưi pơdơi hĭ  
tơdang Kâo, Yahweh, hơmâo pơđar laih.  

Sit Kâo hơmâo pơtă laih  
kiăng kơ kơsung-blah ƀing plei-pơnăng Eskelôn laih anŭn ƀing dŏ ƀơi anih 

kơtuai ha ̱ng-ia lĕ?”  

48  

Boh-Hiăp Kơ Tơlơi Lŏn-Čar Môab  
1Anai yơh jing tơlơi Yahweh Dưi Kơtang, jing Ơi Adai ƀing Israel pơhiăp kơ tơlơi 

lŏn-čar Môab:  
“Răm-ƀăm yơh kơ plei Nebô, yuakơ plei anŭn či răm-rai hĭ yơh.  
Plei Kiryathayim či tŭ pơmlâo yuakơ ƀing rŏh-ayăt či blah-mă hĭ.  
Kơđông-kơjăp plei anŭn či tŭ pơmlâo yuakơ răm-rai hĭ yơh.c  

2Arăng ƀu či pơpŭ-pơyom kơ lŏn-čar Môab dơ̆ng tah.  
Amăng plei Hesƀôn ƀing rŏh-ayăt ngă mơneč laih kiăng kơ čar anŭn răm-rai tui 

anai,  
‘Rai bĕ, brơi kơ ƀing ta pơđŭt hĭ bĕ lŏn-čar Môab anŭn.’  
Ơ ƀing plei Mơnuih Hưt ăh, ƀing gih či čŏk-hia yơh,  

yuakơ ƀing rŏh-ayăt či kơsung-blah pơkơdơ̆ng glaĭ hăng ƀing gih yơh.  
3Hơmư̆ bĕ kơ tơlơi kwưh-rơkâo mơ̆ng plei Hôrônayim tui anai,  

‘Tơlơi truh sat! Tơlơi răm-rai!’  
4ing rŏh-ayăt anŭn či pơrai hĭ lŏn-čar Môab.  
ing ană-bă lŏn-čar anŭn či čŏk-hia yơh.  

5ing ană-plei či đĭ nao ƀơi jơlan nao pơ anih Luhit,  
čŏk-hia ruă-phĭ̱ biă-mă tơdang ƀing gơñu nao.  

Ăt ƀơi jơlan trŭn nao pơ plei Hôrônayim mơ̆n  
ƀing gơñu či pơkrao kơ tơlơi djru yuakơ tơlơi răm-rai anŭn yơh.  

                                                 
c48:1-47: Isaiah 15:1-16:14; 25:10-12; Yehezekêl 25:8-11; Amôs 2:1-3; Zephanyah 2:8-11.  

6ing gơñu laĭ tui anai, ‘Đuaĭ-kơdŏp bĕ! Đuaĭ bĕ kiăng pơklaih hĭ gih pô.  
ing ta khŏm dŏ kar hăng sa ƀĕ kơyâo pum drơi amăng tơdron-ha ̱r.’  

7“Ơ ƀing Môab, yuakơ ƀing gih đaŏ-kơnang kơ tơlơi kơtang hăng tơlơi pơdrŏng-
săh gih pô,  

tui anŭn arăng či mă mơnă hĭ ƀing gih.  
Arăng ăt či ba nao yang Kemôs gih mơ̆ng lŏn-čar ñu pơ anih ataih yơh,  

hrŏm-hăng ƀing khua ngă yang ñu wơ̆t-hăng ƀing khua-moa ñu mơ̆n.  
8ing pơrai anŭn či rai pơkơdơ̆ng glaĭ hăng rĭm plei yơh,  

laih anŭn ƀu hơmâo plei pă ôh či tơklaih hĭ.  
Dơnung gih anŭn či glưh-pơčah hĭ,  

anih tơhnă̱ gih ăt či răm-rai hĭ mơ̆n,  
tui hăng Kâo, Yahweh, hơmâo pơhiăp laih.  

9Pioh bĕ hra ƀơi khul đang-hơma lŏn-čar Môab,  
kiăng kơ jing hĭ anih rơngol yơh.d  

Khul plei-pla Môab či jing hĭ rơngol,  
laih anŭn ƀu hơmâo hlơi pô dŏ hơdip amăng khul plei anŭn dơ̆ng tah.”  

10Tơlơi hơtŏm-păh yơh dŏ ƀơi hlơi pô hơngah ƀu kiăng ngă ôh bruă Yahweh!  
Tơlơi hơtŏm-păh yơh dŏ ƀơi hlơi pô ƀu ngă tuh drah mơnuih Môab ôh!  

11Yahweh pơhiăp dơ̆ng tui anai, “ing Môab hơmâo hơdip laih rơnŭk-hơđơ̆ng 
čơdơ̆ng mơ̆ng thŭn phrâo pơkô ̆-pơjing rai lŏn-čar gơñu,  

jing kar hăng ia tơpai boh-kơƀâo arăng lui brơi kơ ia-djă ñu kơdram trŭn,  
laih anŭn kŏn tuh ia boh-kơƀâo anŭn mơ̆ng čeh anai nao pơ čeh pơkŏn lơi 

kiăng kơ pơrơgoh.  
Arăng ƀu hơmâo mă ba ƀing Môab nao ataih pơ lŏn-čar pơkŏn ôh.  
Tui anŭn, tơlơi jơma ̱n ñu ƀu jing hĭ jơma ̱n dơ̆ng tah,  

laih anŭn mơnâo ƀâo ñu kŏn pơplih jing hĭ hiam lơi.  
12Samơ̆ hrơi mông hlak truh yơh,  

tơdang Kâo či pơkiaŏ mơnuih-mơnam jing ƀing tuh hĭ mơ̆ng khul čeh anŭn,  
laih anŭn ƀing gơñu či tuh tơbiă hĭ ƀing Môab yơh.  

ing gơñu či pơhŏng hĭ khul čeh anŭn  
laih anŭn pơphač hĭ hlo ̱m-ƀo̱m yơh.” Anŭn yơh jing tơlơi Yahweh pơhiăp 

pơhaih laih.  

                                                 
d48:9: Tơlơi Hêbrơ anai jing tơnap thâo-hluh, năng-ai jing “Brơi bĕ čăng kơ ƀing lŏn-čar Môab, kiăng 
kơ ƀing gơñu pŏr tơklaih hĭ yơh.”  

13“Giŏng anŭn ƀing Môab či tŭ mlâo-mlañ yua-mơ̆ng tơlơi ƀing gơñu đaŏ-kơnang 
kơ yang Kemôs yơh,  

jing kar hăng ană-plei lŏn-čar Israel tŭ mlâo-mlañ hlâo adih yơh  
tơdang ƀing gơñu đaŏ-kơnang kơ yang-rơba ̱ng Bêthêl.  

14“Ơ ƀing Môab hơi, yua-hơget ƀing gih dưi laĭ tui anai, ‘ing gơmơi jing ƀing 
tơhan khĭn-kơtang,  

jing ƀing tơhan mưn-tŭ amăng tơlơi pơblah laih lĕ’?  
15Lŏn-čar Môab či răm-rai hĭ laih anŭn khul plei-pla ñu arăng či wa ̱ng-blah hĭ yơh.  
ing hlak-ai đah-rơkơi hiam lŏn-čar Môab či tŭ tơlơi arăng pơdjai yơh,”  

Pơtao, jing Pô hơmâo anăn Yahweh Dưi Kơtang, pơhiăp tui anai,  
16“Tơlơi tơnap-tap prŏng ƀing Môab jĕ biă-mă yơh.  

Sit tơlơi truh sat ñu či truh tañ biă-mă yơh.  
17Ơ abih-bang ƀing lŏn-čar jum-dar Môab,  

jing ƀing thâo-krăn tơlơi hing-ang lŏn-čar anŭn,  
kơŭ-kơuăn brơi kơ ƀing gơñu bĕ.  

Brơi kơ ƀing gih laĭ bĕ tui anai, ‘Tơlơi dưi kơtang Môab jing kar hăng gai 
hơnuăt-pơtao hơmâo jŏh hĭ laih,  

laih anŭn tơlơi ang-yang ñu jing kar hăng gai-jra hơmâo răm hĭ laih!’  
18“Ơ ƀing ană-plei plei-pơnăng Dibôn hơi,  

trŭn bĕ mơ̆ng anih glông ang-yang gih,  
pơluă-gŭ bĕ gih pô hăng dŏ be̱r bĕ ƀơi tơnah thu-krô,  
yuakơ pô pơrai hĭ Môab  
či đĭ rai pơkơdơ̆ng glaĭ hăng ƀing gih  
laih anŭn pơrăm hĭ khul kơđông-kơjăp gih yơh.  

19Ơ ƀing ană-plei ple Arôêr hơi,  
dŏ-dơ̆ng bĕ ƀơi kơtuai jơlan laih anŭn dŏ-tơguăn bĕ,  

tơña bĕ kơ ƀing đah-rơkơi kơdŭn-đuaĭ laih anŭn ƀing đah-kơmơi đuaĭ-kơdŏp,  
tơña bĕ kơ ƀing gơñu tui anai, ‘Hơget tơlơi hơmâo truh laih lĕ?’  

20ing gơñu či laĭ-glaĭ tui anai, ‘Môab či tŭ mlâo-mlañ yơh, yuakơ rŏh-ayăt blah-juă 
hĭ laih.  

Pơkrao bĕ laih anŭn ur kraih bĕ!  
Pơhaih tơbiă bĕ kơtuai krong Arnôn  

kơ tơlơi Môab tŭ răm-rai laih.  
21Tơlơi phat-kơđi hơmâo truh laih pơ anih tơhnă̱ gah dư̱r kơ krong anŭn,  

jing truh pơ khul plei Hôlôn, Yahzah laih anŭn Mêphaat,  

22truh pơ khul plei Dibôn, Nebô laih anŭn Bêt-Diblathayim,  
23truh pơ khul plei Kiryathayim, Bêt-Gamul laih anŭn Bêt-Meôn,  
24truh pơ khul plei Keriyôt hăng Bôrah,  

jing truh kơ abih-bang khul plei-pla Môab ataih laih anŭn jĕ yơh.  
25Kar hăng arăng khăt hĭ tơki hlô-mơnơ̆ng glai yơh  

tơlơi kơtang lŏn-čar Môab arăng khăt hĭ.  
Hơpăl tơngan dưi kơtang ñu jŏh hĭ laih.”  
Anŭn yơh jing tơlơi Yahweh pơhiăp pơhaih laih.  

26“Ngă brơi kơ ƀing mơnuih lŏn-čar Môab măt hĭ bĕ,  
yuakơ ƀing gơñu hơmâo pơgao-pơang gơñu pô pơkơdơ̆ng glaĭ hăng 

Yahweh.  
Arăng či klâo-djik kơ ƀing gơñu  

tơdang ƀing gơñu tơglŭng gơñu pô amăng anih ô ̱̆-pơtah gơñu pô.  
27Ơ ƀing Môab ăh, djơ̆ mơ̆ ƀing gih klao-djik kơ ƀing Israel hlâo adih?  
ing gih tơtăh akŏ gih djik-djak hĭ kơ ƀing gơñu  

tơdang ƀing gih pơhiăp pơruai kơ tơlơi ƀing gơ̆,  
jing kar hăng ƀing gơ̆ jing grup ƀing klĕ-dŏp yơh.  

28Ơ ƀing hơdip amăng lŏn-čar Môab hơi,  
đuaĭ lui hĭ bĕ khul plei-pla gih laih anŭn nao dŏ bĕ amăng khul pơtâo,  
jing kar hăng čim pơrơgŏm pơkra hruh ñu.  

Đĭ nao dŏ bĕ ƀơi hơ̆ng-dơ̆ng čư̆.  
29“Mơnuih-mơnam hơmâo hơmư̆ laih tơlơi pơgao-pơang lŏn-čar Môab,  

jing tơlơi pơgao rơgao hơnơ̆ng laih anŭn tơlơi pơpŭ-pơdun ñu pô,  
jing tơlơi pơgao-pơang hăng tơlơi pơđĭ ñu pô  
laih anŭn tơlơi ngă-ang pran-jua ñu yơh!  

30Yahweh pơhiăp tui anai, “Kâo yơh thâo-krăn kơ tơlơi ngă-ang ñu,  
samơ̆ anŭn jing ƀu tŭ-yua ôh,  
laih anŭn tơlơi pơư-pơang ñu ƀu pơjing rai tơlơi hơget ôh.  

31Hơnŭn yơh Kâo či čŏk-hia brơi kơ Môab,  
sit kơ abih-bang ƀing Môab Kâo či ur kraih.  

Kâo ăt či kơŭ-kơuăn brơi kơ ƀing mơnuih plei-pơnăng Kirhareset yơh.  
32Ơ ƀing ană-plei plei Sibmah hơi,  

jing kar hăng phŭn-hrĕ boh-kơƀâo,  
Kâo či hia brơi kơ ƀing gih hloh kơ Kâo hia brơi kơ plei Yazêr yơh.  

Khul than phŭn boh-kơƀâo anŭn lar hyu truh pơ rơsĭ Djai gah yŭ̱ yơh,  

laih anŭn ăt lar truh pơ ia-bluh ƀơi plei Yazêr gah dư̱r mơ̆n.  
Pô pơrai hơmâo pơrơngiă hĭ laih  
ƀơi khul boh-kơƀâo tơsă hăng boh-čroh tơsă pơkŏn gih.  

33Tơlơi hơ̆k-kơdơ̆k mơak-mơai đuaĭ hĭ  
mơ̆ng khul đang kơyâo boh-čroh laih anŭn khul đang-hơma lŏn-čar Môab 

yơh.  
Kâo hơmâo pơthu hĭ laih ia boh-kơƀâo ro mơ̆ng anih juă-dje̱t boh-kơƀâo anŭn.  
Sit ƀu hơmâo hlơi pô ôh juă-dje̱t hăng tơlơi ur-dreo mơak-mơai.  
Wơ̆t-tơdah pơ anŭn hơmâo khul tơlơi ur-dreo kraih-krin,  

samơ̆ hơdôm tơlơi ur anŭn ƀu djơ̆ tơlơi ur mơak-mơai ôh.  
34“Dơnai ur-kwưh ƀing lŏn-čar Môab pơyơ̆ng đĭ  

mơ̆ng plei-pơnăng Hesbôn truh pơ plei Elalêh hăng plei Yahaz,  
jing mơ̆ng plei Zôar truh pơ plei Hôrônayim hăng plei Eglat-Selisiyah,  
yuakơ wơ̆t-tơdah hơnoh-ia Nimrim ăt thu-krô hĭ mơ̆n.  

35Amăng Môab Kâo, Yahweh, či pơđŭt hĭ yơh  
kơ ƀing hlơi pô pơyơr khul gơnam-pơyơr kơ ƀing yang-rơba ̱ng ƀơi khul 

anih glông  
laih anŭn čuh gơnam ƀâo-mơngưi kơ ƀing yang-rơba ̱ng gơñu anŭn.”  

Anŭn yơh jing tơlơi Yahweh pơhiăp pơhaih laih.  
36“Hơnŭn yơh, pran-jua Kâo či čŏk-hia brơi kơ Môab kar hăng dơnai đing-klơt,  

jing kar hăng dơnai đing-klơt rơngot brơi kơ ƀing mơnuih plei Kirhareset 
yơh,  

yuakơ mŭk-dram ƀing gơñu pơkŏm-pioh rơngiă hĭ laih.  
37Rĭm čô đah-rơkơi či kuăh hĭ akŏ ñu  

laih anŭn khăt hĭ blâo ka ̱ng ñu yơh.  
Rĭm čô brêh hĭ tơngan ñu  

laih anŭn buh ao-tâo ƀơi kơiăng ñu yơh.  
38ơi abih-bang bơbŭng-sang tơhnă̱ amăng lŏn-čar Môab  

laih anŭn ƀơi khul anih tơdron mơnuih pơjơnum glaĭ  
ƀu hơmâo tơlơi hơget ôh rơngiao kơ tơlơi kơŭ-kơuăn,  
yuakơ Kâo hơmâo pơrai hĭ lŏn-čar Môab  
kar hăng ngă pơčah hĭ sa boh čeh ƀu hơmâo hlơi pô kiăng dơ̆ng tah.”  

Anŭn jing tơlơi Yahweh pơhiăp pơhaih laih.  
39“Lŏn-čar Môab tŭ pơphač hĭ laih! Hơmư̆ bĕ tơlơi čŏk-hia gơñu!  

Lăng bĕ! Môab wir hĭ rŏng ñu mlâo-mlañ yơh!  



 140

Lăng bĕ! Môab hơmâo jing hĭ laih kar hăng gơnam kơ tơlơi klao-djik,  
jing gơnam kơ tơlơi pơhuĭ kơ abih-bang mơnuih jum-dar ñu yơh.”  

40Anai yơh jing tơlơi Yahweh pơhiăp:  
“Lăng bĕ! Hơmâo ƀing ling-tơhan či rai kơsung-blah lŏn-čar Môab  

kar hăng čim si ̱ng juang trŭn tañ,  
hlak pra ̱ng čăng ñu gah ngŏ kơ Môab.  

41ing gơñu či blah-mă hĭ khul plei-pla  
laih anŭn mă hĭ khul kơđông-kơjăp yơh.  

Amăng hrơi anŭn khul pran-jua ƀing ling-tơhan khĭn-kơtang Môab  
či jing huĭ biă-mă kar hăng pran-jua sa čô đah-kơmơi hlak đih-apui yơh.  

42Môab či tŭ tơlơi pơrai hĭ ƀu jing hĭ lŏn-čar dơ̆ng tah  
yuakơ ñu pơgao-pơang ñu pô pơkơdơ̆ng glaĭ hĭ laih hăng Yahweh.  

43Ơ ƀing ană-plei Môab hơi,  
tơlơi pơhuĭ-pơbra ̱l, khul amăng-luh dơlăm laih anŭn khul čơđo̱ng yơh hlak 

krăp ƀing gih.”  
Anŭn yơh jing tơlơi Yahweh pơhiăp pơhaih laih.  

44“Hlơi pô đuaĭ-kơdŏp hĭ mơ̆ng tơlơi pơhuĭ-pơbra ̱l anŭn  
ñu anŭn či lê ̆ pơ amăng-luh dơlăm yơh,  
laih anŭn hlơi pô đĭ tơbiă đuaĭ hĭ mơ̆ng amăng-luh dơlăm anŭn  
ñu anŭn či djơ̆ čơđo̱ng yơh.  

Anŭn jing yuakơ Kâo či brơi rai ƀơi Môab  
thŭn pơkơhma ̱l ñu yơh.”  

Anŭn yơh jing tơlơi Yahweh pơhiăp pơhaih laih.  
45“ing đuaĭ-kơdŏp hơduah tơlơi pơgang amăng plei-pơnăng Hesbôn,  

samơ̆ ƀu hơduah-ƀuh ôh,  
yuakơ apui hơmâo tơbiă laih mơ̆ng plei Hesbôn anŭn,  
jing jơlah-apui hlia mơ̆ng tŏng-krah plei pơtao Sihôn git-gai hlâo adih yơh.e  

Apui anŭn čuh hĭ lŏn-čar Môab  
mơ̆ng plei anŭn hlŏng truh pơ abih-bang lŏn-čar ƀing pơgao-pơang ngañ-bañ 

anŭn yơh.  
46Răm-băm yơh kơ ih, Ơ Môab hơi!  
ing đaŏ kơ yang-rơba ̱ng Kemôs tŭ răm-rơngiă laih.  
ing đah-rơkơi ih arăng ba-pơđuaĭ hĭ laih pơ anih ataih,  

                                                 
e48:45: Tơlơi Yap 21:21-28.  

laih anŭn ƀing đah-kơmơi ih ăt jing mơnă mơ̆n.  
47“Samơ̆ Kâo či rŭ̱-pơdơ̆ng glaĭ lŏn-čar Môab  

amăng khul hrơi pơanăp.”  
Anŭn jing tơlơi Yahweh pơhiăp pơhaih laih.  

ơi anai đŭt hĭ laih tơlơi phat-kơđi ƀơi Môab.  

49  

Boh-Hiăp Yahweh Kơ Tơlơi Lŏn-Čar Ammôn  
1Anai yơh jing tơlơi Yahweh pơhiăp kơ tơlơi ƀing lŏn-čar Ammôn:f  

“Hiư̆m-pă, lŏn-čar Israel ƀu hơmâo ƀing đah-rơkơi ôh hă?  
u hơmâo hlơi pô kiăng kơ mă-tŭ anih-lŏn kơnung-djuai Gad ôh hă?  
Tui anŭn, yua-hơget ƀing đaŏ kơ yang-rơba ̱ng Môlek hơmâo tŭ-mă laih anih-lŏn 

Gad jing kŏng-ngăn gơñu pô lĕ?  
Yua-hơget ƀing ană-plei anŭn hơdip amăng khul plei-pla anŭn lĕ?”  

2Yahweh pơhiăp tui anai, “Samơ̆ hrơi mông hlak truh  
tơdang Kâo či brơi kơ ƀing lŏn-čar Ammôn hơmư̆ tơlơi arăng ayŭp đĭ dơnai 

tơlơi pơblah  
pơkơdơ̆ng glaĭ hăng plei-phŭn Raƀah jing plei-phŭn ƀing Ammôn anŭn yơh.  

Plei anŭn či jing hĭ ƀu̱r răm-rai,  
laih anŭn khul plei-pla jum-dar ñu arăng ăt ci čuh pơrai hĭ mơ̆n.  

Giŏng anŭn, ƀing lŏn-čar Israel či puh tơbiă hĭ  
ƀing hlơi pô puh tơbiă hĭ laih ƀing gơñu hlâo adih.”  

Anŭn yơh jing tơlơi Yahweh pơhiăp pơhaih laih.  
3“Pơkrao bĕ, Ơ ƀing plei-pơnăng Hesbôn, yuakơ plei Ai răm-rai laih!  
Čŏk-hia bĕ, Ơ ƀing mơnuih plei-phŭn Raƀah hơi!  
Buh ao-tâo kơŭ-kơuăn bĕ.  
Jač-amač đuaĭ bĕ pơ anih anai pơ anih adih gah lăm kơ khul pơnăng-plei,  

yuakơ arăng či mă ba yang gih Môlek nao pơ lŏn-čar ataih,  
hrŏm hăng ƀing khua ngă yang laih anŭn ƀing khua-moa ñu mơ̆n.  

4Yua-hơget ƀing gih pơang kơ khul dơnung ih,  
jing pơang kơ khul dơnung gih hơmâo boh-čroh lu anŭn lĕ?  

Ơ ƀing ană-plei ƀu tŏng-ten hơi,  
ƀing gih đaŏ-kơnang amăng tơlơi pơdrŏng-săh gih hăng laĭ tui anai,  

                                                 
f49:1-6: Yehezekêl 21:28-32; 25:1-7; Amôs 1:13-15; Zephanyah 2:8-11.  

‘u hơmâo hlơi pô ôh khĭn kơsung-blah ƀing gơmơi lĕ?’  
5Kâo, Yahweh, či ba tơlơi pơhuĭ ƀơi ƀing gih  

mơ̆ng abih-bang bơnăh jum-dar gih yơh.  
Rĭm čô amăng ƀing gih arăng či puh-pơđuaĭ hĭ,  

laih anŭn ƀu hơmâo hlơi pô ôh thâo pơƀut glaĭ ƀing đuaĭ-kơdŏp.”  
Anŭn yơh jing tơlơi Khua Yang, Yahweh Dưi Kơtang pơhiăp pơhaih laih.  

6“Samơ̆ tơdơi kơ anŭn, Kâo či rŭ̱-pơdơ̆ng glaĭ tơlơi đĭ-kơyar ƀing Ammôn yơh.  
Anŭn yơh jing tơlơi Yahweh pơhiăp pơhaih laih.  

Boh-Hiăp Yahweh Kơ Tơlơi Lŏn-Čar Edôm  
7Anai yơh jing tơlơi Yahweh Dưi Kơtang pơhiăp kơ tơlơi ƀing lŏn-čar Edôm:g  

“Dŏ hơmâo mơ̆ tơlơi rơgơi amăng ƀing Edôm?h  
Hiư̆m-ngă tơlơi djru-pơmĭn rơngiă hĭ mơ̆ng pô thâo-pơmĭn ƀing Edôm hă?  
Hiư̆m-ngă tơlơi rơgơi gơñu rơngiă hĭ laih hă?  

8Ơ ƀing hơdip amăng plei Dedan,  
wĕh hĭ hăng đuaĭ-kơdŏp bĕ, dŏ kơdŏp bĕ amăng khul pa ̱r dơlăm,  
yuakơ Kâo či ba rai tơlơi răm-rai ƀơi ană-tơčô Esâo,  
jing ƀơi mông Kâo pơkơhma ̱l hĭ ƀing gơñu yơh.  

9Tơdang arăng duñ boh-kơƀâo,  
ƀing gơñu juăt pioh glaĭ ƀiă boh-kơƀâo kơ ƀing ƀun-rin.  

Laih anŭn tơdang ƀing klĕ rai tơdang mlam,  
ƀing gơñu klĕ mă dơ̆ pă ƀing gơñu kiăng yơh.  

10Samơ̆ bơ kơ Kâo, Kâo či mă-pơđuaĭ hĭ ƀing ană-tơčô Esâo hrŏm-hăng mŭk-dram 
gơñu yơh.  

Kâo či pŏk hĭ khul anih kơdŏp gơñu,  
kiăng kơ ƀing gơñu ƀu dưi pơdŏp hĭ gơñu pô dơ̆ng tah.  

Ană-bă gơñu, ƀing adơi-ai gơñu hăng ƀing re̱ng-gah gơñu či răm-rơngiă hĭ,  
laih anŭn lŏn-čar gơñu ƀu či dŏ dơ̆ng tah.  

11Đuaĭ lui hĭ bĕ ƀing ană tơhrit,  
yuakơ Kâo či răk-wai brơi ƀing gơñu.  

Ăt ƀing bơnai-kơmai gih mơ̆n dưi đaŏ-kơnang kơ Kâo.”  
12Anai yơh jing tơlơi Yahweh pơhiăp, “Kâo brơi kơ ƀing hlơi pô ƀu năng-lăp tŭ tơlơi 

                                                 
g49:7-22: Isaiah 34:5-17; 63:1-6; Yehezekêl 25:12-14; 35:1-15; Amôs 1:11-12; Ôbadyah 1-14; Malakhi 
1:2-5.  
h49:7: ing Hêbrơ hơmâo anăn pơkŏn dơ̆ng mơ̆n kơ Edôm, anŭn jing Têman.  

pơkơhma ̱l kiăng kơ mơñum mơ̆ng kơčŏk pơkơhma ̱l. Tui anŭn, yua-hơget ƀing gih 
pơmĭn ƀing gih khŏm ƀu mơñum ôh mơ̆ng kơčŏk pơkơhma ̱l lĕ? ing gih khŏm 
mơñum mơ̆ng kơčŏk anŭn yơh! ing gih khŏm tŭ tơlơi pơkơhma ̱l yơh! 13Kâo, 
Yahweh, ƀuăn hăng anăn Kâo pô kơ tơlơi plei-phŭn gih Bozrah či jing hĭ răm-rai laih 
anŭn jing kar hăng gơnam pơhuĭ, gơnam arăng djik-djak laih anŭn arăng yua anăn plei 
anŭn kiăng kơ hơtŏm-păh kơ mơnuih pơkŏn yơh. Laih anŭn abih-bang khul plei-pla 
anih-lŏn anŭn či tŭ răm-rai hĭ hlŏng-lar yơh.” Anŭn yơh jing tơlơi Yahweh pơhiăp 
pơhaih laih.  

14Ơ ƀing Edôm hơi, kâo, Yirmeyah, hơmư̆ laih boh-hiăp mơ̆ng Yahweh tui anai:  
Yahweh pơkiaŏ nao sa tơpul ding-kơna pơala pơ ƀing lŏn-čar kiăng kơ laĭ tui 

anai,  
“Pơƀut glaĭ bĕ gih pô kiăng kơ tơlơi pơblah!  
Prap-pre bĕ kiăng kơ kơsung-blah lŏn-čar Edôm!”  

15“Ơ lŏn-čar Edôm, ră anai Kâo, Yahweh, či ngă brơi kơ ih jing hĭ tơdu tŏng-krah 
ƀing lŏn-čar,  

jing hĭ kar hăng gơnam mơnuih-mơnam či djik-djak yơh.  
16Ơ pô hơdip amăng khul dơ̆ng-dơ̆ng pơtâo hơi,  

jing pô dŏ amăng anih glông ƀơi čư̆-čan.  
Tơlơi pơgao pran-jua ih hơmâo pơƀlŏr hĭ laih ih pô,  

yuakơ tơlơi pơhuĭ ih pơphŭn rai amăng ƀing lŏn-čar,  
wơ̆t-tơdah ih pơdơ̆ng đĭ anih dŏ ih glông kar hăng čim si ̱ng pơkra hruh ñu,  
mơ̆ng anih anŭn yơh Kâo či pơtrŭn hĭ ih.”  

Anŭn yơh jing tơlơi Yahweh pơhiăp pơhaih laih.  
17“Edôm či jing hĭ kar hăng sa gơnam pơhuĭ yơh.  

Abih-bang ƀing mơnuih găn rai či jing hĭ ƀlơ̆ kơtuă laih anŭn či kơhak-kơčŭh 
yơh  

yuakơ abih-bang tơlơi glưh-pơčah ñu anŭn.  
18Kar hăng plei-pơnăng Sedôm hăng plei-pơnăng Gomôrrah răm-rai đưm hlâo adih 

yơh,  
wơ̆t-hăng khul plei-pla jum-dar anŭn mơ̆n,  
ăt tui anŭn mơ̆n ƀu či hơmâo hlơi pô hơdip pơ lŏn-čar Edôm ôh.  

u hơmâo hlơi pô dŏ amăng anŭn dơ̆ng tah.”i  
Anŭn yơh jing tơlơi Yahweh pơhiăp pơhaih laih.  

19“Kar hăng sa drơi rơmung-dŭl đĭ rai mơ̆ng glai kơpa ̱l kơtuai krong Yurdan  
nao pơ anih đang rơ̆k mơda kiăng kơ hơduah hlô-mơnơ̆ng yơh,  
tui anŭn Kâo ăt či puh-pơđuaĭ hĭ ƀing lŏn-čar Edôm mơtam mơ̆ng anih-lŏn 

gơñu nao pơ anih ataih mơ̆n.  
Kâo či ruăh pô git-gai gơñu.  
Hlơi jing pô hrup hăng Kâo laih anŭn jing pô khĭn bưp Kâo lĕ?  
Khua git-gai pă dưi dŏ-dơ̆ng pơkơdơ̆ng glaĭ hăng Kâo lĕ?”  

20Hơnŭn yơh, hơmư̆ bĕ tơlơi Kâo, Yahweh, hơmâo pơkra laih hơdră pơkơdơ̆ng glaĭ 
hăng Edôm wơ̆t-hăng plei Têman,  

jing tơlơi Kâo hơmâo pơphŭn rai kiăng pơkơdơ̆ng glaĭ hăng ƀing hơdip 
amăng anih anŭn tui anai:  

ing rŏh-ayăt Edôm či puh-pơđuaĭ hĭ ƀing ană-plei wơ̆t-hăng ƀing čơđai kar 
hăng dui pơđuaĭ hĭ ană tơpul triu bơbe yơh.  

Laih anŭn ƀing gơñu či pơrai hĭ hlo̱m-ƀo̱m đang-hơma đang rơ̆k hăng sang ƀing 
gơ̆  

laih anŭn anih-lŏn ƀing gơ̆ či jing hĭ rơngol yơh.  
21Dơnai tơlơi lê ̆-rơbuh ƀing gơ̆ či jing prŏng biă-mă tơl lŏn-tơnah či tơtư̆-tơtơ̆ng.  

Tơlơi ur gơñu či rơuăng truh pơ Rơsĭ Mriah gah thu̱ng yơh.  
22Lăng bĕ! Kar hăng sa drơi čim si̱ng, ƀing rŏh-ayăt Edôm, či juang hyu laih anŭn 

pŏr hŭp trŭn,  
bla ̱ng čăng ñu ƀơi ngŏ plei-phŭn Bozrah yơh.  

Amăng hrơi anŭn khul pran-jua ƀing tơhan khĭn-kơtang Edôm  
či jing hĭ huĭ biă-mă kar hăng pran-jua sa čô đah-kơmơi dŏ đih-apui yơh.  

Boh-Hiăp Yahweh Kơ Tơlơi ing Plei-Phŭn Damaskus  
23Anai yơh jing boh-hiăp laĭ kơ plei-phŭn Damaskus:j  

“Plei-pơnăng Hamat hăng plei-pơnăng Arpad dŏ-kơtuă yơh,  
yuakơ ƀing gơñu hơmâo hơmư̆ laih tơlơi sat truh pơ plei-phŭn Damaskus 

anŭn.  
ing ană-plei dua boh plei anŭn ƀlơ̆ng-bơngơ̆t,  

rŭng-răng kar hăng rơsĭ klă̱ klŭng-klăng ƀu thâo pơdơi yơh.  
24ing Damaskus hơmâo jing hĭ laih tơdu-rơmơ̆n.  
ing gơñu hơmâo wĕh hĭ kiăng kơ đuaĭ-kơdŏp yơh  

yuakơ huĭ-bra ̱l biă-mă.  

Tơlơi rŭng-răng hăng ruă-nuă hơmâo păn-mă laih ƀing gơñu,  
jing ruă kar hăng sa čô đah-kơmơi đih-apui yơh.  

25Hlâo adih Kâo hơ̆k-mơak hăng plei anŭn, jing plei arăng pơdun đĭ,  
samơ̆ ră anai plei anŭn jing hĭ plei ƀu hiam ôh,  
hiư̆m-pă ƀing ană-plei aka lui hĭ ôh lĕ?k  

26Amăng hrơi anŭn, ƀing hlak-ai rơkơi či djai hĭ mơ̆ng tơlơi pơblah ƀơi khul jơlan 
plei Damaskus yơh,  

laih anŭn abih-bang ƀing ling-tơhan ñu, ƀing rŏh-ayăt či pơdjai hĭ tơl dŏ-
rơiăt hĭ yơh.”  

Anŭn yơh jing tơlơi Yahweh Dưi Kơtang pơhiăp pơhaih laih.  
27“Kâo, Yahweh, či čuh hĭ khul pơnăng plei Damaskus.  

Kâo či brơi apui ƀơ̆ng hĭ khul kơđông-kơjăp pơtao Ben-Hadad hơmâo pơdơ̆ng 
đĭ hlâo adih yơh.”  

Boh-Hiăp Yahweh Kơ Tơlơi ing Kơnung-Djuai Kêdar Hăng Plei-Pơnăng Hazôr  
28Anai yơh jing boh-hiăp Yahweh kơ tơlơi ƀing kơnung-djuai Kêdar hăng khul anih 

jum-dar plei-pơnăng Hazôr, jing anih Nebukhadnezar pơtao-prŏng lŏn-čar Babilon 
kơsung-blah laih:  

“Tơgŭ bĕ Ơ ƀing Babilon hơi, hăng kơsung-blah bĕ ƀing Kêdar  
jing pơrai hĭ bĕ ƀing mơnuih amăng anih gah Ngŏ̱ anŭn.  

29Mă-pơđuaĭ hĭ bĕ khul sang khăn gơñu wơ̆t-hăng tơpul hlô-mơnơ̆ng gơñu mơ̆n.  
Mă-pơđuaĭ hĭ bĕ khăn păng sang jưh gơñu  

wơ̆t-hăng abih-bang gơnam gơñu.  
Ăt mă hĭ bĕ khul aseh-samô gơñu mơ̆n,  

hăng ur-dreo bĕ pơ ƀing gơñu tui anai,  
‘Tơlơi pơhuĭ dŏ ƀơi djŏp bơnăh!’  

30“Ơ ƀing ană-plei Hazôr hơi,  
đuaĭ-kơdŏp tañ bĕ!  

Dŏ kơdŏp bĕ amăng khul pa ̱r dơlăm.”  
Anŭn yơh jing tơlơi Yahweh pơhiăp pơhaih laih.  
“Nebukhadnezar pơtao-prŏng dêh-čar Babilon hơmâo pơkra laih mơneč kiăng 

pơkơdơ̆ng glaĭ hăng ƀing gih.  
Ñu hơmâo pơphŭn laih hơdră ñu kiăng pơkơdơ̆ng glaĭ hăng ƀing gih.  

31“Ơ ƀing Babilon hơi, tơgŭ kơsung-blah bĕ ƀing dŏ rơnŭk-hơđơ̆ng,  
                                                 
k49:25: Tơlơi kiăng-laĭ kơ jơlan anai amăng tơlơi Hêbrơ ƀu rơđah-rơđo̱ng ôh.  

jing ƀing pơmĭn kơ tơlơi ƀing gơñu dŏ amăng tơlơi kơjăp hơđơ̆ng anŭn,  
samơ̆ ƀing gơñu ƀu hơmâo khul amăng-ja ̱ng kŏn hơmâo čơnŭh-khoă lơi.  
Ană-plei anŭn kơnơ̆ng hơdip hơjăn-păn đôč ƀu hơmâo ƀing gŏp djru kơ ƀing 

gơñu ôh.”  
Anŭn yơh jing tơlơi Yahweh pơhiăp pơhaih laih.  

32Khul aseh-samô gơñu či jing hĭ gơnam sua-mă gih,  
laih anŭn khul hlô-mơnơ̆ng lu gơñu či jing hĭ gơnam ƀing gih či mă hĭ yơh.  

ing hlơi pô dŏ amăng khul anih ataih, Kâo či pơčơlah hĭ pơ djŏp-djang anih  
laih anŭn či ba rai tơlơi răm-rai ƀơi ƀing gơñu mơ̆ng rĭm bơnăh yơh.”  

Anŭn yơh jing tơlơi Yahweh pơhiăp pơhaih laih.  
33“Tring ƀing kơnung-djuai Hazôr či jing hĭ anih kơ khul asâo-tan yơh,  

jing hĭ anih rơngol hlŏng-lar yơh.  
u hơmâo hlơi pô či hơdip pơ anŭn ôh.  
u hơmâo hlơi pô či dŏ amăng anih anŭn dơ̆ng tah.”  

Boh-Hiăp Yahweh Kơ Tơlơi Lŏn-Čar Êlam  
34ơi akŏ rơnŭk Zidkiyah pơtao lŏn-čar Yudah git-gai wai-lăng, Yahweh brơi boh-

hiăp anai kơ kâo, pô-pơala Yirmeyah, kơ tơlơi lŏn-čar Êlam.  
35Anai yơh jing tơlơi Yahweh Dưi Kơtang pơhiăp:  

“Tơlơi kơtang ƀing lŏn-čar Êlam jing ƀing tơhan pơnăh hraŏ,  
samơ̆ Kâo či pơjŏh hĭ khul hraŏ gơñu anŭn.  

36Kâo či ba rai pă̱ glung angĭn pơkơdơ̆ng glaĭ hăng ƀing Êlam  
mơ̆ng pă̱ akiăng adai adih yơh.  

Kâo či pơčơlah hĭ ƀing gơñu tui hăng pă̱ glung angĭn,  
tơl ƀu či hơmâo lŏn-čar pă ôh  
jing anih ƀing Êlam ƀu hơmâo đuaĭ nao dŏ ôh.  

37Kâo či pơhuĭ-pơbra ̱l hĭ ƀing Êlam ƀơi anăp rŏh-ayăt gơñu,  
jing ƀơi anăp ƀing hlơi pô kiăng pơdjai hĭ ƀing gơñu yơh.  

Kâo či ba rai tơlơi răm-rai ƀơi ƀing Êlam,  
yuakơ tơlơi hil-nač ƀrŭk-ƀrăk Kâo yơh.  

Kâo ăt či pơkiaŏ ƀing rŏh-ayăt kiaŏ pơdjai hĭ ƀing gơñu hăng đao-gưm  
tơl Kâo hơmâo pơrai hĭ abih-bang ƀing gơñu yơh.”  

Anŭn yơh jing tơlơi Yahweh pơhiăp pơhaih laih.  
38“Kâo či pơrai hĭ pơtao lŏn-čar Êlam wơ̆t-hăng ƀing khua-moa ñu mơ̆n,  

laih anŭn Kâo či git-gai lŏn-čar anŭn pơala kơ ƀing gơñu yơh.”  

Anŭn yơh jing tơlơi Yahweh pơhiăp pơhaih laih.  
39“Samơ̆ Kâo či rŭ̱-pơdơ̆ng glaĭ tơlơi đĭ-kơyar Êlam  

amăng khul hrơi pơanăp.”  
Anŭn yơh jing tơlơi Yahweh pơhiăp pơhaih laih.  

50  

Boh-Hiăp Yahweh Kơ Tơlơi Dêh-Čar Babilon  
1Yahweh brơi boh-hiăp anai kơ kâo, pô-pơala Yirmeyah, kơ tơlơi plei-phŭn Babilon 

laih anŭn dêh-čar Babilon:l  
2“Laĭ-pơthâo hăng pơhaih bĕ amăng ƀing lŏn-čar!  

Yơr đĭ bĕ hla-gru kiăng kơ abih-bang mơnuih ƀuh  
hăng pơhaih bĕ kiăng kơ abih-bang mơnuih hơmư̆!  

Anăm pơkơ̆ng glaĭ tơlơi hơget ôh samơ̆ laĭ bĕ tui anai,  
‘Arăng či blah-mă hĭ plei-phŭn Babilon.  
Plei-phŭn Babilon či tŭ tơlơi blah-mă yơh,  

yang-rơba ̱ng gơñu Bel či tŭ tơlơi mlâo-mlañ yơh,  
sit yang-rơba ̱ng Marduk anŭn či bă hăng tơlơi pơhuĭ.  

Khul rup-trah ñu či tŭ tơlơi mlâo-mlañ yơh,  
sit khul rup anŭn či bă hăng tơlơi pơhuĭ yơh.’  

3ing ling-tơhan mơ̆ng sa boh dêh-čar mơ̆ng gah dư̱r či rai kơsung-blah plei-phŭn 
anŭn  

laih anŭn ngă kơ anih-lŏn ñu anŭn jing hĭ rơngol yơh.  
Abih-dua mơnuih-mơnam hăng hlô-mơnơ̆ng či čơlah-đuaĭ hĭ yơh,  

tơl ƀu hơmâo djuai-mơnơ̆ng pă ôh dưi hơdip amăng anih anŭn.  
4“Amăng khul hrơi mông anŭn,  

ƀing ană-plei Israel hăng ƀing ană-plei Yudah hrŏm-hơbĭt  
či rai hia hơduah kơ Kâo, Yahweh Ơi Adai gơñu yơh.”  

Anŭn yơh jing tơlơi Yahweh pơhiăp pơhaih laih.  
5“ing gơñu či tơña kơ jơlan nao pơ anih Ziôn  

laih anŭn wĕh ƀô̆-mơta gơñu anăp nao pơ anih anŭn yơh.  
ing gơñu či nao pơgop gơñu pô hăng Kâo, Yahweh,  

hăng tơlơi pơgop hlŏng-lar yơh  
jing tơlơi ƀing gơñu ƀu či pơjŏh hĭ dơ̆ng tah.  

                                                 
l50:1-51:64: Isaiah 13:1-14:23; 47:1-15.  

6“Ană-plei Kâo hơmâo jing laih kar hăng triu rơngiă.  
ing pô wai gơñu hơmâo dui-ba laih ƀing gơñu jrôk hĭ jơlan  

laih anŭn lui hĭ ƀing gơñu đuaĭ hyu amăng khul čư̆-čan yơh.  
Sit ƀing gơñu đuaĭ hyu ƀơi čư̆-čan hăng ƀơi bŏl-čư̆  

laih anŭn wơr-bĭt hĭ anih pơdơi gơñu pô yơh.  
7Tơdang ƀing rŏh-ayăt gơñu hơduah-ƀuh ƀing gơñu,  

ƀing rŏh-ayăt anŭn lun-ƀơ̆ng hĭ ƀing gơñu,  
hăng laĭ tui anai, ‘ing ta ƀu soh ôh,  
yuakơ ƀing gơñu ngă soh pơkơdơ̆ng glaĭ laih hăng Yahweh, jing Pô răk-wai 

gơñu kar hăng triu Ñu pô._ 
Sit ƀing gơñu pơkơdơ̆ng glaĭ hăng Yahweh, jing Pô ơi-adon gơñu đaŏ-kơnang 

yơh.’  
8“Ơ ƀing Israel hơi, đuaĭ-kơdŏp bĕ mơ̆ng plei-phŭn Babilon.  
Đuaĭ hĭ bĕ mơ̆ng dêh-čar ƀing Babilon,  

laih anŭn đuaĭ blung-hlâo mơtam bĕ, kar hăng khul bơbe-tơno ba-akŏ kơ 
tơpul.m  

9Đuaĭ bĕ yuakơ Kâo či pơsur hăng ba rai sa grup ƀing gŏp-djru,  
jing ƀing dêh-čar kơtang mơ̆ng anih-lŏn gah dư̱r  
kiăng kơ kơsung-blah hăng dêh-čar Babilon yơh.  

ing gơñu či pơdă tơlơi pơblah ƀơi tơdron-blah pơkơdơ̆ng glaĭ hăng dêh-čar 
Babilon.  

Sit ƀing dêh-čar mơ̆ng gah dư̱r yơh či blah-juă hĭ dêh-čar Babilon.  
ing tơhan gơñu jing rơgơi biă-mă,  

jing ƀing ƀu pơnăh hraŏ đôč-đač ôh.  
10Tui anŭn, ƀing gơñu či sua-mă hĭ dêh-čar Babilon yơh.  

Abih-bang hlơi pô sua-mă dêh-čar Babilon či hơmâo hơdôm tơlơi ƀing gơñu 
kiăng yơh.”  

Anŭn yơh jing tơlơi Yahweh pơhiăp pơhaih laih.  
11“Ơ ƀing Babilon, jing ƀing sua-mă laih lŏn-čar kŏng-ngăn Kâo, jing lŏn-čar 

Yudah,  
ƀing gih hơ̆k-kơdơ̆k hăng mơak-mơai,  
sit ƀing gih hơ̆k-mơak kar hăng rơmô-ania juă pơdai  
laih anŭn mơñi mơhĕ̱ kar hăng khul aseh-tơno yơh.  

                                                 
m50:8: Tơlơi Pơrơđah 18:4.  

12Plei-phŭn Babilon, jing kar hăng amĭ gih, či mlâo-mlañ biă-mă.  
Sit pô tơkeng rai kơ ƀing gih anŭn či tŭ tơlơi pơmlâo yơh.  
Plei gih anŭn či jing hĭ plei anet hloh amăng khul plei ƀơi lŏn-tơnah,  

jing kar hăng sa tơdron-tač,  
laih anŭn kar hăng sa tơdron-ha ̱r thu-krô hlo̱m-ƀo̱m yơh.  

13Yuakơ tơlơi hil Kâo, Yahweh yơh, ƀu či hơmâo hlơi pô ôh dŏ amăng plei Babilon 
anŭn dơ̆ng.  

Sit plei anŭn či jing hĭ anih rơngol hlo ̱m-ƀo̱m yơh.  
Abih-bang ƀing hlơi pô găn nao pơ anŭn či hơƀak-drak hăng djik-djak yơh  

yuakơ abih-bang tơlơi răm-rai ñu.  
14“Ơ abih-bang ƀing gih jing ƀing wă̱ hraŏ hơi,  

pơdă bĕ tơlơi pơblah gih pơkơdơ̆ng glaĭ hăng plei-phŭn Babilon laih anŭn 
wang-dar plei anŭn.  

Pơnăh bĕ ƀơi ƀing gơñu! Anăm pioh glaĭ khul ƀrŏm-hraŏ pă ôh,  
yuakơ ƀing plei anŭn hơmâo ngă soh pơkơdơ̆ng glaĭ hăng Kâo, Yahweh 

laih.  
15Ur-dreo bĕ pơkơdơ̆ng glaĭ hăng plei anŭn ƀơi rĭm bơnăh!  

Sit ƀing gơñu jao hĭ gơñu pô,  
khul sang-kơtŭm plei gơñu glưh hĭ,  
hăng khul pơnăng plei gơñu ăt glưh pơčah hĭ mơ̆n.  

Rŭ-nua ƀơi ƀing gơñu bĕ!  
Ngă bĕ kơ ƀing gơñu kar hăng ƀing gơñu hơmâo ngă laih kơ ƀing pơkŏn,  

yuakơ anŭn jing tơlơi rŭ-nua Yahweh yơh.  
16Mă pơđuaĭ hĭ bĕ pô jŭ-pla mơ̆ng dêh-čar Babilon,  

laih anŭn pô pĕ-hơpuă hăng mơnêk amăng bơyan hơpuă mơ̆n.  
Brơi bĕ rĭm čô mơ̆ng khul anih ataih wơ̆t glaĭ pơ ƀing ană-plei ñu pô  

laih anŭn brơi bĕ rĭm čô anŭn đuaĭ-kơdŏp bĕ pơ anih ñu pô,  
yuakơ tơlơi pơblah ƀing kơtư̆-juă anŭn.  

17Yahweh pơhiăp dơ̆ng tui anai, “ing Israel jing kar hăng sa tơpul triu bơbe čơlah 
đuaĭ  

jing kar hăng khul rơmung-dŭl kiaŏ mă laih yơh.  
Pô blung-hlâo lun-ƀơ̆ng hĭ ƀing gơñu,  

anŭn jing pơtao-prŏng dêh-čar Assiria yơh.  
Pô hơnăl-tuč pơjŏh hĭ khul tơlang gơñu,  

anŭn jing Nebukhadnezar pơtao-prŏng dêh-čar Babilon yơh.”  

18Hơnŭn yơh, anai yơh jing tơlơi Yahweh Dưi Kơtang, jing Ơi Adai ƀing Israel, 
pơhiăp:  

“Kâo či pơkơhma ̱l hĭ pơtao-prŏng dêh-čar Babilon wơ̆t-hăng anih-lŏn ñu yơh  
jing kar hăng Kâo pơkơhma ̱l hĭ laih pơtao-prŏng dêh-čar Assiria yơh.  

19Samơ̆ bơ kơ ƀing Israel, jing kar hăng tơpul triu Kâo,  
Kâo či ba wơ̆t glaĭ pơ đang rơ̆k gơñu pô  
kiăng kơ ƀơ̆ng rơ̆k ƀơi čư̆ Karmel hăng ƀơi anih-lŏn Basan yơh.  

Hlŭng ñu či trơi hrăp yơh  
ƀơi khul bŏl-čư̆ anih-lŏn Ephraim hăng anih-lŏn Gilead.  

20Amăng khul hrơi mông anŭn,  
Kâo či kơsem kơ tơlơi soh Israel,  
samơ̆ ƀu či hơduah-ƀuh ôh,  
laih anŭn kơ khul tơlơi soh Yudah,  
samơ̆ ăt kŏn hơduah-ƀuh lơi,  
yuakơ Kâo pap-brơi ƀing dŏ-so̱t, jing ƀing Kâo pioh hơdip anŭn yơh.”  

Anŭn yơh jing tơlơi Yahweh pơhiăp pơhaih laih.  
21“Ơ ƀing rŏh-ayăt dêh-čar Babilon hơi,  

kơsung-blah bĕ ƀing anih-lŏn Merathayim  
laih anŭn ƀing hlơi pô hơdip amăng anih-lŏn Pekôd.  

Kiaŏ mă bĕ, pơdjai hăng pơrai hĭ hlo ̱m-ƀo̱m bĕ ƀing gơñu.  
Ngă bĕ abih-bang tơlơi Kâo hơmâo pơđar laih kơ ƀing gih.”  
Anŭn yơh jing tơlơi Yahweh pơhiăp pơhaih laih.  

22Dơnai tơlơi pơblah truh laih amăng anih-lŏn gơñu anŭn,  
jing dơnai tơlơi răm-rai prŏng-prin yơh!  

23Dêh-čar Babilon jing kar hăng mơmu ̱t pơrai hĭ abih lŏn-tơnah anŭn!  
Samơ̆ mơmu̱t anŭn hơmâo tŭ-mă laih tơlơi pơphač hĭ.  
Dêh-čar Babilon jing hĭ gơnam huĭ-hiưt biă-mă yơh  

amăng abih-bang ƀing lŏn-čar!  
24Ơ Babilon hơi, Kâo, Yahweh, ƀač čơđo̱ng kơ ih,  

laih anŭn ih djơ̆ hĭ čơđo̱ng samơ̆ ih ƀu thâo ôh.  
ing rŏh-ayăt ih hơduah-ƀuh ană-plei ih laih anŭn mă mơnă hĭ ƀing gơñu  

yuakơ ih pơkơdơ̆ng glaĭ hăng Kâo, Yahweh, yơh.  
25Kâo, Yahweh, hơmâo pŏk laih anih răk-pioh gơnam pơblah Kâo  

laih anŭn ba tơbiă khul gơnam pơblah yuakơ tơlơi hil Kâo hăng ih.  
Kâo, Khua Yang Yahweh Dưi Kơtang, hơmâo bruă kiăng kơ ngă yơh  

amăng anih-lŏn ih, dêh-čar Babilon anŭn.  
26Ơ ƀing rŏh-ayăt dêh-čar Babilon hơi,  

rai bĕ mơ̆ng khul anih ataih gih kiăng kơ pơkơdơ̆ng glaĭ hăng ñu yơh.  
Taih pơčah hĭ bĕ ñu kar hăng taih pơčah hĭ bah-amăng khul atông pơdai.  
Pơƀut glaĭ bĕ ană-plei ñu kar hăng pơƀut khul ƀu̱r pơdai.  
Pơrai hĭ bĕ ƀing gơñu hlo ̱m-ƀo̱m  

laih anŭn ƀu pioh glaĭ hlơi pô dŏ-so̱t ôh.  
27Pơdjai hĭ bĕ abih-bang ƀing ling-tơhan ñu,  

kar hăng rơmô-tơno ha dơi trŭn nao pơ anih arăng pơdjai hlô-mơnơ̆ng yơh.  
Răm-ƀăm yơh kơ ƀing Babilon anŭn, hrơi gơñu hơmâo truh laih,  

jing mông kơ ƀing gơñu tŭ tơlơi pơkơhma ̱l yơh.”  
28Kâo, pô-pơala Yirmeyah, pơhiăp tui anai, “Hơmâo ƀing đuaĭ-kơdŏp mơ̆ng dêh-čar 

Babilon nao dŏ pơ anih Ziôn  
hăng pơhaih kơ tơlơi hiư̆m Yahweh Ơi Adai ta hơmâo rŭ-nua laih ƀơi ƀing 

Babilon,  
jing tơlơi rŭ-nua ƀơi ƀing gơñu yuakơ sang yang Ñu yơh.”  

29Yahweh pơhiăp dơ̆ng tui anai, “Iâu-pơƀut glaĭ bĕ ƀing pơnăh hraŏ,  
jing abih-bang ƀing thâo wă̱ hraŏ anŭn  
kiăng kơ pơkơdơ̆ng glaĭ hăng plei-phŭn Babilon.  

Pơkăng đĭ bĕ abih-bang anih jưh jum-dar plei anŭn.  
Anăm brơi hlơi pô đuaĭ tơklaih hĭ ôh.  
Kla glaĭ bĕ kơ ƀing gơñu yuakơ khul bruă sat ƀing gơñu hơmâo ngă laih.  
Ngă bĕ kơ ƀing gơñu tui hăng tơlơi-bruă ƀing gơñu hơmâo ngă laih kơ mơnuih 

pơkŏn.  
Ngă bĕ tui anŭn yuakơ plei anŭn hơmâo pơgao-pơang ñu pô pơkơdơ̆ng glaĭ 

hăng Kâo, Yahweh,  
jing Pô Rơgoh-Hiam ƀing Israel.n  

30Hơnŭn yơh, amăng hrơi anŭn ƀing hlak-ai đah-rơkơi ñu či djai hĭ mơ̆ng tơlơi blah 
ƀơi khul jơlan plei-phŭn Babilon.  

Laih anŭn abih-bang ƀing ling-tơhan ñu, ƀing rŏh-ayăt či pơdjai hĭ tơl ƀing gơ̆ 
dŏ-rơiăt hĭ yơh.”  

Anŭn yơh jing tơlơi Yahweh pơhiăp pơhaih laih.  
31“Lăng bĕ, Ơ pô pơang hơi, Kâo pơkơdơ̆ng glaĭ hăng ih yơh,  

                                                 
n50:29: Tơlơi Pơrơđah 18:6.  

yuakơ hrơi ih hơmâo truh laih,  
jing mông kơ ih tŭ tơlơi pơkơhma ̱l yơh.”  

Anŭn yơh jing tơlơi Khua Yang Yahweh Dưi Kơtang pơhiăp pơhaih laih.  
32“Ơ ƀing Babilon hơi, dêh-čar pơang gih či tơhneč hăng rơbuh hĭ  

laih anŭn ƀu hơmâo hlơi pô djru kơ ñu tơgŭ ôh.  
Kâo či pơtŏ đĭ apui amăng khul plei-pla ñu  

kiăng kơ apui ƀơ̆ng hĭ abih-bang hlơi dŏ jum-dar yơh.”  
33Anai yơh jing tơlơi Yahweh Dưi Kơtang pơhiăp dơ̆ng:  

“ing ană-plei Israel hrŏm-hăng ƀing ană-plei Yudah tŭ arăng kơtư̆-juă.  
Abih-bang ƀing mă mơnă hĭ ƀing gơ̆ dŏ gak-wai ƀing gơ̆ yơh,  
ƀing gơñu hơngah ƀu brơi kơ ƀing gơ̆ tơbiă nao rơngai ôh.  

34Samơ̆ Kâo, jing Pô Song-Mă ƀing gơ̆, jing kơtang.  
Yahweh Dưi Kơtang yơh jing anăn Kâo.  
Kâo či hur-har pơgang brơi tơhnăl-tơlơi ƀing gơ̆ yơh  

kiăng kơ ba rai tơlơi rơnŭk-rơnua kơ anih-lŏn ƀing gơ̆ anŭn,  
samơ̆ ba tơlơi rŭng-răng yơh kơ ƀing ană-plei hơdip amăng dêh-čar 

Babilon.”  
35Yahweh pơhiăp tui anai, “Brơi bĕ đao-gưm yơh pơrai hĭ ƀing Babilon!  

Brơi bĕ đao-gưm pơrai hĭ ƀing ană-plei dêh-čar Babilon  
laih anŭn pơrai hĭ ƀing khua-moa ñu wơ̆t-hăng ƀing rơgơi ñu mơ̆n!  

36Brơi đao-gưm yơh pơrai hĭ ƀing pô-pơala ƀlŏr Babilon!  
ing gơñu jing hĭ ƀing mlŭk-mơgu yơh.  
Brơi bĕ đao-gưm yơh pơrai hĭ ƀing ling-tơhan khĭn-kơtang ñu!  
ing gơñu jing hĭ ƀing huĭ-bra ̱l yơh.  

37Brơi bĕ đao-gưm yơh pơrai hĭ khul aseh hăng khul rơdêh-aseh Babilon.  
Brơi bĕ đao-gưm pơrai hĭ abih-bang ƀing ling-tơhan blah apăh jing ƀing pơblah 

brơi kơ ñu mơ̆n!  
ing tơhan kơtang anŭn jing hĭ tơdu kar hăng ƀing đah-kơmơi yơh.  
Brơi bĕ đao-gưm yơh pơrai hĭ khul mŭk-dram ñu!  
Mŭk ñu anŭn či jing hĭ tơlơi sua-mă yơh.  

38Tơlơi kho̱ng yơh či pơrai hĭ ƀơi khul ia Babilon!  
Khul ia ñu či jing hĭ thu-krô yơh.  
Abih-bang tơlơi truh sat anŭn či truh  

yuakơ dêh-čar Babilon jing anih-lŏn khul rup-trah,  
jing khul rup-trah či pơhưt-pơdư hĭ ƀing Babilon yơh.  

39“Tui anŭn, khul hlô tơdron-ha ̱r hăng khul asâo-tan či hơdip pơ anih anŭn,  
hrŏm-hăng čim-tŏ tơdron-ha ̱r jing čim ƀu rơgoh yơh.  

Mơnuih-mơnam ƀu či dŏ amăng anih anŭn dơ̆ng tah  
čơdơ̆ng mơ̆ng rơnŭk anai hlŏng truh pơ abih-bang rơnŭk tơdơi yơh.o  

40Kar hăng Kâo, Ơi Adai, pơrai hĭ hlo̱m-ƀo̱m plei-pơnăng Sedôm hăng plei-pơnăng 
Gomôrrah đưm hlâo adih yơh  

hrŏm hăng khul plei-pla jum-dar anŭn,  
tui anŭn Kâo ăt či pơrai hĭ Babilon mơ̆n,  
tơl ƀu hơmâo hlơi pô ôh dŏ amăng anih anŭn.”p  

Anŭn yơh jing tơlơi Yahweh pơhiăp pơhaih laih.  
41“Lăng bĕ adih! Sa tơpul ling-tơhan hlak rai mơ̆ng dêh-čar gah dư̱r.  

Sit sa boh dêh-čar prŏng hrŏm-hăng ƀing pơtao lu lŏn-čar pơkŏn yơh  
prap-pre kiăng kơ pơblah mơ̆ng anih-lŏn ataih biă-mă yơh.  

42ing gơñu djă khul hraŏ laih anŭn khul tơbăk gơñu.  
ing gơñu kheñ-đet ƀu thâo pap-mơñai ôh.  
Tơdang ƀing gơñu đĭ rai ƀơi khul aseh gơñu,  

dơnai gơñu jing kar hăng rơsĭ pơgrao yơh.  
ing gơñu kơsung rai kar hăng ƀing mơnuih prap-pre kơ tơlơi pơblah  

kiăng kơ kơsung-blah ih yơh, Ơ plei-phŭn Babilon hơi.  
43Pơtao dêh-čar Babilon hơmâo hơmư̆ laih khul tơlơi pơthâo kơ tơlơi ƀing rŏh-ayăt 

anŭn,  
tui anŭn tơngan ñu jing hĭ tơdu yơh.  

Ñu bă hăng tơlơi rơngot-hơning,  
laih anŭn tơlơi ruă ñu jing kar hăng đah-kơmơi jĕ či đih-apui yơh.  

44Kar hăng sa drơi rơmung-dŭl đĭ rai mơ̆ng glai kơpa ̱l kơtuai Yurdan  
kiăng nao pơ đang rơ̆k mơda kiăng kơ hơduah hlô-mơnơ̆ng.  

Kâo ăt či puh-pơđuaĭ hĭ mơtam ƀing dêh-čar Babilon mơ̆ng anih-lŏn gơñu nao 
pơ anih ataih mơ̆n.  

Kâo či ruăh pô git-gai kơ lŏn-čar gơñu.  
Hlơi jing pô hrup hăng Kâo laih anŭn jing pô khĭn bưp Kâo lĕ?  
Khua git-gai pă dưi dŏ-dơ̆ng pơkơdơ̆ng glaĭ hăng Kâo lĕ?  

45Hơnŭn yơh, hơmư̆ bĕ tơlơi Kâo, Yahweh, hơmâo pơkra laih hơdră pơkơdơ̆ng glaĭ 

                                                 
o50:39: Tơlơi Pơrơđah 18:2.  

hăng dêh-čar Babilon,  
jing tơlơi Kâo, Yahweh, hơmâo pơphŭn rai laih kiăng pơkơdơ̆ng glaĭ hăng 

anih-lŏn ƀing Babilon tui anai:  
ing rŏh-ayăt Babilon či puh-pơđuaĭ hĭ ƀing ană-plei wơ̆t-hăng ƀing čơđai jing 

kar hăng ană tơpul triu bơbe anŭn yơh.  
Laih anŭn ƀing gơñu či pơrai hĭ hlo̱m-ƀo̱m đang rơ̆k đang-hơma hăng sang ƀing 

gơ̆  
laih anŭn anih-lŏn ƀing gơ̆ či jing hĭ rơngol yơh.  

46Dơnai tơlơi lê ̆-rơbuh dêh-čar Babilon či jing prŏng biă-mă tơl lŏn-tơnah či tơtư̆-
tơtơ̆ng yơh.  

Asăp ñu arăng či hơmư̆ tŏng-krah djŏp-djang lŏn-čar yơh.  

51  

Tơlơi Phat-Kơđi Dơ̆ng ơi Dêh-Čar Babilon  
1Anai yơh jing tơlơi Yahweh pơhiăp:  

“Anai-nê, Kâo či pơsur đĭ jua-bơngăt pô pơrai  
kiăng pơkơdơ̆ng glaĭ hăng dêh-čar Babilon laih anŭn hăng ƀing ană-plei 

Leb-Kamaiq yơh.  
2Kâo či pơkiaŏ ƀing tuai nao pơ dêh-čar Babilon  

kiăng kơ pơrai hĭ ñu kar hăng angĭn pưh pơđuaĭ hĭ hơkam pơdai.  
Amăng hrơi tơlơi răm-rai ñu,  
ƀing tuai anŭn či pơkơdơ̆ng glaĭ hăng dêh-čar Babilon ƀơi djŏp bơnăh  
kiăng kơ pơrơngol hĭ anih-lŏn ñu yơh.  

3Ơ ƀing kơsung-blah ƀing Babilon hơi,  
anăm brơi kơ ƀing tơhan hraŏ wă̱ hraŏ gơñu ôh,  
kŏn brơi gơñu buh ao-pơgang gơñu lơi.  

Pơrai hĭ bĕ hlo̱m-ƀo̱m ƀing ling-tơhan gơñu.  
Anăm pioh hơdip sa čô hlak-ai đah-rơkơi anŭn ôh.  

4ing gơñu či rơbuh djai hĭ amăng plei-phŭn Babilon,  
ruă rơka hĭ amăng khul jơlan plei anŭn.  

5Kâo, Ơi Adai ƀing Israel hăng ƀing Yudah,  
jing Yahweh Dưi Kơtang ƀu lui raih hĭ ƀing gơñu kar hăng ƀing đah-kơmơi-

kơmai ôh,  

wơ̆t-tơdah anih-lŏn gơñu bă hăng tơlơi soh  
pơkơdơ̆ng glaĭ hĭ hăng Kâo, jing Pô Rơgoh-Hiam ƀing Israel.  

6“Ơ ƀing ană-plei Kâo, đuaĭ tơbiă hĭ bĕ mơ̆ng dêh-čar Babilon!  
Đuaĭ pơklaih hĭ bĕ tơlơi hơdip gih!  
Anăm tŭ răm-rai hĭ yuakơ khul tơlơi soh ƀing mơnuih dêh-čar anŭn ôh.  
Anai jing hrơi mông kơ tơlơi Yahweh rŭ-nua ƀơi ƀing gơñu yơh.  
Ñu či kla glaĭ kơ ƀing Babilon hơget tơlơi ƀing gơñu năng tŭ yơh.  

7Babilon jing kar hăng kơčŏk mah amăng tơngan Kâo, Yahweh.  
ing lŏn-čar abih lŏn-tơnah mơñum ia-tơpai mơ̆ng kơčŏk anŭn,  

tơl abih-bang ƀing măt hĭ yơh.  
Hơnŭn yơh, ră anai ƀing gơñu jing hĭ hưt laih.r  

8Dêh-čar Babilon či blĭp-blăp rơbuh hĭ hăng pơčah hĭ.  
Pơkrao brơi kơ ñu bĕ!  
Pik pơjrao brơi bĕ ƀơi tơlơi ruă ñu.  
Năng-ai ñu či dưi suaih hĭ yơh.  

 
9“ing tuai dŏ pơ anŭn pơlaĭ hăng tơdruă gơñu, ‘ing ta gir pơsuaih hĭ dêh-čar 

Babilon,  
samơ̆ ñu ƀu dưi suaih hĭ ôh.  

Brơi bĕ kơ ƀing ta đuaĭ hĭ mơ̆ng ñu laih anŭn glaĭ pơ rĭm anih-lŏn ta pô,  
yuakơ tơlơi phat-kơđi ƀơi ñu jing prŏng biă-mă,  
sit tơlơi hing kơ tơlơi phat-kơđi anŭn đĭ truh pơ kơthul hăng truh pơ adai 

adih yơh.’s  
10“‘Yahweh hơmâo pơgang brơi kơ ƀing ta laih.  

Rai bĕ, brơi kơ ƀing ta ruai bĕ amăng anih Ziôn  
tơlơi Yahweh Ơi Adai ta hơmâo ngă laih.’”  

11ing khua tơhan ƀing rŏh-ayăt pơhiăp tui anai, “Yahweh hơmâo pơsur đĭ laih ƀing 
pơtao dêh-čar Media,  

yuakơ tơlơi kơñăm Ñu kiăng pơrai hĭ dêh-čar Babilon yơh.  
Yahweh či rŭ-nua,  

jing tơlơi rŭ-nua brơi kơ sang yang Ñu jing ƀing Babion pơrai hĭ laih yơh.  
Tui anŭn, săh bĕ khul ƀrŏm-hraŏ gih,  

djă đĭ bĕ khul khiơl gih!  
12Yơr đĭ bĕ hla-gru kiăng laĭ-pơthâo ƀing ling-tơhan kiăng pơkơdơ̆ng glaĭ hăng khul 

pơnăng plei-phŭn Babilon!  
Pơkơjăp glaĭ bĕ ƀing gak-wai,  

pơdap glaĭ bĕ ƀing krăp lăng,  
prap-pre bĕ kiăng kơ krăp pơblah!”  

Yahweh pơgiŏng hĭ laih tơlơi kơñăm Ñu,  
tơlơi pơkă Ñu jing pơkơdơ̆ng glaĭ hăng ƀing ană-plei Babilon yơh.  

13Ơ ƀing hơdip jĕ lu krong ia,  
jing ƀing pơdrŏng mŭk-dram,  
tơlơi hơnăl-tuč gih hơmâo truh laih,  
jing hrơi mông kơ ƀing gih tŭ tơlơi djai yơh.t  

14Yahweh Dưi Kơtang hơmâo ƀuăn-rơ̆ng laih hăng Ñu pô tui anai:  
“Sit Kâo či pơbă hĭ lŏn-tơnah gih hăng lu mơnuih, jing lu kar hăng khul kơtop-

hlăt yơh,  
laih anŭn ƀing gơñu či ur-dreo dưi-hĭ kơ ƀing gih yơh.”  

Tơlơi Yirmeyah Bơni-Hơơč Kơ Ơi Adai  

(Yirmeyah 10:12-16)  

 
15Ơi Adai hrih lŏn-tơnah hăng tơlơi dưi mơyang Ñu.  

Hăng tơlơi rơgơi Ñu, Ñu pơjing rai kơyâo-pơtâo mơnơ̆ng-mơnuă  
laih anŭn hăng tơlơi thâo-hluh Ñu, Ñu pơkăng khul tal adai kar hăng pơkăng 

sang khăn yơh.  
16Tơdang Ñu pơđar, ia amăng khul tal adai adih pơgrŏm yơh.  

Ñu pơjing khul kơthul ayŭh đĭ mơ̆ng khul anih ataih amăng lŏn-tơnah.  
Ñu brơi kơmlă̱ hăng ia hơjan  

laih anŭn ba tơbiă angĭn mơ̆ng khul anih pioh gơnam Ñu yơh.  
17Tơdang ƀing mơnuih-mơnam ƀuh tơlơi anŭn,  

rĭm čô ƀu thâo-hluh kơ Ñu jing kar hăng kơmlư laih anŭn mlŭk-mơgu.  
Rĭm pô thâo pơkra gơnam pơsơi anŭn ăt mlâo hĭ mơ̆n yua-mơ̆ng khul rup-trah 

ñu pơkra,  
yuakơ khul rup ñu anŭn jing yang-rơba ̱ng,  

laih anŭn ƀu hơmâo tơlơi suă-jua amăng drơi-jan gơñu ôh.  
18Khul rup anŭn jing đôč-đač, jing gơnam arăng djik-djak yơh.  

Tơdang Yahweh rai kiăng kơ phat-kơđi khul rup anŭn, gơñu či răm-rơngiă hĭ 
yơh.  

19Ơi Adai ƀing Yakôb, jing ƀing Israel, ƀu hrup hăng khul rup anŭn ôh,  
yuakơ Ñu jing Pô Hrih-Pơjing kơ abih-bang tơlơi-mơnơ̆ng.  

Ñu ruăh laih ƀing Israel, jing ană-plei kŏng-ngăn lŏm kơ Ñu pô yơh.  
Yahweh Dưi Kơtang yơh jing anăn Ñu.  

Dêh-Čar Babilon Jing Gơnam Pơblah Yahweh  
20Yahweh pơhiăp tui anai, “Ơ dêh-čar Babilon, ih yơh jing kar hăng tơlŏ pơblah,  

jing kar hăng gơnam pơblah Kâo kơ tơlơi pơblah.  
Hăng ih yơh Kâo pơphač hĭ ƀing lŏn-čar,  

sit hăng ih yơh Kâo pơrai hĭ khul dêh-čar.  
21Hăng ih yơh Kâo pơphač hĭ aseh wơ̆t-hăng pô đĭ aseh anŭn.  

Hăng ih yơh Kâo pơphač hĭ rơdêh-aseh wơ̆t-hăng pô pơgăt rơdêh anŭn mơ̆n.  
22Hăng ih yơh Kâo pơphač hĭ mơnuih đah-rơkơi đah-kơmơi.  

Hăng ih yơh Kâo pơphač hĭ mơnuih tha-rơma hăng ƀing čơđai.  
Hăng ih yơh Kâo pơphač hĭ hlak-ai đah-rơkơi đah-kơmơi.  

23Hăng ih yơh Kâo pơphač hĭ pô wai triu wơ̆t-hăng tơpul triu.  
Hăng ih yơh Kâo pơphač hĭ pô ngă hơma wơ̆t-hăng rơmô-tơno jik-kai hơma ñu.  
Hăng ih yơh Kâo pơphač hĭ ƀing khua git-gai hăng ƀing khua-moa.”  

Tơlơi Yahweh Rŭ-Nua ơi Dêh-Čar Babilon  
24Yahweh pơhiăp dơ̆ng tui anai, “Ơ ƀing ană-plei Kâo hơi, ƀơi anăp-mơta gih yơh, 

Kâo či rŭ-nua ƀơi dêh-čar Babilon laih anŭn ƀơi abih-bang ƀing ană-plei dêh-čar 
Babilon yuakơ abih-bang tơlơi soh ƀing gơñu hơmâo ngă laih kơ anih Ziôn.” Anŭn 
yơh jing tơlơi Yahweh pơhiăp pơhaih laih.  

25“Ơ plei-phŭn Babilon hơi, ih jing kar hăng čư̆ pơrai hĭ abih-bang lŏn-tơnah,  
samơ̆ Kâo pơkơdơ̆ng glaĭ hăng ih, Ơ čư̆ pơrai arăng ăh.  

Kâo či yơr tơbiă tơngan kơtang Kâo kiăng kơ kơsung-blah ih yơh.  
Kâo či tơglŭng hĭ ih mơ̆ng anih glông ih,  

laih anŭn ngă kơ ih jing kar hăng hơbâo-tơpur yơh.”  
Anŭn yơh jing tơlơi Yahweh pơhiăp pơhaih laih.  

26Arăng ƀu či mă boh-pơtâo hơget-get mơ̆ng ih ôh kiăng kơ jing boh-pơtâo phŭn,  

kŏn mă sa boh lơi kiăng kơ jing boh-pơtâo kơ atur,  
yuakơ ih či jing hĭ rơngol hlŏng-lar yơh.”  

Anŭn yơh jing tơlơi Yahweh pơhiăp pơhaih laih.  
27“Ơ ƀing rŏh-ayăt dêh-čar Babilon hơi, yơr đĭ bĕ sa ƀĕ hla-gru kiăng kơ ƀing lŏn-

čar ƀuh!  
Ayŭp bĕ tơdiăp kiăng kơ ƀing gơñu hơmư̆!  
Prap-pre bĕ ƀing lŏn-čar kơ tơlơi pơblah pơkơdơ̆ng glaĭ hăng dêh-čar Babilon.  
Iâu-pơƀŭt bĕ kiăng pơkơdơ̆ng glaĭ hăng ñu hơdôm lŏn-čar anai:  
Ararat, Minni laih anŭn Askenaz.  
Ruăh bĕ sa čô khua git-gai abih-bang ƀing ling-tơhan pơkơdơ̆ng glaĭ hăng ñu.  
Pơkiaŏ nao bĕ ƀing tơhan aseh lu kar hăng tơpul kơtop-hlăt.  

28Prap-pre bĕ ƀing lŏn-čar kơ tơlơi pơblah pơkơdơ̆ng glaĭ hăng ñu.  
Iâu rai bĕ ƀing pơtao lŏn-čar Media,  
ƀing khua git-gai gơñu wơ̆t-hăng abih-bang ƀing khua-moa gơñu mơ̆n,  
wơ̆t-hăng abih-bang lŏn-čar ƀing gơñu git-gai wai-lăng yơh.  

29Anih-lŏn anŭn rŭng-răng huĭ-hiưt hăng tơtư̆-tơtơ̆ng,  
yuakơ hơdôm tơlơi Yahweh kơñăm pơkơdơ̆ng glaĭ hăng dêh-čar Babilon,  
kiăng kơ pơrơngol hĭ anih-lŏn Babilon yơh  
tơl ƀu hơmâo hlơi pô hơdip amăng anŭn dơ̆ng tah.  

30ing ling-tơhan Babilon ƀu pơblah dơ̆ng tah.  
ing gơñu kơnơ̆ng dŏ amăng khul kơđông-kơjăp gơñu đôč.  
Tơlơi kơtang gơñu tơdu-rơmơ̆n hĭ laih,  

tơl ƀing gơñu jing hĭ tơdu kar hăng ƀing đah-kơmơi.  
Khul čơnŭh amăng-ja̱ng plei-phŭn ñu pơčah hĭ,  

laih anŭn khul anih dŏ plei anŭn arăng čuh hĭ.  
31Pô laĭ-pơthâo anai truh tơdơi kơ pô laĭ-pơthâo pơkŏn  

laih anŭn pô ding-kơna anai truh tơdơi kơ pô ding-kơna pơkŏn  
kiăng kơ ruai pơhaih hăng pơtao dêh-čar Babilon  
kơ tơlơi plei-phŭn ñu ƀing rŏh-ayăt hơmâo blah-mă hĭ hlo̱m-ƀo̱m laih.  

32ing gơñu ăt mă hĭ jơlan găn krong,  
laih anŭn čuh hĭ khul kơđông ƀing Babilon mơ̆n.  

Hloh kơ anŭn dơ̆ng, abih-bang ƀing ling-tơhan huĭ-bra ̱l biă-mă yơh.”  
33Anai yơh jing tơlơi Yahweh Dưi Kơtang, jing Ơi Adai ƀing Israel, pơhiăp:  

“Plei-phŭn Babilon jing kar hăng atur prăh pơdai  
jing ƀơi mông arăng juă pơdai ƀơi ñu yơh.  

Mông kiăng kơ hơpuă plei-phŭn anŭn či truh tañ biă-mă yơh.”  
34ing ană-plei mơ̆ng plei Yerusalaim iâu-kwưh kơ Yahweh tui anai,  

“Nebukhadnezar pơtao lŏn-čar Babilon hơmâo lun-ƀơ̆ng hĭ laih ƀing gơmơi,  
ñu hơmâo lui hĭ laih ƀing gơmơi amăng tơlơi rŭng-răng,  
laih anŭn ñu hơmâo ngă laih kơ plei-phŭn gơmơi jing hĭ kar hăng sa boh ge̱t 

hŏng.  
Kar hăng sa drơi klăn yơh ñu lun-ƀơ̆ng hĭ mŭk-dram gơmơi  

kiăng pơbă hĭ hlŭng ñu hăng khul gơnam ñu kiăng,  
laih anŭn ñu hơmâo kơhak-kơčŭh tơbiă hơget gơnam ñu ƀu kiăng yơh.  

35Kwưh-kiăng kơ tơlơi ƀrưh-ƀai ngă laih kơ kơđeh-asar gơmơi jing truh hĭ ƀơi ƀing 
Babilon.  

Kwưh-kiăng tơlơi soh drah gơmơi lê ̆ hĭ ƀơi ƀing lŏn-čar Babilon.”  
Anŭn yơh jing tơlơi ƀing ană-plei mơ̆ng plei Yerusalaim pơhiăp laih.  

36Hơnŭn yơh, anai yơh jing tơlơi Yahweh laĭ-glaĭ:  
“Anai-nê, Kâo či pơgang brơi tơhnăl-tơlơi gih yơh  

laih anŭn rŭ-nua brơi kơ ƀing gih.  
Kâo či pơthu hĭ phŭn krong prŏng ñu  

laih anŭn ngă brơi kơ khul ia-bluh ñu thu-krô hĭ yơh.  
37Babilon či jing hĭ kar hăng ƀu̱r răm-rai yơh,  

jing hĭ anih dŏ kơ khul asâo-tan,  
laih anŭn jing hĭ kar hăng gơnam pơhuĭ hăng tơlơi arăng djik-klao,  
jing anih ƀu hơmâo hlơi pô hơdip ôh.  

38Abih-bang ƀing ană-plei ñu le̱ng kơ pơgrao kar hăng rơmung-dŭl anet,  
sit ƀing gơñu pơgrao kar hăng khul ană rơmung-dŭl mơhao kơ mơnơ̆ng 
ƀơ̆ng yơh.  

39Samơ̆ tơdang ƀing gơñu mơhao biă-mă,  
Kâo či pơkra sa tơlơi phet kơ ƀing gơñu  
laih anŭn ngă kơ ƀing gơñu măt hĭ yơh,  
kiăng kơ ƀing gơñu ur klao mơak.  

Giŏng anŭn, Kâo či brơi kơ ƀing gơñu pĭt hĭ hlŏng-lar ƀu thâo mơdưh dơ̆ng 
tah.”  

Anŭn yơh jing tơlơi Yahweh pơhiăp pơhaih laih.  
40“Kâo či ba nao ƀing gơñu pơ anih pơdjai hlô-mơnơ̆ng,  

kar hăng pơdjai khul ană triu,  
khul triu-tơno laih anŭn khul bơbe kiăng kơ ƀơ̆ng yơh.  

41Yahweh pơhiăp dơ̆ng kơ tơlơi Babilon tui anai, “Plei-prŏng Sêsaku jing plei abih-
bang lŏn-tơnah pơư-pơang,  

či tŭ-mă tơlơi blah-mă yơh!  
Plei-phŭn Babilon anŭn či jing hĭ huĭ-bra ̱l biă-mă  

amăng tŏng-krah ƀing lŏn-čar!  
42ing ling-tơhan rŏh-ayăt ñu pơyơ̆ng đĭ gah ngŏ kơ plei-phŭn Babilon kar hăng 

jơlah-ia rơsĭ prŏng.  
Khul jơlah-ia pơgrao anŭn či go ̱m hĭ ñu yơh.  

43Khul plei-pla ñu či jing hĭ rơngol,  
jing hĭ sa anih-lŏn thu-krô hăng tơdron-ha ̱r yơh,  
jing hĭ sa anih-lŏn ƀu hơmâo hlơi pô ôh dŏ amăng ñu,  
laih anŭn ăt kŏn hơmâo hlơi pô rơbat găn anih anŭn lơi.  

44Kâo či pơkơhma ̱l hĭ Bêl jing yang-rơba ̱ng lŏn-čar Babilon  
laih anŭn ngă kơ ñu ô ̱̆ tơbiă hơget gơnam ñu hơmâo lun-ƀơ̆ng hĭ laih yơh.v  

Tui anŭn, ƀing lŏn-čar pơkŏn ƀu či kơnang kơ ñu dơ̆ng tah.  
Khul pơnăng plei-phŭn Babilon či glưh hĭ yơh.  

45“Ơ ƀing ană-plei Kâo hơi, tơbiă đuaĭ hĭ bĕ mơ̆ng ñu!  
Đuaĭ tañ bĕ kiăng kơ pơklaih hĭ gih pô!  
Đuaĭ hĭ bĕ mơ̆ng tơlơi hil-nač ƀrŭk-ƀrăk Yahweh.  

46Tơdang hơmư̆ hing kơ khul tơlơi huĭ anŭn amăng anih-lŏn anai,  
anăm rơngiă hĭ tơlơi khĭn ôh, laih anŭn kŏn huĭ-hiưt lơi._ 

Sa tơlơi hing rŭng-răng truh amăng thŭn anai,  
sit sa tơlơi hing pơkŏn či truh amăng thŭn pơanăp yơh,  
anŭn yơh jing khul tơlơi hing pơrŭng-pơrăng amăng anih-lŏn  
laih anŭn tơlơi hing pơtao anai pơkơdơ̆ng glaĭ hăng pơtao adih yơh.  

47Sit hrơi mông anŭn či truh yơh  
tơdang Kâo či pơkơhma̱l hĭ khul rup-trah lŏn-čar Babilon.  

Abih anih-lŏn ñu či tŭ mlâo-mlañ  
laih anŭn tơl abih-bang ană-plei ñu či rơbuh hĭ amăng anih-lŏn gơñu anŭn 

yơh.  
48Giŏng anŭn, adai adih hăng lŏn-tơnah anai laih anŭn abih-bang tơlơi-mơnơ̆ng 

amăng anŭn  

                                                 
u51:41: Sêsak jing boh-hră hơgŏm kơčrâo kơ dêh-čar Babilon.  
vfr 51:44: Gơnam ñu hơmâo lun-ƀơ̆ng hĭ anŭn jing lŏn-čar Yudah.  

či ur-dreo mơak-mơai yơh yuakơ lŏn-čar Babilon răm-rai.  
Yuakơ pô pơrai či rai kơsung-blah hĭ ñu  

mơ̆ng gah dư̱r yơh.”  
Anŭn yơh jing tơlơi Yahweh pơhiăp pơhaih laih.w  

49“Jing kar hăng lu mơnuih amăng abih-bang lŏn-tơnah yơh  
hơmâo lê ̆ trŭn laih yuakơ lŏn-čar Babilon hơmâo pơdjai hĭ laih ƀing gơñu,  
tui anŭn dêh-čar Babilon khŏm rơbuh hĭ yơh yuakơ ñu pơdjai hĭ ƀing 

Israel.x  
50Ơ ƀing tơklaih hĭ mơ̆ng đao-gưm,  

đuaĭ hĭ mơtam bĕ laih anŭn anăm dŏ kơ̆ng-kư dơ̆ng tah!  
Hơdơr bĕ kơ Kâo, Yahweh, wơ̆t-tơdah ƀing gih dŏ amăng anih-lŏn ataih,  

laih anŭn pơmĭn bĕ kơ plei gih Yerusalaim.  
51“ing gih pơhiăp tui anai, ‘ing gơmơi tŭ mlâo-mlañ laih  

yuakơ ƀing gơmơi tŭ arăng djik-djak kơ ƀing gơmơi.  
Sit ƀing gơmơi tŭ tơlơi hơtŏh-djraĭ,  

yuakơ ƀing tuai jing ƀing ƀu rơgoh hơmâo mŭt laih  
pơ khul anih rơgoh-hiam sang yang Yahweh.’”  

52Yahweh pơhiăp dơ̆ng tui anai, “Samơ̆ khul hrơi hlak truh,  
tơdang Kâo či pơkơhma̱l hĭ khul rup-trah dêh-čar Babilon,  
laih anŭn amăng djŏp anih-lŏn ană-plei ñu  
jing ƀing ruă rơka či pơkrao yơh.  

53Wơ̆t-tơdah dêh-čar Babilon dưi đĭ truh pơ rơngĭt adih  
laih anŭn ăt pơkơtang khul kơđông-kơjăp glông ñu mơ̆n,  
Kâo či pơkiaŏ nao ƀing pô pơrai yơh pơkơdơ̆ng glaĭ hăng ñu.”  

Anŭn yơh jing tơlơi Yahweh pơhiăp pơhaih laih.  
54“Hơmư̆ bĕ dơnai tơlơi čŏk-hia đĭ rai mơ̆ng dêh-čar Babilon,  

jing dơnai tơlơi răm-rai prŏng  
mơ̆ng anih-lŏn ƀing Babilon yơh.  

55Kâo, Yahweh, jĕ či pơrai hĭ dêh-čar Babilon  
laih anŭn pơrơiăt hĭ dơnai ngañ-bañ amăng plei-phŭn ñu yơh.  

ing rŏh-ayăt tơluh rai kar hăng khul jơlah-ia prŏng yơh.  
Tơlơi pơgrao khul asăp gơñu či rơuăng hyu yơh.  

                                                 
w51:48: Tơlơi Pơrơđah 18:20.  
x51:49: Tơlơi Pơrơđah 18:24.  

56Pô pơrai či rai pơkơdơ̆ng glaĭ hăng dêh-čar Babilon,  
laih anŭn či mă mơnă hĭ ƀing ling-tơhan khĭn-kơtang Babilon,  
hăng kơjŏh hĭ khul hraŏ gơñu yơh.  

Kâo, Yahweh, jing Ơi Adai, Pô rŭ-nua,  
tui anŭn Kâo či kla glaĭ dêh-čar Babilon bă-blai yơh.  

57Kâo či ngă kơ ƀing khua-moa ñu wơ̆t-hăng ƀing rơgơi ñu măt hĭ  
laih anŭn ƀing khua-tring ñu, ƀing khua mă-bruă ñu laih anŭn ƀing ling-

tơhan khĭn-kơtang ñu ăt kar-kaĭ mơ̆n.  
ing gơñu či pĭt hĭ hlŏng-lar laih anŭn ƀu mơdưh dơ̆ng tah.”  
Anŭn yơh jing tơlơi Pơtao sit pơhiăp pơhaih laih, anăn Ñu jing Yahweh Dưi 

Kơtang.  
58Anai yơh jing tơlơi Yahweh Dưi Kơtang pơhiăp:  

“Pơnăng kơpa ̱l plei-phŭn Babilon či glưh trŭn hĭ  
laih anŭn khul amăng-ja ̱ng glông ñu arăng či čuh pơrai hĭ.  

ing ană-plei ñu pơgleh hĭ gơñu pô kơ tơlơi đôč-đač yơh,  
laih anŭn gơnam tơngan gơñu pơkra anŭn kơnơ̆ng jing hĭ kar hăng djŭh kơ 

apui ƀơ̆ng đôč yơh.”  
59Tơdang pô khua-moa Sêrayah ană đah-rơkơi Nêriyah, tơčô Mahsêyah, nao pơ dêh-
čar Babilon hrŏm-hăng Zidkiyah pơtao lŏn-čar Yudah amăng thŭn tal pă̱ pơtao 
Zidkiyah git-gai wai-lăng ƀing Yudah, kâo, Yirmeyah, pha-brơi kơ ñu đơđa tơlơi pơđar 
yơh. 60Kâo hơmâo čih laih ƀơi tơkŭl hră kơ abih-bang tơlơi truh sat či truh ƀơi dêh-čar 
Babilon, jing abih-bang tơlơi kâo čih pơruai kơ tơlơi dêh-čar Babilon yơh. 61Kâo pơtă 
kơ Sêrayah tui anai, “Tơdang ih truh pơ dêh-čar Babilon, brơi kơ ih đŏk kraih bĕ abih-
bang boh-hiăp amăng tơkŭl hră anai. 62Giŏng anŭn, laĭ bĕ tui anai, ‘Ơ Yahweh ăh, Ih 
hơmâo laĭ laih Ih či pơrai hĭ anih-lŏn anai, tơl ƀu hơmâo ôh mơnuih ƀôdah hlô-
mơnơ̆ng dưi hơdip amăng anŭn. Anih-lŏn anai či jing hĭ rơngol hlŏng-lar yơh.’ 
63Tơdang ih đŏk pơgiŏng hĭ laih tơkŭl hră anai, akă bĕ sa boh pơtâo ƀơi tơkŭl hră anai 
laih anŭn glŏm trŭn bĕ pơ krong prŏng Huphrat.y 64Giŏng anŭn, laĭ bĕ tui anai, ‘Ăt tui 
anŭn mơ̆n, dêh-čar Babilon či kơdram hĭ ƀu dưi tơgŭ đĭ dơ̆ng tah yuakơ tơlơi truh sat 
Kâo či brơi rai ƀơi ñu yơh.’”  

Khul boh-hiăp pô-pơala Yirmeyah jưh hĭ ƀơi anai yơh.  

52  

                                                 
y51:63-64: Tơlơi Pơrơđah 18:21.  

Plei Yerusalaim Răm-Rai  

(2 ing Pơtao 24:18-25:7; Yirmeyah 39:1-10)  
1Zidkiyah hlak duapluh-sa thŭn tơdang ñu jing pơtao laih anŭn ñu git-gai wai-lăng 

amăng plei Yerusalaim truh kơ pluh-sa thŭn. Amĭ ñu rai mơ̆ng plei Libnah laih anŭn 
anăn ñu jing H’Hamutal, ană đah-kơmơi Yirmeyah.z 2Pơtao Zidkiyah ngă tơlơi sat-ƀai 
ƀơi anăp Yahweh kar hăng ayŏng ñu Yehôyakim hơmâo ngă laih hlâo adih. 3Giŏng 
anŭn, yuakơ Yahweh hil yơh, Ñu brơi abih-bang tơlơi răm-rai anŭn truh pơ plei 
Yerusalaim laih anŭn pơ anih-lŏn Yudah. Laih anŭn ƀơi hơnăl-tuč, Ñu puh-pơđuaĭ hĭ 
ƀing Yudah mơ̆ng anăp Ñu yơh.a  

Hlak anŭn, Zidkiyah tơgŭ pơkơdơ̆ng glaĭ hăng pơtao dêh-čar Babilon mơ̆n.  
4Tui anŭn yơh, amăng thŭn tal duapăn rơnŭk pơtao Zidkiyah git-gai wai-lăng, ƀơi 

hrơi tal pluh blan tal pluh, Nebukhadnezar pơtao dêh-čar Babilon hrŏm-hăng ƀing ling-
tơhan ñu rai kơsung-blah pơkơdơ̆ng glaĭ hăng plei Yerusalaim. ing gơñu dŏ jưh gah 
rơngiao kơ plei laih anŭn ma ̱n-pơdơ̆ng đĭ khul bơnư̆-toa kiăng blah-hruă jum-dar plei 
yơh.b 5ing gơñu blah-hruă plei anŭn truh pơ thŭn tal pluh-sa rơnŭk pơtao Zidkiyah 
git-gai wai-lăng yơh.  

6Laih anŭn ƀơi hrơi tal duapăn blan tal pă̱ amăng thŭn anŭn,c hơmâo tơlơi ư̆-rơpa 
prŏng biă-mă amăng plei Yerusalaim tơl ƀu hơmâo gơnam-ƀơ̆ng ôh kơ ƀing ană-plei 
kiăng kơ ƀơ̆ng. 7ơi hơnăl-tuč, ƀing tơhan Babilon pơrai hĭ sa črăn pơnăng-plei. Wơ̆t-
tơdah ƀing Babilon hlak wa ̱ng-dar plei, abih-bang ƀing ling-tơhan đuaĭ-kơdŏp tơdang 
mlam mơ̆ng amăng-ja̱ng kơplăh-wăh dua pơnăng-plei jĕ đang pơtao. ing gơñu đuaĭ-
kơdŏp anăp nao pơ tơdron-ha ̱r Arabah,d 8samơ̆ ƀing ling-tơhan Babilon kiaŏ-mă pơtao 
Zidkiyah laih anŭn kiaŏ hơma ̱o ñu amăng anih tơhnă̱ jĕ plei Yerêhô. Yuakơ abih-bang 
ƀing ling-tơhan ñu hơmâo čơlah-đuaĭ hĭ laih mơ̆ng ñu bru-bra, 9tui anŭn, ƀing ling-
tơhan Babilon mă hĭ Zidkiyah laih anŭn ba ñu nao pơ pơtao dêh-čar Babilon ƀơi plei-
pơnăng Riblah amăng anih-lŏn Hamat. ơi plei anŭn yơh ñu klă̱-kơđi kơ gơ̆. 10Pơtao 
Babilon anŭn pơdjai hĭ ƀing ană đah-rơkơi gơ̆ ƀơi anăp gơ̆ laih anŭn ăt pơdjai hĭ abih-
bang ƀing khua-moa lŏn-čar Yudah pơ plei anŭn mơ̆n. 11Giŏng anŭn, ñu khoĕke hĭ dua 
gah mơta gơ̆, anŭh hĭ gơ̆ hăng hrĕ-čuăk ko ̱ng laih anŭn ba gơ̆ nao pơ plei-phŭn Babilon 
                                                 
z52:1: Yirmeyah 27:1-22; 28:1-17.  
a52:3: Yehezekêl 17:15.  
b52:4: Yirmeyah 21:1-10; 34:-5; Yehezekêl 24:2.  
c52:6: Anai jing ƀơi lơ 18 blan 7 thŭn 586 H.K. yơh.  
d52:7: Yehezekêl 33:21.  
e52:11: Anai ăt jing “čơloĕk” mơ̆n.  

yơh. Pơ anŭn arăng krư̆ hĭ gơ̆ amăng sang mơnă hlŏng truh hrơi gơ̆ djai yơh.f  

Tơlơi Răm-Rai Sang Yang  

(2 ing Pơtao 25:8-17)  
12Kơplăh-wăh sa blan tơdơi kơ anŭn, jing ƀơi hrơi tal pluh blan tal rơma amăng thŭn 

tal pluh-duapăng rơnŭk Nebukhadnezar ngă pơtao-prŏng ƀing Babilon, khua git-gai ƀing 
gak anăn Nebuzaradan, jing sa čô khua-moa kơ pơtao-prŏng dêh-čar Babilon, rai pơ 
plei Yerusalaim. 13Ñu čuh hĭ sang yang Yahweh wơ̆t-hăng sang-pơtao laih anŭn abih-
bang sang amăng plei Yerusalaim. Ñu čuh-pơrai hĭ abih-bang sang yom-pơphan yơh.h 
14Abih-bang ƀing ling-tơhan Babilon, jing ƀing gah yŭ tơlơi dưi khua git-gai ƀing gak 
anŭn, pơglưh-pơrai hĭ abih-bang pơnăng-plei jum-dar plei Yerusalaim yơh. 15Khua git-
gai ƀing gak Nebuzaradan anŭn mă mơnă hĭ hăng ba nao pơ dêh-čar Babilon đơđa ƀing 
ƀun-rin biă-mă laih anŭn ƀing dŏ glaĭ amăng lăm plei Yerusalaim hrŏm-hăng abih-bang 
khua mă bruă laih anŭn ƀing ling-tơhan Yudah đuaĭ nao laih pơ pơtao-prŏng Babilon. 
16Samơ̆ pô khua git-gai anŭn pioh glaĭ amăng anih-lŏn Yudah anŭn ƀing ƀun-rin biă-mă 
kiăng kơ jŭ-pla hăng pĕ-hơpuă amăng khul đang boh-kơƀâo laih anŭn amăng đang-
hơma.  
17Khul tơmĕh ko ̱ng, khul rơdêh ko ̱ng laih anŭn brŏng ko ̱ng arăng pơanăn Rơsĭ jing 
amăng sang yang Yahweh, ƀing Babilon taih pơčah hĭ abih kiăng kơ ba pơđuaĭ hĭ ko ̱ng 
anŭn pơ čar gơñu pô yơh.i 18ing gơñu ăt mă-pơđuaĭ hĭ abih-bang gơnam yua ko ̱ng 
mơ̆n, jing gơnam yua mă bruă amăng sang yang. Anŭn jing khul gŏ, ƀơñ-kuaĭ,j gai-
pơthăm,k mŏng-ja ̱m ngă hăng mah.l 19Pô khua git-gai ƀing gak anŭn ăt mă-pơđuaĭ hĭ 
mơ̆n abih-bang gơnam le̱ng kơ pơkra hăng mah-phŭn ƀôdah hăn amrăk soh-sel. Anŭn 
jing khul kơthŭng, khul ge ̱t pioh hơbâo, khul mŏng pioh añăh, khul gŏ, khul tơkai-
kơđen laih anŭn khul mŏng-ja ̱m pioh yua kơ khul gơnam-pơyơr mơñum.  

20Ko̱ng mơ̆ng dua ƀĕ tơmĕh, brŏng ko ̱ng arăng pơanăn Rơsĭ hăng pluh-dua drơi 
rơmô-tơno gah yŭ anŭn, laih anŭn khul hip-rơdêh, jing gơnam pơtao Solomôn hơmâo 
pơkra laih kơ sang yang Yahweh, ƀu dưi pơkơtraŏ ôh. 21Abih-dua ƀĕ tơmĕh hơmâo 

                                                 
f52:11: Yehezekêl 12:13.  
g52:12: Anai jing ƀơi lơ 14 blan 8 thŭn 586 H.K. yơh.  
h52:13: 1 ing Pơtao 9:8.  
i52:17-23: a 1 ing Pơtao 7:15-26; 2 Hră-Ruai 3:15-17; b 1 ing Pơtao 7:23-26; 2 Hră-Ruai 4:2-5.  
j52:18: Anai ăt jing “ƀêñ-kueĭ” mơ̆n.  
k52:18: Anai ăt jing “rơyŏm” mơ̆n.  
l52:18: 1 ing Pơtao 7:45; 2 Hră-Ruai 4:16.  

glông ñu jing pluh-sapăn haih laih anŭn kwăl-wil jing pluh-dua haih. Rĭm kwăl-wil 
anŭn kơpa ̱l pă̱ rơsŭn laih anŭn hông-hang gah lăm. 22Rĭm rơjŭng tơmĕh anŭn glông 
rơma haih laih anŭn arăng pơhrôp akŏ-dưh ko ̱ng ƀơi rơjŭng tơmĕh anŭn hăng hơñuăl 
mơñam mơ̆ng khul hrĕ čuăk laih anŭn rup boh pum-ƀre ko̱ng ju ̱m-dar anŭn. 23Mrô-
pơtŭm glaĭ abih-bang boh pum-ƀre gah ngŏ jum-dar hơñuăl anŭn jing sa-rơtuh boh. 
Anŭn jing duapănpluh-năm boh pum-ƀre mơnuih dưi ƀuh mơ̆ng gah yŭ laih anŭn pă̱ 
boh gah ngŏ.  

24Bơ kơ ƀing amăng sang yang Yahweh, pô khua git-gai Nebuzaradan anŭn anŭn mă 
mơnă hĭ khua ngă yang prŏng Serayah, khua ngă yang kơiăng Zephanyah wơ̆t-hăng 
klâo čô pô khua-moa sang yang yom-pơphan mơ̆n. 25Laih anŭn bơ kơ ƀing dŏ glaĭ 
amăng plei Yerusalaim, ñu ăt mă hĭ sa čô khua-moa wai-lăng ƀing ling-tơhan ƀing 
Yudah wơ̆t-hăng tơjuh čô khua djru-pơmĭn pơtao mơ̆n. Ñu ăt mă hĭ pô khua čih-hră 
jing khua mă bruă pơmŭt ƀing ană-plei ngă tơhan wơ̆t-hăng nămpluh čô yom-pơphan 
pơkŏn ñu hơduah-ƀuh amăng plei mơ̆n. 26Pô khua Nebuzaradan anŭn mă ba abih-bang 
ƀing gơñu pơ pơtao-prŏng Babilon ƀơi plei-pơnăng Riblah. 27ơi plei Riblah amăng 
anih-lŏn Hamat anŭn yơh, pơtao pơdjai hĭ abih-bang ƀing gơñu.  

Hơnŭn yơh, ƀing Babilon mă ba ƀing Yudah pơ anih ataih, ƀu dŏ amăng anih-lŏn 
gơñu pô dơ̆ng tah. 28Anai yơh jing mrô ƀing mơnuih Nebukhadnezar ba pơđuaĭ hĭ ataih 
mơ̆ng lŏn-čar Yudah:  

Amăng thŭn tal tơjuh ñu git-gai: Klâo-rơbâo hăng duapluh-klâom čô ƀing 
Yehudah.n  

29Amăng thŭn tal pluh-sapăn ñu git-gai:  
sapăn-rơtuh klâopluh-duao čô mơ̆ng plei Yerusalaim.p  

30Amăng thŭn tal duapluh-klâo ñu git-gai:  
tơjuh-rơtuh pă̱pluh-rơmaq čô, jing ƀing pô khua git-gai ƀing gak pơtao 

Nebuzaradan mă pơđuaĭ hĭ.r  
Abih-bang jing pă̱-rơbâo năm-rơtuhs čô yơh nao pơ dêh-čar Babilon.t  

                                                 
m52:28: Anai jing 3,023.  
n52:28: Anai jing amăng thŭn 598-597 H.K. yơh.  
o52:29: Anai jing 832.  
p52:29: Anai jing thŭn 587-586 H.K. yơh.  
q52:30: Anai jing 745.  
r52:30: Anai jing thŭn 582-581 H.K. yơh.  
s52:30: Anai jing 4,600.  
t52:30: Anai jing kơnơ̆ng mrô yap kơ ƀing đah-rơkơi đôč yơh.  

Tơlơi Pŏk Rơngai Pơtao Yehôyakhin  
31Amăng thŭn tal klâopluh-tơjuh rơnŭk Yehôyakhin pơtao ƀing Yudah jing mơnă, 

jing amăng thŭn Ewil-Merôdak jing hĭ pơtao-prŏng dêh-čar Babilon, ñu pơrơngai hĭ 
Yehôyakhin mơ̆ng sang-mơnă ƀơi hrơi tal duapluh-tơjuh blan tal pluh-dua.u 32Ñu 
pơhiăp tơdu-rơun hăng gơ̆ laih anŭn pơyom kơ gơ̆ hloh kơ abih-bang ƀing pơtao 
pơkŏn jing ƀing mơnă dŏ hrŏm hăng gơ̆ amăng dêh-čar Babilon yơh. 33Tui anŭn yơh, 
Yehôyakhin tŏh lui hĭ ao mơnă ñu laih anŭn amăng abih tơlơi hơdip ñu, ñu ƀơ̆ng-huă 
nanao hrŏm hăng pơtao ƀơi kơƀa ̱ng ñu yơh. 34Rĭm hrơi pơtao dêh-čar Babilon čem-
rong brơi kơ Yehôyakhin amăng abih hrơi ñu dŏ-hơdip yơh.  

                                                 
u25:27 Anŭn jing lơ 2 blan 4 thŭn 561 H.K.  


